
ДА ЧЫТАЧОУ

Археалогія ўяўляецца нам навукай захапляючай і ра- 
мантычнай. Мы звязваем яе з загінуўшымі цывілізацыямі, 
з «усмешкамі» шкілетаў у залатых грабніцах. Гэта свет, 
дзе пануюць адважныя мужчыны і жанчыны, адзетыя ў 
шлемы, сапраўдныя падарожнікі і вучоныя. А як жа на 
самай справе? Большасць археолагаў ніколі не насіла шле- 
маў, ніколі не мела справы з золатам і ніколі не раскопвала 
загінуўшых цывілізацый. Шмат якія археалагічныя помнікі 
не толькі не ўтрымліваюць багатых скарбаў — там немаг- 
чыма знайсці нават чалавечыя рэшткі. Кніга, якая прапа- 
нуецца вашай увазе, раскрывае свет сучаснай археалогіі 
ва ўсёй яго разнастайнасці. Мы разглядаем асноўныя кан- 
цэпцыі і метады археалагічных даследаванняў: раскопкі, 
фіксацыю, аналіз артэфактаў і рэшткаў ежы, а таксама 
такія паняцці, як датаванне і вызначэнне ў часе і прасгоры. 
У канцы кнігі раскрываюцца перспектывы развіцця архе- 
алогіі і тыя шляхі, па якіх звычайныя людзі могуць да- 
памагчы археолагам захаваць мінулае для будучых пака- 
ленняў. Тут вы знойдзеце таксама спіс літаратуры, які 
рэкамендуецца дзеля больш глыбокага азнаямлення з прад- 
метам.

Спадзяемся, што гэта даследаванне пашырыць ваша ўяў- 
ленне пра цудоўны свет мінулага. Поспехаў вам у пада- 
рожжы ў археалогію!

Браян М. Фэйган

ДА ВЫКЛАДЧЫКАУ

Гэта кніга задумана як уводзіны ў тэорыю і практыку 
археалагічнай навукі. На пачатку ў ёй выкладаюцца ас- 
ноўныя задачы археалогіі, потым разглядаюцца канцэпту- 
альныя палажэнні культуры, часу і прасторы, аналізуюцца 
знаходкі і працэс раскопак археалагічных помнікаў. Апош- 
нія чатыры раздзелы прысвечаны метадам класіфікацыі і 
вывучэння археалагічных знаходак. На працягу ўсёй кнігі 
шмат увагі надаецца пытанням археалагічнай этыкі, і за- 
вяршаецца яна дыскусіяй аб тым, ці мэтазгодна аматарам 
ад археалогіі мець нават абмежаваны доступ да археа- 
лагічнай дакументацыі. На наш погляд, гэта праблема часта 
ігнаруецца ва ўступных археалагічных курсах.

Мы разлічваем, што дадзеная невялікая праца стане 
дапаўненнем да агульнага курса антрапалогіі і вашы сту- 
дэнты прысвецяць два ці тры тыдні яе практычнаму за- 
сваенню. Усе іх намаганні. будуць накіраваны на авалод- 
ванне мінімумам спецыяльнай тэрміналогіі. Зразумела, што 
ў кнізе такога аб’ёму і зместу асвятляецца толькі станоўчы 
бок многіх складаных праблем і дыскусій і не закранаюцца 
пры гэтым іх недахопы. Мы мяркуем, аднак, што на гэтай 
ступені вывучэння пазітыўныя перабольшванні будуць 
больш карыснымі, чым заблытаныя аорыўкі непераканаўчых 
высноў. Памылкі перабольшванняў заўсёды можна выпра- 
віць у класе або на больш высокай стадыі навучання.

Галоўная задача дадзенага выдання — паказаць, што 
археалагічныя артэфакты ўтрымліваюць каштоўную інфар- 
мацыю пра існаванне чалавека ў мінулым. У адпаведнасці з 
гэтай задачай мы паспрабавалі засяродзіць увагу на асноўных 
канцэптуальных палажэннях археалогіі і даць вам магчымасць 
выпрацаваць свой уласны погляд на праблемы,якія тут раз- 
глядаюцца. Мы разлічваем таксама, што вы дапоўніце працэс 
навучання некаторымі дадатковымі дэталямі, неабходнымі для 
сгудэнтаў. 3 гэтай нагоды зноў і зноў звяртаем вашу ўвагу 
на некалькі добра вядомых помнікаў археалогіі Новага і 
Старога свету, такіх, як Алдувайская цясніна ці Тэаціхуакан. 
Яны, на наш погляд, лепш успрымаюцца навучэнцамі, чым 
мноства іншых малавядомых. У дапамогу чытачам у канцы 
кнігі, у спецыяльным раздзеле «Помнікі і культуры» мы 
размясцілі іх кароткае апісанне.

Пятае выданне «Археалогіі», якое ўжо прайшло значную 
апрабацыю як сярод студэнтаў, так і выкладчыкаў, адлю- 
строўвае ўсе вострыя праблемы сучаснай навукі. Захаваўшы 
ў асноўным сгруктуру чацвёртага выдання, мы ўзбагацілі 
яго матэрыялам па Геаграфічных інфармацыйных сістэмах, 
увялі шмат новых фактаў і раскрылі сэнс праблемы родавай 
і этнічнай разнастайнасці. Як гэтыя, так і іншыя тэмы 
засяроджваюць вашу ўвагу на найболып хвалюючых пы- 
таннях археалогіі апошніх гадоў. Некаторых асабліва заці- 
кавіць тэма археалагічнага даследавання гістарычных пом- 
нікаў. 3 методыкай такога даследавання вы пазнаёміцеся 
ў раздзелах, прысвечаных праблемам змены родавых уза- 
емаадносін, а таксама параўнанням і суадносінам археа- 
лагічных крыніц з пісьмовымі. 3 цягам часу падобныя 
метады будуць шырока выкарыстоўвацца вучонымі пры дас- 
ледаванні найболып старажытных помнікаў. У адрозненне 
ад ранейшых спосабаў вывучэння культурных змен і пра- 
цэсаў, гэтыя болып сацыяльна зарыентаваныя. Увогуле ж 
кніга ісготна не змянілася. Нягледзечы на тое, што апошнім 
часам з’явіліся новыя, даволі складаныя тэорыі і метады, 
фундаментальныя прынцыпы археалогіі застаюцца нязмен- 
нымі. Менавіта яны забяспечваюць выкананне самых роз- 
ных даследчыцкіх праектаў.

Мы ўдзячныя ўсім, хто адрэагаваў на папярэдняе вы- 
данне гэтай кнігі, асабліва тым студэнтам, якія не пале- 
наваліся напісаць свае водгукі. Гэта для нас з’яўляецца 
асабліва карысным і прыемным. Многія калегі таксама ад- 
гукнуліся на выданне кнігі, некаторыя нават вычытвалі яе 
па частках. Асабліва мы ўдзячныя Георгу Міхаэльсу, які 
пастаянна забяспечваў нас новай інфармацыяй па пытаннях 
археалогіі для пачаткоўцаў. Нашы словы ўдзячнасці так- 
сама:

Майклу Фулеру (Каледж абшчыны Св.Луіса, 
Флорысант Валей)
Роджэру Гранду (Універсітэт Паўднёвай Фларыды) 
Р. Лі Лімэн (Універсітэт Місуры)
Сьюзан М. Рычс (Каледж Форт Лэвіс) 
Рычарду В. Ёркесу (Універсітэт штата Агайо).
Безумоўна, я буду вельмі рады пачуць ад чытачоў іх 

прапановы па ўдасканаленню наступных выданняў гэтай 
кнігі.

Браян М. Фэйган

РАЗДЗЕЛ 1

НАРАДЖЭННЕ АРХЕАЛОГП

Навуковы прагрэс не параўнаць са зменамі, што адбываюцца ў 
будаўніцтве горада, дзе старыя дамы бязлітасна зносяцца, каб 
саступіць месца новым. Але ён падобны на безупынную эвалю- 
цыю заалагічных відаў, якія ўвесь час развіваюцца, і ўрэшце, 
робяцца на першы іогляд непазнавальнымі, але вока спецы- 
яліста заўсёды ўбачыць сляды ўплыву мінулых стагоддзяў.

Жуль Пуанкарэ. 1904.

«Я вырашыў сесці, але калі ўсёй сваёй вагой абапёрся 
на цела егіпцяніна, яно разламалася, як кардонны кораб. 
Я паваліўся паміж разбітых мумій з траскучымі касцямі, 
лахманамі і драўлянымі скрынямі, якія паднялі такі страш- 
ны шум, што я вымушаны быў чвэрць гадзіны сядзець 
нерухома, чакаючы, пакуль усё сціхне». Джавані Батыста 
Белзоні — цыркавы асілак, які стаў рабаўніком пахаван- 
няў,— разведваў ды спустошваў сгарадаўнія егіпецкія граб- 
ніцы ў 1817 г. Белзоні быў даследчыкам з ломам, канатамі 
і порахам, але, нават даўшы волю фантазіі, яго немагчыма 
было б назваць археолагам. Ён быў авантурыстам няў- 
рымслівых амбіцый і думаў, што старадаўнія егіпцяне — 
гэта шлях да славы і ўдачы.

Нерасшыфраваныя таямніцы, згубленыя цывілізацыі і 
цудоўныя скарбы — вось стэрэатыпы распаўсюджанага ўяў- 
лення пра археалогію. Мы, археолагі, здаемся прафеса- 
рамі-дзівакамі ў трапічных шлемах, якія бясконца рас- 
шыфроўваюць старадаўнія надпісы. Такое ўяўленне існуе 
даўно і ў адносінах да археалогіі канца XX ст. яно з’яў- 
ляецца правільным. Але вытокі археалогіі ляжаць у пры- 
годах і раскопках даўніх часоў. У гэтым раздзеле мы 
зробім агляд перыяду ўзнікнення археалогіі, спынімся на 
некаторых хвалюючых адкрыццях, зробленых нашымі па- 
пярэднікамі, а таксама на тэорыях, якія тлумачаць мінулае. 
Гэта добры пачатак для такой кнігі, бо любая навука — 
ці гэта археалогія, ці заалогія — вынік працы не толькі 
тых, хто заняты ў ёй сёння, але і піянераў, якія пачыналі 
гэтыя даследаванні.

ПЕРШЫЯ АРХЕАЛАГІЧНЫЯ 
ТЭОРЫІI РАСКОПКІ

Стагоддзямі людзі цікавіліся паходжаннем чалавека і 
сваім мінулым. Яшчэ ў VIII ст. да н.э. грэчаскі пісьменнік 
Гесіёд пісаў, што чалавецтва прайшло ў сваім развіцці 
пяць вялікіх гістарычных эпох. Самую раннюю ён назваў 
Залатым векам. Гэта быў час, калі «людзі знаходзіліся ў 
спакоі». А самую апошнюю эпоху Гесіёд назваў Ваенным 
векам, падчас якога ўсім прыходзілася надзвычай цяжка 
працаваць і перажываць найвялікшае гора. У VI ст. да 
н.э. вавілонскі цар Набанідус загадаў раскапаць пагоркі, 
якія ўтварыліся на месцы старажытных гарадоў па берагах 
Тыгра і Еўфрата. Яго рабы раскрылі падмуркі храма багіні 
Іштар у Агадзе, што непадалёк ад Вавілона. Знаходка, як 
сведчаць надпісы на старажытных таблічках, «напоўніла 
сэрца цара радасцю, і твар яго прасвятлеў». У пазнейшыя 
часы старажытныя грэкі і рымляне праяўлялі настойлівую 
цікавасць да сваіх продкаў, а таксама да скіфскіх варвараў, 
якія засялялі раўнінную мясцовасць на поўначы. Пра іх 
вядома, што пілі яны з кубкаў, зробленых з чалавечых 
чарапоў. Цікавіліся грэкі і брытамі, якія сяліліся далей, 
на паўночным захадзе, тымі самымі, што малявалі сябе ў 
блакітным колеры.

Перыяд Рэнесансу прадэманстраваў цікавасць не толькі 
да свету, які ляжаў далёка па-за межамі Еўропы, але і 
да ўсіх класічных цывілізацый увогуле. Вольныя і багатыя 
людзі пачалі падарожнічаць па ўсёй Грэцыі і Італіі, вы- 
вучаць старажытнасці і калекцыянаваць узоры старажыт- 
нарымскага мастацтва. Некаторыя з іх не цураліся нават 
забароненых раскопак, каб здабыць скульптуру са стара- 
жытных храмаў ці рымскіх віл. Хутка кабінеты багатых 
калекцыянераў перапоўніліся выдатнымі творамі мастацтва 
і даследаванне антычных краін паступова стала прыяры- 
тэтам вучоных. У 1738 г. італьянскі кароль Чарльз III 
паслаў іспанскага інжынера Рокуі Джоакіна дэ Алкубіры 
на раскопкі вядомага старажытнарымскага горада Герку- 
ланума, глыбока захаванага пад пакладамі попелу пасля 
вывяржэння вулкана Везувія ў 79 г. н.э. Алкубіры выка- 
рыстаў выбуховыя рэчывы і такім чынам праклаў сабе 
шлях праз скамянелы попел. Ён пракапаў падземную га- 
лерэю, дзе знайшоў ювелірныя ўпрыгожанні, статуі зна- 
камітых гараджан Геркуланума і фрагменты бронзавых ко- 

15



ней. Наведнікаў спускалі ўніз праз вузкія шахты, каб 
прайсціся па захаваным пад попелам тэатры, палацах з 
мармуровымі калонамі і пакоях з фрэскамі. Сотні людзей, 
у тым ліку і зняволеных, працавалі глыбока пад зямлёю. 
Яны знаходзілі бронзавыя бюсты, сотні тэкстаў у па- 
пірусных скрутках, а таксама копіі ўжо страчаных ста- 
ражытнагрэчаскіх шэдэўраў. Таксічныя газы, слізь, аб- 
валы тунеляў прымусілі спыніць гэтыя славутыя пошукі 
скарбаў.

Многія антыквары, якія былі не надта багатыя, каб 
выправіцца ў вандраванне па антычных землях, заставаліся 
дома і распачыналі пошукі старажытнасцей непасрэдна ў 
сябе на гародах. Стоўнхэндж у нагор’ях Паўднёвай Англіі 
ўяўляе сабой найболыпую цікавасць як месца, дзе «камяні 
надзвычайных памераў былі пастаўлены ў выглядзе дзвяр- 
ной проймы». Тыя ж аматары старажытнасцей задавольвалі 
сваю сквапнасць раскопкамі курганоў і розных насыпаў, 
выяўляючы ўсе магчымыя ўзоры дагістарычных помнікаў: 
керамічны посуд, каменныя сякеры, скрабкі, бронзавае на- 
чынне і нават рэдкія залатыя ўпрыгожанні. Метады іх 
археалагічных доследаў былі прымітыўныя і непрадуманыя. 
Звычайна яны абмяжоўваліся шурфаваннем цэнтра курга- 
на, каб знайсці шкілет і сабраць як мага хутчэй усе яго 
суправаджальныя прадметы. Некаторым спрактыкаваным 
землякопам удавалася раскопваць да трох курганоў у дзень. 
Справаздачы пра іх раскопкі часта ўтрымліваюць шматлікія 
скаргі на тое, што далікатныя знаходкі «ператвараліся ў 
пыл прама на вачах». Гэта было характэрна для віктарыян- 
скай пары. Амаль да XIX ст. археалогія лічылася ўсяго 
толькі забаўляльным паляваннем на скарбы або нават про- 
ста спортам. Аднак не толькі гэта, але і выяўленыя ар- 
хеалагічныя тэксты тых часоў былі абсалютна пераблыта- 
нымі. «Усё, што дайшло да нас... пакрыта гусгым тума- 
нам»,— скардзіўся адзін дацкі археолаг-антыквар у 1806 г.

ТРЫ ЭПОХІ
I СТАРАЖЫТНАСЦЬ ЧАЛАВЕЦТВА

Пакуль некаторыя антыквары XVIII ст. з задавальнен- 
нем выстаўлялі свае знаходкі ў кабінэтах, іншыя губляліся 
ў здагадках, хто зрабіў гэтыя рэчы. Ці былі яны па- 
ляўнічымі-збіральнікамі, ці займаліся земляробствам, 

як амерыканскія індзейцы, ці ўвогуле мала адрозніваліся 
ад жывёл? Ці змаглі яны з цягам часу стварыць больш 
дасканалыя грамадствы? Што было неабходна, дык гэта 
распрацаваць класіфікацыю і сістэму датавання мінулага.

Першая спроба такой класіфікацыі адбылася ў 1807 г., 
калі дацкі археолаг Крысціансэн Юргенсэн Томсан адкрыў 
Нацыянальны Музей Старажытнасцей у Капенгагене. На 
працяіу многіх гадоў філосафы і збіральнікі старажытнас- 
цей абмяркоўвалі сістэму трох эпох: каменны век, калі 
людзі яшчэ не валодалі металам, бронзавы і жалезны вякі. 
Томсан, які вельмі любіў парадак, сістэматызаваў калекцыі 
артэфактаў свайго музея і выставіў іх у розных пакоях. 
У першай зале ён размясціў прылады каменнага веку, 
«калі вельмі мала ці ўвогуле нічога не было вядома пра 
метал». У другой — выставіў рэчы з каменю і бронзы, 
але без жалеза, а ў трэцяй — знаходкі з пахаванняў 
жалезнага веку. Яго новая сістэма класіфікацыі ў хуткім 
часе стала вядома як сістэма трох эпох, якая па сённяшні 
дзень выкарыстоўваецца для класіфікацыі дагістарычнага 
мінулага. Томсан ведаў, што яго сістэма была аогрунта- 
ваная збольшага тэарэтычна, але адзін яго асістэнт, Йенс 
Якаб Ворсал, даследаваўшы вялікую колькасць курганных 
могільнікаў і іншых помнікаў, даказаў, што сапраўды сляды 
каменнага веку знаходзяцца пад пластамі бронзавага і што 
помнікі жалезнага веку з’явіліся яшчэ пазней. Сістэма 
трох эпох хутка распаўсюдзілася і напачатку 1860-х гадоў 
ёю ўжо шырока карысталіся.

Як даўно на зямлі ўзнік чалавек? Ад сярэдніх вякоў 
і аж да канца XVIII ст. людзі верылі ў гістарычную праўду 
Святога Пісання. Кніга Быцця [1:1] расказвае, што Бог 
стварыў свет і яго насельнікаў за шэсць дзён. Гісторыя 
пра Адама і Еву дала цалкам паслядоўнае тлумачэнне 
стварэння чалавецтва і іншых жывых істот. У XVII ст. 
арцыбіскуп Джэймс Усшэр выкарыстаў радаводы Старога 
Запавету, каб вылічыць, што свет быў створаны ў ноч на 
23 кастрычніка 4004 г. да н.э. Гэтыя дзіўныя разлікі ў 
хуткім часе сталі багаслоўскай догмаю і абараняліся амаль 
з шалёным фанатызмам тэолагамі яшчэ напачатку XIX 
ст., калі іншыя навукоўцы даказалі, што людзі на зямлі 
ўжо жылі значна даўжэй за 6000 гадоў.

Індустрыяльная рэвалюцыя канца XVIII ст. з яе вялікімі 
каналамі і праектамі чыгунак выклікала попыт на вучоных 
новага пакалення — палявых геолагаў. Такія людзі, як 
Вільям «Страта» Сміт («Stratum» — геалагічны ці археа- 

лагічны слой, пласт.— Заўвага рэд.), цалкам прысвяцілі 
сваё жыццё даследаванню пластоў зямлі. Сміт разумеў, 
што зямля створана не Богам, а ў выніку натуральных 
працэсаў, такіх, як эрозія, выветрыванне і асяданне парод. 
Яны адоываліся на працягу доўгага часу, значна большага 
за 6000 гадоў. Гэтая тэорыя стварэння зямлі стала вядомай 
пад назвай уніфармізм. Шматлікія геалагічныя пласты, 
даследаваныя Смітам, утрымлівалі акамянелыя рэшткі жы- 
вёл, якія даўно вымерлі. Французскі навуковец Жорж 
Кювье злучыў гэтыя рэшткі і зрабіў рэканструкцыю птэ- 
радактыля і маманта. Ён выкарыстаў іх рэшткі для ўпа- 
радкавання геалагічных адкладаў у адпаведнасці з наяў- 
насцю ў іх касцей пэўных выкапнёвых жывёлін. Але на- 
колькі старажытны такі пласт? Кювье верыў у тое, што 
Бог стварыў кожны пласт зямлі паслядоўна пасля таго, як 
Вялікі патоп знішчыў ранейшае жыццё. Чалавецтва нале- 
жала часу апошняга патопу. Іншымі словамі, свету толькі 
6000 гадоў.

Кювье памыляўся, бо доказы існавання чалавечых істот 
у болып раннія часы былі літаральна ў яго перад вачыма. 
Ужо ў 1600 г. у цэнтры Лондана былі знойдзены косці 
слана і каменная сякера. Але ніводзін аўтарытэтны вучоны 
не ўспрыняў гэтага сур’ёзна, як і шматлікія іншыя зна- 
ходкі. Уніфармісцкія тэорыі знайшлі добрае абгрунтаванне 
ў геалогіі ў 1830 г., калі французскі мытны афіцэр Бушэ 
дэ Пэрт пачаў раскопваць выкапнёвыя рэшткі на залата- 
носным беразе ракі Сома ля Абэвіля ў Сярэдняй Францыі. 
Ён быў вельмі здзіўлены, калі знайшоў тузін каменных 
сякер побач з касцямі даўно вымерлых жывёл, падобных 
да гіпапатама. Дэ Пэрт заяўляў, што гэтыя прылады былі 
зробленыя людзьмі задоўга да біблейскага патопу, але на- 
вукоўцы толькі смяяліся з яго, бо знаходкі былі не па- 
добныя на каменныя прылады працы і косці насарогаў, 
мамантаў, пячорных мядзведзяў, знойдзеныя ў схаваных 
пластах пячоры Брыксхама ў Паўднёва-Заходняй Англіі ў 
1858 г. Нарэшце гэтымі знаходкамі зацікавілася навуковая 
грамадскасць. Сумненняў болып не было, і геолагі і ар- 
хеолагі Брытанскай класічнай школы ў 1859 г. перасяклі 
Ла-Манш, каб праверыць знаходкі Пэрта. «Каменныя ся- 
керы Амьена і Абэвіля здаюцца мне несумненнымі творамі 
мастацтва, як шэфілдскі [стальны] нож»,— напісаў адзін 
усхваляваны эксперт.

У тым жа 1859 г. убачыў свет нарыс Чарлза Дарвіна 
«Паходжанне відаў», які з’явіўся цэнтральнай навуковай 

працай XIX ст. Вучоны выклаў тэорыю і механізм эвалю- 
цыі, а таксама тэарэтычна абгрунтаваў, што чалавечая 
гісторыя пачалася не 6000 гадоў таму, а задоўга да гэтага. 
Сам Дарвін мала казаў пра ўзнікненне чалавека, але мер- 
каванне, што людзі паходзілі ад чалавекападобных малпаў, 
шакіравала многіх адданых віктарыянцаў. «Дарагі мой, даз- 
вольце мне спадзявацца, што гэта не так»,— усклікала 
адна ўражаная маці. Вакол эвалюцыі разгарнуліся дыскусіі, 
пачаўся доўгі шлях пошуку чалавечых продкаў, які доў- 
жыцца і па сённяшні дзень.

У 1857 г. чалавек, які працаваў у Германіі на каме- 
наломні неандэртальскай пячоры побач з Дзюсельдорфам, 
дастаў з-пад зямлі незвычайны чэрап. Ён быў з навіслымі 
бровамі, зусім не падобны на анатамічныя чарапы, якія 
бачылі раней. Многія даследчыкі выказвалі думку, што 
гэта чэрап сучаснага пустэльніка ці нават аднаго з напа- 
леонаўскіх салдат. Але вядомы віктарыянскі біёлаг Томас 
Гекслі лічыў інакш. Ён даследаваў чэрап і пасля параў- 
нання яго з сучаснымі чарапамі людзей і шымпанзэ да- 
казаў, што гэты выкапнёвы чэрап мае некалькі рысаў 
малпачалавека. Гэта быў першы навуковы доказ таго, што 
людзі прайшлі некалькі эвалюцыйных стадый ад чалаве- 
кападобных малпаў. У наступныя дзесяцігоддзі пошукі так 
званага «адсутнага звяна» ў ланцугу паміж чалавекапа- 
добнымі малпамі і людзьмі, выклікалі ўсеагульную ціка- 
васць. Нават сёння адкрыццё рэшткаў старажытных людзей 
выклікае хваляванне, а тыя, хто іх зрабіў, набываюць 
славутасць. Райманд Дарт выклікаў міжнародны фурор, 
калі абвясціў пра адкрыццё прымітыўнага аўстралапітэка 
(паўдневы малпачалавек) у Паўднёвай Афрыцы ў 1924 г. 
Рычард і Мэры Лікі шукалі рэшткі чалавека ў Алдувай- 
скай цясніне ў Танзаніі болып за чвэрць стагоддзя, перш 
чым у 1959 г дасталі з-пад зямлі цудоўны чэрап 
аўстралапітэка. Яго ўзрост складаў 1 мільён 750 тысяч 
гадоў. Жорсгкія дэбаты вакол эвалюцыі чалавека адбы- 
ваюцца і цяпер гэтак жа бурна, як і ў Дарвінаўскія 
часы, і людзі гэтаксама цікавяцца жыццём старажытнага 
чалавека.

АДКРЫЦЦЁ СТАРАЖЫТНЫХ 
ЦЫВІЛІЗАЦЫЙ

Старажытныя егіпцяне

Ужо з часоў Грэцыі і Рыма археолагі меркавалі, што 
найстаражытнейшая цывілізацыя ў свеце ўзнікла на беразе 
Ніла, у Егіпце. Старадаўнія егіпцяне лічыліся крыніцай 
мудрасці і медыцынскіх ведаў. Тут знаходзіліся вытокі ўсіх 
інсгытутаў цывілізацыі. Але іх дасягненні заставаліся та- 
ямніцай да таго часу, пакуль Напалеон Банапарт не на- 
ведаў Егіпет у 1798 г. Напалеон з разуменнем ставіўся 
да навукі і таму паўсюль вазіў за сабой сорак вучоных, 
каб зафіксаваць усё, што можна было даведацца пра Егіпет, 
як старажытны, так і сучасны. Вучоныя (салдаты называлі 
іх «напалеонаўскімі асламі») былі ўражаныя тым, што ўба- 
чылі і знайшлі. На працягу шасці гадоў яны рабілі зама- 
лёўкі, даследавалі, збіралі калекцыі і складалі захапляючыя 
допісы пра экзатычную цывілізацыю, падчас існавання якой 
былі створаны храмы, якія нідзе не мелі аналагаў — ні 
ў Грэцыі, ні ў Італіі. Сярод гэтых знаходак быў і знакаміты 
Разецкі камень з трохмоўным надпісам, які даў магчымасць 
таленавітаму французскаму лінгвісту Жану Франсуа Шам- 
пальёну расшыфраваць у 1822 г. старажытныя егіпецкія 
іерогліфы. Гэтае навуковае адкрыццё дазволіла даведацца 
пра многія сакрэты нільскай цывілізацыі, але ў той жа 
час яно адкрыла шлях іншым наведнікам Егіпта — ра- 
баўнікам пірамід.

Егіпецкія старажытнасці былі настолькі экзатычныя і 
каштоўныя, што ў Еўропе за іх прапаноўвалі велізарныя 
грошы. Толькі што ўтвораныя Брытанскі музей і Луўр у 
Парыжы спаборнічалі між сабой за сенсацыйныя экспанаты. 
Добра арганізаваныя і жорсткія рабаўнікі пірамід, накшталт 
Джавані Белзоні, атабарыліся на Ніле. На працягу трох 
гадоў Белзоні рабаваў Егіпет з канца ў канец. Ен расшукаў 
папірусныя манускрыпты ў грабніцах мумій, знайшоў пу- 
стую піраміду фараона Сеці I ў даліне Царэй, непадалёк 
ад Фіваў, і быў першым, хто трапіў унутр магутнага храма 
Абу Сімбэл. Высокі, надзвычай моцны і прывабны муж- 
чына, Белзоні, паводле ўспамінаў сучаснікаў, быў «экс- 
пертам» з ломам, вагамі і порахам і меў вельмі высокую 
кваліфікацыю для рабаўніка пірамід пачатку XIX ст. Бел- 
зоні пакінуў Егіпет у 1819 г. адразу пасля жорсткіх раз- 

борак з непрыяцелямі, якія скончыліся перастрэлкай. Ён 
выставіў некаторыя са сваіх знаходак у Лондане і урэшце 
загінуў падчас пошукаў ля вытокаў ракі Нігер у Заходняй 
Афрыцы.

Рабаўнікі пірамід і проста злодзеі бесперашкодна раз’яз- 
джалі па Егіпце яшчэ амаль да канца XIX ст. Здараюцца 
такія выпадкі і цяпер. Аднак расшыфроўка іерогліфаў Жа- 
нам Франсуа Шампальёнам садзейнічала ўзнікненню но- 
вай, зусім іншай катэгорыі наведнікаў Ніла — акадэмічных 
вучоных. Напрыклад, Джон Гардынэр Вілкінсон правёў тут 
дзесяць гадоў, перапісваючы надпісы на старажытных егі- 
пецкіх пірамідах. Ён напісаў выдатны, насычаны дэталямі 
трактат пра паўсядзённае жыццё старажытных егіпцян. 
Гэта даследаванне адкрыла для еўрапейцаў яркі, напоўнены 
радасцю свет, які, тым не менш, быў занадта кансерва- 
тыўны, глыбока рэлігійны, абумоўлены верай у замагільнае 
жыццё. Уся сучасная егіпталогія заснавана на працах Шам- 
пальёна і яго паслядоўнікаў, а таксама на большасці на- 
вуковых метадаў археалагічных даследаванняў Ніла канца 
XIX ст., закладзеных англійскім археолагам Фліндэрсам 
Петры і іншымі.

Асірыйцы і шумеры

«Ён працягне сваю руку і разбурыць Асірыю,— паг- 
розліва вяшчаў у Старым Запавеце прарок Сафоній,— і 
ператворыць Ніневію ў разваліны, сухое месца, падобнае 
да пустыні». Выпадковым і адважным падарожнікам з Еўро- 
пы, калі яны траплялі на зямлю паміж Тыграм і Еўфратам 
(сучасны Іран), сапраўды здавалася, што страшнае пра- 
роцтва збылося. Усё, што засталося ад Ніневіі, асірыйскага 
горада на рацэ Тыгр,— толькі некалькі занядбаных кур- 
ганоў, заваленых абломкамі цэглы, ды малавыразных запі- 
саў у Святым Пісанні.

У 1840 г. французскі ўрад адправіў Поля Эміля Бота 
паслом у невялікі горад Мосул, які знаходзіўся непадалёк 
ад руін Ніневіі. Аднак сапраўдная яго мэта заключалася 
ў тым, каб раскапаць Ніневію. Бота не меў археалагічнага 
вопыту і не разлічваў даследаваць Ніневію настолькі глы- 
бока, каб выявіць што-небудзь сапраўды вартаснае. Ён з 
цікавасцю выслухаў расказ аднаго з мясцовых жыхароў, 
які з захапленнем апісваў багацці, што знаходзіліся пад 
яго домам на Карсабадскім узвышшы — прыкладна за 22,5 км 

ад Мосула. Пасол адправіў яго і яшчэ некалькі чалавек 
на разведку. Праз тыдзень той вярнуўся і расказаў пра 
незвычайныя сцены, пакрытыя разнымі малюнкамі дзіўных 
жывёл. У Бота аж дыханне заняло ад здзіўлення, калі ён 
убачыў гэтыя барэльефы: крылатыя жывёлы з чалавечымі 
галовамі, працэсіі доўгабародых людзей і інш. На раскопкі 
ён наняў болып за 300 чалавек, якія ўрэшце выявілі палац 
асірыйскага валадара Саргона. Велізарны будынак з мно- 
ствам пакояў быў упрыгожаны напышлівымі рэльефамі, 
якія распавядалі пра манаршыя перамогі.

Прайшло пяць гадоў. Малады, няўрымслівы англічанін 
Аўстэн Генры Лэярд распачаў раскопкі асірыйскага горада 
Німруда, які знаходзіўся непадалёк ад Ніневіі, уніз па 
цячэнні Тыгра. У першы ж дзень ён знайшоў два асірыйскія 
будынкі і хутка трапіў у шыкоўныя палацы. Гэта было 
якраз тое, пра што ў асяроддзі археолагаў хадзілі легенды. 
Даследчык Німруда, а потым і Ніневіі, Лэярд працаваў з 
большым поспехам, чым яго папярэднік Бота. Глыбокім 
падземным тунелем ён прайшоў у палацавыя пакоі. Тут 
Лэярд уважліва прыгледзеўся да «прадстаўнічых выяў асі- 
рыйскіх цароў... якія здаваліся жывымі настолькі, што было 
няцяжка ўявіць, быццам яны сышлі са сцяны, каб спытаць 
у няпрошанага госця, навошта ён парушыў іх спакой». 
Лэярд праводзіў свае даследаванні з невялікай групай лю- 
дзей і выглядаў у іх асяроддзі як правадыр племені. Ён 
арганізоўваў вяселлі, разбіраў спрэчкі і назіраў за раскоп- 
камі на працягу ўсяго дня, пасля чаго да позняй ночы 
занатоўваў свае думкі на паперы. Малады археолаг быў 
выдатным пісьменнікам. Яго кнігі пра Ніневію выдаюць і 
зараз. Адкрыцці Лэярда выклікалі сенсацыю ў Еўропе. 
Сярод шматлікіх знаходак былі цікавыя барэльефы з вы- 
явамі царскага палявання на львоў, а таксама фрызы, якія 
распавядалі пра святкаванне перамогі пры іудзейскім го- 
радзе Лахішы, пра якую ўзгадвае Стары Запавет. Людзі 
Лэярда раскапалі нават вапнавыя пліты ля ўваходу ў палац 
цара Сенахерыба, на якіх засталіся сляды яго калясніцы.

Найвялікшае адкрыццё Лэярда адбылося ў Ніневіі, дзе 
ён цалкам раскапаў царскую бібліятэку. Мноства гліняных 
таблічак ляжалі глыбока пад зямлёю на падлозе спецы- 
яльнага пакоя. Лэярд абгарнуў іх саф’янам, каб яны за- 
хаваліся на драўляным пароме, расклаў па карзінах і ад- 
правіў уніз па рацэ. Прайшла чвэрць стагоддзя, перш чым 
нават невялікая колькасць таблічак была расшыфраваная. 
Але і гэта стала сенсацыяй. У 1872 г. малады перакладчык 

клінапісу Джордж Сміт, які ўвогуле ніколі не быў у Ме- 
сапатаміі, выявіў таблічку, якая распавядала пра фараона 
Насісадра. Фараон застаўся жывы пасля вялікай паводкі, 
якую паслаў Бог людзям за грахі. Ён змайстраваў вялікі 
карабель і плаваў на ім вакол гары. Пасля ён выпусціў 
на волю птушак, каб вызначыць, ці ёсць дзе-небудзь сухое 
месца. Уся гэтая гісторыя вельмі нагадвала біблейскую пра 
Вялікі Патоп. Семнаццаць радкоў, аднак, адсутнічалі, і 
Сміт выправіўся на іх пошукі ў Ірак. Цяжка паверыць, 
але не прайшло і пяці дзён, як ён знайшоў адсутныя 
фрагменты ў адвале, што застаўся пасля раскопак Лэярда. 
Тыя, хто верыць у гістарычныя карані Бібліі, безумоўна, 
заінтрыгаваныя таблічкамі, якія распавядаюць пра патоп. 
Але вучоных больш цікавіла, ці не з’яўляюцца яны свед- 
камі існавання яшчэ больш ранняй цывілізацыі, чым асі- 
рыйская, і ці не перанялі асірыйцы гэтую легенду з ра- 
нейшых крыніц. У 1877 г. другі французскі дыпламат 
Эрнэст дэ Сарзэк раскапаў старажытны горад Тэлах у 
Паўднёвай Месапатаміі і знайшоў гліняныя таблічкі, a 
таксама рэшткі вялікага храма, які быў значна сгарэйшы 
за асірыйскія. Знаходкі Сарзэка адносіліся да шумерскай 
цывілізацыі, самай старажытнай сярод адукаваных грамад- 
стваў, але не ранейшай за егіпецкую. Цэлы шэраг доў- 
гатэрміновых раскопак у іншых шумерскіх гарадах, такіх, 
як Ніпур ці Ур Халдзейскі (1890—1930 гг.), аднавілі шмат- 
лікія дэталі існавання гэтай ваяўнічай цывілізацыі і рэшткі 
невялікіх гарадоў-дзяржаў, якія квітнелі 5000 гадоў таму 
назад паміж Тыграм і Еўфратам.

ТРОЯ, МІКЕНЫ I МІНОЙЦЫ

Многія добравядомыя археолагі XIX ст. былі адначасова 
і прафесійнымі вандроўнікамі, і аматарамі прыгод. Нека- 
торымі з іх, як, напрыклад, нямецкім бізнесменам Хен- 
рыкам Шліманам, мінулае проста завалодала. У маладыя 
гады Шліман быў зачараваны грэчаскім паэтам Гамерам. 
Ва ўзросце сарака шасці гадоў ён адышоў ад бізнесу, каб 
даказаць, што «Іліяда» і «Адысея» — праўдзівыя гісторыі. 
У 1871 г. ён пачаў раскопкі на пагорку Гісарлык у паў- 
ночна-заходняй Турцыі. У хуткім часе гэтае месца было 
аб’яўлена гамераўскай Трояй. Шліман быў чалавекам шы- 
рокіх поглядаў і дзеянняў. Ён наняў інжынераў, якія раней 

працавалі на будаўніцтве Суэцкага канала ў Егіпце, каб 
тыя назіралі за ходам раскопак. Трэба было вызначыць 
сем старадаўніх гарадоў, якія размяшчаліся адзін над дру- 
гім. Свайго апагею раскопкі Шлімана дасягнулі, калі ён 
абвясціў аб адкрыцці скарбу з больш за 8 тыс. залатых 
упрыгожанняў і іншых рэчаў. Ён настойліва сцвярджаў, 
што гэта быў скарб Прыяма, гамераўскага цара Троі. Шлі- 
ман не быў «святым» навукоўцам — сёння амаль даказана, 
што ён сабраў свой скарб з разрозненых частак, знойдзеных 
на працягу многіх месяцаў.

Адкрыццё Шліманам Троі выклікала сенсацыю, якая 
дасягнула найболыпай вышыні, калі ён у 1876 г. накі- 
раваўся ў грэчаскія Мікены. Яму здавалася, што гэта ёсць 
легендарнае месца пахавання цара Агамемнана, кіраўніка 
грэчаскага войска ў Троі. Больш за 125 мужчын раскопвалі 
Мікены і ўскрылі шэраг надмагільных пліт. Шліман знай- 
шоў у Мікенах каля 15 пахаванняў, шмат якія з іх былі 
літаральна запоўненыя каштоўнасцямі, залатымі пасмярот- 
нымі маскамі і зброяй, упрыгожанай цудоўнымі інкрус- 
тацыямі. «Я бачыў твар Агамемнана!»— крыкнуў Шліман. 
Ён верыў, што сапраўды знайшоў гамераўскага цара. Але 
сучасныя археолагі датуюць гэтыя знаходкі на тры ці ча- 
тыры стагоддзі раней за час Траянскай вайны, якая ад- 
бывалася каля 1190 г. да н.э.

Хенрык Шліман быў апошні вялікі археолаг-аматар 
прыгод, які працаваў на Міжземнаморскіх землях. Яго 
метады былі ненавуковымі нават для яго часу. Да 1870-х 
гадоў аўстрыйскія і нямецкія археолагі ўжо працавалі на 
«класічных» помніках тыпу Алімпіі з большай дакладнасцю, 
чым Белзоні, Лэярд ці Шліман. Група архітэктараў пра- 
цавала разам з археолагамі. Немцы адмовіліся ад правоў 
на валоданне знойдзенымі рэчамі і пабудавалі для іх спе- 
цыяльны музей у Алімпіі. Пачалася новая эра ў археа- 
лагічных даследаваннях, якая аддавала перавагу навуковай 
дакументацыі і руплівым раскопкам, а не сенсацыйным 
адкрыццям і хуткаму адкопванню.

РАННЯЯ АМЕРЫКАНСКАЯ АРХЕАЛОГІЯ

3 таго самага часу, як Хрыстафор Калумб высадзіўся 
на Багамах, людзі пачалі задумвацца пра паходжанне аме- 
рыканскіх індзейцаў. У 1589 г. езуіцкі місіянер Хосэ дэ 

Акоста першым прапанаваў абагульняючую тэорыю іх па- 
ходжання. Яна лягла ў аснову сучасных даследаванняў. 
Акоста лічыў абсалютна верагодным, што «невялікія групы 
дзікіх плямёнаў паляўнічых пакінулі сваю першапачатко- 
вую радзіму з-за голаду ці іншага ліхалецця» і прайшлі 
сухапутным шляхам праз Азію і «трошкі па моры» да 
сваёй сучаснай радзімы. Ён пісаў гэта за паўтара стагоддзя 
да таго, як Вітус Берынг у 1728 г. прайшоў праз праліў, 
які сёння носіць яго імя. Зараз ўсе навукоўцы сыходзяцца 
на думцы, што гэта і быў той самы маршрут, які праклалі 
першыя амерыканцы, аднак і да цяперашняга часу іх па- 
дарожжа застаецца надзвычай спрэчнай праблемай. Пакуль 
некаторыя даследчыкі разважалі пра паходжанне індзейцаў, 
іншыя з захапленнем адзначалі факт надзвычайнгй раз- 
настайнасці карэннага амерыканскага насельніцтва. Частка 
мясцовых жыхароў, такія, як эскімосы далёкай поуяачы, 
былі паляўнічымі-збіральнікамі, іншыя жылі вялікімі вёс- 
камі, а мексіканскія ацтэкі ці перуанскія інкі стварылі 
дасканалую цывілізацыю. Чым можна растлумачыць такую 
разнастайнасць? Або чаму некаторыя грамадствы былі на- 
шмат больш развітыя за іншыя? Гэтыя пытанні і сёння 
па-ранейшаму хвалююць археолагаў.

Калі ў канцы васемнаццатага стагоддзя прыспешаныя 
«зямельным голадам» каланісты рушылі на захад Алеган- 
скіх гор, яны вельмі здзівіліся, калі убачылі тут вялікія 
зямельныя ўмацаванні і курганныя могільнікі, раскіданыя 
па ўсёй мясцовасці. Тыя, хто адважыўся раскапаць кур- 
ганы, знайшлі тут не золата, а чалавечыя шкілеты, медзя- 
ныя і слюдзяныя ўпрыгожанні, а таксама каменныя формы 
для вырабу люлек. Хто ж пабудаваў гэтыя земляныя ўма- 
цаванні? Шмат якія каланісты і інтэлектуалы тых часоў 
адмаўляліся верыць, што ўсе гэтыя рэчы зріоблены «дзікімі» 
індзейцамі. Яны сцвярджалі, што гэта вынік дзейнасці даў- 
но зніклай іншаземнай цывілізацыі. Толькі некаторыя ву- 
чоныя не згадзіліся з гэтай гіпотэзай. Сярод іх быў і Томас 
Джэферсан. Захапіўшыся помнікамі, вядомымі пад назвай 
«Маўндбілдэрс», ён раскапаў адзін з курганных могільнікаў 
на сваёй сядзібе ў Віргініі і знайшоў некалькі чалавечых 
шкілетаў. У адрозненне ад сваіх сучаснікаў-паляўнічых на 
скарбы, Джэферсан старанна зафіксаваў кожны археала- 
гічны пласт помніка. Гэта былі першыя ў Амерыцы рас- 
копкі з улікам стратыграфіі.

Спрэчкі вакол Маўндбілдэрса доўжыліся і паволі мац- 
нелі на працягу ўсяго XIX ст., саштурхоўваючы прыхіль- 

нікаў экзатычнага тлумачэння паходжання земляных ума- 
цаванняў з больш памяркоўнымі і цвярозымі даследчыкамі. 
Да апошніх належаў Самуэль Хэйвэн з Амерыканскага 
таварыства антыквараў, які аргументавана даказаў, што 
артэфакты з курганоў часта маюць аналагі сярод прадме- 
таў, якія вырабляюць сучасныя амерыканскія абарыгены. 
Пісьменнікі выдалі тузін літаратурных фантазій пра Маўнд- 
білдэрс, распавядаючы пра «белых людзей з вялікім розу- 
мам і майстэрствам», якія ў войнах завалодалі Сярэднім 
Захадам тысячы гадоў таму. Гэтыя расісцкія тэорыі не 
былі пацверджаны навуковымі фактамі, пакуль у 1890 г. 
Сайрэс Томас з Камітэта амерыканскай этналогіі аргумен- 
тавана не прывёў усе разумныя довады наконт таго, што 
жыхары Маўндбілдэрса былі сапраўды карэннымі амеры- 
канцамі.

Далей на поўдні іспанскія канкістадоры захапляліся 
сталіцай ацтэкаў Тэначцітланам. «Мы былі здзіўленыя вя- 
лікай колькасцю магутных вежаў і будынкаў, якія ўзвы- 
шаліся над вадой. А некаторыя з нашых жаўнераў увесь 
час пыталіся, ці не міраж усё тое, што мы ўбачылі»,— 
пісаў адзін жаўнер. Пасля іспанскіх заваяванняў ацтэкі і 
ранейшыя цэнтральна-амерыканскія цывілізацыі аказаліся 
ў амаль поўным гістарычным заняпадзе. Шчыльны лес 
пакрыў культурныя цэнтры вялікіх майя ў далінах Мексікі 
і Гватэмалы. Толькі некалькі каталіцкіх святароў зафік- 
савалі падрабязнасці існавання цывілізацыі майя перад яе 
знікненнем. Сярод іх быў і іспанскі біскуп Дыега дэ Ланда. 
У 1566 г., менавіта ў той час, калі індзейцаў, якія ад- 
маўляліся прымаць хрысціянскую веру, катавалі і кідалі 
ў турмы, калі палілі іх кнігі, напісаныя іерогліфамі, ён 
наведаў храмы майя і пакінуў іх апісанне.

Толькі некалькі паведамленняў пра схаваныя глыбока 
ў лесе храмы і піраміды ўтрымлівалі цікавую інфармацыю 
пра жывых майя. Яны аоудзілі фантазію людзей, вядомых 
сёння ў шэрагу бессмяротных пачынальнікаў ранняй ар- 
хеалогіі. Сярод іх — юрыст, які стаў падарожнікам, Джон 
Лойд Стэфэнс ды мастак Фрэдэрык Казэрвуд. Абодва яны 
былі ўжо спрактыкаванымі археолагамі, у свой час наведалі 
Егіпет і Святую зямлю.

У 1939 г. Стэфэнс і Казэрвуд высадзіліся ў Цэнтральнай 
Амерыцы, потым пешшу і на муле паглыбіліся ў тропікі, 
пераадолелі шчыльны трапічны лес і нарэшце трапілі ў 
вялікі горад індзейцаў майя — Капан. Там яны знайшлі 
такую архітэктуру, якая «па сваіх мастацкіх вартасцях 

ніколькі не саступала выдатным помнікам старажытных 
егіпцян. Руіны, пакрытыя джунглямі, цягнуліся на некалькі 
міляў. Пакуль Казэрвуд стараўся замаляваць складаныя 
разныя стэлы, Стэфэнс паспрабаваў купіць у туземцаў 
гэтую зямлю і помнікі за 50 долараў, што дазволіла б 
яму выставіць свае знаходкі ў Нью-Йорку. Калі здзелка 
адбылася, Стэфэнс з задавальненнем стаў складаць сваё 
знакамітае апісанне Капана. «Спакой гэтага пахаванага 
пад зямлёй горада парушаў толькі гоман малпаў, якія 
скакалі па верхалінах дрэў, ды трэск сухога вецця, што 
абломвалася пад іх цяжарам. Яны рухаліся над нашымі 
галовамі доўгай і хуткай працэсіяй, сорак альбо пяцьдзесят 
за гадзіну».

Стэфэнс і Казэрвуд занатавалі ўсё, што маглі, у Ка- 
пане, а потым рушылі ў Паленке, дзе выявілі чалавечыя 
фігуры, аналагічныя старажытнаегіпецкім. Ужо ў Нью-Йор- 
ку Стэфэнс даў высокую адзнаку цывілізацыі майя. «Твор- 
часць гэтых людзей, выяўленая сярод руін, вельмі ад- 
розніваецца ад творчасці ўжо вядомых нам народаў,— пісаў 
ён.— Мы маем прыклад болып цікавы і значны, чым у 
выпадку з егіпцянамі, якіх лічаць стваральнікамі гэтай 
цывілізацыі. Тут прадстаўлены народ... які нарадзіўся і 
вырас на гэтай зямлі, са сваім адметным мясцовым досве- 
дам...» Усе сур’ёзныя навуковыя даследаванні цывілізацыі 
майя сёння заснаваны на гэтым знакамітым сцвярджэнні. 
Стэфэнс і Казэрвуд пасля падарожнічалі па Юкатану з 
мэтай вывучэння культуры Ушмалы, Чычэн-Іцы, Казумэлы 
і іншых вядомых паселішчаў. Гэтыя даследаванні перака- 
налі Стэфэнса ў тым, што «выяўленыя гарады... не вынік 
працы людзей даўно зніклай цывілізацыі... а належаць той 
самай вялікай pace індзейцаў, якая ўсё яшчэ трымаецца 
за свае руіны».

Як і Аўстэн Генры Лэярд, Джон Лойд Стэфэнс быў 
выдатным пісьменнікам. Яго працы пра індзейцаў майя 
сталі сапраўднымі бестселерамі. Малюнкі Фрэдэрыка Ка- 
зэрвуда занялі месца сярод найлепшых археалагічных ілю- 
страцый. У працэсе напісання сваіх кніг Стэфэнс звяртаўся 
да працы босганскага гісторыка Вільяма Прэскота «Гісторыя 
заваявання Мексікі», у якой іспанскае заваяванне супраць- 
пастаўляецца карціне хуткага ўздыму дзяржаўнасці ацтэ- 
каў. Кнігі гэтых двух вучоных болып за іншыя дапамаглі 
чытачам ясна ўразумець, што амерыканская гісторыя — 
гэта нешта болыпае, чым проста Маўндбілдэрс ці міфічныя 
экзатычныя цывілізацыі.

КУШЫНГ, БАНДЭЛЬЕР I АСНОЎНЫ 
ГІСТАРЫЧНЫ МЕТАД

Да канца XIX ст. археолагі і антраполагі былі пера- 
кананыя ў тым, што існуючыя ў той час амерыканскія 
індзейскія супольнасці з’яўляліся нашчадкамі першых аме- 
рыканцаў. Так яны распачалі свае даследаванні ў адва- 
ротным кірунку: ад сучаснага — да мінулага. У 1879 г. 
Франк Гамільтон Кушынг з Смітсанаўскага інстытута накі- 
раваўся ў племя зуні-пуэбла ў Нью-Мексіка, мяркуючы 
застацца там на тры месяцы, але пакінуў яго толькі праз 
пяць гадоў. Ён назіраў жыццё зуні зблізку, быў нават 
прыняты ў члены тайнай суполкі Свяшчэннага Паклону. 
Яго шырока вядомая кніга «Мае прыгоды ў племі зуні» 
апісвала жыццё і звычаі гэтага грамадства, карані якога 
цягнуліся далёка ў мінулае. Сучаснік Кушынга Адольф 
Бандэльер правёў гады, вандруючы на муле па Паўднёвым 
Захадзе і вывучаючы вусныя гісторыі ў паселішчах племя 
пекос і іншых. Занатаваныя ім вусныя традыцыі заклалі 
падмурак будучых археалагічных даследаванняў у пасе- 
лішчы Пекос, якімі кіраваў з 1915 г. да 1929 г. Адольф 
Кідэр з Гарвардскага Універсітэта.

Бандэльер і Кушынг былі першымі, хто паказаў ня- 
бачныя на першы погляд адносіны паміж антрапалогіяй як 
вывучэннем народаў, якія яшчэ існуюць, і археалогіяй, 
якая даследуе мінулыя грамадствы (раздзел 2). Такім чы- 
нам, для Кідэра было лагічным раскопваць складаныя пла- 
сты паселішча Пекос у адваротным кірунку: ад добра да- 
кументаваных гістарычных узроўняў далей у дагісторыю. 
Уся амерыканская археалогія грунтуецца на прынцыпах, 
развітых Бандэльерам, Кушынгам і іншымі піянерамі ў 
гэтай галіне, якія паказалі прыхаваныя сувязі паміж ста- 
радаўнімі і сучаснымі роднаснымі грамадствамі Амерыкі.

РАННЯЯ АРХЕАЛАГІЧНАЯ ТЭОРЫЯ

У той час, як археолагі пачалі вывучаць раннюю да- 
гісторыю чалавецтва і вялікія цывілізацыі, антраполагі вы- 
вучалі шмат іншых разнастайных грамадстваў, якія дас- 
ледчыкі і місіянеры адкрывалі кожны год. Гэтыя грамадсгвы 
былі самыя розныя: ад простых індзейцаў паляўнічых- 

збіральнікаў Т’ера дэль Фуэга і аўстралійскіх абарыгенаў 
да складаных і добра арганізаваных Баганда ва Ўсходняй 
Афрыцы і індзейцаў з плямёнаў Амерыканскага Паўднёвага 
Захаду. Да таго ж раннія цывілізацыі старажытных егіпцян 
і самарыцян Месапатаміі маглі быць звязаныя з перша- 
бытнай эвалюцыяй заходняй цывілізацыі. Ці можна рас- 
тлумачыць усю гэтую разнастайнасць і працэс развіцця 
чалавечых грамадстваў ад простых да складаных, ад па- 
лявання і збіральніцтва да гарадскога паселішча?

Адналінейная эвалюцыя

Дзевятнаццатае стагоддзе было часам вызначальнага 
індустрыяльнага і тэхналагічнага прагрэсу, і галоўнае, што 
ідэі прагрэсу і яго поспехі завалодалі грамадскай думкай. 
Дарвінскія тэорыі біялагічнай эвалюцыі здаваліся натураль- 
ным працягам вучэнняў сацыяльнага прагрэсу. Як архео- 
лагі, так і антраполагі аднолькава ахвотна апісвалі тыся- 
чагоддзі паслядоўнай чалавечай культурнай эвалюцыі ад 
ранняй дагісгорыі да сучаснасці. (Вызначэнне культуры гл. 
у раздзеле 3). Брытанскі антраполаг Эдвард Тайлар (1832— 
1917) вывучаў развіццё чалавецтва ва ўсіх яго формах. 
Яго цікавілі грубыя каменныя сякеры старадаўніх людзей 
і храмы майя ў Мексіцы, і Віктарыянская цывілізацыя. 
Ён распрацаваў трохузроўневую сістэму класіфікацыі ча- 
лавечага развіцця: ад паляўнічай дзікасці, як ён гэта на- 
зываў, праз сгадыю земляробства, якое вызначалася ім як 
варварства, да цывілізацыі — найбольш складанага з усіх 
чалавечых грамадстваў. Амерыканскі антраполаг Льюіс 
Генры Морган (1818—1881) пайшоў нават далей і вызначыў 
не менш за сем перыядаў чалавечай эвалюцыі, пачынаючы 
ад дзікасці і дасягаючы кульмінацыі ў «стане цывілізацыі». 
Ідэі адналінейнай эвалюцыі — прамога чалавечага прагрэсу 
— было лёгка абараняць у свеце, які сам усё яшчэ вы- 
вучаўся. Археалогія знаходзілася на пачатковым этапе раз- 
віцця, пра аддаленае мінулае даведваліся ў асноўным з 
Еўропы і пасля захапляючых адкрыццяў старажытных цы- 
вілізацый на Бліжнім Усходзе. Вучоным канца XIX ста- 
годдзя, якія жылі ў грамадствах, дзе тэорыя пра расавую 
перавагу была бясспрэчнай, было лёгка меркаваць, што 
чалавечыя супольнасці развіваліся па лінейным шляху: ад 
простых натуральных плямёнаў паляўнічых-збіральнікаў да 
складаных пісьменных цывілізацый.

Дыфузіянізм

Чым болып матэрыялаў з археалагічных раскопак на- 
запашвалася ва ўсім свеце, тым больш разумелі, што уні- 
версальная сістэма адналінейнай эвалюцыі давала вельмі 
спрошчанае тлумачэнне мінулага. А ці маглі культуры 
змяняцца ў выніку знешніх уздзеянняў? Ці маглі, напрык- 
лад, старажытныя егіпцяне распаўсюдзіць рысы сваёй цы- 
вілізацыі на іншыя часткі Бліжняга Усходу, а магчыма, 
нават і далей? I хто мог дакладна адказаць, ці не ўзніклі 
адрозненні паміж чалавечымі грамадствамі ў выніку па- 
шырэння (дыфузіі) ідэй альбо міграцыі народаў? У най- 
больш крайніх формах дыфузіянізм ёсць меркаванне, што 
многія важныя вынаходніцтвы былі зроблены ў адным мес- 
цы, а пасля распаўсюдзіліся па іншых частках свету ў 
выніку гандлю, міграцыі, культурных стасункаў і нават 
даследаванняў. Дыфузіянісгычныя тэорыі дагісторыі былі 
папулярныя ў пачатку XX ст. Такія навукоўцы, як егіп- 
толаг Эліот Графтан Сміт, пераконвалі, што «дзеці сонца» 
— старажытныя егіпцяне — распаўсюдзілі культ сонца і 
сваю цывілізацыю, вандруючы па ўсім свеце.

Як і адналінейная культурная эвалюцыя, крайні ды- 
фузіянізм не даваў дакладных навуковых тлумачэнняў. 
Археолагі XX ст. зразумелі, што мелі справу з вельмі 
складанымі праблемамі культурных змен на працягу доў- 
гага перыяду дагістарычнага часу. У 20-я гады XX ст. 
археолагі пераключылі свае намаганні з грандыёзных тэ- 
орый на стварэнне базы даных з археалагічных помнікаў. 
Гісторыка-культурныя падыходы апісваюцца ў гэтай кнізе 
пазней (раздзел 8).

З’ЯЎЛЕННЕ СУЧАСНАЙ НАВУКОВАЙ 
АРХЕАЛОГІІ

Развіццё навуковай археалогіі і адкрыццё дагістарыч- 
нага мінулага можна лічыць найвялікшым дасягненнем на- 
вукі ХІХ-ХХ ст. Працэс развіцця бярэ пачатак ад усве- 
дамлення старажытнасці чалавецтва і адкрыцця неабходнай 
для класіфікацыі дагістарычнага перыяду сістэмы трох вя- 
коў. Недасканалыя раскопкі Лэярда і Шлімана з’яўляюцца 
часткай гісторыі навукі, як і піянерскія спробы Кушынга 
і Бандэльера даследаваць мінулае, зыходзячы з сучаснасці. 

Аднак пра тэхналагічна выпрабаваную сучасную археалогію 
можна гаварыць толькі пасля таго, як яна, пачынаючы з 
1960-х гадоў прайшла чатыры асноўныя ступені развіцця, 
сярод якіх распрацоўка сучасных навуковых тэхналогій 
вядзення археалагічных раскопак; выкарыстанне шматдыс- 
цыплінарных падыходаў да вывучэння адносін паміж 
людзьмі і іх прыродным атачэннем; рост уздзеяння навукі 
на археалогію і ўдасканаленне археалагічнай тэорыі.

Навуковыя археалагічныя раскопкі пачынаюцца з дзей- 
насці нямецкіх археолагаў у грэчаскай Алімпіі, а таксама 
ад грунтоўных раскопак генерала Огастэса Лэйн-Фокса Пі- 
та Рыверса ў Паўднёвай Англіі ў 1880-я гады. Піт Рыверс 
праводзіў свае раскопкі як ваенную аперацыю, выкары- 
стоўваючы экспертаў-назіральнікаў, якія былі добра пад- 
рыхтаванымі тапографамі. Ён вёў акуратныя запісы, ства- 
раў мадэлі рэканструкцыі археалагічных помнікаў і дас- 
ледаваў нават самыя дробныя асаблівасці стратыграфіі. Ва- 
енная дасканаласць яго работы праяўляецца нават у зроб- 
леных ім фотаздымках. «Фігура, якая знаходзіцца на пер- 
шым плане, дае ўяўленне пра маштаб»,— абвяшчае адзін 
з яго надпісаў пад фотаздымкам.

Паслядоўнікі Піта Рыверса выкарысталі яго вопыт. Най- 
больш знакамітым сярод іх быў грозны Морцімер Вілер, 
які ў перыяд паміж 1920-мі і 1950-мі гадамі правёў .у 
Рыме шэраг дасканала выкананых археалагічных работ. Ён 
даследаваў помнікі жалезнага веку ў Англіі і помнікі Ха- 
рапанскай цывілізацыі (сучасны Пакістан). Невыпадкова, 
што Вілер як ваенны чалавек пакінуў пасля сябе даска- 
налую справаздачу. Ён настойваў на дакладным апісанні 
даследаванняў з прыцягненнем да гэтай справы фатографаў 
і іншых экспертаў, упершыню скарыстаў працу археола- 
гаў-аматараў. Вілер быў строгім настаўнікам, які лічыў, 
што ўсе раскопкі ў прынцыпе ёсць разбурэнне. Ён таксама 
сцвярджаў, што навуковая археалогія, можа, і сумная, 
аднак яна скіравана на тое, каб вучоны ў сваіх запісах 
мог ажывіць мінулае. «Сухая археалогія нагадвае высуша- 
ны пыл, які раптам расцвітае»,— аднойчы заўважыў Вілер. 
Як гэта правільна!

У канцы XX ст. археалагічныя даследаванні ўсё яшчэ 
трымаюцца на тых базавых прынцыпах, якія былі заклад- 
зены Вілерам і яго сучаснікамі, хоць і ўдакладнены пасля 
некаторымі канцэпцыямі (раздзел 7). Гэтыя ўдакладненні 
датычацца метадаў раскопак помнікаў, якія знаходзяцца 
пад вадой, спосабу фіксацыі знаходак з дапамогай элект-

ронных прыбораў, а таксама археалагічнага пошуку дроб- 
ных плямаў. Некаторыя з адзначаных вышэй метадаў сад- 
зейнічаюць выяўленню месца знаходжання глыбока схава- 
ных у зямлі пахаванняў.

Асяроддзе і археалогія

На пачатку XX ст. шведскі вучоны Ленарт ван Пост 
вынайшаў навуку паліналогію, якая даследуе дробныя вы- 
капнёвыя крупінкі пылку ў якасці сродка вывучэння пры- 
роднага асяроддзя мінуўшчыны (раздзел 4). Археолагі хут- 
ка пераканаліся, што новая тэхналогія дазваляе даследа- 
ваць старажытныя грамадствы ў кантэксце іх прыроднага 
атачэння. Аднак вывучэнне культурнай экалогіі (так гэта 
называецца) амаль не распачыналася аж да 1950—1960-х 
гадоў. Культурная экалогія — гэта навука, якая вывучае 
экалагічныя адносіны паміж чалавечымі культурамі і іх 
асяроддзем. Упершыню яна была ўжыта археолагам Грэ- 
хамам Кларкам у канцы 40-х гадоў на паселішчы па- 
ляўнічых-збіральнікаў Стар Кар у Паўночнай Англіі. 3 
дапамогай аналізаў пылку, раслінных рэшткаў і касцей 
жывёл ён змог даказаць, што гэтая дзесяцітысячагадовая 
стаянка знаходзілася ў зарасніках трыснягу, да якіх пры- 
лягаў бярозавы гай. Яму нават удалося высветліць, чым 
займаліся пасяленцы ў апошнюю сваю зіму, дзякуючы 
даследаванню аленіх рагоў, выяўленых у археалагічных 
адкладах. Кларк з засцярогай ставіўся да даследаванняў 
батанікаў і заолагаў. Сёння ж стала звычайным, калі групы 
вучоных розных спецыяльнасцяў разам працуюць над ад- 
ной праблемай — рэканструююць асяроддзе, у якім існавалі 
чалавечыя грамадствы напрыканцы лядовага веку; выву- 
чаюць ландшафг, якім карысталіся старажытныя паляў- 
нічыя з Паўднёвай Афрыкі каля 100 тысяч гадоў таму; 
назіраюць за зменамі, якія адбыліся ў ландшафце сярэдняга 
Захаду ў выніку дзейнасці старажытных земляробаў 1200 
гадоў таму.

Навука і археалогія

Археалогія часта разглядалася як частка гісторыі ці 
антрапалогіі, але спецыфічныя навуковыя метады заўсёды 
ўдасканальваліся ў полі. Даследаванне пылку было адным 
з першых метадаў, як і аэрафотаздымка, якая дала Mar- 

чымасць археолагам паглядзець на мінулае з вышыні (раз- 
дзел 6). Вялікія рэвалюцыйныя змены сталі магчымыя ў 
50-я гады, калі з’яўленне радыёвугляроднага датавання 
дазволіла ўдакладніць дагістарычную храналогію, забяспе- 
чыць археолагаў першай надзейнай сістэмай лічэння часу 
для апошніх 40000 гадоў да н.э. (раздзел 4). 3 таго часу 
ўплыў навукі на археалогію стаў усебаковым: ад камп’ютэ- 
раў да складаных шляхоў даследавання помнікаў, ад драў- 
ляных дажджавых павецяў да метадаў вывучэння дагіста- 
рычнай ежы праз наяўнасць ізатопаў у чалавечых касцях. 
Саюз паміж археалогіяй і іншымі навукамі зараз з’яў- 
ляецца такім цесным, што і метады і тэарэтычныя пады- 
ходы шматлікіх дысцыплін уздзейнічаюць на тое, як ар- 
хеолагі пасоўваюць сваю працу.

Археалагічная тэорыя

Ранейшыя спрошчаныя адналінейная і дыфузійная тэ- 
орыі, якімі доўга карысталіся, у апошнія гады сталі болып 
сафістычнымі ў дачыненні да археалогіі (раздзел 8). У 
60-я гады XX ст. узніклі дыскусіі вакол тэарэтычнай ар- 
хеалогіі пасля таго, як Лэвіс Бінфард і іншыя даказалі 
неабходнасць больш дакладных навуковых падыходаў да 
вывучэння змен культур у мінулым. Спрэчкі вакол тэа- 
рэтычных падыходаў мелі месца і на пачатку 90-х гадоў. 
Археолагі па-ранейшаму вядуць пошукі адметнай археа- 
лагічнай тэорыі. Аднак для практычнай дзейнасці найбольш 
важным з’яўляецца разуменне таго, што культурныя змены 
адбываліся не толькі лінейна, але і іншымі разнастайнымі 
шляхамі і кірункамі. Паняцце шматлінейнай эвалюцыі 
з’яўляецца пануючым ва ўяўленнях пра культурныя змены 
ў археалогіі і азначае, што чалавечыя грамадствы заўсёды 
цесна ўзаемадзейнічаюць са сваім натуральным атачэннем, 
якое таксама ўвесь час мяняецца. Такія падыходы і спрэчкі 
вакол іх вельмі моцна адрозніваюцца ад спрошчаных ліней- 
ных тэорый, якія валодалі археалагічнай думкай яшчэ не 
так даўно.

У гэтым раздзеле мы апісалі некалькі ранніх стадый 
развіцця археалогіі і паспрабавалі даць некаторае ўяўленне 
пра захапляючую гісторыю нашай дысцыпліны. Рамантыч- 
ныя часы археалогіі Лэярда, Шлімана і Стэфэнса даўно 
мінулі. Сучасная археалогія — сур’ёзная, скрупулёзная 
навуковая дысцыпліна, якая ўяўляецца часам вельмі ад-

настайнаю, каб ёю займацца. Але хваляванне ад археа- 
лагічнага адкрыцця заўсёды існуе, нават пасля доўгай пра- 
цы ў зямлі на гарачым сонцы. Магчыма, найвялікшы мо- 
мант археалагічнага адкрыцця адбыўся ў 1922 г., калі 
егіптолаг Говард Картэр зазірнуў у маленькую адтуліну 
запячатанага дзвярнога праёма, які вёў да магілы фараона 
Тутанхамона. Ён паднёс свечку да адтуліны і ад здзіўлення 
спыніўся з заміраннем сэрца. «Што вы бачыце?»— не- 
цярпліва спытаў яго кампаньён Лорд Карнарвон. «Дзі- 
восныя рэчы»,— прашаптаў Картэр, адступіўшы ад ад- 
туліны. Некаторым з нас калі-небудзь пашанцуе адчуць 
такое ж хваляванне, як Картэру, але яно ў археалогіі 
бывае і ад значна меншых знаходак. На насгупных ста- 
ронках апісваюцца асноўныя прынцыпы археалагічных дас- 
ледаванняў, якія робяць такія моманты магчымымі.

/

РАЗДЗЕЛ 2

АРХЕАЛОГІЯ ЯК ЧАСТКА 
АНТРАПАЛОГІІ

Археалогія ёсць спецыфічнае праяўленне пэўнага тыпу антра- 
палогіі.

Джэймс Дзітц. 1967.

АРХЕАЛОГІЯ

Схаваныя скарбы, «усмешкі» шкілетаў, велізарныя піра- 
міды і залатыя фараоны — усё гэта складае аснову на- 
роднага ўяўлення пра археалогію. Што датычыцца саміх 
археолагаў... то яны праводзяць свой час у раскопках, 
выяўляюць незвычайныя артэфакты пад сценамі старажыт- 
ных, пакінутых людзьмі гарадоў. Кожны ў думках ужо 
намаляваў сабе вобраз барадатых непрывабных людзей, 
якія даследуюць цудоўныя старажытныя храмы і расшыф- 
роўваюць надпісы на гліняных таблічках, пакрытых пылам 
стагоддзяў. А хто не атрымліваў задавальнення ад эк- 
ранізаваных Барысам Карлофам старажытных, аднак усё 
яшчэ сверхактыўных егіпецкіх мумій у незабыўным фільме 
пра пракляцце фараонаў, неверагодных прыгод Індыяна 
Джонса ў кінакарціне «У пошуках страчанага каўчэга» ці 
іншых экзатычных кадраў? Археолагі ствараюць уражанне 
смелых падарожнікаў і паляўнічых на скарбы, дэтэктываў, 
якія даследуюць таямніцы даўно забытага мінулага. Але 
ці з’яўляецца такое ўяўленне пра іх дакладным? Хто такія 
археолагі ў сапраўднасці? Якім чынам яны разблытваюць 
загадкі першабытных людзей? Гэта кніга прывабіць вас не 
экзатычным паляваннем на скарбы, а чароўным падарож- 
жам у свет навуковай археалогіі, прыгодамі аднолькава 
займальнымі і разнастайнымі.

Наш складаны век поўны таямнічых загадак, прыха- 
ваных нечаканасцей і з’яў, якія часам не паддаюцца звы- 
чайнаму тлумачэнню. Шмат якія людзі лічаць, што архе- 

олагі жывуць у самых загадкавых частках свету, сувязь з 
якімі адсутнічае, на месцы даўно загінуўшых цывілізацый. 
Прадпрымальныя аўтары і кінапрадзюсеры прапануюць нам 
увайсці ў ілюзорны свет гэтых мясцін, спецыяльна насе- 
леных археолагамі. У зручных крэслах, дзякуючы тэлеба- 
чанню, мы можам падарожнічаць па зніклых кантынентах, 
рэканструяваць Ноеў каўчэг і сачыць за прызямленнем 
іншапланетных касмічных караблёў. Такія падарожжы не 
толькі займальная фантазія, але і вялікі бізнес. Мільёны 
долараў накіроўваюцца на стварэнне такой «археалогіі», 
якая, на жаль, вельмі далёкая ад рэальнасці.

Археалагічная рамантыка падштурхоўвае людзей усяго 
свету да вывучэння мінулага. Тысячы турыстаў кожны год 
наведваюць піраміды Гіза ў Егіпце.*

Мексіканскі ўрад траціць мільёны песа на рэстаўрацыю 
старажытнага горада Тэаціхуакана ў Мексіканскай даліне 
з мэтай развіцця турызму. Сёння найбольш папулярныя 
турыстычныя маршруты ўключаюць абавязковае наведван- 
не аднаго альбо двух археалагічных помнікаў. Многім пом- 
нікам, напрыклад, Стоўнхэнджу ў Англіі і Ляско ў Францыі, 
вельмі шкодзіць пастаянны наплыў наведнікаў. Таму пры 
жаданні вы ўсё ж не зможаце доўга гуляць між каменных 
слупоў Стоўнхэнджа. Паводле загаду французскага ўрада 
была створана цудоўная і дакладная копія старажытных 
роспісаў пячоры Ляско, каб задаволіць турыстаў, а да 
арыгіналу маюць доступ выключна навукоўцы. Кожны ра- 
зумны чалавек, які наведвае археалагічны помнік, суты- 
каецца з сапраўдным мінулым, адчувае перспектыву раз- 
віцця чалавечай практыкі, якая сваімі каранямі вядзе ў 
мінулае. Наведнікі могуць спытаць, якім жа чынам, ар- 
хеолагі вызначаюць, наколькі старажытны той ці іншы 
помнік і якую інфармацыю ўтрымліваюць знойдзеныя імі 
рэчы? Усе гэтыя пытанні даволі складаныя, каб адказаць 
на іх толькі з дапамогаю раскопак. А цудоўныя нязменныя 
старажытныя збудаванні, якія акружаюць кожнага навед- 
ніка, узмацняюць пачуццё рамантыкі і свяшчэннага трым- 
цення. Болыпасць такіх археалагічных помнікаў цяпер му- 
зіфікаваныя. Турыст з цікавасцю ўглядаецца ў высгаўленыя 
вітрыны і захапляецца бляскам золата на прыгожых ка- 
ралях альбо прымітыўнымі каменнымі прыладамі працы, 
зробленымі чалавечай рукой больш за мільён гадоў таму.

* Апісанне гэтых помнікаў і больш падрабязная інфармацыя пра іх 
падаецца ў раздзеле «Звесткі пра археалагічныя помнікі», размешчаным 
у канцы кнігі.

Магчыма, ля ўваходу наш турыст запаволіць крок, каб 
набыць копію ўбачанай у вітрыне археалагічнай знаходкі. 
Гэта нагадае яму пра непрацяглую сустрэчу з мінулым, 
калі ён дастане яе потым, каб здзівіць сваіх сяброў на 
радзіме. Але, на жаль, шмат якім людзям уласціва пачуццё 
сквапнасці — яны хочуць мець толькі арыгінальныя помнікі 
мінулага.

Калекцыянеры і паляўнічыя на скарбы — гэта бедства 
для археалогіі. Шмат хто з іх лічаць сябе сапраўднымі 
археолагамі. Пыхлівасць нашых продкаў вызначала іх ім- 
кненне пахаваць разам з сабою свае багацці, каб яны 
заставаліся побач і пасля іх жыцця. Сёння ж сквапнасць 
іхніх нашчадкаў абуджае ў людзях жаданне авалодаць 
гэтымі багаццямі. Гандляры антыкварыятам і прыватныя 
калекцыянеры плацяць велізарныя грошы за пасудзіны да- 
калумбавай пары і іншыя прыгожыя рэчы, выкрадзеныя з 
яшчэ некранутых археолагамі помнікаў. Большасць музеяў 
спаборнічае між сабой за магчымасць набываць найвыдат- 
нейшыя шэдэўры дагістарычнага мастацтва. Мастацкі музей 
Метраполітэн у Нью-Йорку аднойчы заплаціў цэлы мільён 
долараў за адну грэчаскую вазу.

Імкненне калекцыянаваць розныя рэчы і потым вы- 
стаўляць іх ва ўласным доме з’яўляецца самым моцным 
чалавечым жаданнем. Калекцыянаванне — гэта, як нехта 
вызначыў, найвялікшая страсць, «неўтаймаваная да такой 
сгупені, што на шляху дасягнення сваёй мэты яна вышэй 
за каханне і славалюбства». Людзі калекцыянуюць усё 
магчымае, ад калючага дроту да аленевых рагоў, і таму 
шмат хто лічыць, што археалогія таксама зводзіцца да 
простага набыцця розных рэчаў. Аднак, калі людзі збіраюць 
археалагічныя знаходкі, яны набываюць важны навуковы 
дакумент, верагодна адзінкавы, які хутка знішчаецца, уні- 
кальны помнік, які ніколі болып немагчыма паўтарыць. 
Кожны прадмет, які яны купляюць альбо раскопваюць на 
месцы археалагічнага помніка, ёсць вынік існавання чала- 
века ў мінулым. Яго жыццядзейнасць можа быць часткова 
рэкансгруявана з дапамогай прадметаў, знойдзеных у зям- 
лі, аднак паўната нашага ўяўлення залежыць ад кантэксту 
(месцазнаходжання) рэчы ў часе і прасторы, які вызнача- 
ецца паводле распалажэння прадмета ў зямлі. Адлучаны 
ад кантэксту артэфакт прыносіць незваротную шкоду і 
можа сказіць усе набытыя намі веды. Трэба адзначыць, 
што прафесійныя археолагі таксама парушаюць помнікі ў 
працэсе раскопак, аднак яны фіксуюць месцазнаходжанне 

сваіх знаходак перад тым, як ісці далей, што з’яўляецца 
абавязковым элементам навуковай археалогіі.

Сучасная археалогія — гэта не паляванне на скарбы 
і не фантазіі накшталт пошукаў загінуўшых светаў; гэта 
— сістэматычнае даследаванне чалавецтва ў мінулым. 
Такое агульнае вызначэнне ўключае ў сябе не толькі ста- 
ражытную тэхналогію і чалавечую жыццядзейнасць, але і 
сацыялыгую арганізацыю, рэлігійныя прыярытэты, а так- 
сама любы з аспектаў чалавечай культуры.

АРХЕАЛОГІЯ I АНТРАПАЛОГІЯ

Антрапалогія — гэта навука аб чалавецтве ў самым 
шырокім сэнсе слова. Антраполагі даследуюць чалавека з 
пункту погляду біялогіі і як асобу, якая надзелена уні- 
кальнымі культурнымі характарыстыкамі. Існаванне чала- 
века разглядаецца ў развіцці: ад самага яго ўзнікнення да 
з’яўлення сучаснай цывілізацыі.

Шырыня навуковых інтарэсаў антрапалогіі абумовіла вы- 
дзяленне на яе аснове шэрагу дапаможных дысцыплін: фі- 
зічнай, культурнай, сацыяльнай і лінгвістычнай антрапалогіі.

Фізічная антрапалогія вывучае біялагічную эвалюцыю 
чалавека, а таксама разнастайныя народы, якія насяляюць 
нашу планету. Апроч таго, яна даследуе паводзіны чала- 
векападобных прыматаў — гарыл, шымпанзэ. На думку 
вучоных, назіранне за імі дапаможа шмат што растлума- 
чыць у жыццядзейнасці першабытных людзей.

Культурная антрапалогія аналізуе сацыяльнае жыццё 
людзей у мінулым і ў сучаснасці. Перш за ўсё, яна зай- 
маецца даследаваннем чалавечых культур, іх узаемадзеян- 
ня з навакольным асяроддзем. 3 яе вылучаецца этнаграфія 
і этналогія. Этнаграфія вывучае культурныя працэсы гра- 
мадства, узровень развіцця тэхнікі і матэрыяльныя каш- 
тоўнасці. Этналогія праводзіць параўнальны аналіз чала- 
вечых грамадстваў, спрабуе знайсці агульныя рысы ў прад- 
стаўнікоў розных культур.

Сацыяльная антрапалогія даследуе сацыяльную арга- 
нізацыю людзей, ці то спосабы, якімі людзі арганізуюць 
сваё грамадства.

I нарэшце, лінгвістычная антрапалогія вывучае мову. 
Вынікі гэтага вывучэння часам з’яўляюцца вельмі істот- 
нымі пры даследаванні гісторыі.

Археалогію таксама часта адносяць да спецыяльных 
дысцыплін антрапалогіі. У яе шмат агульнага з культурнай 
антрапалогіяй. Адрозненне заключаецца ў тым, што ар- 
хеалогія мае справу ў асноўным са старажытнымі грамад- 
ствамі, аднак даследуе іх выключна з мэтай зразумець 
сучасныя культурныя працэсы. Археолагі будуюць свае тэа- 
рэтычныя палажэнні на даследаванні матэрыяльных рэш- 
ткаў мінулага. Яны спрабуюць спасцігнуць усю гісторыю 
чалавецтва: ад першабытнаабшчыннага ладу да сучаснасці.

ТЫПЫ АРХЕОЛАГАЎ

Існуе мноства розных тыпаў археолагаў. Для большасці 
людзей яны асацыіруюцца са старажытнагрэчаскімі і рым- 
скімі храмамі, скульптурай і мастацтвам класічнай эпохі, 
а таксама егіпецкімі пірамідамі і муміямі. Такога роду 
даследаванні выконваюць класічныя археолагі. Для збору 
даных і вызначэння ўзросту помнікаў і знаходак большасць 
класічных гісторыкаў выкарыстоўваюць метады археалогіі. 
Яны амаль не давяраюць пісьмовым крыніцам. У асноўным 
яны канцэнтруюць сваю ўвагу на архітэктурных помніках 
і знойдзеных імі пры раскопках рэчах, якія з’яўляюцца 
выдатнымі ўзорамі класічнага мастацтва. Да нядаўняга часу 
класічныя археолагі адносна мала цікавіліся эканамічнымі, 
экалагічнымі і сацыяльнымі праблемамі, якія былі прыя- 
рытэтам дагістарычных археолагаў. Аднак становішча змя- 
нілася, калі тэорыі і метады дагістарычных вучоных рас- 
паўсюдзіліся сярод археолагаў, якія займаюцца больш поз- 
німі перыядамі.

Гістарычныя археолагі даследуюць помнікі, якія адно- 
сяцца да недалёкага мінулага*.  Некаторыя з іх займаюцца 
раскопкамі вялікіх гарадоў, такіх, як, напрыклад, саксонскі 
Лондан альбо сярэднявечны Вінчэсцер. Перыяд росквіту 
гэтых гарадоў часткова адлюстраваны ў пісьмовых кры- 
ніцах. Амерыканская гістарычная археалогія сканцэнтрава- 
на на першых пасяленнях накшталт каланіяльнага Віль- 
ямсбурга, рабскіх абшчын на поўдні Амерыкі, іспанскіх 
місій на паўднёвым захадзе, а таксама памежных фортаў 
XIX ст. Даследчыкі гэтых помнікаў часта спецыялізуюцца 
на вывучэнні керамікі, імпартаванай сюды з Англіі, Італіі 

* Гістарычная археалогія вядома ў нас як сярэднявечная археалогія. 
Па еўрапейскай храналогіі ахоплівае час ад V да ХІП ст. н.э.

і Кітая, а таксама займаюцца даследаваннем архітэктуры ў 
іспанскім стылі і гузікамі ад форменнага адзення. Іншыя 
вывучаюць фабрыкі і трушчобы, якія адносяцца да часоў 
індустрыяльнай рэвалюцыі і нават да больш позняга перыяду.

Па кожным з вышэйадзначаных навуковых накірункаў 
археолагі выяўляюць дадатковыя дэталі, якія адсутнічаюць 
у гістарычных крыніцах. Сучасныя гістарычныя тэксты 
звычайна насычаны палітычным і рэлігійным зместам, апі- 
саннем учынкаў грамадскіх і дзяржаўных лідэраў. Яны 
рэдка распавядаюць пра жыццё людзей даўнейшых часоў, 
пра тое, што яны елі ці дзе знаходзіліся іх прыбіральні. 
Напрыклад, тысячы невялікіх домікаў туліліся сярод ума- 
цаванняў сярэднявечнага Вінчэсцера ў Англіі. Іх гаспадары 
старанна займаліся рамёствамі, спрачаліся і нават хадзілі 
ў суд уладжваць свае спрэчкі. Пратаколы суда і радаводныя 
кнігі раскрываюць нам імёны гэтых людзей, а таксама 
дэталі іх судовых справаў. Археолаг жа можа даведацца 
значна больш, вывучаючы рэшткі іх дамоў. Болыпасць 
гістарычных археолагаў імкнецца рэканструяваць паруша- 
ныя часам будынкі, разглядаючы іх як частку нашай на- 
цыянальнай спадчыны. Каланіяльны Вільямсбург у Віргініі 
з’яўляецца найбольш знакамітым сярод старых амерыкан- 
скіх гарадоў. У яго рэстаўрацыі актыўны ўдзел прымалі 
археолагі.

Археалогія ўжо даўно займаецца даследаваннем жыц- 
цядзейнасці сучасных гаспадарак. Выкарыстоўваючы мета- 
ды, якія ўжываюцца для вывучэння першабытных смет- 
нікаў, археолаг Уільям Рацье раскопваў тысячагадовыя па- 
мыйныя ямы ў Туксоне (штат Арызона), якія ўтварала 
насельніцтва рознага сацыяльнага ўзроўню: ад бяднейшых 
да самых заможных. Ён выявіў, што большасць людзей 
выкідвае смецце неразборліва. Бяднейшыя сем’і спажыва- 
юць у асноўным вітамінізаваную ежу, у той час як тук- 
сонцы з сярэднімі даходамі трацяць кожны год болып за 
100 долараў на ялавічыну. Выкарыстанне гэтых даных 
спажыўцамі і вытворцамі надзвычай карысна. Туксонскі 
праект утрымлівае вельмі важную тэарэтычную інфарма- 
цыю для вывучэння старажытных сметнікаў (памыйных 
ям) нягледзечы на тое, што Туксон па памерах намнога 
большы за Ніневію ці Тэаціхуакан.

Гістарычныя археолагі, апроч таго, даследуюць сляды 
еўрапейскай каланізацыі і экспансіі, пачатак якім быў пак- 
ладзены яшчэ ў 1400 г. Асаблівая ўвага надаецца праб- 
лемам захавання этнічнай і культурнай разнастайнасці мяс- 

цовага насельніцтва ва ўмовах каланізацыі. 3 гэтай мэтай 
археолагі праводзяць раскопкі на тэрыторыі вольных і за- 
няволеных амерыкана-афрыканскіх паселішчаў у Паўночнай 
Амерыцы. Яны адкрываюць мносгва фактаў, якія сведчаць 
пра пастаяннае, хоць і малавыразнае супраціўленне мяс- 
цовых культур культуры пануючай. Вялікія даследаванні 
хутка будуць распачаты на тэрыторыі так званай дзяржавы 
Палмарэс, заснаванай у XVII ст. рабамі, якія ўцяклі з 
цукровых плантацый.

Падводныя археолагі вывучаюць старажытныя караб- 
лекрушэнні ў Міжземным моры, вакол Фларыды і ў іншых 
месцах. Для таго каб даследаваць самыя дробныя факты, 
звязаныя з крушэннямі караблёў, а таксама выявіць ін- 
фармацыю пра грузы, якія знаходзіліся ў іх трумах, былі 
вынайдзены спецыяльныя фіксавальныя прылады. На жаль, 
шмат хто мяркуе, што крушэнні караблёў абавязкова звя- 
заныя з багатымі скарбамі і залатымі дублонамі. Адсюль 
мы маем шматлікія рабаванні і разбурэнні затанулых ка- 
раблёў рознага роду «даследчыкамі» яшчэ да таго, як там 
пабывалі археолагі. Хоць шмат людзей лічаць, што пад- 
водная археалогія адрозніваецца ад звычайнай, аднак гэта 
не так. Археолагі, якія працуюць пад вадой, ставяць перад 
сабой тыя самыя мэты, што і іх калегі на сушы: раскрыццё, 
рэканструкцыя і інтэрпрэтацыя мінулага. Іх навуковы ana- 
par, фіксацыя і тэхналогія раскопак, безумоўна, спецы- 
фічныя, але яны таксама скіраваныя на даследаванне ста- 
ражытных культур.

Дагісторыя з’яўляецца часткай чалавечай гісторыі, 
якая існавала яшчэ да ўзнікнення пісьменнасці і архіўных 
крыніц. Дагістарычныя археолагі — гэта тыя людзі, якія 
вывучаюць дагісторыю чалавецтва. У адрозненне ад кла- 
січных або гістарычных археолагаў яны маюць справу з 
даволі працяглым перыядам культурнай эвалюцыі чалаве- 
ка, які налічвае не менш за 2,5 млн. гадоў.

Дагістарычная археалогія — гэта адзіная і першасная 
крыніца інфармацыі пра перыяд, які ахоплівае 99% гіс- 
торыі чалавецтва. У дадзеным выпадку археолагі даследу- 
юць, як з’явіліся першыя чалавечыя супольнасці, чым яны 
адрозніваліся адна ад адной і як яны мяняліся з часам.

Дагістарычны археолаг — гэта спецыяліст, які вывучае 
спецыфічную тэрыторыю і спецыфічны перыяд часу. Але 
аднаму даследчыку немагчыма ахапіць усе аспекты дагіс- 
тарычнай археалогіі. Таму некаторыя з іх маюць справу 
з найболып раннімі формамі чалавечага існавання, працу- 

юць разам з геолагамі і антраполагамі, якія цікавяцца 
біялагічнай эвалюцыяй чалавека. Іншыя з’яўляюцца спе- 
цыялістамі па каменных прыладах працы, вывучаюць пер- 
шыя пасяленні людзей у Новым і Старым Свеце або дас- 
ледуюць лад жыцця старажытных паляўнічых-збіральнікаў*.

Даследчыкі, якія займаюцца паходжаннем вясковай ці 
гарадской цывілізацыі, цесна супрацоўнічаюць з рознымі 
спецыялістамі: ад архітэктара да знаўцы буйной рагатай 
жывёлы. Усе гэтыя спецыяльныя даследаванні сведчаць, 
што буйнамаштабныя дагістарычныя раскопкі прыцягваюць 
да сяое розныя групы вучоных. Яны аб’яднаны мэтай вы- 
вучэння старажытных чалавечых паселішчаў у адным кан- 
тэксце з іх натуральным асяроддзем. У наступных раздзе- 
лах мы прывядзем шматлікія прыклады такіх доследаў.

СУСВЕТНАЯ ДАГІСТОРЫЯ

Дагістарычныя археолагі даследуюць сусветную перша- 
бытнасць чалавецтва ў самым шырокім сэнсе. Яна ахоп- 
лівае даволі працяглы перыяд, які пачаўся больш за 2,5 
млн. гадоў назад са з’яўленнем ва Усходняй Афрыцы пер- 
шых людзей, вытворцаў прыладаў працы (чалавекападоб- 
ных істот), і доўжыцца амаль да сучаснасці. У агульных

•Некалькі простых вызначэнняў, якія вам неабходны.
Паляўнічыя-збіральнікі: чалавечыя грамадствы, якія існавалі за 

кошт палявання на вялікіх і малых дзікіх жывёл, а таксама за кошт 
збірання расліннай ежы і рыбалоўства. Паляванне і збіральніцтва былі 
адзіным спосабам чалавечага існавання ад самай ранняй дагістарычнай 
эпохі да перыяду развіцця сельскай гаспадаркі і развядзення жывёл на 
Блізкім Усходзе (каля 10 тыс. г. назад). Толькі невялікія групы па- 
ляўнічых-збіральнікаў. такіх, як племя сан у пустыні Калахары, існуюць 
і па сённяшні дзень.

Гарадсхія тыпы: гарадскія паселішчы. Археолагі даўно спрачаюцца 
наконт таго, што можна назваць горадам. Наогул вялікія гарады на- 
лічваюць больш за 5000 жыхароў і адрозніваюцца болей складанай струк- 
турай, чым вёскі ці мястэчкі. Асабліва гэта датычыцца іх сацыяльнай 
арганізацыі і прамыслова-вытворчай дзейнасці.

Гарады-дзяржавы: гарады з вялікай, вельмі развітай арганізацыяй, 
якія кантралююць пэўныя тэрыторыі. Паселішчы-спадарожнікі на ўсёй 
гэтай тэрыторыі пастаўляюць ежу і іншыя неабходныя рэчы для галоўнага 
горада. Гарады-дзяржавы кантрастна адрозніваюцца ад вясковых пасе- 
лішчаў, якія апрацоўваюць значна меншыя зямельныя тэрыторыі, што 
належаць асобным радавым сем'ям. Напрыклад, старажытная шумерская 
цывілізацыя займала велізарную тэрыторыю сучаснага Ірака паміж Тыграм 
і Еўфратам. Яна складалася з тузіна гарадоў-дзяржаў, якія канкурыравалі 
між сабой і якім падпарадкоўваліся меншыя зямельныя тэрыторыі. 

рысах «гісторыя» адрозніваецца ад «дагісторыі» наяўнасцю 
пісьмовых крыніц. У гістарычную эпоху археалагічныя зна- 
ходкі могуць быць пацверджаны дакументальнымі фактамі. 
Напрыклад, дзякуючы гліняным таблічкам, пакрытым ста- 
ражытным пісьмом, якія ўтваралі архіў шумерыйцаў у 
Месапатаміі каля 5000 гадоў назад, мы маем уяўленне пра 
пэўны гістарычны перыяд.

У адрозненне ад нашых віктарыянскіх продкаў, ці люд- 
зей пачатку XX ст., мы можам даследаваць чалавечую 
дагісторыю дастаткова праўдзіва. Аднак археалагічныя веды 
вельмі нераўнамерныя, у выніку чаго яшчэ адчуваецца 
недахоп факталагічнага матэрыялу, які датычыцца, на- 
прыклад, народанасялення Зямлі. Дагістарычныя археолагі 
спрабуюць задакументаваць і асэнсаваць спосабы адаптацыі 
чалавека ў самых розных прыродных умовах. Вывучаючы 
іх, мы пачынаем разумець дзівосную разнастайнасць ча- 
лавечых культур, якія складаюць наш свет.

Даследаванне дагісторыі — гэта, безумоўна, нешта боль- 
шае, чым простая рэканструкцыя ўсеабдымнага эпасу бія- 
лагічнай і культурнай эвалюцыі чалавека, гэта даследаванне 
шэрагу заблытаных і яшчэ мала зразумелых этапаў нашай 
гісторыі і нашых пастаянна зменлівых зносін з навакольным 
асяроддзем. У 1863 г. вялікі англійскі біёлаг Томас Гекслі 
зазначыў: «Пытанне з пытанняў для чалавецтва, праблема, 
якая ляжыць у аснове ўсіх астатніх,— гэта вызначэнне мес- 
цазнаходжання чалавека ў прыродзе і яго адносіны да свету 
рэчаў». У значнай ступені гэтая праблема застаецца адной 
з галоўных і для археалагічнай навукі.

Для зручнасці мы можам падзяліць дагістарычную эпоху 
на некалькі вялікіх перыядаў, кожны з якіх займае даволі 
працяглы адрэзак часу і адрозніваецца надзвычай складанай 
культурнай эвалюцыяй. На самай справе, тэрмін «эвалюцыя» 
як мага лепш падыходзіць для вызначэння сутнасці гэтых 
перыядаў дагісторыі. Для археолагаў на заключнай стадыі 
даследаванняў гэта звязана з вывучэннем развіцця чалавечых 
культур на працягу вялікіх адрэзкаў часу.

Ранняя дагісторыя

Надзвычай доўгі перыяд дагістарычнай эпохі, які цяг- 
нуўся ад часу ўзнікнення першых прылад працы, зробле- 
ных ходзячым урост гамінідам у трапічнай Афрыцы больш 
за 2,5 млн. гадоў таму, і да часу паміж 20<М>00 і 100000 

гадамі да нараджэння чалавека сучаснага выгляду,— на- 
зываецца ранняй дагісторыяй. Гэта быў той самы архаічны 
свет, калі гамініды каля 1,6 млн. гадоў таму паступова 
эвалюцыянавалі ў больш разумныя істоты Homo erectus 
(пяцікантрапы). Культурная эвалюцыя ішла вельмі паволь- 
на, з нязначнымі фундаментальнымі зменамі ў спосабах 
чалавечага існавання і тэхналогіі і доўжылася каля 2 млн. 
гадоў. Потым, каля мільёна гадоў таму, чалавечыя істоты 
распаўсюдзіліся ад тропікаў на шыроты з больш умераным 
кліматам, у Еўропу і Азію і паступова адаптаваліся да 
больш экстрэмальных кліматычных умоў. Гэта здарылася 
часткова за кошт прыручэння агню, які служыў для абаг- 
рэву, прыгатавання ежы і абароны ад'дзікіх жывёл. A 
глыбокія пячоры былі надзейным сховішчам для чалавечых 
істот. На працягу амаль 800 тыс. гадоў гэтыя папуляцыі 
Homo erectus эвалюцыянавалі ў бок фармавання аната- 
мічнага выгляду сучасных людзей. Разнастайныя генетыч- 
ныя і анатамічныя варыяцыі былі вызначаны адным агуль- 
ным тэрмінам: старажытныя Homo sapiens (чалавек ра- 
зумны). Сярод гэтых папуляцый былі людзі з выступаю- 
чымі брывамі — еўразійскія неандэртальцы, якія існавалі 
ад 100000 да 33000 гадоў таму. Яны жылі ў Еўразіі ў 
даволі халодным клімаце на пачатку Ледавіковай эпохі.

З’яўленне Homo sapiens sapiens

Калісьці паміж 200000 і 100000 гадамі людзі, ана- 
тамічна блізкія да сучаснага чалавека, развіваліся ў саванах 
Усходняй і Паўночнай Афрыкі. Некаторыя вучоныя лічаць, 
што Homo sapiens sapiens узніклі амаль адначасова ў роз- 
ных частках Старога Свету. Гэтыя людзі, больш вядомыя 
нам па доследах генетыкаў, чым па выкапневых рэштках, 
былі ўсё яшчэ паляўнічымі-збіральнікамі, але, відаць, 
больш прыстасаванымі да наваколля, чым іх папярэднікі. 
Каля 100000 гадоў таму Homo sapiens sapiens распаў- 
сюдзіліся з Афрыкі на землі Блізкага Усходу. Яны ўступілі 
ў кантакт з іншымі старажытнымі папуляцыямі паляў- 
нічых-збіральнікаў Homo sapiens.

Засяленне планеты людзьмі сучаснага выгляду

Магчыма, у найбольш драматычны перыяд дагісторыі 
Homo sapiens sapiens шырока распаўсюдзіліся па Старым

Свеце і трапілі ў Новы падчас заключнага тысячагоддзя 
Ледавіковай эпохі. У Аўстралію людзі трапілі каля 40000 
гадоў таму. Крыху менш за 20000 гадоў пазней яны прыз- 
вычаіліся да нізкіх тэмператур, выдатна прыстасаваліся да 
надзвычай халоднай Еўропы ў час Ледавіковай эпохі і да 
адкрытых раўнін, якія распасціраліся далёка на паўночны 
ўсход Сібіры. Каля 15000 гадоў таму невялікія чалавечыя 
атрады, магчыма, нават патрапілі на Аляску і Амерыканскі 
кантынент. Толькі аддаленыя ад берага астравы Ціхага 
акіяна засталіся незаселенымі. Каб быць адкрытымі, яны 
яшчэ чакалі глыбакаводных каноэ і навігацыйнай тэхнікі.

Пачатак вытворчасці ежы

Сусветная адліга ў канцы Ледавіковай эпохі (каля 
15000 гадоў таму) прывяла да істотных змен у зямным 
клімаце і геаграфіі. Чалавечыя папуляцыі ў Старым Свеце 
і Амерыцы вымушаны былі прыстасоўвацца да абсалютна 
новых умоў існавання і рознабаковага асяроддзя ў постле- 
давіковы перыяд. Каля 10000 гадоў таму некаторыя су- 
польнасці паляўнічых-збіральнікаў на Блізкім Усходзе, у 
асноўным тыя, якія вялі аседлы вобраз жыцця, пачалі 
апрацоўваць зямлю і вырошчваць дзікія злакавыя культу- 
ры: пшаніцу, ячмень і інш. Спробы адаптавацца ў новых 
умовах былі надзвычай паспяховымі. Праз некалькі ста- 
годдзяў сельскія працаўнікі існавалі ўжо ў шмат якіх рэгіё- 
нах Блізкага Усходу, а хутка і намнога далей. Развядзенне 
гусей, авечак, а потым і буйной рагатай жывёлы, свіней 
паступова выціснула паляванне з шэрагу першарадных 
сродкаў існавання. Новыя эканамічныя ўмовы распаўсю- 
дзіліся з незвычайнай хуткасцю ад Нільскай даліны далей 
у Еўропу. Адасобленыя ад іншых цэнтры па вырошчванню 
раслін і прыручэнню жывёл, верагодна, існавалі на працягу 
некалькіх тысячагоддзяў у Індыі, на поўдні Азіі і ў Кітаі. 
У Амерыцы культывацыя мясцовых відаў раслін і злакаў 
пачалася не раней як 7000 гадоў таму. Асноўныя спрэчкі 
ў галіне дагістарычнай археалогіі ўзнікаюць вакол прычын, 
якія прымусілі чалавецтва павярнуць ад простага збіраль- 
ніцтва і палявання да свядомай вытворчасці ежы. У выніку 
ўтварэння пашы, вырубкі лясоў і распаханых палёў ад- 
быліся сур’ёзныя змены ў навакольным асяроддзі.

Напачатку вучоныя спрабавалі знайсці вёску, дзе некалі 
жыў той самы геній, які першы пасадзіў зярняты жыта, 

паназіраў за імі, а потым выкарыстаў у якасці ежы. Аднак 
ніхто з іх так і не знайшоў гэтага міфічнага генія. Мы 
цяпер ведаем, што ў раслінаводстве і жывёлагадоўлі адбыліся 
вялікія змены за тысячагоддзі існавання чалавечай культуры, 
і не толькі на Блізкім Усходзе, але і ва ўсім свеце. На 
працяіу ўсёй дагістарычнай эпохі чалавечыя грамадсгвы вы- 
найшлі шмат новых ідэй і тэхналогій. Але толькі некаторыя 
з іх прыжыліся — напрыклад, сельскагаспадарчая дзейнасць, 
металаапрацоўка, пісьменнасць і калёсны транспарт,— што 
радыкальна ўздзейнічалі на культуру.

З’яўленне дзяржаў

Толькі крыху больш за 5000 гадоў таму ў Егіпце і 
Месапатаміі (сучасны Паўднёвы Ірак) узніклі першыя вы- 
сокацэнтралізаваныя урбаністычныя грамадствы. Яны мелі 
дзяржаўную арганізацыю і ўладу ў выглядзе вярхоўных 
правіцеляў і оюракратыі, якія складаліся з грамадзянскіх 
і духоўных асоб. Людзі жылі вялікімі супольнасцямі ў 
гарадах з насельніцтвам больш за 5000 чалавек. Грамадства 
было падзелена на класы. Сацыяльны парадак забяспеч- 
ваўся пад пагрозаю сілы, а дзяржавай кіравала невялікая 
меншасць, чые дзеянні асвячаліся афіцыйнай рэлігіяй.

Шумеры з Месапатаміі, старажытныя егіпцяне, індусы з 
Харапана, шангі з паўночнага Кітая і іншыя народы былі 
падпарадкаваны багацейшым за іх імперыям і імперскім цы- 
вілізацыям, напрыклад, персідскай, грэчаскай і рымскай. Пра- 
цэс фармавання старажытных дзяржаў яшчэ не зусім зразу- 
мелы даследчыкам. Аналагічным чынам утрымлівалася ўлада 
ў Кітаі, у Паўднёвай Азіі і на Амерыканскім кантыненце, дзе 
еўрапейскія даследчыкі накшталт Гернана Картэса сутыкнуліся 
з надзвычай вьпанчанымі індзейскімі цывілізацыямі, такімі, 
як ацтэкі ў Мексіцы і інкі ў Перу XV ст. н.э. Няспынная 
гісторыя вядзе нас ад шумерыйцаў у Месапатаміі праз біб- 
лейскія часы наўпрост да супярэчнасцей і эканамічных і тэх- 
нічных дасягненняў заходняй цывілізацыі.

Прыцемкі дагістарычнай эпохі

Адзін з найцікавейшых перыядаў дагістарычнай эпохі 
супадае з экспансіяй заходняй цывілізацыі за межы яе 
еўрапейскага дому. Гэта час вялікіх геаграфічных адкрыц- 
цяў. Пачынаючы з 1400 г. н.э. і на працягу пяці наступных 

стагоддзяў выхадцы з Заходняй Еўропы сутыкаліся з усімі 
тыпамі чалавечага грамадства: ад тасманскіх паляўнічых 
атрадаў да дасканалых цывілізацый кхмераў у Камбоджы 
і інкаў. У гэты час разнастайнасць чалавечых супольнасцей 
была ўпершыню зафіксавана гісторыкамі і антраполагамі. 
Было прызнана існаванне сусветнай сістэмы эканамічных 
і палітычных узаемаадносін, якая актуальная і для канца 
XX ст.

Дагісторыя, такім чынам, з’яўляецца незвычайнай гіс- 
торыяй эвалюцыі чалавецтва, якая бярэ пачатак ад не- 
калькіх мясцін у трапічнай Афрыцы і падводзіць нас да 
адкрытага космасу. Пісьмовыя крыніцы толькі часткова 
вяртаюць грамадства ў недалёкае мінулае. Менавіта яно 
можа адказаць на пытанне, чаму мы такія падобныя і 
адначасова такія розныя.



РАЗДЗЕЛ 3

КУЛЬТУРА

Археолаг 6666 г. н.э. павінен будзе абапірацца на розніцу паміж 
калекцыямі кухоннага начыння, каб устанавіць, што ў 1950 г. 
Злучанае Каралеўства і Злучаныя Штаты Амерыкі не былі 
заселены аднымі і тымі ж людзьмі.

В.Гордан Чайлд. 1956.

АНТРАПАЛАГІЧНАЯ АРХЕАЛОГІЯ

Антрапалогія — дысцыпліна, якая вывучае як мінулае 
так і сучаснае чалавецтва ў самым шырокім сэнсе. Як і 
археолагі, антраполагі часта ўяўляюцца адзінокімі паля- 
вымі работнікамі, якія вывучаюць прымітыўныя плямёны 
ў аддаленых джунглях ці на ціхаакіянскіх астравах. Сярод 
антраполагаў ёсць вядомыя летапісцы такіх даследаванняў 
— такія, як Франц Боас, які працаваў сярод амерыканскіх 
індзейцаў, Браніслаў Маліноўскі, што вывучаў Трабры- 
яндскіх астраўлян заходняй часткі Ціхага акіяна, Маргарэт 
Мід, якая працавала на Самоа, і многія іншыя. Сёння ж 
антраполагі розных адгалінаванняў даследуюць самыя раз- 
настайныя тэмы. Сацыяльныя антраполагі перш за ўсё 
працуюць з сацыяльнымі арганізацыямі і найбольш не- 
прыкметнымі аспектамі чалавечага грамадства. Некаторыя 
з’яўляюцца спецыялістамі ў гэтай галіне і могуць спалу- 
чаць сваю спецыялізацыю і тэарэтычнае пранікненне са 
сферы сацыяльнай антрапалогіі з працай ў полі. Этнографы 
вывучаюць тэхналогіі і эканамічнае жыццё, збіраюць даныя 
пра сацыяльную арганізацыю і іншыя аспекты чалавечай 
культуры. Этнолагі абагульняюць інфармацыю, якую саб- 
ралі этнографы. Фізічныя антраполагі даследуюць біяла- 
гічную эвалюцыю чалавека і яго бліжэйшіх родзічаў. Яшчэ 
вылучаюцца медыцынскія, псіхалагічныя, урбаністычныя і 
іншыя аспекты антрапалогіі, якія даследуюць сучаснае гра- 
мадства. Археолагі — таксама антраполагі. Мэты ў іх 
аднолькавыя, але археолагі засяроджваюць сваю ўвагу на 

вывучэнні старажытных грамадстваў, культур, якія існавалі 
ў мінулым і цяпер лічацца памёрлымі альбо існуюць толькі 
ў мадэрнізаваным выглядзе. Сувязі паміж археалогіяй і 
антрапалогіяй асабліва шчыльныя ў Амерыцы, дзе археа- 
логія мае непасрэднае дачыненне да вывучэння дагісторыі 
карэнных амерыканцаў і дзе зусім няшмат гістарычных 
дакументаў, каб пашырыць археалагічныя даныя. Гэтыя 
сувязі вынікаюць з вывучэння індзейскіх плямёнаў на Паў- 
днёвым Захадзе ў XIX ст. (раздзел 1). Яны заклалі асноўны 
прынцып этнаграфічнай археалогіі — даследаванне ў ад- 
варотным кірунку: ад сучасных грамадстваў, якія заха- 
валіся, да мінулых як спосаб разумення працэсу культур- 
ных змен на працягу доўгага часу. У адпаведнасці з назвай 
гэтага раздела, археалогія — гэта проста антрапалогія, 
якая вывучае мінулыя грамадствы, а не сучасныя.

Антрапалогія ва ўсіх сваіх формах — гэта злучаная 
адзінай агульнай ніткай канцэпцыя культуры, што дае 
магчымасць археалогіі як апісваць, так і тлумачыць да- 
гістарычнае мінулае. Тэрмін «культура» мае як шырокі, 
так і вузкі сэнсы. Іх мы і павінны вызначыць.

КУЛЬТУРА ЧАЛАВЕКА

Кожны жыве ў межах пэўнага культурнага кантэксту, 
які звычайна вызначаецца паняццямі тыпу «амерыканец 
сярэдняга класу», «рымлянін» альбо «сіў». Гэтыя вызначэнні 
выклікаюць ва ўяўленні адпаведныя вобразы ці мадэлі 
паводзін, тыповыя для пэўнай культуры. Гамбургер вы- 
клікае ў нас асацыяцыю з культурай амерыканцаў сярэд- 
няга класу, лодкі-каякі — з эскімосамі. Рымляне ж уяў- 
ляюцца ваяўнічымі людзьмі, сіў — вандроўнікамі Вялікіх 
Раўнін. Такія стэрэатыпы часта з’яўляюцца непрадуманымі, 
памылковымі абагульненнямі. У нашым уяўленні карэнныя 
амерыканцы — гэта легендарныя, упрыгожаныя пер’ем індзейцы. 
Але такое упрыгожанне насілі не ўсе індзейцы, а толькі 
прадстаўнікі некалькіх груп. «Амерыканскі індзеец» — на 
самай справе біялагічны тэрмін, які ахоплівае самыя разна- 
стайныя народы: ад атрадаў паляўнічых-збіральнікаў паме- 
рамі са звычайную сям’ю да вялікіх складаных цывілізацый.

У кожнага чалавечага грамадства ёсць свой культурны 
стыль, які вызначае паводзіны людзей, іх палітычныя і 
эканамічныя інстытуты, іх этыку. Для кожнага, хто калі- 

небудзь падарожнічаў, знаёмы «прысмак» розных культур, 
які можна адчуць падчас абеду ў замежным рэстаране або 
паездкі ў новую краіну. Гэтыя адрозненні вынікаюць са 
складанай адаптацыі людзей да нязвыклых ім, значна зме- 
неных эканамічных, грамадскіх і культурных фактараў.

Культура чалавека з’яўляецца унікальнай, таму што 
многае ў ёй перадаецца праз складаныя сістэмы каму- 
нікацыі ад пакалення да пакалення. Афіцыйная адукацыя, 
рэлігійныя веравызнанні і штодзённыя афіцыйныя зносіны 
— усё спрыяе перадачы культуры. I каб выжыць, грамад- 
ствы пастаянна павінны развівацца і прыстасоўвацца. Такія 
камунікацыйныя сістэмы дапамагаюць адбывацца і хуткім 
культурным зменам, як, напрыклад, у выпадку, калі менш 
развітыя грамадствы кантактуюць з больш развітымі. Куль- 
тура — сродак перадачы назапашанага пакаленнямі людзей 
вопыту. Ен дапамагае фарміраваць адпаведныя рэакцыі ў 
адказ на разнастайныя сітуацыі.

Толькі людзі, адзіныя ў жывёльным свеце, валодаюць 
культурай як асноўным спосабам адаптацыі да асяроддзя. 
I хоць біялагічная эвалюцыя абараніла, напрыклад, паляр- 
нага мядзведзя ад арктычнай зімы, толькі людзі вырабля- 
юць цёплае адзенне, лядовыя хаты-іглу ў Арктыцы ці 
жывуць у лёгкіх, крытых трысцём хацінах у тропіках. 
Культура — гэта сістэма адаптацыі; яна ўзаемадзейнічае 
сама з сабою, са сваім асяроддзем і іншымі чалавечымі 
грамадствамі. На працягу дагістарычных тысячагоддзяў 
культура чалавека рабілася ўсё больш развітай. Калі б 
гэты культурны «буфер» зараз знік, мы сталі б бездапа- 
можнымі і хутчэй за ўсё былі б асуджаны на выміранне. 
Як адзіны наш спосаб адаптацыі чалавечая культура заў- 
сёды прыстасоўваецца да асяроддзя, тэхналагічных і гра- 
мадскіх змен.

Культуру можна падраздзяліць на шмат элементаў. Mo- 
Ba, эканоміка, тэхналогія, рэлігія, палітычныя і сацыяльныя 
арганізацыі — далёка не ўсе ўзаемазвязаныя элементы 
культуры. Яны прыстасоўваюцца адзін да аднаго і злуча- 
юцца між сабою ў адзінае цэлае. У якасці прыкладу можна 
прывесці племя паляўнічых-збіральнікаў сан з пустыні Ка- 
лахары, дзе пры дапамозе гібкай сацыяльнай арганізацыі 
(размеркаванне вады, харчовых запасаў і г.д.) адбываецца 
распаўсюджанне і ўмацоўванне сямейных асноў.

Культура — дамінуючы фактар у вызначэнні сацыяль- 
ных паводзін; і носьбітам нашай культуры з’яўляецца ча- 
лавечая супольнасць. Усе супольнасці — гэта групы ўзае- 

50



мазвязаных арганізмаў. Насякомыя і жывёлы таксама ма- 
юць супольнасці, але толькі ў чалавечай існуе культура.

Што ж такое культура? Антраполагі спрабуюць даць 
вызначэнне гэтага паняцця для нашчадкаў. Усе фармулёўкі 
заснаваны на меркаванні, што існуюць спосабы тлумачэння 
культуры і чалавечых паводзін з дапамогай тэрмінаў, у 
якіх адлюсграваны ўяўленні пэўнай групы людзей. Адно 
з найлепшых вызначэнняў дадзена вялікім віктарыянскім 
антраполагам сэрам Эдвардам Тэйларам болып за стагоддзе 
назад. Ён пісаў, што культура ёсць «складанае цэлае, якое 
ўключае веды, веру, мастацтва, этыку, законы, звычаі і 
некаторыя іншыя здольнасці і якасці, набытыя чалавекам 
як членам грамадства». Болыпасць археолагаў лічыць за 
лепшае вызначыць культуру як асноўны небіялагічны спо- 
саб адаптацыі і прыстасавання чалавечых супольнасцей да 
свайго асяроддзя. 3 пункту погляду археолага культура 
ўяўляецца як акумулятыўныя інтэлектуальныя рэсурсы ча- 
лавечых грамадстваў. Гэтыя рэсурсы перадаюцца праз вус- 
ную традыцыю і асабістыя прыклады ад пакалення да 
пакалення. Культура — гэта асноўны спосаб небіялагічнай 
адаптацыі да асяроддзя. Яна рэгулюе ўзаемаадносіны з 
асяроддзем праз тэхналогію, а таксама рэлігійныя і сацы- 
яльныя сістэмы.

Канцэпцыя культуры забяспечвае археолагаў спосабамі 
тлумачэння прадуктаў чалавечай дзейнасці. Калі археолагі 
даследуюць тыпы адходаў альбо матэрыяльныя рэшткі, 
яны бачаць адбітак культуры, якая належыць пэўнай групе 
дагістарычных людзей. Стварэнне мадэлі з дапамогай ар- 
хеалагічных знаходак з’яўляецца досыць рызыкоўным, бо 
яна адлюстроўвае ўжо змадэліраваныя паводзіны ў мі- 
нулым.

КУЛЬТУРНЫЯ СІСТЭМЫ

Шмат якія ўзаемазвязаныя кампаненты культуры вель- 
мі нетрывалыя. Пакуль што нікому не ўдалося адкапаць 
рэлігійную філасофію альбо незапісаную мову. Археолагі 
маюць справу з матэрыяльнымі рэшткамі чалавечай дзей- 
насці, якія ўцалелі ў зямлі да нашых дзён. Але гэтыя 
ўцалелыя рэшткі знаходзяцца пад моцным уплывам няўлоў- 
ных аспектаў чалавечай культуры. Людзі з племя хоўпвэл, 
што жыло на амерыканскім Сярэднім Захадзе, 1800 гадоў 

назад распаўсюджвалі на вялікія адлегласці ўпрыгожанні, 
ў форме адчаканеных медных пласцін. Такія ўпрыгожванні 
сустракаюцца ў пахавальных курганах культуры хоўпвэл. 
Тэхналогія іх вырабу даволі простая, але ніякіх знакаў на 
адваротным баку яны не маюць. Відаць, імі абменьваліся 
знатныя людзі як сімвалічнымі падарункамі ў знак сваяцкіх 
адносін, эканамічных абавязацельстваў, ці, магчыма, пла- 
сцінкі мелі іншае прызначэнне, але адкрыць яго археолагам 
пакуль не пад сілу. Такім чынам, артэфакты, знойдзеныя 
падчас раскопак, адлюстроўваюць не толькі старажытную 
тэхналогію, але і тое, як імі карысталіся, якое значэнне 
грамадства надавала гэтым рэчам. Самі па сабе старажыт- 
ныя прылады не з’яўляюцца культурай, а толькі яе ад- 
люстраваннем. У археолагаў шмат часу займае даследа- 
ванне сувязей паміж мінулымі культурамі і іх археалагічнымі 
рэшткамі.

Археолаг Лэслі Ўайт вывучаў спосабы прыстасавання 
людзей да свайго асяроддзя. Ён даказваў, што чалавечая 
культура складаецца са шматлікіх структурна адрозных 
частак, якія злучаюцца ў суцэльную культурную сістэму. 
Гэтая культурная сістэма — сродак, праз які чалавечае 
грамадства прыстасоўваецца да свайго фізічнага і сацыяль- 
нага асяроддзя.

Усе культурныя сістэмы кантактуюць з іншымі, кожная 
з якіх таксама складаецца са зменлівых і ўзаемадзейных 
кампанентаў. Адна з такіх сістэм — прыроднае асяроддзе. 
Сувязі паміж культурай і навакольнымі сістэмамі такія 
цесныя, што змены ў адной з іх выклікаюць змены ў 
другой. Такім чынам, найважнейшая задача археалогіі — 
зразумець сувязі паміж рознымі часткамі культурных і 
навакольных сістэм праз адлюстраванне ў археалагічных 
фактах. 3 гэтага вынікае, што археолагаў, якія вывучаюць 
культуру, больш цікавяць узаемаадносіны паміж дзейнасцю 
і прыладамі ў пэўным культурным асяроддзі, чым сама 
дзейнасць ці самі прылады. Яны вельмі глыбока вывучаюць 
культурныя сістэмы ў іх акружэнні.

Жыццяздольнасць любой чалавечай культуры залежыць 
ад здольнасці прыстасоўвацца да натуральнага асяроддзя. 
Культурную сістэму можна падраздзяліць на разнастайныя 
падсістэмы: рэлігійныя, рытуальныя, эканамічныя і іншыя. 
Змены ў адной падсістэме (напрыклад, пад час пераходу 
з выпасу буйной рагатай жывёлы на вырошчванне пша- 
ніцы) выклікаюць пэўныя рэакцыі ў шмат якіх іншых. 
Такія ўзаемаўплывы дазваляюць археолагам разглядаць па- 

стаянныя змены і варыяцыі ў чалавечым грамадстве як 
рэакцыю культурных сістэм на знешнія і ўнутраныя ўздзе- 
янні. 3 дапамогай сістэмнага разгляду археалагічных зна- 
ходак мы можам больш даведацца пра нябачныя аспекты 
чалавечых паводзін. Пакінутая маёмасць альбо пахаванні 
нябожчыкаў даюць вельмі важную інфармацыю пра значна 
болыпую колькасць элементаў культурнай сістэмы, чым 
толькі аб прыладах працы і чалавечых рэштках. Так, мож- 
на даследаваць узаемаадносіны ў сям’і праз параўнанне 
пакінутых імі рэчаў; гандлёвыя звычаі — праз аналіз пра- 
дуктаў кавальскай вытворчасці; рэлігійныя вераванні — 
праз пазначаныя на карце храмы. Хаўтурныя ахвяраванні 
на добраўпарадкаваных каралеўскіх могілках могуць шмат 
расказаць пра радаслоўную членаў каралеўскага двара, па- 
хаваных у агульнай магіле. Дакладнае і скрупулёзнае ад- 
наўленне такіх фактаў з’яўляецца вызначальным для ана- 
лізу і інтэрпрэтацыі ў сучаснай дагістарычнай археалогіі.

КУЛЬТУРНЫЯ ПРАЦЭСЫ

Кожная культурная сістэма пастаянна знаходзіцца ў 
стане змянення. Розныя падсістэмы — палітычная, сацы- 
яльная, тэхналагічная — прыстасоўваюцца да абставін, 
якія ўвесь час мяняюцца. Мы жывем у час хуткіх куль- 
турных змен, калі нават не вельмі значныя з іх аддзяля- 
юцца дзесяцігадовымі перыядамі. Нам цяжка заўважыць 
тысячы дробных штодзённых культурных змен, якія адбы- 
ваюцца вакол нас, але мы лёгка можам адчуць іх сукупнае 
ўздзеянне за болып доўгі час.

Разгледзім, напрыклад, нязначныя змены, якія адбыліся 
ў канструкцыі аўтамабіля за некалькі мінулых дзесяці- 
годдзяў. Самі змены не вельмі ўражваюць. Але калі раз- 
глядзець сукупны эфект за некалькі гадоў у дачыненні да 
надзейнасці аўтамабіля — бамперы, якія зніжаюць моц 
удара, мяккае рулявое кола і панель прыбораў, паветраныя 
падушкі, пасы бяспекі, аэрадынамічныя формы, — змены 
могуць уразіць. Сучасны аўтамабіль не такі, як у 60-я 
гады. У ім адбылося шмат удасканаленняў дзякуючы жор- 
сткасці ўрадавай сістэмы бяспекі і існуючых правіл. У 
сваю чаргу ўсё гэта з’явілася дзякуючы магутнаму росквіту 
чалавечага розуму. Тут маюць месца сукупныя змены вялі- 
кай тэхналагічнай падсістэмы. Праз даследаванне адносін 

паміж тэхналагічнай і палітычнай падсістэмамі можна зра- 
зумець працэсы, якія ўплывалі на змены ў культуры.

Паняцце «працэс» азначае пэўную паслядоўнасць: адна 
падзея выклікае другую. Напрыклад, дом будуюць у ад- 
паведнасці з праектам — ад закладкі падмурка да кан- 
чатковага аздаблення (археалагічныя даследаванні таксама 
з’яўляюцца працэсам — навуковая задумка і фармулёўка 
мэтаў у форме гіпотэз, збіранне і тлумачэнне фактаў для 
праверкі гіпотэз, публікацыя вынікаў). Каб прааналізаваць 
культурныя працэсы, неабходна разгледзець усе фактары, 
якія выклікаюць змяненні чалавечай культуры, і іх узае- 
мадзеянне.

Як чалавечыя культуры мяняліся ў мінулым? Якія 
культурныя працэсы прыйшлі ў дзеянне, калі людзі пачалі 
займацца земляробствам? Як складаныя і дасканалыя ур- 
баністычныя дзяржавы развіваліся на працягу 5000 гадоў? 
У першым раздзеле мы бачылі, што распаўсюджанне новых 
адкрыццяў разглядалася ці праз масавую міграцыю, ці 
праз гандлёвыя стасункі паміж далёкімі кантынентамі. Але 
чым больш археалагічных фактаў назапашвалася ва ўсіх 
кутках свету, тым больш раоілася зразумелым, што тлума- 
чэнне культурных працэсаў як універсальнай эвалюцыі (рас- 
паўсюджванне ўсіх адкрыццяў з месца іх вынаходніцтва) 
з’яўляецца спрошчаным і не адпавядае сапраўднасці.

Болыпасць змен у чалавечай культуры адбывалася ў 
сукупнасці на працягу доўгага часу. У дагістарычны перыяд 
яны былі вынікам пастаянных адаптацый да бясконцай 
змены знешніх умоў. Культурныя сістэмы пастаянна разві- 
валіся пад уздзеяннем унутраных і знешніх уплываў.

Зразумела, што ніводзін элемент культурнай сістэмы 
не з’яўляецца першаснай прычынай культурнага змянення. 
Усе з*явы — колькасць ападкаў, расліннасць, тэхналогіі, 
сацыяльныя абмежаванні і шчыльнасць насельніцтва (уз- 
гаданы толькі некаторыя) — знаходзяцца ва ўзаемадзеянні 
і рэагуюць на змены ў любым элеменце сістэмы. Такім 
чынам, з пункту погляду эколага чалавечая культура ёсць 
толькі адзін элемент экасістэмы, механізм, пры дапамозе 
якога людзі прыстасоўваюцца да асяроддзя. Гэты пункт 
погляду дазваляе выкарыстоўваць адзначаную вышэй сістэ- 
му ў сучасных археалагічных даследаваннях і вывучэнні 
культурных працэсаў.

Больш падрабязна пошукі вызначэння культурных пра- 
цэсаў дагісторыі будуць разгледжаны ў раздзеле 8.

МЭТЫ АРХЕАЛОГІІ

На якім бы храналагічным перыядзе не спецыяліза- 
валіся археолагі — на часах першабытных гамінідаў ці на 
нядаўніх стагоддзях — болыпасць з іх згодны, што архе- 
алагічныя даследаванні маюць тры галоўныя мэты:

— вывучэнне культурнай гісторыі;
— рэканструкцыя спосабаў жыцця ў мінулым;
— тлумачэнне прычын культурных змен.
На практыцы кожная мэта звычайна дапаўняе іншую, 

асабліва калі археолагі імкнуцца адказаць на пэўныя пы- 
танні болып дакладна, а не разглядаюць раскопкі як па- 
пярэднюю працу перад абагульненнем шэрагу даследаваных 
аб’ектаў.

Культурная гісторыя

Культурная гісторыя — гэта апісанне развіцця чала- 
вечай культуры на працягу тысячагоддзяў. Яна вывучаецца 
праз даследаванне помнікаў, а таксама артэфактаў і іх 
структур у часавым і прасторавым кантэксце. Праз раскопкі 
комплексаў дагістарычных помнікаў і вывучэнне шматлікіх 
выяўленых артэфактаў магчыма вызначыць лакальную і 
рэгіянальную паслядоўнасць чалавечых культур на працягу 
стагоддзяў і нават тысячагоддзяў (раздзелы 8, 12). Гэтая 
дзейнасць у асноўным з’яўляецца апісальнай. Яна неаб- 
ходна як папярэдняя праца перад вывучэннем спосабаў 
жыцця або культурных працэсаў.

Спосабы жыцця ў мінулым

Вывучэнне спосабаў жыцця ў мінулым уключае ў сябе 
даследаванне дагістарычных культур у кантэксце тагачас- 
нага іх наваколля. Складацеца гэты кантэкст і са стара- 
жытных раслінных рэшткаў, і з часцінак акамянелага пыл- 
ку, і з касцей жывёл. Старажытныя спосабы існавання і 
нават харчавання можна рэканструяваць па касцях жывёл, 
апаленым насенні і рэштках рыбы, знойдзеных падчас руп- 
лівых раскопак. Вывучэнне спосабаў жыцця ў мінулым — 
гэта асобны від апісальнай археалогіі. Але менавіта ён 
вызначае суадносіны ў часе і прасторы паміж складаным 
узаемаўплывам спосаоаў жыцця, стратэгіі існавання і ста- 

ражытнага асяроддзя (раздзел 9). Тэарэтычная аснова та- 
кога тыпу даследаванняў — гэта погляд на чалавечыя 
культуры як на складаныя сістэмы, якія ўвесь час мяня- 
юцца і ўзаемадзейнічаюць як паміж сабой, так і з пры- 
родным асяроддзем,

Культурныя працэсы

Як можна растлумачыць, што чалавечыя супольнасці 
ў розных частках свету дасягаюць пэўнага — і рознага 
— узроўню свайго культурнага развіцця? Якія працэсы 
сталі прычынай гэтых адрозненняў, а якія адкрылі шляхі 
для іншых культурных змен у розных месцах, нягледзячы 
на вельмі падобнае асяроддзе? Шмат якія першыя археолагі 
задавальняліся агульнымі размовамі пра міграцыю, рас- 
паўсюджванне ідэй і рэвалюцыйныя вынаходніцтвы. У вы- 
ніку культурныя працэсы здаваліся вельмі заблытанымі. 
Сучасная археалогія выкарыстоўвае ў працы з археалагіч- 
нымі данымі дакладную навуковую метадалогію і развівае 
такія высновы, якія можна праверыць з дапамогай рупліва 
сабраных археалагічных фактаў. Вывучэнне культур засна- 
вана на меркаванні, што археалогія — гэта нешта значна 
большае, чым проста апісальная дзейнасць, і што куль- 
турным зменам у мінулым можна даць тлумачэнне.

Гэтыя тры галоўныя мэты і ствараюць аснову ўсіх 
археалагічных даследаванняў, бо канчатковая задача ар- 
хеалогіі вельмі простая — апісанне, разуменне і тлумачэнне 
чалавечых паводзін у мінулым.

ТЭОРЫЯ Ў АРХЕАЛОГІІ

Тэорыя — гэта агульны падмурак працы ўсіх вучо- 
ных-археолагаў. Больш чым за паўтара стагоддзя археолагі 
выпрацавалі шмат тэарэтычных падыходаў да вывучэння 
мінулага. Яны вызначылі суадносіны паміж самой тэорыяй 
і шэрагам больш штучных метадаў і спосабаў апісання 
мінулага. Археолагі пастаянна працуюць над вынаходніц- 
твам новых тэарэтычных падыходаў, каб пашырыць сферу 
сваіх даследаванняў. Тэарэтычныя асновы даюць археола- 
гам магчымасць паглядзець здалёк на факты і матэрыяль- 
ныя аб’екты, каб растлумачыць развіццё і змены культур 
на працягу доўгай гісторыі. Было б ідэальна, каб дасле- 

даванні ў археалогіі сталі пасгаянным і ўзаемаўплывовым 
дыялогам паміж тэорыяй і практыкай. Болып-менш самак- 
рытычны падыход у даследаваннях грунтуецца на вывадзе, 
што мінулае было пабудавана на з’явах, якія існуюць і ў 
сучасным свеце.

АРХЕАЛАГІЧНЫЯ ПОМНІКІ

Археалогія заснавана на навуковай здабычы фактаў пад- 
час раскопак, у сувязі з чым яна абапіраецца на сістэ- 
матычныя раскопкі і займаецца фіксацыяй археалагічных 
матэрыялаў. Археалагічны помнік — гэта месца, на якім 
можна знайсці сляды чалавечай дзейнасці. Гэта — своеа- 
саблівы архіў, які, як і ўрадавая картатэка, можа дзень за 
днём раскрываць факты гістарычных падзей. Помнікі звы- 
чайна вызначаюць па знойдзеных на іх прыладах працы, 
альбо артэфактах.

Археалагічныя помнікі можна класіфікаваць па памерах 
— ад велізарнага гістарычнага горада, накшталт Тэаці- 
хуакана ў Мексіканскай Даліне, да маленькага мяснога 
складу, якім карысталіся паляўнічыя-збіральнікі Алдувай- 
скай цясніны ў Танзаніі. Археалагічным помнікам можа 
быць пахаванне, вялікае паселішча ў пячоры, дзе людзі 
жылі больш за тысячагоддзе, альбо проста россып каменных 
прылад у Даліне Смерці ў Каліфорніі. Помнікі вызнача- 
юцца па колькасці і разнастайнасці, стану захаванасці і 
відам дзейнасці людзей. Некаторымі з іх карысталіся на 
працягу некалькіх гадзін, іншыя служылі пакаленню альбо 
двум. Некаторыя, як, напрыклад, гарадскія ўзвышшы ў 
Месапатаміі, з’яўляліся месцам жыхарства не толькі ста- 
годдзі, а нават тысячагоддзі і ўтрымліваюць шматлікія 
пласты разнабаковай дзейнасці іх жыхароў. Вялікія пагоркі 
Ура — горада ў Месапатаміі — утрымліваюць таксама 
шмат пластоў. Яны могуць расказаць пра старажытны го- 
рад, які доўга развіваўся, але быў пакінуты, калі Еўфрат 
змяніў рэчышча і аддаліўся ад паселішча.

Болып дакладна археалагічныя помнікі класіфікуюцца 
ў залежнасці ад роду дзейнасці, якая на іх адбывалася. 
Такім чынам, могілкі і іншыя тыпы пахаванняў, такія, 
як, напрыклад, магіла Тутанхамона, вывучаюцца як пом- 
нікі-пахаванні. Іншыя, як, напрыклад, помнік каменнага 
веку ў даліне Дняпра на Украіне, якому 20 тыс. гадоў і 

які складаецца з жыллёвых пабудоў, касцей маманта, печаў і 
іншых прыладаў гаспадарчай дзейнасці, вывучаюцца як па- 
селішча. Але ёсць і такія помнікі, як пячоры і горныя сгаянкі, 
старажытныя ценральнаамерыканскія сельскагаспадарчыя вёскі 
і гарады Месапатаміі. У іх людзі не толькі жылі, але і займаліся 
самымі разнастайнымі відамі дзейнасці. Помнікі, якія з’яўляліся 
бойнямі для жывёл, уключаюць косці забітых жывёлін і пры- 
лады, якімі іх забівалі. Такія помнікі знойдзены ва Усходняй 
Афрыцы і на паўночнаамерыканскіх Вялікіх Раўнінах. Помнікі- 
каменаломні, дзе людзі здабывалі каменне і металы для вырабу 
спецыяльных прылад, таксама адносяцца да асобнага тыпу. 
Вялікую цікавасць у археолагаў выклікаюць, напрыклад, такія 
неапрацаваныя каштоўныя матэрыялы, як абсідыян — вул- 
канічнае шкло, якое выкарыстоўвалася для вырабу тонкіх на- 
жоў, частага аб’екта гандлю ў дагістарычныя часы. Апроч таго, 
існуюць захапляючыя рэлігійкыя помнікі: каменныя глыбы 
Стоўнхэнджа ў Паўднёвай Англіі, храм Амона ў Егіпецкім 
Карнаку і вялікія аорадавыя пляцоўкі цэнтраў майя ў Тыкалі, 
Капана і Паленке ў нізіне Цэнтральнай Амерыкі. Помнікі 
мастацтва ёсць на паўднёвым захадзе Францыі, у Паўднёвай 
Афрыцы і ў Паўночнай Амерыцы, дзе дагісгарычныя лквдзі 
малявалі альбо высякалі велічныя выявы. Некаторым фран- 
цузкім помнікам мастацтва больш за 30000 гадоў.

Кожны з названых тыпаў помнікаў адлюстроўвае від 
дзейнасці чалавека, які прадстаўлены ў археалагічных дас- 
ледаваннях спецыфічнымі тыпамі артэфактаў і іншымі ма- 
тэрыяламі, якія былі знойдзены і зафіксаваны археолагамі.

Артэфакты

Артэфакты — гэта аб’екты, знойдзеныя на археала- 
гічных помніках, якія выяўляюць характэрныя рысы, улас- 
цівыя чалавечай дзейнасці. Гэты тэрмін датычыцца любога 
віду рухомых археалагічных знаходак: ад каменных сякер 
да залатых упрыгожанняў, а таксама харчовых рэшткаў, 
накшталт касцей жывёл. Нерухомасць — гэта неперанос- 
ныя збудаванні: дамы, печы, складскія ямы і інш.

Артэфакты даволі проста адрозніваюцца ад неартэфак- 
таў, таму што артэфакты выяўляюць якасці і атрыбуты, 
выкліканыя чалавечай дзейнасцю*.

* У гэтай кнізе артэфакт разглядаецца як умоўная прылада Дзе- 
нідзе ў археалагічнай літаратуры гэты тэрмін мае больш шырокае зна- 
чэнне.

Гэтыя аб’екты можна класіфікаваць па іх характэрных 
прыкметах. Артэфакты — прадукт светапоглядаў, уяўлен- 
няў людзей аб тым, як аб’екты павінны выглядаць і як 
іх можна выкарыстоўваць. Кожная культура мае свае ўлас- 
ныя нормы, якія дыктуюць і акрэсліваюць форму артэ- 
фактаў. Наша грамадства таксама валодае пэўным уяў- 
леннем аб тым, як павінен выглядаць відэлец, альбо аўта- 
мабіль, альбо пара чаравікаў. Мы настолькі добра знаёмы 
з артэфактамі іншых культур, што, калі мы бачым каяк, 
у нас адразу ўзнікае асацыяцыя з эскімосамі.

Асноўным відам вытворчасці, такім, як выраб каменных 
прылад, ганчарства, пляценне ці кавальства, вучылася кож- 
нае новае пакаленне. Сакрэты рамяства перадаваліся з 
пакалення ў пакаленне. Звычайна гэта адбывалася досыць 
марудна. Яшчэ больш марудна ўносіліся змены ў артэфакты 
альбо тэхналогію іх вырабу. Прыроджаны кансерватызм, 
які можна назваць традыцыяй, моцна ўплывае на захаванне 
формы артэфактаў. •

Адрозненні ў групе падобных артэфактаў — напрыклад, 
у каменных наканечніках — могуць адлюстроўваць змену 
ўяўленняў аб іх. Тое, як археолагі вывучаюць і класі- 
фікуюць артэфакты, разглядаецца ў раздзеле 8. Такія кла- 
сіфікацыі з’яўляюцца спосабамі, з дапамогай якіх вывуча- 
юцца прадукты чалавечай дзейнасці і ўскосна сама чала- 
вечая дзейнасць.

Для археолага, кожны артэфакт мае некалькі атрыбу- 
таў, якія вызначаюць пэўныя якасці аб’екта. Усе разам 
гэтыя атрыбуты надаюць аб’екту яго характэрны выгляд. 
Гаршкі маюць некалькі відавочных атрыоутаў: розныя ма- 
тывы роспісу, акруглыя формы, ручкі і інш. Кожны з іх 
дапаўняе форму гаршка і з’яўляецца часткай мысленнай 
мадэлі, у адпаведнасці з якой ён ствараўся. Кожны атрыбут 
мае свой адметны сэнс. Цалкам дэкаратыўны арнаменталь- 
ны пояс з’яўляецца часткай мастацкай традыцыі людзей, 
якія яго зраоілі. Форма гаршка вызначаецца яго функцыяй. 
Калі гаршок прызначаўся для ўтрымання вадкасці ці га- 
тавання ежы, то патрабаваліся падобная да торбы форма 
і акруглае донца. Атрыбуты могуць з’яўляцца па трады- 
цыйных, функцыянальных, тэхналагічных і іншых прычы- 
нах. Так, калі новы атрыбут з’яўляецца выпадкова, на- 
прыклад, дэкаратыўны матыў, ён можа знікнуць гэтак жа 
хутка, як і з’явіўся. Чаму? Таму што ён не быў прыняты 
іншымі ганчарамі. Аднак часам новы атрыбут можа дасяг- 
нуць шырокага прызнання і быць засвоены кожным. Пасля 

новаўвядзення ён робіцца часткай ганчарнай традыцыі.
Уплыў моды і стылю адыгрывае важную ролю ў зменах, 

якія адбываюцца ў атрыбутах на працягу кароткага альбо 
доўгага перыяду. Мода і сгыль асацыіруюцца з гэтымі 
атрыбутамі і з’яўляюцца асноўным фактарам у вывучэнні 
культурных змен. Разгледзім адносна сучасную аналогію. 
Віктарыянскія даследчыкі, выпраўляючыся ў самую глы- 
біню Усходняй Афрыкі, ішлі з караванамі, гружанымі тан- 
ным прывазным таварам накшталт шкляных пацерак, ба- 
ваўнянага адзення і кітайскіх ваз. 3 цягам часу яны вы- 
мушаныя былі адзначыць, што тавары, якія яны бралі 
дзеля абмену на ежу і якія павінны былі стаць асноўнымі 
рэчамі ўжытку мясцовага насельніцтва, перастаюць ужо 
цікавіць людзей. Мода змянілася, і больш пажаданым стаў 
іншы колер пацерак. Калі некаму давядзецца даследаваць 
помнік, дзе на працягу некалькіх стагоддзяў адбываўся 
падобны гандаль, ён знойдзе пацеркі розных тыпаў, формы, 
колеру і памеру. У такім выпадку яны з’яўляюцца вынікам 
змянення моды.

Археолага вельмі цікавіць і тое, як мяняюцца артэ- 
факты, формы шматлікіх штучных прылад, што знаход- 
зяцца на археалагічных помніках. Варыяцыі формы артэ- 
факта — складаная тэма, але вельмі важная для архео- 
лагаў. Яны — абагулены вынік тысячаў дробных змен, 
якія адбываюцца ва ўяўных вобразах розных артэфактаў. 
Гэта ў сваю чаргу заояспечвае матэрыяльнымі доказамі 
культурныя змены ў дагісгарычным мінулым. Апошняе, як 
мы бачылі, уяўляе вялікую цікавасць для кожнага, хто 
даследуе дагісторыю.

КАНТЭКСТ

Артэфакты знаходзяць на археалагічных помніках. Ад- 
нак археалагічныя помнікі — гэта нешта значна большае, 
чым проста вялікая колькасць артэфактаў. Яны могуць 
утрымліваць рэшткі жылля, пахаванняў, гаспадарчых па- 
будоў рамеснай дзейнасці. Часам помнік мае і некалькі 
стратыграфічных узроўняў. Кожны артэфакт, кінутая ко- 
стка альбо маленькае зярнятка — след мінулага, які ўзае- 
мадзейнічае з усімі астатнімі знаходкамі помніка ў пра- 
сторы і ў часе. Асобны артэфакт мог з’явіцца раней, быць 
сучаснікам альбо старэйшым за тыя, што знаходзяцца no- 

бач з ім у зямлі. Тысячы абсідавых адшчэпаў і недароб- 
леных наканечнікаў, раскіданых па пляцоўцы ў некалькі 
квадратных футаў, самі па сабе з’яўляюцца проста друзам. 
Але прасторавае распалажэнне ўсіх фрагментаў мае вялікае 
значэнне. Яно можа расказаць пра разнастайныя віды вы- 
творчай дзейнасці чалавека, які адслойваў тысячы асколкаў 
ад кавалка абсіды. У гэтым выпадку, як і ў многіх іншых, 
прасторавы і часавы кантэкст артэфактаў з’яўляецца істот- 
ным (падраздзел «Працэс фарміравання помніка» ў раз- 
дзеле 6).

Для любога археолага артэфакт не мае вялікай каш- 
тоўнасці без такога кантэксту. Музеі і мастацкія галерэі 
свету напоўніліся велічнымі артэфактамі, сабранымі пры 
абставінах далёка ненавуковых. Пакаленні аматараў скар- 
баў спусташалі старажытныя Егіпецкія пахаванні і адкоп- 
валі мноства посуду дакалумбавага часу для музеяў і пры- 
ватных калекцый. Нязначная колькасць гэтых прадметаў 
мела хоць які-небудзь археалагічны кантэкст. Любы экс- 
перт, паглядзеўшы на дакалумбаву пасудзіну, можа ска- 
заць: «Класічны майя». Але ён наўрад ці будзе здольны 
звярнуцца да археалагічных крыніц і сказаць: «Класічны 
майя. Пласт VIB з Храма Надпісаў у Паленке, раскоп С, 
1976 г., з пахавання дарослага мужчыны, 35 гадоў, дату- 
ецца прыблізна 680 г. н.э.». Артэфакт, адарваны ад свайго 
прасторавага і часавага кантэксгу на археалагічным пом- 
ніку — проста аб’ект, які ўтрымлівае толькі абмежаваную 
культурную інфармацыю. Артэфакт, археалагічны кантэкст 
якога старанна зафіксаваны, з’яўляецца неад’емнай часткай 
гісторыі і мае значна большую каштоўнасць. Кантэксг пра- 
сторы і часу з’яўляецца асновай з асноў сучаснай археа- 
логіі. Далей намі будуць разгледжаны спосабы, якімі вы- 
значаецца ўзрост прадметаў і іх магчымыя прасторавыя 
сувязі.

РАЗДЗЕЛ 4

ЧАС

I што яшчэ ўбачыш ты ў цёмным бяздонні часу?

Уільям Шэкспір. «Бура».

Гэты раздзел прысвечаны часу. Ён расказвае пра спо- 
сабы датавання наканечнікаў і вялікай колькасці іншых 
знаходак, здабытых падчас археалагічных раскопак.

Першабытная гісторыя чалавека ахоплівае два мільёны 
гадоў культурнай эвалюцыі, велізарную колькасць разна- 
стайных помнікаў з рэшткамі ежы, артэфактамі, пахаван- 
нямі і дагістарычным жыллём. Кожны з такіх помнікаў 
мае пэўны кантэкст у часе і дакладнае прасторавае мес- 
цазнаходжанне. У некаторых месцах, такіх, як вялікі горад 
Тэаціхуакан у Мексіцы, людзі жылі сотні гадоў. Іншыя 
населеныя пункты, напрыклад Алдувайская цясніна, былі 
заселены сотні тысяч гадоў. Сусветная храналогія перша- 
бытнасці ўдакладняецца з дапамогай тысяч руплівых рас- 
копак і многіх тыпаў датаваных тэкстаў, якімі карыста- 
юцца, каб вызначыць паслядоўнасць археалагічных пластоў 
і помнікаў. Без дат гісторыя была б хаатычнай мешанінай 
помнікаў і культур, пазбаўленых якога б там ні было 
парадку.

Нашым жыццём кіруе час — распарадак працы, дні, 
калі трэба плаціць падаткі, расклады руху аўтооусаў, роз- 
ныя каляндарныя даты... Каб не адстаць ад іншых, у 
нашым грамадстве кожнаму патрэбен гадзіннік. Але дак- 
ладнае вымярэнне часу — сучасная з’ява. Руплівыя гіс- 
тарычныя запісы ахопліваюць перыяд толькі ў 5000 гадоў. 
Яны бяруць пачатак у старажытных егіпецкай і месапа- 
тамскай цывілізацыях. Абодва гэтыя грамадствы распра- 
цоўвалі свае календары і астранамічныя назіранні да ўзроў- 
ню высокага мастацтва. Народы майя ў Цэнтральнай Аме- 
рыцы вынайшлі каляндар, заснаваны на астранамічных ве- 
дах. Яны карысталіся ім, каб рэгуляваць гадавыя цыклы, 
ад якіх залежаў росквіт грамадства.

Аднак калі зазірнуць у часы, ранейшыя за 3000 гадоў 

да н.э., мы сутыкнемся з храналагічным вакуумам, пустым 
месцам, якое археолагі старанна спрабуюць запоўніць вы- 
вучэннем паслядоўнасці помнікаў і артэфактаў*.  Толькі ў 
нешматлікіх месцах, такіх, як Амерыканскі Паўднёвы За- 
хад, дзе выкарыстоўваюцца гадавыя кольцы дрэў, можна 
вымяраць час у гадах непасрэдна. У большасці ж выпадкаў 
дагістарычныя часы вымяраюцца стагоддзямі і тысячагод- 
дзямі. Дакладна вядома, што горад Вашынггон у Федэ- 
ральнай акрузе Калумбія быў заснаваны ў 1790 г. I разам 
з тым мы будзем шчаслівыя, калі зможам датаваць засна- 
ванне Тэаціхуакана дакладней, чым 200±100 годам да н.э. 
Некаторае ўяўленне пра маштаб праблемы можна атры- 
маць, разгледзеўшы сотні гістарычных перыядаў разам, каб 
уявіць час існавання чалавецтва на Зямлі. Працягласць 
дакументаванай гісторыі значна меншая, чым адзін дагіста- 
рычны перыяд. 99,9% чалавечага вопыту вынікае з дагісга- 
рычных часоў. Нават невялікі час мае важнае значэнне ў 
археалогіі.

АДНОСНАЯ ХРАНАЛОГІЯ

Кожная падзея альбо аб’ект мае ўзаемаадносіны ў часе 
з іншымі падзеямі і аб’ектамі. Калі пакласці кнігу на стол, 
а наверх яшчэ адну, то будзе зразумела, што верхняя 
з’явілася на стале пазней. Яна стала часткай стоса, але 
праз які час пасля першай, мы не можам сказаць. Гэты 
прыклад ілюструе прынцып напластавання, які з’яўляецца 
краевугольным каменем адноснай храналогіі. Невыпадкова, 
што археалогія мае агульную спадчыну са стратыграфічнай 
геалогіяй, бо стратыграфічныя правілы прыйшлі ў археа- 
логію з геалагічных даследаванняў, якія праводзіліся падчас 
будаўніцтва каналаў і чыгунак у канцы XVII — пачатку 
XIX ст. Асноватворныя прынцыпы часавых і прасторавых 
кантэкстаў непасрэдна запазычаны ў геалогіі, бо даследа-

* Археолагі выкарыстоўваюць літары «В.Р.» для абазначэння часу 
«да сучаснасці» (before present). У адпаведнасці з агульнай дамоўленасцю 
«сучаснасць» у археалогіі пачынаецца з 1950 г. н.э.. Літары «A.D.» і 
«В.С.» часцей за ўсё ўжываюцца для абазначэння часу, не ранейшага 
за 12 тыс. гадоў таму, і, безумоўна, вызначаюць час да альбо пасля 
нараджэння Хрыста (1 г. н.э.). Апошнім часам у друку з’явіліся абазна- 
чэнні «В.С.Е.» (да н.э.) і «С.Е.» (н.э.), якія лічацца найбольш слушнымі. 
Акрамя гэтага, сярод навукоўцаў існуе дамоўленасць аб абазначэнні пра- 
вераных і неправераных радыевугляродных дат, але гэта не ўваходзіць у 
кампетэнцыю гэтага выдання.

ванні акамянеласцяў і іншых з’яў у геалагічных пластах 
вызначаюць межы геалагічных эпох.

Прынцып напластавання як паняцце пра тое, што 
ніжнія пласты з’яўляюцца болып раннімі за тыя, што 
знаходзяцца над імі, прыйшоў у археалогію з геалогіі. 
Геалагічныя пласты зямлі накладваюцца адзін на адзін 
амаль як слаі пірага. Убачыць яскравыя прыклады на- 
пластаванняў некалькіх геалагічных узроўняў можна, 
разглядаючы абрыў марскога берага альбо профіль скалы, 
што ідзе ўздоўж горнай дарогі. Відавочна, што любы 
аб’ект, які сустракаецца ў ніжнім гарызонце, звычайна 
трапляе туды перад тым, як сфарміруецца наступны 
пласт. Іншымі словамі, ніжнія ўзроўні з’яўляюцца ад- 
носна больш раннімі, чым наступныя пласты. Фармі- 
раванне шэрагу культурных альоо геалагічных пластоў 
адбываецца пад уплывам шматлікіх працэсаў: землетра- 
сенняў і іншых фактараў.

Прынцып напластавання з’яўляецца фундаменталь- 
ным для вывучэння такіх археалагічных помнікаў, як 
шматлікія паселішчы, пустынныя пячоры ў заходняй ча- 
стцы Паўднёвай Амерыкі альбо ў гарах Бліжняга Усходу. 
Усе яны былі заселены больш-менш стала на працягу 
сотняў і нават тысяч гадоў. На кожным помніку ў выніку 
жыцця людзей адбываецца накапленне розных відаў сме- 
цця. Прадметы губляюцца і ўкараняюцца ў глебу. Бу- 
дынкі, якія састарэлі і заняпалі, зносяцца, каб вызваліць 
месца для новых. Паводка можа знішчыць вёску і адк- 
ласці на глебе тоўсты пласт глею. Новая вёска можа 
адбудавацца на гэтым месцы праз гады. Паслядоўнасць 
такіх наносных культурных узроўняў старанна фіксуецца 
ў час раскопак помніка. Безумоўна, не ўсімі паселішчамі 
карысталіся некалькі разоў. Аднаразова заселеныя пом- 
нікі і нават часовыя сгаянкі таксама ўважліва вывуча- 
юцца.

Паслядоўнасць натуральных і адкладзеных у выніку 
чалавечай дзейнасці пластоў на археалагічным помніку 
з’яўляецца асновай усіх стратыграфічных даследаванняў у 
археалогіі. Але для адноснай культурнай храналогіі пат- 
рэбны не толькі старанна даследаваныя пласты, але і ўда- 
кладнены іх змест. Кожны пласт у паселішчы мае адпа- 
ведныя артэфакты і аб’екты, якімі археолаг карыстаецца 
як індыкатарам тэхналагічных, эканамічных, сацыяльных 
альбо рэлігійных змен.

64



Артэфакты і адносная храналогія

Артэфакты, вырабленыя людзьмі, з’яўляюцца асноват- 
ворнымі фактамі, якімі карыстаюцца археолагі для выву- 
чэння жыцця чалавека ў мінулым. Але рэчы радыкальна 
мяняліся з цягам часу. Калі толькі паглядзець на просгае 
каменнае рубіла старажытных людзей і параўнаць яго з 
сучасным электрычным прыстасаваннем для нарэзвання, 
гэта стане відавочна. У дагістарычныя часы большасць 
змен былі нязначнымі ў форме, дэкоры альбо ў выглядзе 
венчыкаў гліняных гаршкоў. Паступова яны назапашваюц- 
ца і ўрэшце посуд набывае выгляд, у якім з цяжкасцю 
можна пазнаць першапачатковыя формы і дэкор.

Некаторыя археолагі, такія, як вядомы егіптолаг сэр 
Фліндэрс Петры, доўга знаходзіліся ў палоне паслядоўных 
змен у артэфактах. Калі Петры даследаваў вялізныя дагіс- 
тарычныя могілкі ў Дэасполіс Парва ў Егіпце ў 1902 г., 
ён супаставіў спосабы пахавання ў шматлікіх магілах у 
адпаведнасці з храналагічным парадкам. Пасля вывучэння 
групы гаршкоў, знойдзеных у магілах побач з кожным 
шкілетам, ён урэшце размясціў іх у паслядоўнасці. Такая 
паслядоўнасць адлюстроўвала паступовыя змены ў харак- 
тэрных рысах посуду, напрыклад ва ўпрыгожваннях ручкі. 
У самых ранніх гаршках ручкі служылі для пераносу гар- 
шкоў. Але больш познія пасудзіны ўвогуле іх не мелі, a 
на іх месцы толькі намаляваныя лініі. Петры падзяліў 
гаршкі на некалькі тыпаў, адпаведных «паслядоўнасці пад- 
зей». Кожны тып меў сваю характэрную форму. У далей- 
шым, калі ў Егіпце знаходзілі пасудзіны, падобныя на 
даследаваныя Петры, іх, як і знойдзеныя побач іншыя 
аб’екты, можна было датаваць у межах гэтага тыпу. Ад- 
носная храналогія, заснаваная на артэфактах, была на- 
сголькі эфектыўнай, што ёю карысталіся шмат гадоў.

У апошні час даследаванні змен у формах заснаваны 
на тым назіранні, што папулярнасць любой формы артэ- 
факта — з’ява часовая. Напрыклад, міні-спадніца змянілася 
на мідзі альбо максі. Стылі адзення мяняюцца з месяца 
ў месяц. Рэкорды імгненна дасягаюць піка папулярнасці, 
але ў хуткім часе забываюцца. Іншыя з’явы маюць значна 
болып працяглае жыццё. Каменныя рубілы (чопперы) былі 
найболып важным элементам з рыштунку старажытных 
людзей (пад «рыштункам» разумеюць асноўную сукупнасць 
прылад працы адной культуры) на працягу многіх стагод- 
дзяў. А вось свечкамі людзі карысталіся стагоддзі, перш

чым з’явіліся газавыя лямпы. Усё мае сваю максімальную 
мяжу папулярнасці. Пэўныя выпадковасці таксама ўплы- 
ваюць на тое, будзе артэфакт ва ўжытку тысячагоддзі ці 
ўсяго некалькі мес,’цаў. Адносна простыя метады, якімі 
карыстаўся сэр Фліндэрс Петры, былі ўдасканалены. Ут- 
варыўся больш дакладны метад — метад серыйнасці (упа- 
радкавання). Ён заснаваны на тым, што папулярнасць ты- 
паў керамічных вырабаў, форм каменных артэфактаў і 
іншых аб’ек'аў зніжаецца ў пэўны час. Калі мы складаем 
дыяграму ў фэрме вычарчаных рысак, якія павінны адлю- 
строўваць, як часта сустракаюцца пэўныя аб’екты ў розныя 
часы, то гэтая дыяграма будзе падобная на абрысы лінкора, 
што прамільгнуў у ілюмінатары самалёта. Самае выпуклае 
месца ў сярэдзіне карабля, дзе звычайна знаходзіцца най- 
болып тоўстая браня, адпавядае на дыяграме перыяду най- 
вялікшай папулярнасці аб’екта. Гэту з’яву часам называ- 
юць «дыяграмай лінкора». Але такую дыяграму не заўсёды 
можна намаляваць, напрыклад, калі помнікі на пэўнай 
геаграфічнай прасторы ўключаюць простую кераміку і ін- 
шыя артэфакты, папулярнасць якіх оыла стабільнай. Такія 
аргэфакты адносяцца прыблізна да аднаго часу. Калі архе- 
алагічныя даныя з’яўляюцца статыстычна дакладнымі і над- 
зейнымі, помнікі можна датаваць у адпаведнасці з прынцы- 
пам адноснай храналогіі, нават нягледзячы на адсутнасць 
канкрэтных дат і невядомасць часу заснавання помніка.

Эдвін Дэтлефсен і Джэймс Дзітц праверылі дакладнасць 
дыяграмы лінкора, параўнаўшы дэкаратыўныя стылі дата- 
ваных надмагільных пліт на Новаанглійскіх Каланіяльных 
могілках. Яны вызначылі, што розныя стылі выяўлення 
магільных партрэтаў, херувімаў і ўрнаў мяняліся ў адпа- 
веднасці з дыяграмай лінкора. Экспэрымент патрабаваў 
праверкі дакладным храналагічным кантэкстам, таму і вы- 
карыстоўваліся надмагільныя помнікі, даты з’яўлення якіх 
былі вядомы з надпісаў на іх.

Некаторыя археалагічныя помнікі могуць уключаць 
шмат розных артэфактаў, якія з’яўляліся і знікалі на пра- 
цягу адносна кароткіх перыядаў. Дзякуючы метаду серый- 
насці можна размеркаваць артэфакты розных форм па ты- 
пах, у адпаведнасці з адноснай храналогіяй. Кожны пласт 
такога помніка мае некалькі форм любога артэфакта сярод 
вырабленых на працягу гэтага перыяду. Аднойчы з іх 
можна будзе скласці схему перыядычнасці змен, якая, маг- 
чыма, дапаможа датаваць новыя, знойдзеныя ў ізаляваных 
умовах помнікі.

Перакрыжаванае датаванне

Метад серыйнасці з’яўляецца эфектыўным таксама і 
для перакрыжаванага датавання помнікаў. Як мы бачылі, 
ім можна карыстацца, каб вызначыць месца ў часе нядаўна 
раскрытага помніка адносна добра вывучаных помнікаў, як 
гэта рабіў сэр Фліндэрс Петры. У некаторых выпадках на 
шэрагу помнікаў могуць быць знойдзены такія аб’екты, як 
еўрапейскія манеты, час чаканкі якіх ужо вядомы. У такім 
выпадку мы маем доступ да датавання ў канкрэтных гадах. 
Уявім, што англійскую манету, датаваную 1825 г., выме- 
нялі ў каліфарнійскай індзейскай вёсцы. Манета падае на 
падлогу хаціны і губляецца. У 1990-х гадах археолагі 
знаходзяць гэтую датаваную манету ў стратыграфічным 
узроўні старажытнай вёскі. Ім зразумела, што манета тра- 
піла ў гэта паселішча не раней за час яе чаканкі. Такім 
чынам вёска існавала ў 1825 г. альбо пасля яго. Археолагі 
могуць знайсці шэраг падобных помнікаў з аднолькавымі 
індзейскімі артэфактамі на адлегласці ў некалькі міль адзін 
ад аднаго, але без манет. Калі археолагі зафіксуюць зна- 
ходкі, з’явіцца магчымасць перакрыжаванага датавання не- 
датаваных паселішчаў, бо распаўсюджванне артэфактаў у 
іх аднолькавае. Метад перакрыжаванага датавання шырока 
прымяняўся ў адносінах да еўрапейскіх дагістарычных пом- 
нікаў, жыхары якіх гандлявалі з развітымі цывілізацыямі 
Міжземнамор’я. Яны выменьвалі медзь і іншую сыравіну 
на ўпрыгожанні, прадметы раскошы. Узрост апошніх быў 
вядомы.

Адносная храналогія і ледавіковая эпоха

Чалавечая дагісторыя праходзіла на фоне вялізных клі- 
матычных зменаў на Зямлі. Ледавіковая эпоха, альбо плей- 
стацэн,— самая апошняя сярод вялікіх геалагічных эпох, 
якая часам называецца эрай чалавецтва. Яна мае вялізнае 
значэнне ў разуменні драматычных хістанняў у сусветным 
клімаце. Мноства разоў падчас плейстацэну агромністае 
ледавіковае покрыва засцілала большую частку Заходняй 
Еўропы і Паўночнай Амерыкі. Яно несла арктычны клімат 
на шырокія тэрыторыі паўночнага паўшар’я. Гэтыя ваганні 
клімату былі даказаны дзякуючы глыбакаводным адкладам 
на дне сусветных акіянаў. Найдрабнейшыя фораменіферы 
(пратазоа) у гэтых адкладах з’яўляюцца доказам існавання 

перыядаў пахаладання і пацяплення вады ў акіяне, 
якія супадаюць з глабальнымі кліматычнымі зменамі 
на Зямлі.

Ледавіковая эпоха пачалася каля 1,6 млн. гадоў таму, 
падчас доўгага перыяду пахаладання ў акіянах свету. Гэтыя 
больш за 1,6 млн. гадоў былі адной з пастаянных клі- 
матычных змен. Эпоху плейстацэну звычайна падраздзя- 
ляюць на тры перыяды.

Час ніжняга плейстацэну скончыўся прыкладна 730 
тыс. гадоў назад. Глыбакаводныя адклады паказваюць, што 
кліматычныя ваганні паміж цяплом і холадам былі ў гэты 
перыяд даволі нязначнымі. To быў вызначальны час, бо 
ў гэты перыяд людзі з’явіліся ў Афрыцы і рассяліліся з 
трапічных рэгіёнаў ва ўмераныя шыроты Еўропы і Азіі.

Час сярэдняга плейстацэну пачаўся са змен у магне- 
тычнай палярнасці Зямлі каля 730 тыс. гадоў таму. Дас- 
ледаванні палеамагнетызму паказалі, што геамагнетычныя 
палі Зямлі шмат разоў змяняліся ў мінулым. Гэтыя змены 
можна заўважыць у даследаваннях вулканічных парод. Па- 
лярнасць змянілася ў эпоху Матуяма. Зноў да нормы яна 
вярнулася з надыходам эпохі Брунес каля 730 тыс. гадоў 
таму. Пра гэтыя змены даведаліся не толькі з геалагічных 
даследаванняў глыбакаводных адкладаў, але і праз выву- 
чэнне наземных вулканічных парод, якія можна датаваць 
калій-аргонавым метадам. 3 таго часу адбылося восем ха- 
лодных (ледавіковых) і цёплых (міжледавіковых) цыклаў. 
Апошні цыкл скончыўся прыблізна 12 тыс. гадоў таму. 
(Дакладней кажучы, мы сёння знаходзімся ўсё яшчэ ў 
часе міжледавікоўя.) Гэтыя цыклы змянялі адзін аднаго 
настолькі сістэматычна, што сусветны клімат знаходзіўся 
ў стане пераходу ад халоднага да цёплага і наадварот 
прыблізна 75% часу за апошнія 700 тыс. гадоў. Звычайна 
халодныя цыклы пачыналіся паступова, са з’яўлення аг- 
ромністага кантынентальнага ледзянога покрыва ў Скан- 
дынавіі, Альпах і вакол паўночнай часткі Паўночнай Аме- 
рыкі. Ледзяное покрыва павялічвалася, скоўвала вялізную 
колькасць вады, што выклікала памяншэнне ўзроўню сус- 
ветнага акіяну на некалькі сотняў футаў. Геаграфія свету 
драматычна мянялася і вялізныя кантынентальныя пля- 
цоўкі, якія раней былі пад вадой, адкрываліся для чала- 
вечых паселішчаў. Калі ж пачалося пацяпленне, ледавікі 
сталі вельмі хутка таяць. Узровень мора павысіўся, і ні- 
зінныя берагавыя прасторы былі затоплены за некалькі 
тысячагоддзяў. Падчас максімальнага аледзянення лёдам 

цалкам была пакрыта трэцяя частка паверхні зямлі. Ле- 
давік быў такі ж вялізны, як і сёння, у часы між- 
ледавікоўя.

На працягу апошніх 730 тыс. гадоў змены расліннасці 
адлюстроўвалі кліматычныя ваганні. Падчас аледзянення 
бязлесны арктычны стэп і тундра пакрывалі большую ча- 
стку Еўропы і Паўночнай Амерыкі, а ў час міжледавікоўя 
на гэтых тэрыторыях з’яўляўся ўмераны лес. У тропіках, 
афрыканскай пустыні Сахара магло з’явіцца травяное по- 
крыва ў міжледнікоўе, якое асабліва развівалась падчас 
сухіх, халодных перыядаў.

Стадыя верхняга плейстацэну пачалася каля 128 тыс. 
гадоў таму, з пачаткам апошняга міжледавікоўя. Гэты пе- 
рыяд працягваўся прыблізна да 118 тыс. гадоў таму, калі 
павольнае пахаладанне выклікала амаль поўнае аледзянен- 
не Еўропы і Паўночнай Амерыкі. Гэта было аледзяненне 
Вюрм, названае так па рацэ ў Альпах. Яно працягвалася 
да 10 тыс. гадоў таму, калі пачалося хуткае вяртанне да 
больш умеранага клімату.

У канцы аледзянення Вюрм адбываліся пастаянныя клі- 
матычныя ваганні з некалькімі перыядамі болып умеранага 
клімату ў сярэдніх шыротах. Гэтыя перыяды мелі вялікае 
значэнне для чалавецтва на пачатковых стадыях яго раз- 
віцця. Асабліва для рассялсння сучаснага Homo sapiens 
sapiens з тропікаў ва ўсе часткі Старога Свету і ў Амерыку. 
Прыблізна паміж 25000 і 15000 гадамі таму паўночна- 
еўразійскі клімат быў дйволі халодны. Некалькі выдатных 
культур паляўнічых-збіральнікаў каменнага веку развіва- 
ліся і ў адкрытай тундры, і ў далінах рэк паўднёва-за- 
ходняй Францыі, Паўночнай Іспаніі. Гэтыя культуры вя- 
домыя сваімі артэфактамі з рога аленя і косці і незвы- 
чайнымі творамі мастацтва.

Геаграфія свету моцна адрознівалась ад сучаснай 18 
тыс. гадоў таму. Гэтыя адрозненні мелі вялікі ўплыў на 
дагісторыю чалавецтва — можна было прайсці ад Сібіры 
да Аляскі па паверхні нізіннай раўніны — масту Берын- 
гавай Зямлі. Гэта быў шлях, якім людзі ўпершыню дайшлі 
да Амерыкі крыху раней за 12 тыс. гадоў таму. Нізінныя 
ўзбярэжжы Паўднёва-Усходняй Азіі 15 тыс. гадоў таму 
былі значна большымі за сучасныя. Там жылі квітнеючыя 
папуляцыі паляўнічых-збіральнікаў каменнага веку. Змены 
ў распаўсюджванні раслінных зон таксама ўплывалі на ход 
гісторыі чалавецтва і на спосабы пасялення.

ГЕААРХЕАЛОГІЯ

У перспектыве вялікія кліматычныя падзеі апошніх 1,6 
млн. гадоў забяспечаць археолагаў асновай для адноснай 
храналогіі чалавечай культуры. Чалавечыя істоты амаль 
не жылі побач з ледавіком, які ахапіў вялікую частку 
паўночнага паўшар’я. Яны жылі ў раёнах, закранутых 
геалагічнымі зменамі, якія былі звязаны з аледзяненнем: 
ўзбярэжжы, азёры, месцы разліваў рэк. Чалавечыя артэ- 
факты, якія знаходзяць у непасрэднай сувязі з тыповымі 
геалагічнымі асаблівасцямі плейстацэну, часам дазваляюць 
суаднесці археалагічныя помнікі з адноснай храналогіяй 
падзей плейстацэну, якія ўстаноўлены з геалагічных пла- 
стоў. Гэтая галіна даследаванняў вядома як геаархеалогія 
— археалогія, якая выкарыстоўвае метады і палажэнні 
навук, прадметам даследавання якіх з’яўляецца Зямля. 
Геаархеалогія — гэта краевугольны камень рэканструкцыі 
асяроддзя. Яна значна шырэй за геалогію, бо ўключае па 
меншай меры пяць асноўных падыходаў:

— геахімічныя, электрамагнетычныя і іншыя асобныя 
адчувальныя спосабы вызначэння месцапалажэння помні- 
каў і прыкмет асяроддзя (раздзел 6);

— вывучэнне працэсаў фарміравання помнікаў і іх 
прасторавых кантэкстаў (раздзелы 6, 10);

— рэканструкцыя старажытнага ландшафту праз раз- 
настайныя палеагеаграфічныя і біялагічныя метады, і аналіз 
пылку раслін;

— адноснае і хранаметрычнае датаванне помнікаў і іх 
геалагічных кантэкстаў;

— спосабы вызначэння з’яў у натуральным асяроддзі, 
выкліканых чалавечай дзейнасцю.

Людзі — гэта такая ж геамарфалагічная з’ява, як і 
вецер. Выпадкова альбо намерана яны пераносяць арга- 
нічныя і неарганічныя матэрыялы ў свае дамы. Яны вы- 
кідваюць смецце, будуюць дамы, вырабляюць прылады і 
пакідаюць іх. Падчас засялення помніка людзьмі альбо 
пасля гэтага на ўсе мінералы і арганічныя матэрыялы 
ўздзейнічаюць розныя механічныя і біяхімічныя працэсы. 
Кантраляваная геамарфалагічная сістэма на помніку любога 
памеру складаецца не толькі з натуральных элементаў, 
але і з жывучых культурных кампанентаў таксама. Геа- 
археолаг уключаецца ў археалагічныя даследаванні з са- 
мага пачатку і мае справу не толькі з працэсамі фармі- 

равання помнікаў і са зменамі, якія адбыліся падчас іх 
засялення, але і з тым, што здарылася з помнікамі пасля 
таго, як іх пакінулі людзі.

У полі геаархеолаг — адзін з каманды даследчыкаў 
розных дысцыплін. Для таго каб здабыць інфармацыю з 
дапамогай паслядоўнасці земляных адкладаў, ён фіксуе 
вертыкальныя профілі раскопаў і спецыяльных шурфаў no- 
634 з імі. I ў той жа час ён бярэ ўзоры грунту для 
пылковага аналізу і для даследавання адкладаў, а таксама 
з дапамогай тапаграфічнага агляду вызначае суадносіны 
паміж помнікам і яго асяроддзем. Працуючы поруч з па- 
лявымі археолагамі-разведчыкамі, геаархеолагі вызначаюць 
месцапалажэнне помнікаў і іншых культурных аб’ектаў у 
прыродным асяроддзі з дапамогай аэрафотаздымкі, другас- 
ных прыкмет і нават геафізічных даследаванняў на асобных 
помніках. Яшчэ яны правяраюць дзесяткі натуральных ге- 
алагічных аголеных пластоў, каб даследаваць гісторыю ад- 
кладаў і стратыграфію ўсяго рэгіёна, каб ведаць найболып 
шырокі кантэкст фарміравання помніка ў гэтым месцы. Іх 
канчатковая мэта — вызначыць не толькі мікраасяроддзе 
помніка, але і ўсяго рэгіёна, экалагічныя і прасторавыя 
межы сацыяльна-эканамічных мадэляў і прыкладаў пася- 
ленняў, якія адкрыты з дапамогай археалагічнай разведкі 
і раскопак.

Акрамя геаархеалогіі, косці жывёл і палеабатанічныя зна- 
ходкі, асабліва ў спалучэнні з іншымі падыходамі, могуць 
даваць важную інфармацыю пра дагістарычнае асяроддзе і 
для вызначэння адноснай храналогіі падзей. Дзякуючы такім 
складаным батанічным метадам, як аналіз пылку, часта бывае 
магчымым рэканструяваць мясцовае асяроддзе часоў леда- 
віковай эпохі з прыкметнай дакладнасцю.

Шматлікія плямёны паляўнічых-збіральнікаў часоў 
плейстацэну размяшчалі свае стаянкі на берагах азёр, якія 
ўжо даўно высахлі. Адклады гэтых азёр багатыя на ар- 
ганічныя матэрыялы, якія даюць шмат інфармацыі пра 
асяроддзе таго часу. Мільёны маленькіх акамянелых час- 
цінак пылку з дрэў і кустоў захоўваюцца ў азёрных ад- 
кладах. Гэтыя часцінкі пылку вельмі розныя і вызначыць 
іх проста, таму што кожная парода дрэў і нават кожны 
від травы мае сваю адметную форму. Дзякуючы ўзорам 
азёрных адкладаў, ёсць магчымасць рэканструяваць рас- 
ліннасць, якая была вакол возера часоў плейстацэну. Для 
гэтага вызначаюць віды і падлічваюць часцінкі акамянелага 
пылку.

Гэты метад ёсць палібатаніка, навука аналізу пылку, 
адзіны спосаб вызначэння дакладнай, дэталёвай карціны 
дагістарычнага асяроддзя. Дзякуючы ўзорам пылку, удалося 
даведацца, як паляўнічыя-збіральнікі, якія жылі ў цэнт- 
ральнай частцы Афрыкі 50 тыс. гадоў таму, распрацоўвалі 
густыя лясы. У 10000 г. да н.э. Заходняя Еўропа была 
пакрыта бязмежнай арктычнай раўнінай, якая прадзімалася 
ледзянымі вятрамі. Спатрэбілася ўсяго некалькі тысяч га- 
доў, каб арктычны клімат Паўночнай Еўропы змяніўся на 
сучасны, умераны. Нязначныя змены ў раслінным покрыве 
адбываліся поруч з кліматычнымі зменамі, якія можна 
прасачыць праз вывучэнне пылку з азёрнай гліны і глею, 
дзе залягае шмат археалагічных помнікаў. Кожны раслінны 
тып можа быць вызначаны ў адпаведнасці з датаванай 
зонай постплейстацэнавага часў.

Адносная храналогія плейстацэну забяспечвае археола- 
гаў сістэмай галоўных падзей дагісторыі. Гэтая сістэма 
стала яшчэ больш дакладнай для часу, пачынаючы з 100 
тыс. гадоў да н.э.. Шмат помнікаў гэтага перыяду знойдзена 
побач з азёрамі і ў іншых мясцовасцях, дзе можна выка- 
рыстаць аналіз пылку для вывучэння раслінных і нава- 
кольных змен.

ДАТАВАННЕ Ў ГАДАХ .
(ХРАНАМЕТРЫЧНАЕ ДАТАВАННЕ)

Людзі заўсёды спрабавалі датаваць мінулае ў калян- 
дарных гадах. Сёння целы шэраг метадаў хранаметрычна- 
га, альбо абсалютнага, датавання даступны археолагам. 
Некаторыя з іх з яўляюцца чадзейнымі і добра распраца- 
ванымі, напрыклад, датаванне па гадавых кольцах спіла- 
ваных дрэў і калій-аргонавае датаванне. Іншыя метады 
з’яўляюцца ў значнай ступені эксперыментальнымі. Сярод 
іх можна назваць амінакіслотнае датаванне, абсідыянавую 
гідрацыю і тэрмалюмінесцэнцыю. Аб’ём кнігі не дазваляе 
расказаць пра ўсе спосабы датавання. таму спынемся на 
хранаметрычных метадах, якія найбольш шырока ўжы- 
ваюцца. 3 іх дапамогай можна датаваць большую частку 
дагістарычнага часу. Каб пазнаёміцца з эксперыменталь- 
нымі метадамі датавання, звяртайцеся да раздзелу «Дадат- 
ховая літаратура», які знаходзіцца ў канцы кнігі.

Гістарычныя крыніцы і аб’екты вядомага часу

5000 гадоў гісторыі Блізкага Усходу зафіксавана ў да- 
кументах з урадавых архіваў, у надпісах і ў тысячах 
гліняных таблічак. Як оыло заўважана ў першай главе, 
археалогія мае сродкі для праверкі і раскрыцця зместу 
гістарычных крыніц. Але спісы царскіх дынастый і генеа- 
логій ў старажытных егіпецкіх і месапатамскіх архівах 
маюць канкрэтныя даты прынамсі да 3000 гадоў да н.э. 
У цэнтральным Міжземнамор’і дакументаваная гісторыя па- 
чынаецца прыблізна з 750 г. да н.э., у Брытаніі — каля 
55 г. да н.э. Першыя гістарычныя крыніцы Новага Свету 
з’явіліся ў часы іспанскага заваявання, а некаторыя раёны 
Афрыкі ўвайшлі ў гісторыю толькі з 1890 г. н.э. Гіста- 
рычныя крыніцы ахопліваюць вельмі маленькую часцінку 
чалавечага вопыту.

Для археолагаў мае вялікае значэнне тое, што прад- 
стаўнікі пісьменных цывілізацый узросгам у тры-чатыры 
тысячагоддзі далёка і шмат гандлявалі сваімі таварамі. 
Егіпцяне прадавалі цудоўныя ўпрыгожванні на Крыт. Кры- 
цяне адсылалі віно і выдатныя керамічныя вырабы на Ніл. 
Калі археолаг Артур Эванс адкрыў велічную мінойскую 
цывілізацыю на Крыце ў 1900 годзе, ён датаваў палац 
Кноса з дапамогай фрагментаў мінойскіх керамічных вы- 
рабаў. Апошнія знойдзены ў далёкім Егіпце ў пластах, 
гістарычная дата якіх была дакладна вызначана. Манеты 
альбо іншыя важныя прадметы вядомага часу можна вы- 
карыстоўваць для датавання пабудоў альбо смеццевых ям, 
у якія яны трапілі. Надзвычай вялікай масай датаваных 
лрадметаў карыстаюцца археолагі, якія працуюць з адносна 
нядаўнімі перыядамі дагісторыі. Да гэтых прадметаў адно- 
сяцца шкляныя бутэлькі і пацеркі, пячаткі, імпартаваная 
кітайская парцэляна і нават вайсковыя гузікі. Кожны з 
гэтых прадметаў мае перавагу над іншымі, бо час іх існа- 
вання дакладна вядомы.

Датаванне па гадавых кольцах дрэў 
(дэндрахраналогія)

Усе ведаюць пра існаванне канцэнтрычных гадавых ко- 
льцаў, якія можна ўбачыць на папярочным зрэзе ствала 
ссечанага дрэва. Гэтыя кольцы ўтвараюцца на большасці 
дрэў і маюць асаблівае значэнне для археолагаў, якія 

працуюць у такіх раёнах з сезоннымі кліматычнымі зме- 
намі, напрыклад амерыканскі Паўднёвы Захад. У гэтых 
раёнах прырост дрэва адбываецца на працягу некалькіх 
месяцаў на год. Звычайна штогод дрэвы ўтвараюць два 
гадавых кольцы з дапамогай камбію, які знаходзіцца паміж 
драўнінай і карой. Гэтыя кольцы адрозніваюцца таўшчынёй 
у залежнасці ад узросту дрэва і штогадавых кліматычных 
змен. Пагодныя змены Паўднёвага Захаду маюць тэндэн- 
цыю для чаргавання сухіх і вільготных гадоў, якія адлю- 
строўваюцца больш тоўстымі альбо тонкімі кольцамі на 
дрэвах.

Узоры гадавых кольцаў здабываюць з дапамогай бура 
з жывых альбо зваленых дрэў. Узоры кольцаў параўноў- 
ваюцца паміж сабой, каб пасля стварыць храналогію пас- 
лядоўнасці кольцаў. Такая храналогія ствараецца з дапа- 
могай вывучэння многіх дрэў, паслядоўнасць кольцаў на 
якіх часткова супадае. Такія ўзоры прывязваюцца да вя- 
домых памежных дат. Чаргаванне тоўсгых і тонкіх кольцаў 
дрэва параўноўваецца з храналогіяй ужо створанай і да- 
туецца дзякуючы дакладнай праверцы па асноўнай пасля- 
доўнасці. Выкарыстоўваючы каліфарнійскую сасну, экспер- 
ты стварылі ўзорную храналогію, якая ахапіла 8000 гадоў 
мінулага.

Храналогію гадавых кольцаў можна выкарыстоўваць 
для датавання даўно ссечаных драўляных брусоў, напрык- 
лад з пабудоў індзейскіх народаў Пуэбла. Эксперты змаглі 
стварыць вельмі дакладную храналогію для паўднёва-за- 
ходніх помнікаў ажно да 322 г. да н.э., што зрабіць было 
даволі цяжка, бо для гэтага патрабавалася звязаць дагіс- 
тарычную храналогію многіх старажытных бярвенняў з 
узорнай храналогіяй. Узорная ж храналогія павінна была 
быць звязана з сучаснасцю праз даследаванне дрэў вядо- 
мага ўзросту, якія ўсё яшчэ раслі. Час існавання такіх 
вядомых паўднёва-заходніх помнікаў, як Меса Вердэ і Пу- 
эбла Баніта, вызначаны з дакладнасцю ў некалькі гадоў.

Дэндрахраналогіяй карыстаюцца і ў іншых раёнах све- 
ту — на Алясцы і амерыканскім Паўднёвым Усходзе, у 
Грэцыі, Ірландыі і Германіі. Каліфарнійская сасна для Паў- 
днёвага Захаду — тое ж, што і дуб для Еўропы. Еўра- 
пейскія даследчыкі сабралі вялікую колькасць узораў га- 
давых кольцаў дубоў, узросг якіх складаў каля 150 гадоў. 
Праз візуальнае і статыстычнае параўнанне яны злучылі 
жывыя яшчэ дрэвы са старажытнымі, здабытымі з балот 
і дагістарычных помнікаў, з сельскіх хат і царкоўных бру- 

соў. Дзякуючы гэтаму створана паслядоўнасць гадавых 
кольцаў, якая ахоплівае 7272 гады ў Паўночнай Ірландыі 
і каля 11000 гадоў у Германіі. Нямецкія даследчыкі нават 
спрабавалі датаваць дубовыя дошкі, на якіх пісалі алейныя 
карціны старыя майстры, для падцвярджэння іх сапраўд- 
насці.

Аднак датаванне па гадавых кольцах з’яўляецца абме- 
жаваным для адносна нядаўніх паселішчаў, якія знаход- 
зяцца ў рэгіёнах з прыкметнымі сезоннымі ліўнямі. Але, 
як будзе сказана далей, дэндрахраналогіяй карыстаюцца 
для праверкі радыевугляроднага датавання. Па ўсёй Еўропе 
сёння можна ўдакладніць радыевугляродную храналогію 
ажно да 5200 г. да н.э., а хутка, магчыма, і значна раней.

Тэрмалюмінесцэнцыя

Тэрмалюмінесцэнцыя (ТЛ) — гэта метад, якім кары- 
стаюцца для датавання дагістарычных абпаленых матэры- 
ялаў накшталт глінянага посуду. Нягледзячы на тое, што 
тэрмалюмінесцэнтны метад усё яшчэ знаходзіцца ў стадыі 
эксперыментаў, ён уяўляецца перспектыўным і для дата- 
вання геалагічных пластоў. Прынцып дзейнасці гэтага ме- 
таду просты: матэрыялы, з якіх зроблены керамічныя вы- 
рабы, назапашваюць энергію ў выглядзе злоўленых элек- 
тронаў. Гэты працэс адбываецца з-за недасканаласці не- 
каторых атамаў альбо з-за радыеактыўнасці прымесяў. На- 
запашаная энергія вызваляецца падчас награвання кера- 
мікі, пры гэтым вылучаюцца бачныя светлавыя прамяні, 
вядомыя як тэрмалюмінесцэнцыя. Усе керамічныя вырабы 
і матэрыялы, з якіх яны зроблены, утрымліваюць некато- 
рую колькасць радыеактыўных прымесяў, у канцэнтрацыі 
— некалькі часцінак на мільён. Гэтыя матэрыялы выпра- 
меньваюць альфа-часцінкі з вядомай хуткасцю, якая за- 
лежыць ад шчыльнасці іх канцэнтрацыі ва ўзорах. Калі 
альфа-часцінкі абсарбіруюцца мінераламі керамікі з рады- 
еактыўных прымесяў, гэта прымушае атамы мінералаў іані- 
заваць. Пасля электроны вызваляюцца ад сваіх сувязей з 
атамным ядром і злучаюцца ў мэтаўстойлівым (адносна 
зменлівым) выглядзе моцнай энергіі. Гэтая энергія пасту- 
пова назапашваецца да моманту першапачатковага нагрэву 
матэрыялу, напрыклад да часу абпальвання гаршка. Такі 
нагрэў дазваляе назапашаным электронам вызваліцца, вы- 
лучаючы пасля тэрмалюмінесцэнтныя прамяні. Пасля аб- 

пальвання гаршка альфа-часцінкі зноў абсарбіруюцца ма- 
тэрыялам і тэрмалюмінесцэнтны патэнцыял яго ўзмацня- 
ецца да таго часу, пакуль гаршок зноў не нагрэюць. Такім 
чынам, керамічны посуд датуюць, вымяраючы тэрмалюмі- 
несцэнцыю ўзораў, іх альфа-радыеактыўнасць і патэнцы- 
яльную ўспрымальнасць да назапашвання тэрмалюмінес- 
цэнцыі. У лабараторных умовах назапашаныя электроны 
вызваляюцца з керамічных фрагментаў, ператвораных у 
парашок, падчас імклівага і інтэнсіўнага іх нагрэву, які 
знаходзіцца пад кантролем.

Тэрмалюмінесцэнтным метадам з поспехам карыстаюц- 
ца для датавання нагрэтых некалі камянёў, горнаў для 
абпальвання керамікі. Некаторыя даследчыкі лічаць, што 
дагісторыю можна датаваць з дакладнасцю да 10%. Самай 
старажытнай кераміцы ў свеце каля 10 тыс. гадоў, але 
ТЛ можна прымяняць для датавання каменных артэфактаў, 
зробленых з парод з крысталічнай структурай, калі яны 
былі нагрэты падчас іх вырабу альбо карыстання імі. Пры- 
мяніўшы ТЛ для абпаленых крамянёвых прылад, можна 
датаваць асобныя артэфакты, бо пры іх нагрэве індыкатар 
ТЛ на самай справе ўстанаўліваецца на нуль, дазваляючы 
такім чынам іх датаваць. Гэты метад быў прыменены для 
датавання каменных прылад, вырабленых ад 40 да 70 тыс. 
гадоў таму еўрапейскімі неандэртальцамі. Але, магчыма, 
найбольш драматычны прыклад выкарыстання ТЛ быў у 
пячоры Каўзэх на Блізкім Усходзе, дзе французскі археолаг 
Хэлен Валадас датавала некалькі абпаленых крамянёў, якія 
знаходзіліся побач з касцямі цалкам сучасных чалавечых 
істот. Крамяням было 92 тыс. гадоў. Гэта выклікала сен- 
сацыю, бо даследаванне Валадас паказала, што старажыт- 
ныя неандэртальцы і сучаснага выгляду людзі жылі на 
Блізкім Усходзе побач па меншай меры 30 тыс. гадоў. 
Гэты метад дае магчымасць датаваць тыя геалагічныя пла- 
сты ледавіковай эпохі, у якіх знаходзяцца чалавечыя ар- 
тэфакты, напрыклад, у Аўстрыі, Афрыцы і іншых тра- 
пічных раёнах.

Радыевугляроднае датаванне

Радыевугляроднае датаванне, якое адкрылі фізікі Дж.Р. 
Арнольд і У.Ф. Лібі ў 1949 г., з’яўляецца самым вядомым 
з усіх хранаметрычных метадаў. Касмічныя радыеактыўныя 
нейтроны прасочваюцца праз зямную атмасферу і ўзае- 

мадзейнічаюць з азотам, у выніку чаго ўтвараецца ізатоп 
вугляроду — вуглярод-14 <І4С, альбо радыевуглярод). У 
адрозненне ад звычайнага вугляроду, у атамным ядры якога 
знаходзіцца шэсць нейтронаў, радыевуглярод утрымлівае 
восем. Пры наяўнасці гэтых дадатковых нейтронаў ядро 
атама рооіцца няўсгойлівым і схільным да радыеактыўнага 
распаду. Арнольд і Лібі падлічылі, што палова 14С у любым 
рэчыве распадаецца за 5568 гадоў, гэта так званы пау- 
распад радыевугляроду (перыяд паўраспаду зараз падлі- 
чаны больш дакладна, ён складае 57300 гадоў).

Ізатопы 14С з хімічнага пункту гледжання дзейнічаюць 
як звычайны вуглярод <12С). Разам з 12С ён складае вуг- 
ляродны двухвокіс атмасферы. У сувязі з тым, што жывыя 
расліны вырабляюць уласныя арганічныя рэчывы з дапа- 
могай фотасінтэзу і выкарыстоўваюць атмасферныя вугля- 
родныя двухвокісы, суадносіны 14С і 12С у жывых раслінах 
і жывёлах, якія ядуць іх, такія ж, як і ў атмасферы. Са 
смерцю арганізма радыевуглярод перастае трапляць у яго, 
аднак назапашаны пачынае распадацца. Праз 5730 гадоў 
у ім застанецца толькі палова ад першапачатковай коль- 
касці радыевугляроду, прыблізна праз 11400 гадоў — 
чвэрць і г.д. Такім чынам, распад 14С усё яшчэ працяг- 
ваецца ў раслінных і жывёльных рэштках. Выпраменьванне 
з іх радыяцыі дае магчымасць вызначыць той час, які 
прайшоў з моманту смерці гэтых арганізмаў. Падлічыўшы 
розніцу паміж першапачатковай і сённяшняй колькасцю 
14С і параўнаўшы яе з вядомай хуткасцю распаду, можна 
даведацца, колькі гадоў прайшло з часу гібелі арганізма. 
Радыевуглярод у сучасных умовах выпраменьвае каля 15 
часцінак у хвіліну на грам вугляроду. Калі ж хуткасць 
выпраменьвання з узору напалову меншая, то гэты ўзор 
мае ўзросг прыблізна 5730 гадоў. Гэта час, які патрэбны 
для распаду паловы першапачатковай колькасці радыевуг- 
ляроднага матэрыялу (паўраспад 14С).

Радыевугляродныя ўзоры можна атрымаць з многіх ар- 
ганічных матэрыялаў. Для аналізу патрабуецца каля жмені 
драўніннага вугалю альбо абпаленыя косці, ракавіны, ва- 
ласы, дрэва ці іншыя арганічныя матэрыялы. Гэта азначае, 
што толькі некаторыя сапраўдныя артэфакты можна дата- 
ваць з дапамогай гэтага метаду, бо драўляныя і іншыя 
арганічныя рэчы даволі рэдка захоўваюцца. Але часта для 
датавання выкарыстоўваюць вугаль з ачагоў. Узоры ста- 
ранна збіраюць з захаваннем асаблівага стратыграфічнага 
кантэксту, так што па гэтых узорах можна датаваць дак- 

ладнае іх месцазнаходжанне альбо пэўную структуру, у 
якую яны ўваходзяць.

У лабараторных умовах узоры пераўтвараюць у газ, 
які нагнятаюць ў прапарцыянальны лічыльнік. Выпрамень- 
ванне бэта-часцінак звычайна вымяраецца на працягу 24 
гадзін. Вынікі падлікаў выкарыстоўваюць пасля для вы- 
значэння часу. Калі радыевугляродная дата. вызначана ў 
лабараторных умовах, трэба рабіць скідку на статыстычны 
плюс альбо мінус-фактар. Напрыклад, лічба 3600± 200 га- 
доў (200 гадоў абазначаюць дапушчальную норму адхі- 
ленняў) азначае, што ў двух выпадках з трох дакладная 
дата знаходзіцца паміж лічбамі 3400 і 3800. Калі ж мы 
падвоім дапушчальную норму адхіленняў, то верагоднасць 
таго, што дакладны час знаходзіцца паміж 3200 і 4000 
гадоў, складзе 19 з 20. Радыевугляродным датаваннем мож- 
на шырока карыстацца, таму што яно статыстычна на- 
бліжана да рэчаіснасці.

Традыцыйны радыевугляродны метад заснаваны на вы- 
мярэнні хуткасці распаду бэта-прамянёў. Больш сучасным 
з’яўляецца спосаб, калі для радыевугляроднага датавання 
выкарыстоўваюць паскаральнік зараджаных часцінак (ПЗЧ), 
у якім адбываецца кіруемы працэс падліку атамаў 14С. 
Гэта дазваляе значна хутчэй, чым пры вымярэнні радые- 
актыўнага распаду, вызначыць дату. Для гэтага патрабу- 
юцца такія маленькія ўзоры, што можна датаваць, на- 
прыклад, асобнае гадавое кольца дрэва. Датаванне з да- 
памогай паскаральніка асабліва эфектыўнае для вызначэн- 
ня часу існавання амінакіслот з касцявога калагену. Але 
так можна датаваць амаль любы матэрыял, нават самыя 
дробныя рэшткі, якія захаваліся, напрыклад на паглыбленні 
для ручкі на металічных прыладах. Другая значная пера- 
вага такога спосабу датавання заключаецца ў тым, што 
яна дае магчымасць выкарыстоўваць такія матэрыялы, як 
драўнінны вугаль, звязаны з хатнім ачагом; вельмі часта 
маленькія фрагменты арганічных матэрыялаў прымацоў- 
ваюцца да іншых аб’ектаў. Гэта дае магчымасць датаваць, 
напрыклад, сапраўдны кукурузны пачатак з Паўднёва-заход- 
няй пячоры. Такі спосаб датавання ранняй сельскагаспадар- 
чай культуры значна лепшы, чым вызначэнне часу толькі 
праз выкарыстанне закону сувязі. Для гэтага трэба было б 
звязаць пачатак з датаваным аб’ектам нерухомасці альбо з 
ізаляваным узорам драўніннага вугалю. У наш час каля 
адной трэцяй з усіх радыевугляродных дат — паскаральна- 
генерыраваныя, якія часта дасягаюць высокай дакладнасці.

Радыевугляроднае датаванне з выкарыстаннем бэта-вы- 
праменьванняў практычна абмежавана толькі часам, паміж 
40000 і 60000 гадамі. Даследчыкі спрабавалі вызначыць 
атамы 14С непасрэдна ў паскаральніку часцінак, што магло 
пашырыць мяжу радыевугляроднага датавання ажно да 100 
тыс. гадоў назад. Але ў наш час магчымасці ўсё ж абме- 
жаваны прыблізна 70 тыс. гадоў, перш за ўсё з-за рады- 
еактыўнага забруджання, якое трапляе ў глебу праз карані.

Дж.Р. Арнольд і В.Ф. Лібі першымі адкрылі радыевуг- 
ляроднае датаванне ў канцы 1940-х гадоў. Яны параўналі 
радыевугляродныя паказчыкі з датамі аб’ектаў вядомага 
часу, такіх, як старажытныя егіпецкія лодкі. Гэтыя аналізы 
дазволілі меркаваць, што радыевугляроднае датаванне з’яў- 
ляецца даволі дакладным для археалагічных мэт. Але праз 
25 гадоў, калі археолагі лічылі, што ўрэшце знойдзены 
дакладны і надзейны спосаб датавання мінулага, было апу- 
блікавана некалькі радыевугляродных дат гадавых кольцаў 
доўгажывучых каліфарнійскіх соснаў. Усе даты часу існ- 
авання дрэў да 1200 г. да н.э. былі заканамерна памен- 
шаны.

Выявілася, што Лібі памылкова меркаваў, быццам кан- 
цэнтрацыя радыевугляроду ў атмасферы была нязменнай 
на працягу доўгіх часоў і што дагістарычныя арганічныя 
рэчывы ў час свайго існавання ўтрымлівалі такую ж коль- 
касць радыевугляроду, як і сучасныя. Фактычна ж змены 
зямных магнетычных палёў і сонечнай актыўнасці значна 
ўплываюць на канцэнтрацыю радыевугляроду ў атмасферы 
і ў жывых арганізмах.

Аднак ёсць магчымасць удакладніць радыевугляродныя 
даты да 4500 г. да н.э. з дапамогай храналогіі па гадавых 
кольцах дрэў, якія забяспечваюць археолагаў абсалютна 
дакладнымі звесткамі. Прыклад удакладнення радыевугля- 
роднай храналогіі апошніх 6000 гадоў можна ўбачыць у 
табліцы. Праверыць даты, ранейшыя за 4500 г. да н.э., 
немагчыма, бо гэты час не ахоплівае храналогія па гадавых 
кольцах. Але для ранніх часоў абсалютная дакладнасць 
з’яўляецца менш значнай, таму што гэтыя часовыя межы 
менш дакладныя.

Нягледзячы на храналагічныя і тэхнічныя абмежаванні, 
радыевугляроднае датаванне мае вялікае значэнне. 3 да- 
памогай радыевугляродных аналізаў былі датаваны рэшткі 
некалькіх афрыканскіх паляўнічых-збіральнікаў, якія ад- 
носіліся да часу болып за 50 тыс. гадоў таму, а таксама 
палеа-індзейскага бізона, забітага на Вялікіх Раўнінах 

больш за 11 тыс. гадоў таму. Радыевугляродны метад да- 
памог стварыць храналогію для часу, калі зараджаліся зем- 
ляробства і цывілізацыі ў Новым і Старым Свеце. Рады- 
евугляродныя даты дапамагаюць развіваць сапраўды сус- 
ветную храналогію, да якой можна прывязаць такія вялікія 
падзеі, як станаўленне пісьменных цывілізацый, напрыклад 
у Кітаі і Перу. Першабытная гісторыя свету ад 40000 гадоў 
таму да гістарычных часоў амаль цалкам датавана дзяку- 
ючы радыевугляроднаму метаду. Аднак найбольш «абме- 
жаваныя» радыевугляродныя даты (да 40 тыс. гадоў) з’яў- 
ляюцца ўрэшце самымі раннімі.

Ранняя дагісторыя

Да 40 тыс. гадоў таму быў перыяд, які вельмі слаба 
датаваны. Некалькі эксперыментальных метадаў датавання, 
такіх, як уранава-торыевы і іншыя віды уранавых метадаў, 
зараз знаходзяцца ў стадыі апрабацыі. Магчыма, яны змо- 
гуць запоўніць праоел, але ўжыванне іх у археалогіі пакуль 
абмежавана. Као пазнаёміцца з гэтымі і іншымі эксперы- 
ментальнымі метадамі, звяртайцеся да раздзелу «Дадатко- 
вая літаратура».

Час паміж 75 тыс. і 500 тыс. гадоў таму быў перыядам 
павольнай чалавечай культурнай эвалюцыі. У гэты час 
упершыню з’явіўся Homo sapiens у археалагічных кры- 
ніцах. Сёння мы не ведаем дакладна, калі і як з’явіліся 
першыя сучасныя людзі. Зразумела, што на гэтыя пытанні 
адкажуць новыя метады датавання і новыя археалагічныя 
помнікі.

Калій-аргонавае датаванне

Некаторыя вельмі старажытныя археалагічныя помнікі 
могуць быць датаваны з дапамогай метаду падліку рады- 
еактыўнасці, які вядомы як калій-аргонавае датаванне. 
Геолагі карыстаюцца гэтым метадам для вызначэння парод 
ад 4—5 млрд. да 100 тыс. гадоў таму. Калій (К) — адзін 
з найбольш распаўсюджаных элементаў зямной кары, ён 
ёсць амаль у кожным мінерале. Натуральны калій ут- 
рымлівае нязначную колькасць атамаў радыеактыўнага 40К. 
3 кожных 100 атамаў 40К адзінаццаць ператвараюцца пад- 
час распаду ў 40Аг — інертны газ. Ён лёгка выдзяляецца 
з матэрыялу ў працэсе дыфузіі падчас фарміравання лавы 

і іншых парод, якія паддаюцца плаўленню. Калі вул- 
канічная парода крысталізуецца, колькасць 40Аг зніжаецца 
амаль да нуля, але працягваецца распад 40К і 11 % з 
кожных 100 атамаў 40К працягваюць ператварацца ў 40Аг. 
Такім чынам, ёсць магчымасць з дапамогай спектрометра 
вымяраць канцэнтрацыю 40Аг у мінерале, якая назіралася 
ў ім з часу фарміравання.

Шматлікія археалагічныя помнікі накшталт Алдувай- 
скай цясніны ў Танзаніі фарміраваліся падчас псрыяду 
інтэнсіўнай вулканічнай актыўнасці. На такіх помніках 
вызначаюцца даты сучасных вулканічных рэшткаў, якія 
часам месцяцца над альбо пад пластом, дзе залягаюць 
прылады працы і косці жывёл. Луіс і Мэры Лікі змаглі 
вызначыць калій-аргонавым метадам даты артэфактаў і 
касцей у Алдуваі. Знойдзеныя імі рэшткі старажытнага 
чалавека датуюцца 1,5 млн. гадоў таму.

3 дапамогай калій-аргонавага метаду можна вызначыць 
яшчэ больш раннія даты, як, напрыклад, на помніках у 
Хадары ў Эфіопіі ці Лаэтолі ў Танзаніі. Абодва знаходзяцца 
ва Усходняй Афрыцы. Вулканічныя матэрыялы, звязаныя 
з раннімі фрагментамі чалавечай дзейнасці на гэтых 
помніках, датуюцца часам, большым за 3 млн. гадоў. Ка- 
менныя адшчэпы і прылады для сячэння з Кобі Фора на 
поўначы Кеніі датуюцца прыблізна 2,3 млн. гадоў.

Як і 14С, калій-аргонавыя даты маюць стандартную 
норму адхіленняў — некалькі дзесяткаў тысяч гадоў для 
помнікаў ранняга плейстацэну. 3 іншага боку, дзякуючы 
таму што некалькі найбольш значных ранніх архсалагічных 
помнікаў знаходзяцца ў вулканічнаактыўных рэгіёнах, мы 
маем умоўную храналогію самага ранняга перыяду чала- 
вечай эвалюцыі, болып дакладную, чым навуковыя мер- 
каванні папярэдніх пакаленняў. 3 дапамогай калій-аргона- 
вага метаду можна нават вызначыць рэчы ўзростам ад 1 
да 3 млн. гадоў, як на помніках Усходняй Афрыкі. Там 
стандартныя адхіленні знаходзяцца ў межах ад 20 тыс. да 
50 тыс. гадоў. Нядаўнія ўдасканаленні ў тэхналогіі дата- 
вання дазволілі як знізіць статыстычныя адхіленні, так і 
пашырыць межы калій-аргонавых дат на 100 тыс. гадоў. 
Магчыма, калі-небудзь з дапамогай калій-аргонавай сістэмы 
можна будзе датаваць і помнікі адносна нядаўнія — уз- 
ростам 40 тыс. гадоў, чаго нельга зрабіць радыевуглярод- 
ным метадам. Апошнім часам некалькі эксперыментальных 
хранаметрычных метадаў, такіх, як датаванне шляхам рас- 
шчаплення мінералаў і некаторых відаў шкла накшталт 

абсідыяну, дапамагаюць пацвярджаць дакладнасць калій- 
аргонавых дат.

Археолагі пры вывучэнні часу абапіраюцца на даклад- 
ныя стратыграфічныя раскопкі, запісы і дастаткова доказ- 
ныя эксперыментальныя метады датавання. Факты і вынікі 
аналізаў, здабытыя такім чынам, забяспечваюць нас умоў- 
най шкалой часу сусветнай дагісторыі. Калій-аргонавыя 
даты ахопліваюць час зд узнікнення чалавекападобных іс- 
тот — не менш за 2,5 млн. гадоў таму — і да з’яўлення 
Homo erectus каля 1,5 млн. гадоў таму. 3 дапамогай ра- 
дыевугляроднага метаду вызначаюць даты самага ранняга 
пячорнага мастацтва Заходняй Еўропы раней за 20000 г. 
да н.э., пачатак землеапрацоўкі на Блізкім Усходзе да 
8000 г. да н.э. Вядома, што жыхары Месапатаміі жылі ў 
даволі вялікіх гарадах-дзяржавах да 3100 г. н.э., а час 
росквіту Альмекаў у Мексіцы да 1000 г. да н.э. Дэндрах- 
раналогія вызначае даты да 1150 г. н.э., а гістарычныя 
запісы і артэфакты вядомага ўзросту даюць магчымасць 
перакрыжавана датаваць сотні помнікаў у Еўропе і Аме- 
рыцы на працягу тысячагоддзяў нядаўняй гісторыі. Такім 
чынам, існуе першая ўмоўная храналогія для сапраўды 
глабальнай сусветнай гісторыі і дагісторыі.

РАЗДЗЕЛ 5

ПРАСТОРА

Пасля выяўленкя артэфакта яго месцазнаходжанне павінна 
быць зафіксавана. Гэтая інфармацыя мае такое ж значэнне, 
як і сам артэфакт.

Роберт Хейзср. 1958.

Прастора — гэта нс бязмежны космас, а дакладна 
вызначанае месцапалажэннс кожнай знаходкі, якая была 
знойдзсна ў выніку археалагічных пошукаў ці раскопак. 
Прастора з’яўляецца другім істотным крытэрыем археа- 
лагічнага кантэксту. Кожная архсалагічная знаходка мас 
дакладнае мссцазнаходжанне, якое вымяраецца шырынёй, 
даўжынёй і глыбінёй. Разам яны вызначаюць пэўную пазі- 
цыю ў прасторы абсалютна правільна і адзіна магчыма. 
Падчас правядзення архсалагічнай разведкі альбо раскопак 
вучоныя ўжываюць спецыяльныя метады для фіксацыі дак- 
ладнага месцапалажэння артэфактаў, жылля і іншых зна- 
ходак. Яны прывязваюць месца размяшчэння кожнага пом- 
ніка да добра звераных карт такім чынам, каб можна было 
выкарыстаць сістэму каардынат на гэтай карце для вызна- 
чэння правільнага палажэння артэфакта ў прасторы. У 
працэсе даследаванняў помніка археолагі разбіваюць яго 
на роўныя па плошчы квадраты. Такая разбіўка неабходна 
для дакладнай фіксацыі пазіцыі кожнага аб’екта, размеш- 
чанага на паверхні помніка альбо ў раскопе.

У першым і трэцім раздзелах мы даведаліся, што ча- 
лавечыя паводзіны маюць пэўную тыпалогію. Гэтая тыпа- 
логія, якую мы можам вызначыць і інтэрпрэтаваць шляхам 
археалагічнага прасторавага аналізу (аналізу прасторавых 
узаемаадносін), абавязкова фіксуецца ў археалагічных запі- 
сах. Веданне месцазнаходжання ў прасторы неабходна ар- 
хеолагам і па той прычыне, што яно дазваляе ўстанавіць 
адлегласць паміж аб’ектамі альбо жыллём ці паміж цэлым 
паселішчам альбо паселішчамі і асноўнымі харчовымі зо- 
намі і зсмлямі. Такая адлегласць можа складаць некалькі 
цаляў, якія аддзяляюць выдатны керамічны посуд і шкілет 

памерлага гаспадара, ці вымярацца дзесяццю мілямі паміж 
дзвюма сезоннымі стаянкамі. Група палявых даследчыкаў 
можа вымяраць адлегласць паміж шэрагам вёсак, якія ган- 
длявалі прадметамі раскошы, напрыклад перлавіцамі, на 
сотні міль. Сёння мы вызначаем прастору па двух асноўных 
крытэрыях: размяшчэнню артэфактаў унутры паселішча і 
размяшчэнню саміх паселішчаў. Такім чынам, мы падышлі 
да тэмы — «Археалогія паселішчаў», выкладзенай у раз- 
дзеле 10.

Прасторавы кантэкст цесна звязаны з жыццядзейнас- 
цю людзей. Для таго каб выпрацаваць правільны погляд 
на чалавечае існаванне, археолагі вывучаюць як сам 
артэфакт, так і яго сувязі з іншымі артэфактамі. Тыпы 
артэфактаў, знойдзеныя вакол былога горна для выплаўкі 
металу ці каля шкілета забітага бізона, з’яўляюцца до- 
брым доказам спецыфічнай жыццядзейнасці чалавека. 
Булава сама па сабе сведчыць толькі пра тое, што яна 
выкарыстоўвалася ў якасці зброі, але яе разнавіднасці, 
а таксама каменныя скрабкі ці велізарныя валуны, звя- 
заныя са шкілетам бізона, раскрываюць тыя прасторавыя 
ўзаемаадносіны, якія ўрэшце прыводзяць вучоных да 
больш падрабязных вынікаў.

Комплекс аднародных артэфактаў з помнікаў, якія да- 
туюцца адным часам і размешчаны ў адной геаграфічнай 
зоне, верагодна, быў пакінуты людзьмі адной культуры. 
Такія ўстойлівыя комплексы артэфактаў з’яўляюцца асно- 
вай для класіфікацыі археалагічных культур, а таксама 
для даследавання праблемы распаўсюджання дагістарычных 
культур у часе і прасторы (раздзел 8).

У даследаванні прасторы археолагі вылучаюць два ас- 
ноўныя аспекты. Першы з’яўляецца часткай працэсу апі- 
сання знаходак, вызначэння іх культурнай аўтэнтычнасці. 
Гэтая працэдура ўпарадкавання знаходак больш падрабязна 
раскрываецца ў раздзеле 8, дзе таксама абмяркоўваюцца 
некалькі адвольна адабраных аналітычных прыбораў, якімі 
карыстаюцца археолагі. Другі аспект уключае ў сябе вы- 
вучэнне спецыфічнай дзейнасці чалавека — эканамічнай, 
рэлігійнай, сацыяльнай, тэхналагічнай — у межах аднаго 
паселішча. Такія даследаванні могуць адносіцца як да жыц- 
цядзейнасці аднаго чалавека, яго сям’і, так і да цэлага 
калектыву.

ЗАКОН АСАЦЫЯЦЫЙ

У папярэднім аналізе прасторавы кантэкст засноўваецца 
на асацыяцыях паміж артэфактамі і іншымі сродкамі ча- 
лавечай жыццядзейнасці. Уявіце, што вы знайшлі ў зямлі 
ключ да банкі з-пад піва. Спецыяліст па такіх артэфактах 
вызначыць дату вашага ключа ў дыяпазоне некалькіх га- 
доў. Ён даведаецца, калі гэты ключ мог быць зроблены, 
звярнуўшыся да заводскіх картатэк ці запісаў Амерыкан- 
скай канцылярыі патэнтаў. Аднак ваш ключ ад піўной 
банкі быў аддзеленай ад кантэксту знаходкай. Ніякіх іншых 
слядоў чалавечай дзейнасці паблізу не было знойдзена. Як 
бы вы даведаліся, каб не былі амерыканцам XX ст., што 
гэты артэфакт ужывалі для адкрыцця піўной банкі? Але 
калі б вы знайшлі ключ разам з тузінам пабітых піўных 
банак таго часу, то ў гэтым выпадку маглі б вызначыць 
характар дзейнасці, якая мела месца, а таксама зрабіць 
пэўныя высновы адносна прызначэння гэтага артэфакта.

Закон стратыграфічнай асацыяцыі заснаваны на той 
умове, што пэўны артэфакт па часе супадае з іншымі 
прадметамі, выяўленымі ў дакладна вызначаным археа- 
лагічным гарызонце. Сведчаннем таго, што чалавецтву 
болып за 6 тыс. гадоў, як гэта вызначана ў біблейскім 
календары, сталі старажытныя каменныя сякеры, знойдзе- 
ныя вучонымі разам з касцямі, верагодна, яшчэ больш 
старажытных жывёл. Мумія егіпецкага фараона Тутанха- 
мона выяўлена разам з выдатнымі скарбамі яго сям’і, a 
таксама рытуальнымі прадметамі. Такая ўзаемасувязь ут- 
рымлівала ўнікальную інфармацыю пра жыццё егіпцян у 
1323 г. да н.э. Сама адна толькі мумія мела б значна 
менш інфармацыі. Закон асацыяцый мае вялікае значэнне 
ў выпадку, калі адзін з артэфактаў з’яўляецца вядучым 
у храналагічнай паслядоўнасці. Многія дагістарычныя гра- 
мадствы хавалі сваіх памерлых разам з пахавальным на- 
чыннем: керамічным посудам, бронзавымі ўпрыгожаннямі, 
перлавіцамі ці каменнымі сякерамі. У некаторых выпадках 
прадметы, пахаваныя разам з нябожчыкам, відавочна, былі 
ва ўжытку ў той час, калі іх гаспадар памёр. Зрэдку яны 
маглі быць і сямейнымі рэчамі, якія перадаваліся з пака- 
лення ў пакаленне. Узятыя разам, яны складаюць комплекс 
артэфактаў, які можа мець аналогіі ў шэрагу іншых па- 
хаванняў таго ж часу. Аднак болып познія пахаванні мо- 
гуць утрымліваць абсалютна іншае начынне, посуд крыху 

змененых форм. Відавочна, на іх уплывалі пэўныя куль- 
турныя змены. Калі шэраг курганных груп вывучаецца 
такім чынам, дык аналогіі і артэфакты, у якіх адзначаны 
стылёвыя змены, забяспечваюць аснову для класіфікацыі 
пахаванняў па розных храналагічных групах.

Археалагічны кантэкст можа быць як першасны, так і 
другасны, што найлепш праілюстраваць на прыкладзе па- 
хавальнага кургана. Дапусцім, памірае хтосьці важны. Рад- 
ня хавае няоожчыка ў шчодра ўпрыгожанай магіле. Пак- 
рытая зверху вялікім земляным курганом, яна прагляда- 
ецца на далёкай адлегласці. У дадзеным выпадку — гэта 
першасны кантэкст пахавальнага кургана. Пройдуць ста- 
годдзі, і ўжо іншыя людзі прыйдуць сюды і пачнуць хаваць 
сваіх нябожчыкаў у неглыбокія магілы, якія будуць капаць 
у верхніх пластах вышэй адзначанага кургана. Гэтыя інт- 
рузіўныя (упускныя) пахаванні ўтвараюць другасны кан- 
тэкст. I калі пахаванні розных часоў сутыкаюцца і, маг- 
чыма, адбываецца разбурэнне цела, археолагі гавораць пра 
спалучэнне першаснага і другаснага кантэкстаў.

СУБКАЛЕКЦЫІ I КАЛЕКЦЫІ

Чалавечыя паводзіны могуць быць індывідуальнымі і 
абсалютна непаўторнымі ці адпавядаць паводзінам іншых 
членаў сям’і, клана ці з’яўляцца агульнымі для ўсіх членаў 
грамадства. Усе гэтыя ўзроўні культурных паводзінаў тэ- 
арэтычна могуць быць адлюстраваныя ў тыпах артэфактаў 
і асацыяцыях, зафіксаваны ў археалагічных запісах. Жа- 
лезны дроцік, знойдзены ў пазваночніку забітага падчас 
Брытанскай вайны ў 43 г. н.э., з’яўляецца відавочным 
следствам чалавечых паводзінаў, але гэтыя паводзіны цесна 
звязаныя з паводзінамі ваеннага грамадства ўвогуле.

Калі некалькі артэфактаў знаходзяцца ў тыпалагічнай 
залежнасці, якая адлюстроўвае культурныя паводзіны асоб- 
най групы людзей, яны аб’ядноўваюцца ў субкалекцыі. 
Часткова гэта прылады працы, звязаныя з адпаведнай дзей- 
насцю. Паляўнічы карыстаецца лукам і стрэламі, якія за- 
хоўваюцца ў калчане. Аўтамеханік — гаечнымі ключамі, 
адвёрткамі і лякаламі. Такія субкалекцыі артэфактаў ха- 
рактарызуюць пэўны тып людзей у грамадстве.

Аднак чаму так здараецца, што абсалютна розныя суб- 
калекцыі артэфактаў, напрыклад паляўнічая зброя, кошыкі 

і палка, якой карысталіся для збору расліннай ежы, зна- 
ходзяцца ў комплексе? Усе гэтыя артэфакты адлюстроў- 
ваюць адпаведныя тыпы дзейнасці, агульнай для ўсяго 
грамадства, і называюцца археалагічнай калекцыяй.

Такая дзейнасць адлюстравана ў рэштках жытла, у 
нерухомых артэфактах, накшталт склепаў і комінаў дамоў, 
а таксама ў тыпах грамадскіх паселішчаў. Некаторыя дагіс- 
тарычныя мексіканскія вёскі ўяўлялі сабой скапленні ча- 
тырохкутных, крытых саломай хат. Кожная хата ўтварала 
асобную субкалекцыю, якая характарызавала паводзіны 
мужчын і жанчын паасобку і вынікала з артэфактычных 
асацыяцый і іх тыпалогій. Выяўленыя сямейныя групы ў 
дадзенай вёсцы, ці то асацыяцыі вышэй адзначаных суо- 
калекцый і нерухомасці, утвараюць вялікую археалагічную 
калекцыю, якая адлюстроўвае існаванне чалавека ў пра- 
сторы як часткі цэлага грамадства.

СЕМ’І, СУПОЛЬНАСЦІ I 
ЗОНЫ ЖЫЦЦЯДЗЕЙНАСЦІ

Археалагічныя помнікі можна класіфікаваць некалькімі 
шляхамі. Напрыклад — паводле месцазнаходжання. Да 
такіх помнікаў адносяцца гарады, пячоры, горныя стаянкі, 
паселішчы ля гарачых крыніц і пад. Помнікі могуць быць 
класіфікаваны і ў залежнасці ад характару дзейнасці, якая 
там мела месца. Гэтая дзейнасць вызначаецца паводле 
тыпаў артэфактаў, рэшткаў ежы, якую спажывалі ў асоб- 
ных сем’ях і ва ўсім паселішчы. Месцы забойства жывёл 
вызначаюцца паводле наяўнасці шкілетаў бізонаў, побач 
з якімі раскіданы каменныя булавы, іншая зброя. Тут няма 
ні жытлаў, ні працоўных майстэрняў, ні пахаванняў, ні 
складскіх ям. Гэта проста месцы, дзе людзі забівалі сваіх 
ахвяр.

Некаторыя помнікі, аднак, не падлягаюць вышэйадз- 
начанай класіфікацыі. Так, вялікая колькасць чалавечых 
артэфактаў і касцей забітых жывёл з Алдувайскай цясніны 
ў Танзаніі, якім каля 1,75 млн. гадоў, сустракаюцца разам 
з кластэрамі каменных адшчэпаў і касцей. Іх раздзяляе 
толькі выпадковая мяжа. Першапачаткова Луіс і Мэры Лікі 
палічылі, што гэта — рэшткі старажытных лагераў, месцаў, 
дзе першабытныя людзі праводзілі некалькі дзён падчас 
забойства дзічыны. Сучасныя даследаванні, тым не менш, 

абвяргаюць гэтую гіпотэзу. Больш дасканалае вывучэнне 
касцей, якія былі пад атмасферным уплывам, паказала, 
што асноўная іх частка апынулася ў старажытных пластах 
за перыяд ад чатырох да дзесяці гадоў. Большасць скла- 
даюць канечнасці самых розных груп млекакормячых, вялі- 
кіх і малых. Многія з гэтых касцей вытрымалі як удары 
каменнай зброі, так і здрадніцкія зубы драпежных жывёл, 
напрыклад гіен. Магчыма, што акумуляцыі касцей і ка- 
менных прылад паказваюць на месцы, дзе першабытныя 
людзі падбіралі багатыя мясам косці, якія заставаліся пасля 
ільвоў і іншых драпежнікаў. У такіх месцах яны хутка 
аддзіралі мяса ад касцей, здабывалі косны мозг, а рэшткі 
пакідалі бадзяжным платаядным. Алдувайская стаянка маг- 
ла быць месцам для скідання касцей забітых жывёл, якая 
выкарыстоўвалася людзьмі даволі працяглы перыяд.

Больш познія па часе паселішчы ўтрымліваюць рэшткі 
індывідуальнага жытла, якое займала пэўная група людзей, 
што з’яўляліся членамі адной сям’і. У гэтых выпадках у 
межах аднаго жытла мы можам даследаваць артэфакты, 
рашткі печаў з касцямі ўнутры і каля іх, а потым па- 
раўнаць жыццядзейнасць асобных сем’яў паміж сабой. 
Кожны дом меў свае ўласныя складскія памяшканні, па- 
мыйныя ямы і г.д., падобна таму, як і сёння кожная 
вясковая сям’я мае свой уласны гараж і сметнікі. Усе сем’і 
аднаго паселішча стваралі супольнасць.

Зоны дзейнасці вызначаюцца па характэрных тыпах 
артэфактаў. Яны адлюстроўваюць сістэму дзейнасці аднаго 
ці некалькіх члснаў супольнасці. Такія зоны звычайна 
выяўляюць па існаванню россыпу прылад працы, харак- 
тэрных для спецыфічнай дзейнасці, напрыклад вытворчасці 
пацерак ці каменных прылад. Гэтая дзейнасць заўсёды 
існавала ў межах пэўнай тэрыторыі. Пры спрыяльных ар- 
хеалагічных умовах размяшчэнне артэфактаў можа быць 
выкарыстана для параўнання дзейнасці асобных сем’яў у 
межах якой-небудзь супольнасці. Так, некаторыя сем’і маг- 
лі спецыялізавацца на вытворчасці каменных нажоў, іншыя 
займаліся стварэннем пацерак з перлаў. Зоны дзейнасці 
такіх сем’яў адлюстроўвалі ўзровень іх майстэрства.

Жыццядзейнасць цэлай супольнасці вызначаецца па 
размяшчэнню жытлаў, сем’яў, вытворчых зон і асобных 
артэфактаў.

КУЛЬТУРНЫЯ ЗОНЫ I тыпы 
ПАСЕЛІШЧАЎ

Аднак што адбываецца, калі некалькі супольнасцей уд- 
зельнічаюць у сумеснай дзейнасці? Паляванне на буйных 
жывёл, гандаль на далёкіх адлегласцях, большасць рэлі- 
гійных абрадаў і іншая дзейнасць такога роду вымагае 
ўдзелу цэлых культур і грамадстваў. Аднак іх выяўленне 
можа быць толькі ў выпадку тыпалагічнага аналізу вялікай 
колькасці археалагічных калекцый з розных помнікаў. Та- 
кія аб’яднаныя тыпы калскцый утвараюць археалагічную 
культуру, археалагічны эквівалснт чалавечага грамадства 
(раздзелы 3 і 8). Археалагічныя культуры склада оцца з 
матэрыяльных рэшткаў чалавечай культуры, якая іахава- 
лася на пэўным месцы, у пласце пэўнага часу і на ыэрагу 
помнікаў. Культурная зона — гэта геаграфічная тэрыто- 
рыя, адносна якой археалагічныя калекцыі, што ўтвараюць 
унікальную культуру, размяшчаюцца ў часе і прасторы. 
У якасці прыкладу можа быць культурная зона Маоры ў 
Новай Зеландыі, дзе знойдзены характэрныя прылады пра- 
цы гэтых знакамітых людзей.

Каб зразумець паводзіны чалавека дагістарычнага гра- 
мадства як нейкую цэласнасць, неабходна даследаваць тыя 
прычыны, па якіх супольнасці і звязаныя з імі археа- 
лагічныя калекцыі размяшчаюцца ў ландшафце. Такое мес- 
цазнаходжанне вызначае тыпалопю паселішчаў, якія мы 
даследуем з дапамогай спецыяльных карт. Мноства фак- 
тараў удзельнічаюць у выяўленні тыпалогіі паселішчаў. Да 
іх адносяцца знешняе асяроддзе з яго сезоннымі зменамі, 
размяшчэнне раслінных і жывёльных рэсурсаў, эканамічная 
дзейнасць людзей і ўзровень развіцця тэхнікі. Даследаванне 
культурных тыпаў і вызначэнне ўзаемаадносін паміж людзьмі 
таксама ўплывае на фарміраванне тыпалогіі паселішчаў у 
некаторых грамадствах.

Паляўнічыя-збіральнікі канг-сан з пустыні Калахары 
жывуць у невялікіх лагерах па некалькі сем’яў вакол ма- 
ленькага калодзежа з вадой. Яны штогод мяняюць мес- 
цазнаходжанне сваіх лагераў у залежнасці ад таго, узба- 
гачаюцца ці, наадварот, змяншаюцца з цягам часу запасы 
пітной вады, альбо пасля таго, як бяднеюць раслінныя 
рэсурсы ў межах дасягальнасці кожнага дому. Асобныя 
групы сем’яў маюць пастаянныя месцы, дзе год ад году 
разбіваюць свой лагер. У кожным з гэтых месцаў яны 

праводзяць пэўны адрэзак часу. Рэсурсы паляўніча-збі- 
ральніцкай зоны дазваляюць утрымліваць толькі некалькі 
чалавек на адну квадратную мілю, таму асобныя лагеры 
шырока раскіданы ў прасторы. Паколькі людзі племені сан 
не карыстаюцца вялікімі ёмістасцямі для пераносу вады 
ці значных запасаў ежы, яны вымушаны вяртацца дамоў 
амаль кожную ноч, бо рызыкуюць далёка адысціся ад 
дому. Знайшоўшы неабходнае харчаванне, яны да прыцем- 
каў вяртаюцца дамоў. Такім чынам, тыпы паселішчаў канг 
у выглядзе распыленых у прасторы і размешчаных вакол 
вадзяных калодзежаў лагераў залежаць ад мносгва ўзаема- 
звязаных фактараў.

Тып паселішча і культурная зона неабавязкова супа- 
даюць. Тыпы паселішчаў майя ў Цэнтральнай Амерыцы 
складаліся з вялікіх абрадавых цэнтраў з выдатнымі пірамі- 
дамі, храмамі, рынкавымі плошчамі і дамамі вакол іх. 3 
імі былі звязаны абрадавыя цэнтры, якія ў сваю чаргу 
мелі адносіны да іерархіі меншых паселішчаў. Але вышэй- 
адзначаны тып паселішчаў майя з’яўляецца толькі часткай 
культурнай сістэмы і культурнай зоны майя, вялізнай тэ- 
рыторыі, на якой могуць быць размешчаны характэрныя 
для іх археалагічныя калекцыі артэфактаў.

Канцэпцыі культуры, часу і прасторы ў археалогіі аб- 
салютна непадзельныя. Самае простае вызначэнне археа- 
логіі — гэта вызначэнне яе як навукі, якая даследуе ўзае- 
маадносіны паміж формамі артэфактаў з пэўнага помніка, 
іх датаваннем і месцапалажэннем у прасторы. Уся наву- 
ковая археалогія, у тым ліку археалагічная разведка, рас- 
копкі, лабараторны аналіз, ці складаныя тэарэтычныя раз- 
важанні вакол тысячаў артэфактаў засноўваюцца на дзвюх 
крытычных канцэпцыях — часу і прасторы, якія ўтвараюць 
археалагічны кантэкст.

РАЗДЗЕЛ 6

ЗАХАВАННЕ I ПОШУК

Старажытнасці — гэта скажоная гісторыя альбо рэшткі гіс- 
торыі, якія выпадкова захаваліся ад караблекрушэння часу.

Фрэнсіс Бэкан. 1605.

АРХЕАЛАГІЧНЫЯ КРЫНІЦЫ

Дагістарычныя археолагі даследуюць жыццё чалавека 
ў старажытнасці шляхам выяўлення слядоў яго існавання 
ў археалагічных рэштках ежы, пабудовах, а таксама рэчах, 
вырабленых самім чалавекам. Даныя матэрыяльныя рэшткі 
ўтвараюць археалагічныя крыніцы, архіў чалавечай гісто- 
рыі напярэдадні з’яўлення пісьменнасці.

Археалагічныя крыніцы распавядаюць пра ўсе тыпы 
знаходак, ад пірамід Гіза да першабытных стаянак Алду- 
вайскай цясніны ў Танзаніі, якім больш за 2 млн. гадоў. 
Каліфарнійскія шэлыжія курганы, зямельныя ўмацаванні 
Агаё, могільнікі інкаў — усе яны складаюць частку архе- 
алагічных крыніц. Да іх далучаюцца і асобныя артэфакты, 
напрыклад трон Тутанхамона (караля Тут), драўляныя ры- 
туальныя маскі з пахавальнага кургана на Сярэднім За- 
хадзе і паленізійскае каменнае цясло і інш. Мы імкнемся 
даведацца пра гісторыю першабытных людзей па рэштках 
іх былой дзейнасці. Шкілет маманта, забітага 20 тыс. гадоў 
таму, з’яўляецца крыніцай інфармацыі пра старажытнае 
паляванне. Аналіз высахлага насення ці рэшткаў чалавека, 
знойдзеных пры раскопках археалагічных помнікаў, рас- 
павядаюць нам даволі шмат пра дагістарычную ежу.

Аднак тыя веды, якія мы атрымліваем пра далёкае 
мінулае, вельмі абмежаваныя з-за дрэннай захаванасці ар- 
хеалагічных знаходак. Некаторыя прадметы, зробленыя, на- 
прыклад, з абпаленай гліны ці каменю, застаюцца амаль 
без змен. А вось дрэва, косці, скура і іншыя арганічныя 
матэрыялы хутка знікаюць, калі яны не прапітаныя вадой, 
не замарожаныя альбо не захоўваюцца ў выключна сухіх 

умовах. Кожны з вас ведае пра знакамітую егіпецкую 
грабніцу фараона Тутанхамона, чые выдатныя скарбы амаль 
поўнасцю захаваліся ў сухім клімаце Нільскай Даліны больш 
чым за 30000-гадовы перыяд свайго існавання. Гэтая ар- 
хеалагічная крыніца выключна поўная і інфарматыўная. 
Мы нават ведаем, што пахаванне Тутанхамона адбылося 
вясной. Пра гэта сведчыць букет палявых кветак, зной- 
дзены ўнутры яго труны.

Аднак большасць археалагічных помнікаў утрымлівае 
толькі невялікую колькасць матэрыяльных доказаў. Рэкан- 
струяваць мінулае па гэтых рэштках — вельмі складаная 
праблема. Яе можна параўнаць з дэтэктыўным расследа- 
ваннем абставін злачынства па спалучэнню некалькіх фраг- 
ментарных фактаў. Разгледзім такую аналогію.

Вазьміце дзве свечкі, фрагмент кітайскага кубка, іголку, 
тачыльны камень і падсвечнік. Уявіце каго-небудзь з Па- 
тагоніі, хто раскапаў іх праз тысячу гадоў і спрабуе рас- 
казаць, якім чынам гэтыя прадметы выкарыстоўваліся ча- 
лавекам. Яго даследаванне будзе дакладным толькі ў тым 
выпадку, калі археолаг, які прыступае да гэтай работы, 
з’яўляецца яшчэ і антраполагам.

Даныя, якія мы атрымліваем у выніку папярэдняй раз- 
ведкі (агляду помніка) і раскопак, утвараюць археалагіч- 
ную крыніцу. Дзве асноўныя катэгорыі, якія знаходзяцца 
ў сферы навуковых прыярытэтаў археолагаў,— гэта помнікі 
і артэфакты.

Працэсы фарміравання помніка

«Машына часу, якая зачаравала пакаленні чытачоў і кінагледачоў, 
з’яўляецца выдуманым артэфактам, які выкарыстоўваецца для пераносу 
чалавека праз час. I хоць археолагі будуць рады машыне часу, нас задаволіць 
нават сам факт, што такая машына існуе, выкарыстоўваецца, дазваляе 
апынуцца ў мінулым, і адначасова працягвае існаваць у сучасным. Але 
нам не трэба пераносіцца ў мінулае, калі яно само прыходзіць да нас».

Гэтыя словы археолага Майкла Шыфера вельмі акту- 
альныя і адносяцца да тых аб’ектаў мінулага, якія дайшлі 
да нашых дзён у дзвюх формах: адны — у выглядзе 
гістарычна дакументаваных артэфактаў (напрыклад, такія, 
як першы аэраплан Орвіла і Вільба Райта); другія — у 
выглядзе археалагічных крыніц, якія доўгі час былі вы- 
ключаны з грамадскага жыцця. Мінулае ў форме артэфак- 
таў не прыходзіць да нас у нязменным выглядзе. Склада- 

ныя працэсы ўжо адбіліся на іх, няхай сабе гэта прылады 
працы, упрыгожанні, пахаванні, рэшткі ежы ці іншыя зроб- 
леныя альбо змадэліраваныя чалавекам рэчы. Археолагам 
прыходзіцца не толькі даследаваць вышэйадзначаныя ар- 
тэфакты, але і ўнікаць у сутнасць тых з’яў і працэсаў, 
якія садзейнічалі ўтварэнню такой вялікай разнастайнасці 
археалагічных крыніц. Фактары, якія ствараюць археа- 
лагічныя і гісгарычныя крыніцы, называюцца працэсамі 
фарміравання помніка. Працэсы фарміравання помніка — 
гэта тыя прыродныя ці культурныя ўмовы, якія садзей- 
нічаюць зменам у археалагічных (ці гістарычных) крыніцах 
пасля таго, як помнік выключаны з жыццядзейнасці. Яны 
выступаюць у форме працэсаў, звязаных з культурай альбо 
не звязаных з ёй.

Працэсы культуры, пры якіх чалавек у выніку свайго 
існавання пераўтварае археалагічныя крыніцы, могуць быць 
вельмі розныя па сваім уздзеянні і інтэнсіўнасці. Напрык- 
лад, больш познія плямёны, якія пасяліліся на месцы ла- 
гера паляўнічых-збіральнікаў на Бліжнім Усходзе, былі, 
відаць, у большай ступені фермерамі і жывёлаводамі, чым 
паляўнічымі. Падмуркі іх дамоў глыбока ўраслі ў куль- 
турны пласт, а прыручаныя імі козы сваімі капытамі рас- 
тапталі і раскідалі па паверхні зямлі невялікія каменныя 
прылады працы.

Людзі таксама карыстаюцца артэфактамі не адзін раз. 
Каб захаваць патрэбныя прылады і каштоўныя неапраца- 
ваныя матэрыялы, можна змяніць функцыю артэфакта, 
напрыклад з нажа зрабіць скрабок ці перарабіць кідальны 
дроцік у што-небудзь іншае. Час ад часу прэстыжныя і 
каштоўныя прадметы становяцца сямейнымі рэліквіямі і 
перадаюцца з пакалення ў пакаленне. Часам іх кладуць 
разам з памерлым, як, напрыклад, люлькі з мыльнага 
каменю і іншыя артэфакты, якія належалі правадыру Хоўп- 
вела на Сярэднім Захадзе болып чым 2000 гадоў таму. 
Выкарыстаныя паўторна такія рэчы ў якасці будаўнічых 
матэрыялаў могуць стаць пераканаўчым доказам у вызна- 
чэнні паселішча, якое існуе даволі працяглы перыяд, і дзе 
людзі выкарыстоўваюць старажытную цэглу і іншыя ма- 
тэрыялы на пабудову новага жытла. Такім жа важным 
паказчыкам з’яўляюцца сметнікі. Яны могуць утварацца 
проста пад нагамі ці ў іншых месцах. Горы смецця часта 
назапашваюцца ў спецыяльных месцах, якімі карыстаюцца 
многія пакаленні. Магчыма, яны размяшчаюцца ў зручных 
для гэтых мэт старажытных запасных ямах і жытле. Па- 

хаванне нябожчыка таксама можна разглядаць як асобную 
форму існавання адходаў. Было б вялікай памылкай лічыць 
існаванне любой з вышэйадзначаных форм чалавечых ад- 
ходаў выпадковым. Археолаг з дапамогай логікі павінен 
добра разбіраца ў складаных працэсах жыццядзейнасці, 
якія стаяць за акумуляцыямі сметнікаў, пахаваннем ня- 
божчыка і іншай дзейнасцю.

Такім чынам, археалагічны помнік — не самае лепшае 
месца для захавання артэфактаў, паколькі шматлікая ча- 
лавечая дзейнасць можа парушыць іх ужо пасля ўтварэння 
культурных адкладаў. Гэта можа адбыцца ў выніку апра- 
цоўкі зямлі, горных распрацовак, выкопвання катлаванаў 
пад падмуркі, звычайнай санітарнай чысткі і нават у выні- 
ку артылерыйскай бамбардзіроўкі, не кажучы ўжо пра 
стыхійнае паляванне ці грабяжы помнікаў.

He звязаныя з культурай працэсы — гэта з’явы, якія 
адбываюцца ў натуральным асяроддзі і аказваюць уздзе- 
янне на археалагічныя крыніцы. Хімічны стан глебы і 
бактэрыі могуць паскорыць разлажэнне арганічных рэшт- 
каў, такіх, як драўляныя астрогі, жытло, ці, наадварот, 
палепшыць умовы іх захавання. Рэкі могуць выходзіць з 
берагоў і затапляць паселішчы. У выніку пакінутыя людзь- 
мі матэрыяльныя рэшткі пакрываюцца тонкім налётам. Вя- 
лікія землятрусы могуць разбурыць паселішча ўшчэнт усяго 
за некалькі хвілін, як гэта здарылася са старажытнарым- 
скім портам Курыён на Кіпры у 365 г. н.э. Зыбучыя пяскі, 
лёд і нават земляныя чарвякі здольны разбурыць археа- 
лагічныя крыніцы.

Галоўным ў працэсе фарміравання помніка незалежна 
ад яго характару з’яўляецца тое, што археалагічную крыні- 
цу нельга прымаць за канчатковую ісціну. Тое, што ар- 
хеолаг бачыць у зямлі, не заўсёды з’яўляецца правільным 
адлюстраваннем жыццядзейнасці чалавека. Зусім недастат- 
кова вывучыць абсгавіны надзвычай добрага захавання, 
альбо апісаць складаныя пласты дагістарычных сховішчаў. 
Археолаг павінен таксама прааналізаваць і інтэрпрэтаваць 
шляхі фарміравання помніка - фарматыўныя працэсы. Ці 
як зазначае Майкл Шыфер:

«Сапраўдная машына часу - гэта археалагічны працэс: прынцыпы і 
метады, на аснове якіх мы, вучоныя, звяртаемся да матэрыяльных слядоў 
у гістарычных і археалагічных крыніцах. I калі мы жадаем выпрацаваць 
свае погляды на мінулае, якое цесна звязана з рэчаіснасцю ... то павінны 
пабудаваць сваю машыну часу на разуменні фарматыўных працэсаў».

ЗАХАВАННЕ

Навакольнае асяроддзе — малапрыдатнае месца для 
існавання артэфактаў. Працэсы іх узаемадзеяння выклі- 
каюць пашкоджанні і прыводзяць да рашучых змен многіх 
уласцівасцей артэфактаў, закранаючы ўсё — ад колеру і 
тэкстуры да вагі, формы і хімічнага складу. Прыродныя 
фактары распаду могуць выступаць у выглядзе хімічных, 
фізічных і біялагічных катэгорый. Універсальныя хімічныя 
рэактывы, узятыя з атмасферы, складаюцца з вады і кіс- 
лароду, якія ўступаюць у многія хімічныя рэакцыі (на- 
прыклад, выклікаюць карозію металаў). Розніца ў тэмпе- 
ратуры вады, іррызацыя матэрыялаў за кошт сонечнага 
святла і атмасфернае забруджванне — усё гэта вынік хіміч- 
ных рэакцый. У пахаваных аб’ектах часта адбываюцца 
змены ў хімічным складзе, асабліва ў выніку ўздзеяння 
вільгаці. Глеба таксама ўтрымлівае актыўныя кампаненты, 
такія, як кіслата і вокісы металаў, што садзейнічаюць 
разбурэнню. Так, кіслата растварае косці. Большасць ар- 
хеалагічных адкладаў злёгку салёныя за кошт солі, якая 
захоўваецца ў драўняным попелу, мачавіне, нейтраліза- 
ваных кіслотах і вокісах. Такое салёнае асяроддзе можа 
затрымліваць працэс распаду альбо ўступае ў рэакцыю 
паасобку з дрэвам, жалезам і срэбрам.

Фізічныя фактары разбурэння — вада, вецер, сонечнае 
святло і землятрус — таксама універсальныя. Вада — 
найбольш магутны з іх. Яна падмывае і разбурае артэфакты 
па берагах вадаёмаў. Часам так раструшчвае іх на кавалкі, 
быццам гэта зрабіў чалавек. Дажджавая вада можа кас- 
кадамі абрынуцца на дахі дамоў, прасвідраваць у сценах 
глыбокія жалабы. Перыяды дажджоў, якія затым змяня- 
юцца засухай, могуць разваліць дрэва і выклікаць яго 
гніенне, у той час як абледзяненне і раставанне лёду 
разбураюць камяні і бетон. Фізічныя фактары дзейнічаюць 
у малых і вялікіх маштабах аднолькава. Напрыклад, у 
выніку Курыёнскага землятруса на Кіпры не толькі быў 
зруйнаваны невялікі порт, але яго ўздзеянне адчувалася 
на некалькі міляў навокал.

Жывыя арганізмы — галоўныя элементы біялагічнага 
распаду. Бактэрыі сустракаюцца амаль паўсюдна. Звычайна 
яны першыя акупіруюць памерлыя арганізмы і распачы- 
наюць працэс распаду. Цвіль таксама шырока распаўсю- 
джана, асабліва ў цёплым і вільготным клімаце. Яна ў

першую чаргу небяспечная для дрэва і іншых матэрыялаў 
расліннага характару. Жукі, мурашкі, мухі, тэрміты на- 
вадняюць археалагічныя помнікі, у значнай ступені гэта 
датычыцца рэшткаў ежы і гнаявых куч. Сабакі, гіены, ды 
й іншыя падобныя да іх жывёлы, грызуць, жуюць, прыбі- 
раюць косці і ўсе астатнія арганічныя матэрыялы з паверхні 
пакінутага помніка ці скатабойняў.

He толькі артэфакты, але і рэальна існуючыя помнікі 
таксама залежаць ад працэсаў, якія адбываюцца ў пры- 
родзе, часткай якой яны з’яўляюцца. Археолагаў, якія 
большасць свайго часу праводзяць у полі, называюць «зем- 
лянымі археолагамі», бо яны заўсёды маюць справу з гле- 
бай. Дзейнасць чалавека на любым помніку пачынаецца 
з натуральнай глебы, якая ўтвараецца з ападкавых парод, 
размешчаных на мацерыку. Часта гэты мацярык на працягу 
даволі доўгага часу знаходзіўся пад атмасферным уплывам 
і можа ўтрымліваць часцінкі пылку, раслінныя рэшткі ці 
іншыя крыніцы прыроднай інфармацыі. Некаторыя курганы 
бронзавага веку ў Еўропе былі пабудаваны на непарушанай 
глебе, у якой знаходзіліся фрагменты ляснога пылку. Ён 
дапамог скласці ўяўленне пра характар тутэйшага прырод- 
нага атачэння падчас утварэння курганоў. Пасля таго як 
помнік пакінулі людзі, звычайна наверсе археалагічных 
рэшткаў пад уздзеяннем ветру, вады, зыбучых пяскоў на- 
пластоўваюцца новыя ападкавыя адклады. Пясчаныя зано- 
сы асабліва характэрныя для індзейскіх паселішчаў на Паў- 
днёвым Захадзе. Сляды людзей, а таксама жывёл, у тым 
ліку і тых, што жывуць у норах, сляды земляных чарвякоў, 
скальныя адшчэпы , як і раструшчаныя фрагменты артэ- 
фактаў і збудаванняў, садзейнічаюць змяненням археа- 
лагічных адкладаў. Скальныя прыстанішчы часоў камен- 
нага веку ў паўднёва-заходняй Францыі, напрыклад, пас- 
тупова засяліліся групамі паляўнічых-збіральнікаў у перы- 
яд паміж 50000 і 15000 гадамі таму. Самыя вялікія з іх 
мелі шчыльна размешчаныя вогнішчы, скапленні попелу, 
валуноў і разваленых пабудоў. Даведацца, якім чынам усе 
гэтыя ўзроўні напластаванняў былі сфарміраваны,— скла- 
даная праблема. Тысячы прыродных працэсаў уплываюць 
на ўтварэнне помніка і могуць трансфармаваць археала- 
гічную крыніцу так, што няцяжка памыліцца, выяўляючы 
сляды чалавечага існавання.

Захаванне такіх далікатных арганічных рэшткаў, як 
косці, скура, тканіна і дрэва, залежыць ад іх прыроднага 
атачэння. Глеба і кліматычныя ўмовы вельмі моцна ўздзей- 

нічаюць на археалагічныя матэрыялы. Неарганічныя матэ- 
рыялы накшталт каменю, гліняных чарапкоў, цэглы, зо- 
лата, медзі і бронзы захоўваюцца лепш. Большасць архе- 
алагічных крыніц, якія захаваліся, зроблены з трывалых 
неарганічных матэрыялаў, такіх, як першыя чалавечыя 
прылады працы.

Першаоытныя людзі выкарыстоўвалі шмат арганічных 
рэчываў і матэрыялаў. Яны выяўлены толькі на адносна 
невялікай колькасці помнікаў. Косці і рогі аленя былі ў 
звычайным ужытку ў першых паляўнічых-збіральнікаў і 
асабліва ў Еўропе каля 15000 гадоў таму. У жыхароў 
пустыні на захадзе Паўночнай Амерыкі надзвычай вялікае 
значэнне ў матэрыяльнай культуры мелі лыка і пляцёныя 
кошыкі.

Абедзьве пароды дрэва, і цвёрдае і мяккае, ужываліся 
для вырабу палак для выкопвання карэнняў, лука і стрэлаў 
ды іншых прылад працы і зброі. Баваўняныя тканіны былі 
найбольш ужывальнымі ў жыхароў прыбярэжнага Перу 
2000 гадоў таму. Амаль кожнае чалавечае грамадства зай- 
малася зборамі дзікай расліннай ежы, якая з’яўлялася ад- 
ным з асноўных сродкаў іх існавання. Гэтыя, а таксама 
іншыя сляды жыццядзейнасці чалавека можна знайсці, калі 
ўмовы для іх захавання былі спрыяльнымі.

СПРЫЯЛЬНЫЯ ЎМОВЫ ЗАХАВАННЯ

Якія ўмовы для захавання археалагічных знаходак лі- 
чацца найбольш спрыяльнымі? Фантастычна багатая граб- 
ніца егіпецкага фараона Тутанхамона, які памёр у 1323 
г. да н.э., утрымлівала надзвычай цікавыя рэчы. Сярод іх 
быў яго ўласны драўляны інвентар, мноства адзення, a 
таксама рытуальныя прадметы, якія хутка псаваліся, але 
павінны былі суправаджаць памершага цара на тым свеце. 
Грабніца Тутанхамона — гэта, бадай, адзінае пахаванне 
фараона, якое засталося некранутым і недаступным нават 
для рабаўнікоў пірамід. Багацце магільнага інвентара стала 
для ўсіх абсалютным сюрпрызам. Захаванне жалобных бу- 
кетаў, якія сведчылі аб тым, што цар памёр вясной, было 
поўнай нечаканасцю. Такі ж сухі клімат, як і ў Нільскай 
даліне, дазволіў адбыцца найцікавейшым адкрыццям у пу- 
стыні на захадзе Злучаных Штатаў Амерыкі, дзе ў пячорах 
Ютахі і Невады захаваліся 5не толькі старажытныя сандалі, 

лукі і стрэлы, іншыя простыя і далікатныя прадметы, але 
і тысячы зярнятак насення і нават чалавечыя экскрэменты 
(капраліты і фекаліі), якія ў працэсе даследавання маглі 
даць дакладную інфармацыю пра першабытную сістэму 
ежы (раздзел 9).

Забалочаныя ці затопленыя вадой помнікі таксама ства- 
раюць добрыя ўмовы для захавання. Яны могуць герме- 
тычна захоўваць арганічныя артэфакты ў вольнай ад кісла- 
роду атмасферы. Дацкія археолагі ў глыбінях старажытнага 
тарфянога балота выявілі дагістарычныя выдзеўбаныя ка- 
ное, запоўненыя скураным адзеннем, асабісгымі рэчамі лю- 
дзей і драўлянымі коп’ямі. Найболып знакамітай знаходкай 
з’яўляюцца трупы прынесеных у ахвяру людзей і пахава- 
ныя ў балоце больш за 2000 гадоў таму. Можна выразна 
разгледзець нават твар таллундскага чалавека. Яго цела 
вельмі добра захавалася, у выніку чаго мы змаглі даве- 
дацца, што перад смерцю ён не еў па меншай меры 24 
гадзіны, а яго апошняя трапеза складалася з ячменнай 
кашы і дзікіх карэнняў.

Падчас раскопак паселішча індзейцаў макаў (Азэт, 
штат Вашынггон), якое загінула ў выніку нечаканага апоў- 
зка і доўгі час было пахаванае пад ім, Рыча >д Даўфэрці 
здабыў цікавую інфармацыю пра гістарычнае паляванне 
на кітоў на паўночна-заходнім узбярэжжы Паўночнай Аме- 
рыкі. Вільготнае балота пакрыла дамы з кедравых бярвен- 
няў на беразе акіяна, герметычна закупорыла іх начынне 
і абараніла яго ад разоуральнага ўздзеяння атмасферы. 
Паселішча Азэт было заснавана больш за 2000 гадоў таму 
і выяўлена зноў у XX ст. Пахаваныя дамы, якія знайшоў 
Даўфэрці, утрымлівалі надзвычай багатую інфармацыю пра 
жыццё племені макаў, яго мастацкія традыцыі на працягу 
многіх стагоддзяў. Тлустая гразь захавала сцены, балкі, 
палаці і прыгожыя цыноўкі. Драўляныя рыбалоўныя багры, 
чашы для тлушчу цюленяў, запасныя скрыні, зробленыя 
з кедру, і кітовыя гарпуны былі ачышчаны пры дапамозе 
моцных вадзяных струменяў, якія ліліся са шлангаў, лёгка 
змываючы бруд з мяккага дрэва. Але найбольш вартай 
увагі знаходкай стаў кітовы плаўнік у футляры з чырвонага 
кедру, інкруставанага зубамі марской выдры - рытуальны 
прадмет, аналагаў якому больш няма ў Паўночнай Аме- 
рыцы. Шчаслівы той археолаг, які натрапіў на помнік, 
што захоўваўся ў такіх жа ўмовах, як і Азэт. Аднак такія 
выпадкі больш выключэнне, чым правіла.

Арктычны холад літаральна замарожвае мінуўшчыну, 

часта ў найболып драматычным яе праяўленні. Так архе- 
олагам удалося раскрыць трагедыю знікнення віктарыян- 
скай экспедыцыі. 19 мая 1845 г. ветэран Арктыкі, зна- 
каміты даследчык сэр Джон Франклін пакінуў Лондан у 
складзе добра аснашчанай арктычнай экспедыцыі з мэтай 
вывучэння вядомага Паўночна-заходняга калідора, які пе- 
расякаў Паўночную Канаду. Ваенныя караблі «Эрэус» і 
«Тэрор» выйшлі з Заходняй Грэнландыі і накіраваліся на 
далёкую Поўнач, каб болып ужо ніколі не вярнуцца. Няг- 
ледзячы на доўгія пошукі, прычына іх гібелі так і не была 
высветлена амаль да 1980 г., пакуль на дапамогу не прый- 
шла сучасная судовая медыцына.

У 1981 г. антраполаг Ован Біці звярнуўся за дазволам 
на эксгумацыю рэшткаў, якія засталіся ад людзей Фран- 
кліна — старшыні Джона Тарынггона, вопытнага марака 
Джона Хартнэла і ўладальніка карабля Вільяма Брайена. 
Яны былі пахаваны на востраве Бічы ў Канадскай Арк- 
тыцы. Іх целы вельмі добра захаваліся. Цела Тарынггона 
было пакрыта блакітнай тканінай з воўны, аздобленай бе- 
лай стужкай. Самаробная жалезная пласцінка (магчыма, 
яна была выраблена з бляшанкі ад кансерваў), утрымлівала 
надпіс: «Джон Тарынгтон, памёр 1 студзеня 1846 года ва 
ўзросте 20 гадоў». Ламаючы пазногці, рабочыя ачысцілі 
лёд вакол вечак дамавіны. Цела было заледзянелым. 3 
дапамогай вёдраў з гарачай вгдой растапілі лёд. Спачатку 
з’явілася ніжняя часгка цела Тарынггона, якая поўнасцю 
захавалася, а потым вачам даследчыкаў адкрыўся верх яго 
сарочкі. На галаве нябожчыка была шапка з блакітнай 
воўны. Твар Джона Тарынгтона амаль поўнасцю ўцалеў. 
Яго разгледзелі, калі пінцэтам прыбралі рэшткі тканіны, 
якая пакрывала цела. Напачатку вучоныя нават не звяр- 
нулі асаолівай увагі на грубы малюнак ці то прымітыўны 
фотаздымак бацькоў Тарынгтона, паколькі перад імі быў 
сапраўдны твар чалавека XIX ст. Знешнасць яго адначасова 
і здзіўляла і палохала.

Джон Тарынгтон быў апрануты ў простыя палатняныя 
штаны шэрага колеру і белую кашулю ў блакітныя палоскі, 
з высокім каўнерам, перавязаную па таліі. Белая ў гарошак 
хустка пакрывала яго каштанавыя валасы. Поўнае рас- 
крыццё помніка дазволіла ўстанавіць, што рост Тарынггона 
быў 138 см. Ён быў вельмі змораны перад смерцю. Лаба- 
раторныя аналізы яго органаў сведчылі, што гэты малады 
чалавек сур’ёзна хварэў. Яго лёгкія пачарнелі пад уздзе- 
яннем вугальнага пылу і дыму, а таксама іншых шкодных 

рэчываў. Гэта не было нечаканасцю для вучоных, паколькі 
яны ведалі, што Тарынгтон быў качагарам. Ён хварэў на 
энфізему і туберкулёз лёгкіх і, магчыма, памёр ад запа- 
лення. Аднак сапраўдная прычына яго смерці, як потым 
выявілі,..зыходзіла ад праблем як фізічнай, так і маральнай 
сферы. Ён памёр ад смяротнай дозы атруты. Даследаванне 
метадам трасіруючых элементаў паказала, што яго валасы 
ўтрымлівалі больш за 600 долей свінцу на мільён адзінак.

Целы Джона Хартнэла і Вільяма Брайяна былі экс- 
гуміраваны ў 1986 г. і таксама неслі на сабе сляды сур’ёз- 
нага атручвання свінцом. Дэтальнае даследаванне Біці даз- 
воліла ўзнавіць карціну гібелі экспедыцыі ў выніку атруч- 
вання свінцом. Слабасць, дрэнны апетыт, нервовыя і бес- 
сэнсоўныя паводзіны, вострая дэпрэсія — усе гэтыя сімп- 
томы душэўнага прыгнечання ў выніку стрэсавых умоў 
Арктыкі таксама садзейнічалі смерці. Моцная канцэнтра- 
цыя свінцу, магчыма, знаходзілася ў прыпоі, якім запайвалі 
кансервы з ежай. Яе ўжывалі члены экспедыцыі і яна 
магла быць сапсаванай з-за дрэннай герметызацыі.

Безумоўна, мноства прычын выклікалі гібельную няў- 
дачу экспедыцыі Франкліна, але амаль ідэальныя ўмовы 
для захавання, якія стварыла Арктыка, дазволілі вучоным 
вылучыць сярод іх адну, галоўную, якая і прывяла да 
найвялікшай трагедыі XIX ст.

Усе ведаюць пра трагедыю старажытнарымскіх гарадоў 
Геркуланума і Пампеяў, разбураных падчас вывяржэння 
вулкана Везувія. Пад покрывам вулканічнага попелу і лавы 
добра захаваліся целы людзей, якія спасаліся бегствам ад 
небяспекі. Але такія выпадкі — рэдкасць у археалогіі. Тым 
не менш, калі яны здараюцца, то з’яўляюцца найвялікшай 
каштоўнасцю для вучоных. У VI ст. н.э. у выніку рап- 
тоўнага вулканічнага вывяржэння загінула невялікая вё- 
сачка Майя ў Серэне (Сан-Сальвадор). Бяда захапіла люд- 
зей за вячэрай. Яны тэрмінова пакінулі свае дамы, каб 
спасціся. Пад вулканічнымі рэшткамі была пахавана не 
толькі сама вёска, але і суседнія з ёю плантацыі пшаніцы 
і агавы. Праз некаторы час археалагічная экспедыцыя Пэй- 
сана Шытса раскапала загінуўшую вёску: дамы , надворныя 
пабудовы і тыя артэфакты, якія былі ўнутры. Яны ўбачылі 
вёску такой, якой яна была падчас трагедыі. Усе сядзібы 
ў Серэне складаліся з некалькіх асобных пабудоў, якія 
выконвалі кожная сваю функцыю. Гэта былі сталовая, 
спальня і г.д. Меліся і гаспадарчыя памяшканні, такія, як 
кухня, кладоўка і некаторыя іншыя. Саламяныя і чарато- 

100



выя дахі былі зроблены грунтоўна і выходзілі далёка за 
сцены дамоў. Пад гэтымі навесамі захоўваліся запасы ежы. 
У вялікіх керамічных пасудзінах са шчыльнымі накрыўкамі 
жыхары Серэна трымалі зерне. Стручкі перцу і звязкі 
кукурузы падвешвалі за балкі. У шчылінах паміж балкамі 
і дахам захоўвалі нажы. Прыкладна так захоўваюць свае 
запасы і сучасныя жыхары Цэнтральнай Амерыкі.

Археолагі даследавалі не толькі вёску, але і аддаленыя 
ад яе маісавыя палі. Пад покрывам попелу расліны вельмі 
добра захаваліся. Непашкоджанымі засталіся нават спелыя 
каласы. Верагодна вывяржэнне вулкана адбылося ў сезон 
збору ўраджаю — у жніўні. Помнікі Серэна раскрываюць 
гісторыю жыцця простай вёсачкі Майя і гэтым уяўляюць 
асаблівую цікавасць для вучоных.

Аднак большасць археалагічных помнікаў даносіць да 
нас толькі частку пахаваных у іх арганічных матэрыялаў. 
Шчаслівы той археолаг, які можа выявіць не толькі пры- 
лады працы, але і некаторыя рэшткі ежы: косці жывёл, 
кавалкі малюскаў, насенне альбо іншую ежу. Відавочна, 
што падобныя знаходкі былі звычайнымі для такога тыпу 
помнікаў. Іх толькі часткова можна параўнаць з помнікамі 
Азэт, Серэн і іншымі.

ВЫЯЎЛЕННЕ АРХЕАЛАГІЧНЫХ
ПОМНІКАЎ

Адкуль вы ведаеце, дзе трэба капаць? Альбо якім чынам 
вы ўстановіце наяўнасць археалагічнага помніка і зробіце 
даследаванне? Многія людзі здзіўляюцца, як шляхам рас- 
копак археолагі знаходзяць неабходны помнік? Акрамя Ta
ro, болыпасць думае, што яны проста кіруюцца цвярозым 
розумам альбо выкарыстоўваюць выпрабаваныя навуковыя 
тэхналогіі для вызначэння месцазнаходжання археалагіч- 
ных помнікаў.

Выяўленне археалагічных помнікаў — гэта нешта боль- 
шае, чым простае вызначэнне дагістарычнага паселішча з 
мэтай раскопак. Некаторыя помнікі настолькі відавочныя, 
што людзі не сумняваюцца ў іх выключнасці. Піраміда 
Гіза ў Егіпце на працягу апошняга тысячагоддзя адчула 
на сабе наступы турыстаў, паляўнічых за скарбамі ды 
іншых здабытчыкаў. Піраміда Сан у Тэаціхуакане (Мек- 
сіка) — гэта другі па лёгкасці выяўлення помнік. Усход 

Злучаных Штатаў Амерыкі адзйачаецца сотнямі курганоў, 
земляных умацаванняў, якія даволі лёгка распазнаць у 
навакольйым ландшафце. Помнікі такога тыпу звычайна 
проста ідэнтыфікаваць, бо яны былі вядомыя на працягу 
многіх стагоддзяў.

Большасць археалагічных помнікаў, аднак, даволі 
цяжка выявіць. Яны могуць складацца з нязначнай коль- 
касці керамікі альбо фрагментаў каменных прылад, якія 
ляжаць на паверхні зямлі. Іншыя паселішчы могуць быць 
пахаваны пад некалькімі футамі зямлі і вызначацца толь- 
кі па пэўных слядах на паверхні ў выпадку, калі апошнія 
не загінулі пад наплывам вады, эрозіі ветру ці нор, 
вырытых грызунамі. Могілкі вызначаюць па грудах ка- 
мянёў, вялікіх канцэнтрацыях адкладаў унутры горных 
прыстанішчаў і пячор альбо па вялікіх скапленнях пер- 
лавіц, пакінутых іх збіральнікамі. Выяўленне археалагіч- 
ных помнікаў залежыць ад лакалізацыі некаторых папе- 
раджальных слядоў, якія пакідаюць чалавечыя паселіш- 
чы. Пасля таго, як помнікі выяўлены, яны павінны быць 
зафіксаваныя, з паверхні сабраны адпаведныя калекцыі, 
каб скласці агульнае ўяўленне пра людзей, якія некалі 
там жылі.

ВЫПАДКОВЫЯ АДКРЫЦЦІ

ІДэлыя раздзелы гісторыі былі вернуты з нябыту дзя- 
куючы выпадкова адкрытым помнікам, артэфактам альбо 
шкілетам. Праблема ў тым, што ўсе гэтыя знаходкі стра- 
цілі сваё асяроддзе. Глыбокая запашка, іншыя пашкод- 
жанні, а таксама пабудова плацін садзейнічаюць знік- 
ненню ці затапленню каштоўных помнікаў. Калі пад 
сучасным Мехіка пракладвалі метро, у падземным тунелі 
працягласцю ў 28 міль былі выяўлены надзвычай багатыя 
археалагічйыя матэрыялы. Мехіка ўзводзілі на месцы 
былога горада ацтэкаў Тэначцітлана, адкрытага Эрнанам 
Картэсам у 1521 г. Невялікія рэшткі гэтага горада сёння 
можна ўбачыць і на паверхні. Але пад зямлёй будаўнікам 
метро ўдалося знайсці больш за 40 тон керамічнага йа- 
чыння, 380 пахаванняў і нават невялікі храм, пабудаваны 
ў гонар бога ветру Эгекатля-Кецалькоатля. Гэты храм 
захавалі на сваім першапачатковым месцы як частку 
станцыі метро Піно Суарэз. Усе падземныя работы вяліся 

пад наглядам экспертаў-археолагаў, якія мелі права спы- 
ніць будаўніцтва кожны раз, пры выяўленні цікавай ар- 
хеалагічнай знаходкі.

Яшчэ больш драматычнай была гісторыя адкрыцця вялі- 
кага Палаца Майя ў самым сэрцы Мехіка. Падчас бу- 
даўнічых работ выявілі галоўную святыню Тэначцітлана 
— храмы, узведзеныя ў гонар багоў Уіцылапочтлі і Тла- 
ласа. Пазней, у выніку даследаванняў мексіканскага архе- 
олага Эдуарда Матоса Моцтэзума было выяўлена не менш 
пяці выдатнейшых храмаў і мноства будынкаў. Яны ад- 
носіліся да 1390 г. да н.э. і нават раней. Храм, які наведаў 
іспанскі канкістадор Эрнан Картэс, меў 114 прыступак і 
барабан, такі гучны, што ён быў чутны на 6 міль навокал. 
Канкістадоры перанеслі барабан у пабудаваны непадалёку 
каталіцкі храм. Пакінутыя святыні былі ў небыцці аж да 
1970-х гадоў.

У заходнім свеце вядома мноства пахаванняў зброі, 
манет, прылад працы, рытуальных прадметаў, каштоўнас- 
цей, якія адкладваліся людзьмі «на чорны дзень». Па не- 
вядомых прычынах іх уладальнікі ніколі не вярталіся за 
сваімі скарбамі. Праз тысячу гадоў які-небудзь селянін 
выпадкова натрапіць на гэты скарб, і калі ён законапас- 
лухмяны грамадзянін, то абавязкова звернецца са сваёй 
знаходкай да спецыялістаў археолагаў, а калі не — яшчэ 
адзін каштоўны элемент мінулага будзе загублены для 
навукі.

Сама прырода часам адкрывае помнікі для нас, якія 
затым вострым вокам археолага канчаткова вызначаюцца 
сярод падобных да іх геалагічных утварэнняў. Алдувайская 
цясніна, напрыклад, - гэта толькі вялікая шчыліна на 
раўніне Серэнгеці ў Паўночнай Танзаніі. Старажытны зем- 
лятрус прывёў да ўтварэння глыбокай цясніны, на дне 
якой знаходзілася падэшва існаваўшага тут раней возера. 
Азёрныя адклады ўтрымлівалі старажытныя прылады працы 
і касцяныя скапленні, узрост якіх налічваў не меней чым 
1,75 млн. гадоў. Іх ніколі б не знайшлі, каб не землятрус 
ды не эрозія глебы.

Алдувайская цясніна — гэта, бадай, адзін з тых многіх 
існуючых помнікаў, калі прырода праяўляе неверагодную 
шчодрасць у раскрыцці мінулага.

103



СПЕЦЫЯЛЬНЫЯ АРХЕАЛАГІЧНЫЯ 
ПОШУКІ

Археалагічныя пошукі могуць быць вельмі разнастай- 
нымі: ад даследавання горада на працягу светлавога дня 
з мэтай выяўлення слядоў гістарычных збудаванняў да 
буйнамаштабных раскопак цэлага басейна ракі альбо яшчэ 
дрэніравання тэрыторыі, якое працягваецца некалькі гадоў. 
Ва ўсіх гэтых выпадках лёгка вызначыць тую мэту, да 
якой імкнуцца даследчыкі. Гэта выяўленне ўсіх наяўных 
слядоў старажытнага паселішча на дадзенай тэрыторыі. Ад- 
нак гэтай мэты дасягнуць немагчыма. Многія помнікі не 
пакідаюць слядоў на зямлі. I ніякія пошукі, якімі б яны 
не былі сур’ёзнымі, а метады дыстанцыйнага зандзіравання 
дасканалымі, ніколі не змогуць выканаць задачу ўсеагуль- 
нага даследавання. Ключ да эфектыўных археалагічных 
пошукаў знаходзіцца ў старанным планаванні даследавання 
перад тым, як яно адбудзецца і ў выкарыстанні разна- 
стайных тэхналогій для вызначэння магчымай шчыльнасці 
археалагічных помнікаў у рэгіёне.

Археалагічныя пошукі найбольш эфектыўныя ў мясцо- 
васцях з высахлай альбо даволі рэдкай расліннасцю, там, 
дзе археолагі могуць без перашкод бачыць зямлю. На 
тэрыторыях з пышнай вегетацыяй, такіх, напрыклад, як 
Амерыканскі Поўдзень, будуць заўважаны толькі найбольш 
прыкметныя земляныя ўмацаванні. I, безумоўна, тысячы 
помнікаў пахаваны пад жылымі кварталамі, паркамі, штуч- 
нымі азёрамі — тымі, якія радыкальна змянілі ландшафт 
у многіх месцах.

Вялікае значэнне мае інтэнсіўнасць палявых даследа- 
ванняў. Найбольш эфектыўнымі з’яўляюцца пошукі, якія 
ажыццяўляюцца пешкі, калі археолаг можа убачыць сляды 
артэфактаў, шэрую арганічную глебу даўно пакінутага па- 
селішча, ледзь заўважныя адзнакі некалі багатай раслін- 
насці. Усё гэта прыкметы наяўнасці схаванага пад зямлёй 
жытла. Узараныя палі могуць утрымліваць сляды попелу, 
фрагменты артэфактаў альбо рэшткі падмуркаў хат. Кас- 
цяныя адклады, каменныя прылады, керамічныя фрагменты 
і іншыя знаходкі дагістарычнай жыццядзейнасці даволі лёг- 
ка выяўляюцца ва ўзаранай глебе. Назіранне — гэта ас- 
ноўны спосаб выяўлення археалагічных помнікаў і дасле- 
давання няўлоўных адносін паміж дагістарычнымі пасе- 
лішчамі і тым прыродным атачэннем, у якім яны існуюць.

104



Археолагі ведаюць вялікую колькасць разнасгайных 
прыкмет, якія садзейнічаюць у пошуках. Шэрая зямля з 
нары грызуноў, невялікая колькасць расшчэпленых чала- 
векам камянёў з берагоў высахлага рачнога русла, цёмныя 
адзнакі на раллі, керамічныя чарапкі — усё гэта тыя 
самыя прыкметы, якія яны шукаюць. Часта інфармацыя 
пра магчымыя помнікі закладзена ў аповядах мясцовага 
насельніцтва.

Аднак археалагічныя пошукі — гэта нешта большае, 
чым звычайная прагулка за горад. Яны могуць праводзіцца 
з рознай інтэнсіўнасцю. Менш інтэнсіўнае даследаванне — 
больш агульныя вынікі. У дадзеным выпадку археолаг вы- 
вучае толькі найболып заўважныя і даступныя помнікі, 
звычайна вялікіх памераў ці найболып вядомыя. Генрых 
Шліман выкарыстоўваў менавіта такі спосаб пошукаў, калі 
выявіў месцазнаходжанне старажытнай Троі ў Гісарліку ў 
Турцыі ў 1870 г. Гэтак жа рабілі Джон Лойд Стэфэнс і 
Фрэдэрык Катэрвуд, калі наведалі Юксмал, Паленке і ін- 
шыя паселішчы майя ў Цэнтральнай Амерыцы на пачатку 
1840 г. Такія павярхоўныя даследаванні толькі крыху за- 
кранаюць археалагічны помнік. Больш напружаныя пошукі 
разлічаны на збор значна большай інфармацыі пра ўсе 
магчымыя помнікі дадзенай мясцовасці. Гэтую інфармацыю 
даследчыкі атрымліваюць ад мясцовых жыхароў і зем- 
леўладальнікаў. Аднак, як і раней, помнікі, выяўленыя 
такім чынам, маюць даволі вялікія памеры і найбольш 
цікавыя, а таму і гэтае даследаванне не дастаткова поўнае. 
Тым не менш, такі метад піырока выкарыстоўваецца ва 
ўсім свеце, асабліва ў тых мясцовасцях, дзе археолагі 
ніколі не былі раней. Яго ўжывала ў сваіх даследаваннях 
на Крыце ў 1900 г. археолаг Гарыет Хэйвз. Яна абышла 
ўсе навакольныя вёскі і апытала мясцовых жыхароў пра 
існаванне магчымых старажытных паселішчаў. Дзякуючы 
гэтаму, яна знайшла і раскапала невялікі мінойскі горад 
Гурнію.

Вялікая колькасць адкрыццяў будзе зроблена ў тым 
выпадку, калі археолагі праводзяць сістэматычнае дасле- 
даванне адносна абмежаванай тэрыторыі. Гэты тып пошу- 
каў уключае ў сябе не толькі шырокае апытанне мясцовага 
насельніцтва, але і сістэматычную праверку гэтых даных 
непасрэдна на зямлі. Вынікі праверак і могуць прывесці 
да большасці адкрыццяў. Аднак і гэтая інфармацыя не 
можа быць дастаткова поўнай, паколькі пошукі праводзяц- 
ца толькі на ўжо вядомых помніках. Яны не ахопліваюць 

тэрыторыю даследавання цалкам і не вызначаюць коль- 
касныя суадносіны паміж помнікамі кожнага тыпу, якія 
існуюць у рэгіёне.

Найбольш інтэнсіўныя доследы праводзяцца групай ар- 
хеолагаў, якой з канца ў канец даследуецца ўся тэрыторыя, 
часцей за ўсё па прамых лініях, паміж якімі ўстанаў- 
ліваецца пэўная дыстанцыя. Такія даследаванні звычайна 
абапіраюцца на старанна падрыхтаваныя навуковыя пра- 
екты. Вучоныя стараюцца даказаць, што выяўленыя імі 
месцы помнікаў адпавядаюць рэальным тыпам дагістарыч- 
ных паселішчаў і ў большай ступені там, дзе ўжо была 
праведзена археалагічная разведка. Паміж 1979 і 1981 гг. 
група археолагаў пад кіраўніцтвам Гарта Сэмпсана дасле- 
давала тэрыторыю ў некалькі тысяч квадратных міляў у 
даліне ракі Сікоў у Паўднёвай Афрыцы. Яны шукалі сляды 
дзейнасці паляўнічых-збіральнікаў позняга каменнага веку. 
Сэмпсан адзначыў, што болыпасць помнікаў размяшчалася 
на невысокіх узгорках і гарах шчыльнымі групамі. Ці 
адпавядаюць яны археалагічнай і дагістарычнай рэальнасці?

Каманда Сэмпсана распрацавала дакладны даследчы 
праект, на якім кожная частка вывучаемай тэрыторыі была 
выверана з дапамогай аэрафотаздымкаў, карт і на зямлі. 
Затым яны вырашылі некаторыя зоны выключыць з дас- 
ледавання на зямлі, паколькі тыя наўрад ці ўтрымлівалі 
многа помнікаў. Адвольна была выбрана тэрыторыя ў 85 
кв.км і пакрыта сеткай квадратаў па 1 га кожны. 66,75% 
гэтай доследнай тэрыторыі былі пройдзены пешкі, але пры 
гэтым найбольш крутыя схілы і балоты не наведваліся. I 
толькі 6,1% вывучанай плошчы ўтрымліваў археалагічныя 
помнікі. Менавіта яны сведчылі пра тое, што групы пом- 
нікаў, якія назіралі археолагі, існавалі ў рэальнасці і зай- 
малі тэрыторыю ў цэнтры мясцовасці без усялякіх прыкмет 
жыццядзейнасці чалавека. Сэмпсан змог даказаць, што 
64% помнікаў на даследаванай тэрыторыі размешчаны на 
30% працэнтах зямлі, усе ў межах 1 км ад надзейнай 
воднай крыніцы. Для статыстыкі такое размяшчэнне над- 
звычай важнае. Дадзенае даследаванне ўтрымлівае інфар- 
мацыю пра старажытнае паляванне і жыццядзейнасць па- 
селішча.

Безумоўна, большасць археалагічных даследаванняў 
фіксуе толькі пэўныя ўзоры помнікаў у тым ці іншым 
рэгіёне, нават калі мэтай археалагічных пошукаў з’яў- 
ляецца складанне плана месцазнаходжання кожнага з дагіс- 
тарычных паселішчаў. Менавіта такая задача стаяла перад 

даследаваннем мексіканскай даліны Бэйсін — цэнтра дома 
Тэаціхуакана і ўсёй цывілізацыі ацтэкаў за мінулыя 2000 
гадоў. Даследчыкі сачылі за тым, каб фіксаваліся ўсе змены 
ў тыпах паселішчаў пачынаючы яшчэ задоўга да росквіту 
Тэаціхуакана пасля 100 г. н.э. да Іспанскай канкісты і 
пазней. Але нават і ў гэтым выпадку вучоныя вымушаны 
будуць прызнаць, што ім удалося раскрыць толькі не- 
вялікую частку помнікаў Бэйсіна, паколькі большасць тэ- 
рыторыі сталіцы ацтэкаў Тэначцітлана і яго прыгарады 
па-ранейшаму знаходзяцца пад падмуркамі Мехіка.

Раней археолагі засяроджвалі сваю ўвагу ў асноўным 
на прыкметных помніках, тых, якія без цяжкасці можна 
знайсці. Але зараз, калі многім помнікам пагражае небяс- 
пека пад уздзеяннем індустрыялізацыі, яны спяшаюцца 
выявіць як мага больш дагістарычных мясцін. Як правіла, 
вынікі гэтых пошукаў заносяцца ў інвентарны вопіс архе- 
алагічных крыніц, размешчаных на вызначанай тэрыторыі. 
У выпадку, калі якая-небудзь з гэтых тэрыторый была 
ўзарана альбо забудавана, усе складанасці кантролю за 
існаваннем археалагічных помнікаў у гэтай зоне кладуцца 
на плечы археолагаў. Часу, аднак, застаецца мала, фінансы 
таксама абмежаваныя. Усё, што могуць зрабіць даследчыкі 
ў такой сітуацыі,— гэта вызначыць ступень прасторавага 
размяшчэння археалагічных помнікаў, каб потым даследа- 
ваць выбраную тэрыторыю больш дэталёва. Такія тэрыто- 
рыі вызначаюцца за кошт старанна распрацаванага дас- 
ледчыцкага праекта і разнастайных ведаў, якія садзей- 
нічаюць такому вызначэнню. Шчыльнасць размяшчэння 
помнікаў у гэтых мясцовасцях з’яўляецца асновай для 
абагульнення ад эталонных тэрыторый да больш шырокіх 
рэгіёнаў. Надзейнасць абагульненняў правяраецца шляхам 
устаноўленых статыстычных метадаў. Вышэйадзначаны 
спосаб археалагічнага даследавання, які часта называецца 
прадказальнай мадэллю, яшчэ адносна новы і часткова 
спрэчны. Ён дапушчальны як метад падліку буйнамаштаб- 
ных разбурэнняў археалагічных помнікаў у выніку пра- 
мысловай дзейнасці. Археолагі не могуць спыніць разбу- 
рэння кожнага помніка, які знаходзіцца ў небяспецы. Са- 
мае лепшае, што яны могуць зрабіць,— гэта садзейнічаць 
прыняццю пэўных законаў па ахове помнікаў. I толькі 
некаторыя з іх могуць быць раскапаныя перад далейшым 
разбурэннем, а некаторыя — узноўлены дзеля прагрэсу.

Усе археолагі адказныя за захаванне нашай спадчыны 
—каштоўных археалагічных крыніц. Археолагі Паўночнай 

Амерыкі ўсё больш намаганняў прысвячаюць захаванню 
помнікаў, імкнуцца стрымаць працэс памяншэння архе- 
алагічных крыніц. Такая дзейнасць называецца аховай 
культурных рэсурсаў і ўключае ў сябе не толькі выяў- 
ленне і даследаванне помнікаў, але і ўплывае на пры- 
няцце адпаведных рашэнняў, якія датычацца далейшага 
іх лёсу.

Відавочна, што дакладныя карты і запісы — вельмі 
істотная рэч для археалагічных пошукаў. А выяўленне 
месцазнаходжання помнікаў бяссэнсава, калі не зрабіць 
ніякіх высілкаў для вызначэння іх сутнаці і ўзросту. Ніхто 
не мае такіх сродкаў, каб раскапаць усе помнікі, пазна- 
чаныя ў даследаванні. Але ў малавядомых мясцовасцях 
рэпрэзентыўныя калекцыі з паверхні выяўленых помнікаў 
надзвычай важныя. Артэфакты, знойдзеныя на паверхні 
аднаго з іх, могуць раскрыць нам гісторыю яго заснавання, 
а таксама жыццядзейнасці, якія некалі мелі тут месца. 
Калекцыі з паверхні помніка могуць даць значна менш 
інфармацыі, чым поўнае яго даследаванне, паколькі верхні 
пласт артэфактычных залежаў можа быць пашкоджаны ў 
выніку разграблення, эрозіі, выветрывання глебы альбо но- 
рамі грызуноў. Помнік мог засяляцца людзьмі неаднара- 
зова. Акрамя таго, тут маглі быць сканцэнтраваны розныя 
тыпы чалавечай дзейнасці, напрыклад, паляванне, вытвор- 
часць каменных прылад. Кожны аб’ект, узяты з паверхні 
такога тыпу помніка, павінен заняць у калекцыі адпаведнае 
месца, згодна старанна складзенага плана. Але і пасля 
гэтага сабраныя на паверхні помніка калекцыі ніколі не 
заменяць археалагічных раскопак.

ДЫСТАНЦЫЙНАЕ ЗАНДЗІРАВАННЕ

Каб даследаваць мінулае, усё больш і больш археолагаў 
звяртаецца да сучасных прыбораў і тэхналогій. Некаторыя 
з іх з’яўляюцца прыхільнікамі так званай «неразбуральнай 
археалогіі». Маецца на ўвазе археалагічнае даследаванне 
без раскопак і збірання калекцый артэфактаў. Апошнія, 
на думку гэтых вучоных, толькі прыносяць непапраўную 
шкоду помніку. Галоўная роля ў гэтых даследаваннях ад- 
водзіцца дыстанцыйнаму зандзіраванню, да якога адно- 
сяцца аэрафотаздымка, разнастайныя радыёлакацыйныя і 
магнітныя ўстаноўкі.

Аэрафотаздымка

Вывучэнне археалагічных помнікаў сёння немагчыма 
без ужывання тэхналогіі аэраздымкаў. Аэрафотаздымка да- 
зваляе паглядзець на мінулае зверху. Помнікі могуць быць 
сфатаграфаваны з усіх бакоў у розны час і ў розную пару 
года. Многія помнікі, якія амаль не пакінулі слядоў на 
паверхні зямлі, адкрыты дзякуючы аналізу аэрафотаздым- 
каў. Большасць зямлянак і іншых складаных збудаванняў 
былі зруйнаваныя ў выніку ворыва ці эрозіі, аднак іх 
першапачатковая планіроўка даволі выразна прачытваецца 
з паветра. Узыход і захад сонца можа пакідаць вялікія 
цені на зямлі, падкрэсліваючы рэльеф ужо амаль зніклых 
валоў альбо равоў; рысы помніка паўстаюць у касых яго 
промнях. Гэту з’яву часам называюць ценявымі помнікамі.

У некаторых мясцовасцях археалагічныя помнікі можна 
вызначыць па розніцы ў колеры глебы і ўрадлівасці рас- 
лінных культур на асобных яе частках. Такія прыкметы 
цяжка заўважыць на паверхні зямлі, але з вышыні іх, як 
правіла, добра відаць. Рост ураджайнасці і колер сельска- 
гаспадарчых культур моцна залежыць ад колькасці віль- 
гаці, якую расліны выцягваюць з глебы і субглебы. Калі 
культурны пласт быў павялічаны за кошт вырытых равоў 
і ям, у далейшым запоўненых ці, напрыклад, калі пры 
фарміраванні штучных валоў і курганоў была выкарыстана 
дадатковая глеба, то рост ураджайнасці на помніках такога 
тыпу даволі высокі. I наадварот, у тых месцах, дзе куль- 
турны пласт быў выдалены і неўрадлівая зямля аказалася 
ля самай паверхні альбо пад добрай глебай, у якой зна- 
ходзяцца неарганічныя матэрыялы, такія, як брукаваная 
вуліца, то ў гэтым выпадку расліннасць будзе не вельмі 
густой. Такім чынам, цёмныя адзнакі засеянай зямлі мо- 
гуць быць археалагічнымі равамі ці ямамі, а святлейшыя 
лініі — пабудовамі.

Большасць нашай планеты ўжо была адзнята з вышыні 
24 тыс. футаў ваеннымі фатографамі. Гэты вопыт быў 
выкарыстаны археолагамі для вывучэння аддаленых тэры- 
торый накшталт даліны Віру ў Перу. Група археолагаў 
пад кіраўніцтвам Гордана Віллей пазначыла 315 помнікаў 
на тапаграфічнай карце гэтай даліны. Большасць з іх скла- 
далі каменныя будынкі ці сельскагаспадарчыя тэрасы, ін- 
шыя — рэшткі курганоў, якія на фотаздымку праявіліся 
ў выглядзе невялікіх узгоркаў. Выкарыстоўваючы аэраз- 
дымкі, Віллей з’эканоміў час, адведзены на даследаванне.

У выніку ён змог дакладна вызначыць многія помнікі, 
перш чым адправіцца ў поле. Пасля наведання вышэйад- 
значаных паселішчаў была складзена вельмі цікавая 
гісторыя развіцця розных тыпаў помнікаў у даліне Віру 
на працягу тысячагоддзя. Гэта быў вынік узаемадзеяння 
палявых вышукаў і аэрафотаздымкаў.

У апошнія гады стала магчымым выкарыстанне розных 
прыбораў паветранага дыстанцыйнага зандзіравання з тым, 
каб папоўніць каштоўныя вынікі чорна-белых фотаздымкаў. 
Інфрачырвоная трохслаёвая плёнка, адчувальная да зялё- 
нага, чырвонага і інфрачырвонага колераў, выяўляе сонеч- 
нае выпраменьванне, адлюсграванае ў бліжэйшым краі 
электрамагнітнага спектра; некаторыя з сонечных промняў 
проста нябачныя для няўзброенага вока. Разнастайныя ад- 
люстраванні культурных і прыродных структур праяўля- 
юцца на плёнцы ў выглядзе адрозных ад звычайных «па- 
мылковых» колераў. Пышны рост расліннасці ў далінах 
якой-небудзь ракі выяўляецца ў ярка-чырвоным колеры. 
Гэтыя варыяцыі чырвонага дапамаглі прасачыць дробныя 
падземныя крыніцы, якімі кожную вясну карысталіся дагіс- 
тарычныя людзі на паўднёвым захадзе Амерыкі. Ужыванне 
археолагамі даных інфрачырвоных выпраменьванняў можа 
вывесці іх да адкрыцця раней невядомых стаянак і вёсак 
старажытных паляўнічых.

Сканіраванне зямной паверхні 
з самалёта і спадарожніка

У некаторых мясцовасцях багатая вегетацыя перашкад- 
жае археалагічным вышукам, як, напрыклад, на землях 
майя. На працягу многіх гадоў археолагаў здзіўляла, як 
народу майя ўдавалася пракарміць сябе. Да канца не выяў- 
леным засталося месцазнаходжанне некаторых іх гарадоў 
і рэлігійных цэнтраў. Вучоныя прыйшлі да думкі, што 
насельніцтва майя існавала за кошт ляднага земляробсгва. 
Гэта сістэма выкарыстоўваецца яшчэ і сёння: людзі спа- 
чатку выкарчоўваюць і спальваюць лес, а затым апра- 
цоўваюць зямлю на працягу трох-чатырох гадоў перад 
тым, як пакінуць яе і рушыць на новыя некранутыя дзя- 
лянкі. Тым не менш, зараз ужо вядома мноства помнікаў, 
дзе насельніцтва было намнога больш, чым магла яго за- 
бяспечыць такая прымітыўная сельскагаспадарчая сістэма. 
Шэраг археалагічных даследаванняў і раскопкі пацвердзілі, 

што майя ўмелі асушаць балоты і выкарыстоўвалі іры- 
гацыю, аднак буйнамаштабная разведка аказалася немаг- 
чымай у зарасніках джунгляў.

Найбольш вядомым прыборам для сканіравання павер- 
хні з'яўляецца матрычны фарміравальнік выяўленчага сіг- 
налу, які выкарыстоўваецца самалётамі, спутнікамі і нават 
касмічнымі караблямі. Адна з яго разнавіднасцей — гэта 
SLAR (бартавая радыёлакацыйная станцыя бакавога агля- 
ду). Ён пранізвае тэрыторыю па абодва бакі ад шляху 
самалёта і выкарыстоўвае прыборы, якія вычэрчваюць 
пульсуючыя лініі ў форме пэўных вобразаў, не залежна 
ад таго, прысутнічаюць ці не на паверхні зямлі адпаведныя 
цёмныя плямы.

Група археолагаў скарыстала спецыяльную сенсорную 
сістэму, здольную глыбока працяць тэрыторыю, пакрытую 
шчыльным лесам. Скрозь пласты глею і каранёвыя за- 
раснікі былі выяўлены і занесены на карту старажытныя 
дарогі, маставыя і іншыя зробленыя чалавекам пабудовы, 
нябачныя на паверхні. Археолагі адкрылі для сябе неча- 
каныя і вялікія вартасці радара, сканструяванага НАСА 
(Нацыянальны камітэт па аэранаўтыцы і даследаванню кас- 
мічнай прасторы) для ўлоўлівання сігналаў з Месяца, a 
таксама радыёлакатара са штучнай апертурай (радар, вы- 
карыстаны для эксперыменту з майя быў на самай справе 
зроблены для зандзіравання паверхні Венеры). У палётах 
над далінай майя, якія ажыццяўляліся ў 1978 і 1980 гг. 
былі выкарыстаны чорна-белая і каляровая інфрачырвоныя 
плёнкі. Калі ўся адкрытая нерухомасць была пазначана 
на тапаграфічнай карце, яна праявілася не толькі ў вы- 
глядзе плям, якія ўтваралі гарадскія пагоркі і пабудовы, 
але і ў выглядзе няправільнай формы рашоткі з шэрых 
ліній унутры забалочаных тэрыторый. Паблізу большасці 
з іх ужо знаходзіліся вядомыя помнікі. Гэтыя лініі суст- 
ракаліся як у форме лесвіцы, так і ў крывалінейным ва- 
рыянце і дакладна адпавядалі абазначэнням на мясцовасці 
сістэмы каналаў у Мексіканскай даліне. Далейшае выка- 
рыстанне радара, як лічаць даследчыкі, дазволіць даказаць, 
што вялікія запасы ежы ў майя ўтвараліся за кошт сель- 
скагаспадарчай дзейнасці на асушаных балотах, а таксама 
развітай сістэмы апрацоўкі зямлі, сляды якой сёння цяжка 
заўважыць на яе паверхні. Тым не менш радыёлакацыйны 
метад з’яўляецца яшчэ даволі эксперыментальным.

Спадарожнікавы фарміравальнік выяўленчага сігналу 
выкарыстоўваецца для ваеннай і экалагічнай разведкі. Най- 

больш вядомыя спадарожнікі адносяцца да серыі «Лэндсэт» 
(Landsat). Яны сканіруюць зямлю разам з прыборамі, якія 
счытваюць і фіксуюць інтэнсіўнасць адлюсграванага святла 
і інфрачырвоную радыяцыю з паверхні зямлі. Апошнія 
ўзоры сканіруючых прылад фіксуюць толькі тыя нерухо- 
масці, якія маюць 90 футаў У шырыню. Аднак ужо існуюць 
французскія спадарожнікі сістэмы SPOT, якія могуць зды- 
маць аб’екты шырынёй 60 футаў. Кошт такіх прыбораў 
дасягае 3000 і болей долараў. Таму толькі добра забяспе- 
чаныя даследчыкі альбо тыя, хто мае надзейных спонсараў, 
могуць дазволіць сабе выкарыстоўваць такую рэвалюцый- 
ную тэхніку. Сістэма «Лэндсэт» стварае цэласнае ўяўленне 
пра велізарны рэгіён, даследуе зямную паверхню з розных 
бакоў: якасць глебы, расліннасць, тапаграфію і шмат чаго 
іншага. 3 дапамогай камп’ютэра вычэрчваюцца спецыяль- 
ныя планы вывучаемых тэрыторый. Яны з’яўляюцца фо- 
нам, на які потым наносяцца ўсе даныя аэрафотаздымкі 
і наземнай разведкі археалагічных помнікаў. Гэтыя даныя 
з дапамогай электронных прыбораў ператвараюцца ў фо- 
тавыявы і мазаічныя карты. Безумоўна, яны падаюцца у 
надзвычай вялікім памяншэнні, у маштабе 1:100000. Вы- 
ключэннем з’яўляюцца даследаванні агульнага характару. 
Фарміравальнік выяўленчага сігналу серыі «Лэндсэт» мае 
вялікае значэнне пры вывучэнні сучаснага і мінулага пры- 
роднага асяроддзя. Ён можа з’явіцца асновай для больш 
канкрэтнага даследавання на зямлі і ў паветры. 3 цягам 
часу спадарожнікавыя і матрычныя фарміравальнікі ўсё 
болып і больш будуць выкарыстоўвацца ў археалогіі. Але 
ў бліжэйшай будучыні іх шырокае распаўсюджанне будзе 
стрымлівацца высокім коштам.

Геаграфічныя інфармацыйныя сістэмы

Якасць археалагічных вышукаў у значнай ступені за- 
лежыць ад дакладнага картаграфавання. Месцазнаходжанне 
археалагічных помнікаў фіксуецца на буйнамаштабных та- 
паграфічных картах і звязваецца з ландшафтам. 3 улікам 
гэтых карт была створана новая камп’ютэрная методыка 
картаграфавання, вядомая пад назвай геаграфічных інфар- 
мацыйных сістэм (ГІС). 3 дапамогай камп’ютэра адбыва- 
ецца працэс выяўлення інфармацыі прасторавага характа- 
ру, яе накаплення, аналізу і ўзнаўлення. ГІС фіксуе даныя 
картаграфавання вывучаемай тэрыторыі, даныя статыстыч- 

нага аналізу і на іх аснове стварае інфармацыйную базу. 
Камп’ютэр таксама перапрацоўвае інфармацыю, якая ўтва- 
раецца пры спалучэнні рознага роду даных.

База даных ГІС фарміруецца на падставе графічнай 
інфармацыі, якая з дапамогай спецыяльных прыбораў уво- 
дзіцца ў камп’ютэр, а таксама на падставе даных спут- 
нікавага сканіравання. Складанае праграмнае забеспячэнне 
ГІС дазваляе спрасціць працэс збора даных, іх апрацоўку 
і аналіз. 3 дапамогай ГІС можна маніпуляваць велізарнай 
колькасцю даных, што асабліва важна пры даследаванні 
вялікіх па плошчы паселішчаў (раздзел 10). Тое, на што 
часам трацяцца гады, можна зрабіць за некалькі хвілін і 
нават секунд. Вызваляецца час, каб даследаваць прыродныя 
асаблівасці і тых тэрыторый, на якіх археалагічныя помнікі 
не выяўлены. Гэта дазваляе выпрацаваць цэласны погляд 
на іх размяшчэнне ў прасторы, вызначыць ролю асяроддзя 
ў працэсе фарміравання помніка.

Прымяненне ГІС у рабоце археолагаў яшчэ не набыло 
дастатковага размаху. Але Вінсэнт Гафні і Зоран Станчыч, 
напрыклад, выкарыстоўвалі ГІС пры вывучэнні тэрыторыі 
вострава Хвар на далмацкім узбярэжжы. Быў вычарчаны 
спецыяльны план тэрыторыі, умоўна раздзелены на асобныя 
ячэйкі па 20 м кожная. Затым вучоныя сабралі даныя пра 
ўсе высотныя: адзнакі гэтай тэрыторыі, стан глебы, геалогію 
і мікраклімат. Правялі палявыя даследаванні, у працэсе 
якіх наведалі і зафіксавалі кожны вядомы археалагічны 
помнік — ад старажытных селішчаў да пабудоў пострым- 
скага перыяду. Уся выяўленая інфармацыя была занесена 
ў камп’ютэр і створаны банк даных. Пасля гэтага яны 
спалучылі вышэйадзначаную інфармацыю з данымі ГІС, 
атрыманымі ў выніку вывучэння тэрыторыі помнікаў з 
дапамогай спецыяльных прыбораў, даследавання зямной па- 
верхні ўнутры гэтай тэрыторыі і тых фактараў, якія спры- 
ялі месцаразмяшчэнню археалагічных помнікаў. У выніку 
археолагі заўважылі, што болынасць рымскіх віл размяш- 
чалася на добрай, урадлівай глебе. 3 дапамогай ГІС удалося 
рэканструяваць розныя тыпы прыроднага асяроддзя ў ста- 
ражытнасці, а таксама вызначыць спосабы захавання 
ўрадлівасці глебы.

Выкарыстоўвалі ГІС пры даследаванні Пампеяў і італь- 
янскія археолагі. Дзякуючы гэтай новай методыцы, а так- 
сама даследаванню матэрыялаў ранейшых раскопак 1862 
г., яны змаглі вывучыць і інтэрпрэтаваць жыццё загі- 
нуўшага падчас вывяржэння вулкана горада. 3 дапамогай 

камп’ютэра былі складзены археалагічныя і тапаграфічныя 
карты мясцовасці, распрацавана сістэма дэтальнага апі- 
сання ўсіх знаходак з горада і навакольнай тэрыторыі. У 
камп’ютэр былі ўведзены графічныя выявы тысячы артэ- 
фактаў, іх месцазнаходжанне пазначана на плане — кан- 
крэтныя дамы, пакоі і нават месцы. Вынікам такой працы 
стала стварэнне інфармацыйнай сістэмы «Неаполіс» аб’ёмам 
50 гігабайт. Яе значэнне надзвычай вялікае. На базе гэтай 
сістэмы былі праведзены даследаванні такіх важных тэм, 
як накірункі моды старажытнарымскага горада, узровень і 
вобраз жыцця жыхароў Пампеяў, распаўсюджванне трады- 
цыйных матываў фрэскавага жывапісу ў межах горада і 
інш.

Такім чынам, ГІС дазваляе выявіць і вывучыць усе 
наяўныя характарыстыкі і ўзаемаадносіны цэлай культуры 
альбо супольнасці.

Самым сучасным праектам ГІС у Паўночнай Амерыцы 
з’яўляецца Нацыянальная археалагічная база даных. Яна 
ўтрымлівае болып за 100 тыс. адзінак археалагічных спра- 
ваздач. У любы момант археолагі па тэлефоне ці элект- 
роннай пошце могуць звязацца з гэтым архівам і знайсці 
неабходную інфармацыю пра помнікі і асяроддзе вакол іх. 
Патрэбная інфармацыя была атрымана і зафіксавана з 
самых розных краін свету. Сістэма ГІС актыўна выкары- 
стоўваецца службай Нацыянальнага парка.

Падземныя метады дэтэкцыі

Усе археолагі мараць пра новыя рэвалюцыйныя метады 
пошуку, якія б дазволілі ім весці падземныя даследаванні 
без раскопак. Выкарыстанне радара і іншых электрамаг- 
нітных дэтэктараў сведчыць пра тое, што гэта мара пас- 
тупова здзяйсняецца. Кен Вікс з камандай егіптолагаў ужо 
распачалі доўгатэрміновую праграму картаграфавання ўсіх 
каралеўскіх грабніц у даліне Фараонаў. Каб зафіксаваць 
падземныя анамаліі і выявіць скрытыя пакоі пірамід, яны 
знялі тэрыторыю даліны з паветранага шара, пранізалі яе 
рэнтгенаўскімі промнямі і ультрагукавымі дэтэктарамі.

Раскопкі ў Серэне (Сан-Сальвадор) — выдатны прык- 
лад ужывання геафізічных метадаў даследавання. Невя- 
лікая вёска Майя ў выніку вулканічнага вывяржэння была 
пахавана пад 5 м попелу. Каб зняць пласты попелу, ву- 
чоныя напачатку выкарысталі бульдозер. Аднак гэта ака- 

залася надзвычай неэканамічным, паколькі плошча дасле- 
давання была даволі вялікай. Пэйсан Шытс пракансульта- 
ваўся з геафізікамі, якія параілі яму скарыстаць для гэтых 
мэт партатыўны сейсмограф, пранікаючы скрозь зямлю pa- 
flap і рэзістаметр. Шытс вызначыў узровень ударнай хвалі, 
дастатковай, каб пранізаць пласгы попелу. Затым ён пас- 
прабаваў самастойна ўтварыць узрыўныя хвалі такой жа 
моцы, абышоўшыся, аднак, без традыцыйнага дынаміта. 
Шытс ударыў малатком па стальной пласціне, усталяванай 
у глебу і прапусціў гэты гук праз 12 вельмі адчувальных 
мікрафонаў. Пахаваныя пад попелам жытлы вельмі хутка 
адрэагавалі. Сейсмограф адразу зафіксаваў усе зямныя ана- 
маліі. Але вынікі былі недасканалымі, паколькі нельга было 
адрозніць сапраўдныя пабудовы ад простых геалагічных 
утварэнняў.

Наступным крокам стала выкарыстанне пранікаючага 
радара. Гэты інструмент быў ужо знаёмы Шытсу па дас- 
ледаваннях на Алясцы. Для таго каб пазбавіцца ад усіх 
магчымых вібрацый, ён запрасіў некалькі запражаных ва- 
ламі сялянскіх павозак і загадаў ім марудна і раўнамерна 
перамяшчацца па пазначанай ім прамой лініі. Радар накі- 
раваў мікрахвалевую энергію глыбока пад зямлю. У хуткім 
часе вучоныя з дапамогай адлюстравальніка энергіі ўжо 
мелі ўяўленне пра падземную стратыграфію. Найболыпыя 
энергетычныя хвалі зыходзілі ад глінянай падлогі дамоў 
майя. Скарыстаўшы буравыя ўстаноўкі, Шытс праверыў 
атрыманыя даныя. Частка іх на самай справе ўказвала на 
вялікія па памерах пабудовы. На меншыя з іх радар, тым 
не менш, не адрэагаваў. Але ў працэсе камп’ютэрнага 
аналізу і картаграфіі яны ўсё ж былі выяўлены.

Напрыканцы свайго даследавання Шытс выкарыстаў рэ- 
зістаметр, які вымярае розніцу ў супраціўленні зямлі элек- 
трычнаму току. Каменныя ўмацаванні ці брукаваныя ма- 
ставыя ўтрымліваюць менш вільгаці, чым глыбокія ямы, 
запоўненыя мяккай зямлёй, альбо глеістыя равы. Гэтыя 
адрозненні дакладна фіксуюцца з дапамогай рэзістаметра. 
Ен адзначае «контуры» супраціўлення на сетцы квадратаў, 
на якія падзелены помнік. На добра асушанай глебе з 
дапамогай вымярэння супраціўлення можна вызначыць тэ- 
рыторыі з захаванымі ў іх старажытнымі валамі і ўма- 
цаваннямі. Шытс чакаў, што гліняная падлога керэнскіх 
жытлаў будзе лепш праводзіць электрычнасць, чым пласты 
акаляючага попелу. Вучоны склаў археалагічны план пом- 
ніка і ўвёў гэту інфармацыю ў камп’ютэр. На трохпраек- 

тным чарцяжы вывучаемай тэрыторыі абазначыліся «кон- 
туры» супраціўлення — зямныя анамаліі. 3 дапамогай бура 
ўдалося выявіць дзве вялікія па памерах старажытныя па- 
будовы.

Такім чынам, выкарыстанне камбінацыі геафізічных ме- 
тадаў з’явілася самым зручным і эканамічным спосабам 
выяўлення археалагічных нерухомасцей у Керэне, асабліва 
ў месцах, пакрытых шматслойнымі заваламі вулканічнага 
попелу, дзе прымяненне бульдозера аказалася малаэфек- 
тыўным.

Археолагі сёння непакояцца не толькі пра адкрыццё 
помніка, але і пра арганізацыю яго аховы . Археалагічны 
архіў налічвае тысячы помнікаў, якія ўжо немагчыма ад- 
радзіць. У сувязі з гэтым усе археолагі з’яўляюцца заха- 
вальнікамі гэтага архіва. Усё больш і болып археалагічных 
вышукаў суправаджаюць наступы бульдозераў і вялікія 
будаўнічыя праекты. Часта археолагі вымушаны падліч- 
ваць, колькі яшчэ помнікаў на даследаванай тэрыторыі 
засталося нераскрытымі, каб потым рэкамендаваць федэ- 
ральным ці дзяржаўным уладам скараціць здзяйсненне пра- 
ектаў, накіраваных на разбурэнне гэтых помнікаў. Такі 
тып археалагічных вышукаў абапіраецца на мясцовае дзяр- 
жаўнае альбо федэральнае заканадаўства, якое сведчыць, 
што археалагічныя помнікі з’яўляюцца важнымі прырод- 
нымі рэсурсамі. I такія законапраекты даволі дзейсныя. 
Без кампетэнтных даследаванняў і намаганняў з боку ахоў- 
ных органаў будучае археалогіі, асабліва ў некаторых ча- 
стках свету, напрыклад у Паўночнай Амерыцы ці Заходняй 
Еўропе, ставіцца пад сумненне. Для вывучэння просга 
нічога не застанецца.

РАЗДЗЕЛ 7

РАСКОПКІ

Звычайная яма ў зямлі, якая ў шэрагу іншых выдатных мясцін, 
магчыма, з’яўляецца найменш яскравай і цікавай, можа пры- 
цягваць увагу на працягу доўгага часу.

П.Г.Водхауз. 1919.

Сучасныя археалагічныя раскопкі — гэта дакладная 
навука, патрэбная людзям. Яе мэта — адкрыццё археа- 
лагічных помнікаў і іх зместу з найбольшай дакладнасцю. 
У гэтай главе апісваюцца асноўныя правілы раскопак і 
некалькі праблем, з якімі археолагам даводзіцца сутыкацца 
падчас працы ў полі. Аднак трэба ўлічваць, што на кожным 
помніку ўзнікаюць свае характэрныя праблемы, якія пат- 
рабуюць карэкціроўкі асноўных правілаў, пералічаных у 
гэтым раздзеле.

ПРАЦЭС АРХЕАЛАГІЧНАГА 
ДАСЛЕДАВАННЯ

У свой час археолагі скіроўвалі болыпую частку сваіх 
намаганняў на раскопванне адзінкавых помнікаў. Яны выбі- 
ралі перспектыўны помнік, раскопвалі яго і вывучалі зной- 
дзеныя артэфакты без клопату пра навакольнае асяроддзе. 
Сёння ж археолагаў хвалююць культурныя і экалагічныя 
сістэмы, узаемаадносіны паміж людзьмі і іх натуральнае 
асяроддзе. 3 новымі патрабаваннямі да навуковых метадаў 
у археалогіі больш увагі надаецца вывучэнню мясцовасці 
са спецыфічнымі, праблемна-арыентаванымі перспектывамі.

Рэгіянальная археалогія — болып складаны працэс, чым 
простае вывучэнне помніка. 3-за таго, што падчас дасле- 
даванняў узнікаюць праблемы, якія часта цалкам заблыт- 
ваюцца групамі спецыялістаў розных дысцыплін, неабходна 
стварэнне падрабязнага сістэматычнага планавання. Планы 
ствараюцца па пэўных правілах і дзейнічаюць як праваднік 

па агульным даследчым праекце. У вядомай ступені планы 
— гэта бягучы графік, які ствараецца і для кантралявання 
слушнасці вынікаў даследавання, і для таго, каб максі- 
мальна павялічыць эфектыўнасць выкарыстання грашовых 
сродкаў, людзей і часу.

Даследчыцкі план падзяляе працэс даследавання на 
некалькі пэўных этапаў. Гэтыя этапы паслядоўна і ўваж- 
ліва плануюцца, бо на кожным з іх выконваюцца пэўныя 
функцыі. Усе разам гэтыя этапы фарміруюць паслядоў- 
насць даследаванняў і падзяляюць бягучы графік на не- 
калькі стадый. Але гэта не азначае, што такія сгадыі 
абавязкова ў строгім парадку ідуць адна за адной. Нека- 
торыя могуць быць выкананы адначасова. Планы могуць 
стварацца па правілах, але яны павінны быць дастаткова 
гнуткімі і рухомымі, каб іх можна было прыстасаваць як 
да зменлівых абставін у полі, так і да індывідуальных 
патрэб. Таксама яны павінны ўзгадняцца з патрабаваннямі 
кожнага ўдзельніка праекта і злучацца з усімі карыснымі 
вынікамі даследаванняў для канчатковай публікацыі.

Археалагічнае даследаванне плануецца па наступных 
асноўных этапах:

Пастаноўка задачы. Вызначаецца праблема, правяра- 
ецца магчымасць яе выканання і вельмі ўважліва дасле- 
дуецца поўная падрыхтоўка праекта. Папярэдняе даследа- 
ванне асабліва важнае, бо яно дае магчымасць удакладняць 
даследчыя пытанні. Завершаны план уключае не толькі 
вызначэнне праблемы даследавання, але і фармуляванне 
спецыфічных мэтаў, выбар метадаў, якія можна выкары- 
стаць, і спецыфічных гіпотэз, якія трэба праверыць. На 
гэтым этапе таксама вызначаюцца прыметы фактаў, якія 
групе даследчыкаў неабходна разгледзець, каб праверыць 
свае гіпотэзы. Аднак планы павінны быць дастаткова гнут- 
кімі, каб не скоўваць даследаванне.

Ажыццяўленне. Капіталаўкладанні — вечная праблема 
археолагаў. Атрыманне дазволу на працу, раскопкі, пат- 
рэбнае абсталяванне і працоўную сілу — усё гэта важныя 
этапы ажыццяўлення.

Накапленне фактаў адбываецца падчас палявых дас- 
ледаванняў у працэсе папярэдняй разведкі тэрыторый, поў- 
намаштабнага абследавання ці раскопак.

Апрацоўка і аналіз. Археалагічныя матэрыялы бываюць 
самыя розныя — артэфакты, рэшткі ежы, будынкаў, ча- 
лавечыя шкілеты і г.д. Звычайна гэтыя знаходкі мыюцца, 
груба сартуюцца і ўносяцца ў вопіс перад упакоўкай для 

транспарціроўкі ў лабараторыю. Пасля ўсе матэрыялы і 
падрабязныя запісы, малюнкі і іншыя даныя, здабытыя ў 
полі, аналізуюцца. Гэта этап, на якім некаторыя адметныя 
матэрыялы накшталт радыевугляродных узораў і крупінак 
пылку адсылаюцца спецыялістам для аналізу. Большасць 
лабараторных аналізаў уключае падрабязную класіфікацыю 
артэфактаў, вывучэнне касцей жывёл і іншых харчовых 
рэштак. Гэта — аснова для далейшай інтэрпрэтацыі фактаў 
(раздзелы 8,9).

Інтэрпрэтацыя. На гэтым этапе ўсё ўключаецца ў ін- 
тэрпрэтацыйны сінтэз, каб даць адказы на даследчыцкія 
пытанні, пастаўленыя ў першапачатковым планаванні. Ан- 
трапалагічныя і гістарычныя факты звычайна даюць най- 
больш паслядоўныя інтэрпрэтацыі археалагічных крыніц 
(раздзел 13).

Публікацыя. Даследчы праект не з’яўляецца заверша- 
ным, пакуль канчатковыя вынікі не апублікаваны ў дас- 
тупнай для іншых вучоных форме. Некаторыя археолагі 
нядбайна ставяцца да публікацый, пры гэтым забываюць, 
што неапублікаваны помнік з’яўляецца сапраўды разбура- 
ным не толькі ў працэсе раскопак, але і з-за адсутнасці 
непарыўнай фіксацыі адкрыцця.

Даследчыцкія праекты лічацца выкананымі толькі пасля 
публікацыі вынікаў працы. Пасля гэтага археолаг можа 
ўзяцца за іншы праект аліэбо выкарыстаць вынікі гэтага 
як аснову для далейшых даследаванняў у тым жа рэгіёне.

ПЛАНАВЫЯ РАСКОПКІ

Раскопкі разбураюць. І'эта асноўнае іх правіла. Як 
аднойчы заўважыў археолаг Кент Фланнеры, археолагі зні- 
шчаюць свае інфармацыйныя крыніцы (свае помнікі), калі 
даследуюць іх. Культурныя пласты, якія так уважліва дас- 
ледуюцца падчас раскопак, разбураюцца назаўсёды. Тое, 
што знаходзілася на помніку, перамяшчаецца ў лабарато- 
рыю і адрываецца ад свайгэ прасторавага і часавага кан- 
тэксту на зямлі. Гэтым археалогія вельмі адрозніваецца 
ад іншых дысцыплін. Хімік можа лёгка аднавіць умовы 
свайго эксперымента, у біёграфаў ёсць магчымасць зноў 
звярнуцца да архіваў, каб пераасэнсаваць складаныя падзеі 
ў палітычным жыцці, археалагічныя ж архівы разбураюцца 
падчас раскопак. Археалагічныя сляды мінулага — гэта 

знаходкі з раскопаў, нераскапаныя часткі помніка, фотаз- 
дымкі, запісы і малюнкі, якія фіксуюць назіранні архео- 
лагаў для будучых пакаленняў. Адна з трагедый археалогіі 
заключаецца ў тым, што шмат з даступных археалагічных 
фактаў былі знойдзены з дапамогай далёка не навуковых 
метадаў. Нашы інфармацыйныя архівы ў лепшым выпадку 
недакладныя. Апроч таго, этычныя правілы археалогіі пат- 
рабуюць, каб для здабычы істотнай навуковай інфармацыі 
праводзіліся раскопкі мінімальнага маштабу.

Аматар скарбаў разбурае помнік у пошуках каштоўных 
знаходак і не пакідае дакументаў. Археолагі таксама раз- 
бураюць помнікі, але інакш: яны ствараюць архівы архе- 
алагічнай інфармацыі, якія фіксуюць кантэксты аб’ектаў, 
перавезеных у лабараторыю. Нягледзячы на тое, што ар- 
хеолагі разбураюць помнік, яны ствараюць банк інфар- 
мацыі, архіў, да якога могуць звярнуцца іх паслядоўнікі 
і праверыць вынікі іх дзейнасці. Археолагі маюць адказны 
абавязак: зафіксаваць і растлумачыць значэнне пластоў, 
будынкаў, рэшткаў ежы і артэфактаў на помніках і апублі- 
каваць вынікі для наступных пакаленняў. Без дакладнай 
фіксацыі і грунтоўнага апублікавання атрыманых вынікаў 
раскопкі марныя. Кантракты, заключаныя на правядзенне 
многіх археалагічных даследаванняў у Паўночнай Амеры- 
цы, патрабуюць сёння абавязковай і хуткай публікацыі іх 
вынікаў.

Яшчэ не так даўно археолагі лічылі, што перадусім, 
каб вырашыць звязаныя з помнікам праблемы, яго трэба 
раскапаць. У наш час сярод археолагаў расце разуменне 
таго, што раскопкі знішчаюць непрыкметныя доказы падзей 
мінулага, таму многія імкнуцца капаць толькі па меры 
неабходнасці. Той жа, хто капае без сур’ёзнай увагі да 
фіксацыі і ўсіх іншых складнікаў працэсу раскопак, зай- 
маецца недаравальным вандалізмам.

Усе сучасныя раскопкі маюць дасканала распрацаваны 
даследніцкі праект. Ён найчасцей мае рэгіянальны, а не 
звязаны з канкрэтным помнікам накірунак (раздзел 3). 
Даследніцкі праект ствараецца, каб адказаць на спецы- 
фічныя пытанні і атрымаць максімум інфармацыі з міні- 
мальным разбурэннем абмежаваных археалагічных рэсур- 
саў. Вядома, такі праект гнуткі, яго можна заўсёды змя- 
ніць, мадыфікаваць пасля праверкі гіпотэз, няслушных до- 
казаў, сцвярджэнняў альбо ўдакладненняў у выніку новых 
звестак, атрыманых з практычных раскопак.

План ствараецца, каб яшчэ больш пашырыць самі рас- 

копкі. Канчатковыя матэрыялы нават месячных раскопак 
на помніку сярэдняй прадукцыйнасці — гэта мноства ча- 
рапкоў, каменных прылад, касцей жывёл і іншых знаходак, 
вымытых, рассартаваных і спакаваных яшчэ ў полі. He 
абыходзіцца тут і без малюнкаў, камп’ютэрных дыскет, 
якія ўтрымліваюць каштоўную статыстычную інфармацыю, 
а таксама слайдаў, фотаздымкаў і соцень палявых запісаў, 
зробленых удзельнікамі экспедыцыі на працягу доўгіх дзён 
практычнай працы. У гэты ж час адбіраюцца для далейшага 
аналізу радыевугляродныя ўзоры і ўзоры глебы. Прэсна- 
водныя перламутраўкі і фрагменты драўнянага вугалю па- 
куюцца для адпраўкі спецыялістам-даследчыкам. Каб пра- 
аналізаваць запісы з месячных раскопак, трэба як мінімум 
шэсць месяцаў. Дзеля гэтага трэба параўнаць і супаставіць 
усё, што змяшчаецца ў тузінах скрыняў, сотнях аркушаў 
запісаў і безлічы камп’ютэрных дыскет,— толькі так можна 
рэканструяваць тое, што адбывалася на гэтым помніку. 
Даследніцкі праект раскопак пастаянна пераглядаецца, каб 
вызначыць будучы накірунак раскопак і пракантраляваць 
будучыя шматмесячныя аналізы і інтэрпрэтацыі. Мінуліся 
тыя часы, калі помнік раскопвалі толькі таму, што ён 
«добра выглядае».

Арганізацыя нават невялікіх раскопак патрабуе ўваж- 
лівай падрыхтоўкі на стадыі стварэння даследніцкага пра- 
екта. Прывядзем класічны прыклад такой падрыхтоўкі на 
Сярэднім Захадзе. Ілінойскія археолагі Сцюарт Струвер і 
Джэймс Браўн правялі шмат палявых сезонаў на раскопках 
помнікаў Костэра ў нізіне Ілінойскай ракі Валлі. Тут на 
адным помніку знаходзіцца 12 паселішчаў, найранейшае 
з якіх датуецца прыблізна 5100 г. да н.э. Костэр — помнік 
з вялікім культурным пластом. Канчаткова гэтае паселішча 
было пакінута каля 1000 г. н.э. пасля таго, як у гэтай 
зручнай мясцовасці жылі шматлікія пакаленні індзейцаў. 
Такі факт даў Браўну і Струверу выключную магчымасць 
даследаваць зменлівасць культуры мясцовых жыхароў на 
працягу больш як 6000 гадоў. Але перад імі стаялі вялікія 
арганізацыйныя праблемы. Костэр дасягае ў глыбіню больш 
за 9 м, і кожны з яго 12 культурных гарызонтаў аддзелены 
ад суседняга пластом чыстай глебы. Браўну і Струверу 
пашанцавала ў тым, што яны працавалі на кожным жылым 
узроўні гэтага вялікага помніка, як на асобных раскопках.

Археолагі мелі магчымасць выбіраць спосаб раскопак. 
Першы з іх — раскрыццё маленькіх кантрольных шурфаў 
і атрыманне ўзораў керамікі і іншых знаходак з кожнага 

стратыграфічнага ўзроўню. Нягледзячы на тое што гэты 
метад больш танны і ім часта карыстаюцца, ён не пады- 
ходзіў для даследавання помніка Костэра. Археолагаў ціка- 
віла вывучэнне вытокаў земляробсгва ў Ніжняй Ілінойскай 
Даліне. Таму Браўн і Струвер вырашылі раскапаць кожны 
культурны пласт у даволі вялікім маштабе, каб даследаваць 
вытворчую дзейнасць на кожным з іх. Гэта дало б маг- 
чымасць даследаваць самыя дробныя эканамічныя змены. 
Такім чынам, значэнне раскопак Костэра — у ізаляцыі 
розных тыпаў пасяленняў, якія знаходзяцца адзін пад ад- 
ным.

Для выканання даследчыцкага праекта Костэра Браўну 
і Струверу трэба было ўзяць пад кантроль мноства скла- 
даных працэсаў, якія ўздзейнічалі на іх даныя. Яны павін- 
ны былі стварыць спецыфічную методыку, каб надаць сваім 
раскопкам статыстычную абгрунтаванасць. Для таго каб 
атрымаць непасрэдную зваротную сувязь з выяўленымі зна- 
ходкамі, яны стварылі сістэму апрацоўкі даных, з дапа- 
могай якой сартавалі косці жывёл, артэфакты, раслінныя 
рэшткі і іншыя знаходкі. Інфармацыя па кожнай знаходцы, 
занесеная ў табліцы, магла перадавацца праз агульную 
камп’ютэрную сетку на многія мілі. Археолагі атрымалі 
магчымасць неадкладнага доступу да самых апошніх даных 
з раскопак.

Помнік Костэра — выдатны прыклад старанна створа- 
нага даследчыцкага праекта, у якім выкарыстана складаная 
камп’ютэрная тэхналогія. Кожны палявы сезон у гэтых 
раскопках былі заняты дзясяткі людзей. I хоць большасць 
раскопак маюць значна меншыя маштабы, але асноўныя 
іх прынцыпы тыя ж: лагічна пабудаваны доследчыцкі пра- 
ект, строгая фіксацыя ўсіх фактаў і навуковы кантроль за 
раскопкамі. Раскопкі Костэра планаваліся, як і ўсе добрыя 
раскопкі, для таго, каб вырашыць спецыфічныя даслед- 
чыцкія праблемы, выкладзеныя ў кантэксце лагічнага пра- 
екта.

ТЫПЫ РАСКОПАК

Перад тым, як распачаць раскопкі, археолагі звычайна 
павінны адказаць на шэраг тыповых пытанняў. Як вызна- 
чыць месца раскопу? Якімі прыладамі карыстацца? Якой 
формы рабіць раскоп? Як глыбока капаць? Мы разгледзім 

розныя тыпы археалагічных помнікаў і тыя праблемы, якія 
яны ствараюць для раскопак.

Месца помніка, з якога трэба пачынаць раскопкі, можна 
выбраць адвольна на ўчастку, дзе знойдзена вялікая коль- 
касць пад’ёмных знаходак альбо дзе захаваліся сляды ка- 
менных сцен ці іншых старажытных збудаванняў. Калі 
Рычард Даўхерці капаў помнік Азэт на беразе Вашынггона, 
ён пачынаў з месца, на якім, здавалася, знаходзіўся самы 
вялікі культурны пласт. Чаму? Яму трэба было атрымаць 
па магчымасці поўную інфармацыю пра наяўнасць тут 
паслядоўных культурных пластоў. Для гэтага было ла- 
гічным раскапаць самую глыбокую частку помніка. Вядома, 
у яго не было гарантыі, што раскоп дасягне самай ранняй 
часткі помніка кітабойцаў. Але выбар быў лагічным шляхам 
да вырашэння фундаментальных пытанняў: калі і як кіта- 
бойцы жылі ў Азэце. Такім жа чынам археолагі дзейнічалі 
і на тысячах іншых помнікаў па ўсім свеце.

У наш час, калі зямельныя работы каштуюць вельмі 
дорага, археолагі больш увагі надаюць статыстычнаму ад- 
бору ўзораў. Адбор узораў выкарыстоўваюць падчас рас- 
копак мноства перламутравак альбо вялікага накаплення 
абломкаў, якія засталіся пасля пэўнага вытворчага працэсу 
і ўтрымліваюць тысячы артэфактаў. Відавочна, што можна 
адкапаць і прааналізаваць толькі некалькі ўзораў з вялікай 
колькасці смецця. Для таго каб надаць статыстычным узо- 
рам абгрунтаваны характар, трэба выкарыстаць некалькі 
відаў адбору з мэтай вызначэння неабходнага месца для 
раскопу помніка.

Адоор проб вызначаецца як «навука кантролю і вымя- 
рэння дакладнасці інфармацыі праз тэорыю верагоднасці». 
Методыка адбору ўзораў дазваляе гарантаваць статыстыч- 
ную надзейнасць археалагічных фактаў, з дапамогай якіх 
можна рабіць высновы пра матэрыялы даследаванняў. Боль- 
шасць археолагаў карыстаюцца законам верагоднасці ад- 
бору ўзораў. 3 дапамогай гэтага спосабу праз матэматычны 
разлік можна звязаць адносна невялікую колькасць узораў 
з цэлымі вялікімі паселішчамі. Класічны прыклад такой 
методыкі — сацыялагічнае даследаванне, якое выкарыстоў- 
ваюць у статыстычных дысцыплінах і ў статыстычнай тэ- 
орыі для вызначэння стаўлення насельніцтва да пэўнай 
падзеі і пры якім дастаткова апытаць усяго 1500 чалавек. 
У археалогіі адбор узораў дае магчымасць зразумець, што 
вывады, зрсбленыя на аснове агляду альоо раскопак,— 
адносна надзейныя.

Дасканалая методыка адбору ў археалогіі знаходзіцца 
ўсё яшчэ ў стадыі развіцця. Выпадковым адборам часта 
карыстаюцца, калі бяруць непрадузята адзін з ўзораў ар- 
тэфактаў, напрыклад з насыпаў перламутравак. Але гэта 
можна зрабіць, калі разбіць плошчу помніка на квадраты 
і пасля адабраць паводле правіла выпадковых лічбаў тыя 
квадраты, якія будуць раскапаны. Хаатычна раскапаныя 
ўзоры выбіраюцца хутчэй, чым з дапамогай пад’ёмнага 
матэрыялу і з іншых крыніц. Стратыграфія ўзораў дазва- 
ляе даследчыку на падставе папярэдняга ведання тэрыторыі 
і яе тапаграфічных змен наладзіць далейшыя пошукі. Гэта 
дае магчымасць даследаваць адны ўчасткі болып інтэнсіўна, 
чым іншыя. Археалагічны адбор заснаваны на стварэнні 
відавочнай статыстыкі. Гэта складаны прадмет, які ўсё 
яшчэ знаходзіцца ў стадыі станаўлення. Больш падрабязна 
з ім можна пазнаёміцца з дапамогай літаратуры, прывед- 
зенай ў канцы кнігі.

Вертыкальныя раскопкі

Патрэба ў разбіўцы невялікіх раскопаў вызначаецца не 
толькі па пэўных прасгоравых прыкметах, колькасці пад’ём- 
нага матэрыялу, альбо вынікам адбору ўзораў, але таксама 
і наяўнасцю сродкаў. Болыпасць раскопак праводзяцца з 
невялікімі сродкамі, таму трэба выкарыстоўваць такія няш- 
матмаштабныя работы, каб вырашыць комплексныя праблемы 
з мінімальнымі выдаткамі часу і грошай. Сярод найбольш 
значных помнікаў у свеце некалькі — такія, як пячора 
Кокскатлан у Даліне Тэхуакан, Мексіка,— у невялікім маш- 
табе раскопваліся метадам вертыкальных раскопак ці раз- 
ведачных шурфаў, раскопак на абмежаванай тэрыторыі для 
здабычы спецыфічнай інфармацыі па датаванню і стратыг- 
рафіі. Метадам вертыкальных раскопак можна карыстацца 
для таго, каб атрымаць узоры артэфактаў, каб вызначыць 
паслядоўнасць старажытных будаўнічых канструкцый альбо 
гісторьпо складаных земляных работ, а таксама для ўратавання 
помнікаў, якім пагражае разбурэнне. Невялікія раскопы часта 
разбіваюцца ў тых месцах, дзе найболып верагодна знаходзіцца 
культурны пласг максімальнай таўшчыні, альбо там, дзе можна 
знайсці значныя збудаванні. Часта вертыкальныя раскопкі 
ладзяцца як праверачныя раскопкі, прызначаныя для вызна- 
чэння паслядоўнасці культур і межаў помніка перад тым, 
як пачнуцца прасторавыя раскопкі.

Прасторавыя раскопкі

Раскопкі вялікага маштабу звычайна выкарыстоўва- 
юць, каб раскрыць большую плошчу помніка. Гарызан- 
тальныя, альбо прасторавыя раскопкі, якія служаць для 
вызначэння планаў дамоў і межаў паселішча, даволі да- 
рагія. Толькі такія помнікі, як вельмі маленькія стаянкі 
паляўнічых-збіральнікаў, адзінокія хаціны і пахавальныя 
курганы, раскопваюцца цалкам. Аднак адзінае, што мож- 
на зрабіць на вялікіх помніках, гэта раскапаць некалькі 
ўчасткаў для таго, каб даследаваць плошчы, характэрныя 
ўсяму паселішчу. Зноў жа сучасная археалагічная этыка 
патрабуе правядзення прасторавых раскопак мінімальнага 
маштабу. Яны павінны дакладна адпавядаць мэтам дас- 
ледавання.

3 дапамогай прасторавых раскопак раскрываюць вялікія 
пляцоўкі зямлі на глыбіню ў некалькі футаў. У межах 
даследаванай тэрыторыі можа знаходзіцца складаная сетка 
сцен альбо кінутых складскіх ям. Кожнае з гэтых стара- 
жытных збудаванняў мае сувязі з іншымі пабудовамі. Для 
таго каб карэктна інтэрпрэтаваць помнік, такія ўзаема- 
сувязі павінны быць старанна зафіксаваны. Калі ж плошча 
раскопак вялікая, адразу ўзнікаюць праблемы з фіксацыяй. 
Для зручнасці ў працэсе раскопак і далейшай фіксацыі 
помніка археолагі карыстаюцца сеткай квадратаў, кожны 
з якіх мае сваю літару і нумар. Для доследаў такіх пом- 
нікаў, як, напрыклад, ацалелыя рэшткі індзейскага доўгага 
дома альбо россыпаў артэфактаў, пакінутых дагістарычным 
майсграм, дакладная тэхналогія фіксацыі з’яўляецца віда- 
вочна неабходнай.

Працэс раскопак, прылады і людзі

Як ладзяцца раскопкі? Шмат што залежыць ад тыпу 
помніка, які раскопваецца. Вялікі пахавальны курган на 
рацэ Оксія дасягае больш за 6 м у глыбіню. Частка кургана, 
якая ўтворана з пераадкладзеных мацерыковых глебаў, зно- 
сіцца кіркамі і рыдлёўкамі. Але як толькі археолагі дася- 
гаюць пластоў, у якіх могуць залягаць знаходкі, яны па- 
чынаюць капаць з вялікай увагай, пры гэтым здымаюць 
кожны пласт па чарзе і фіксуюць дакладнае месца сваіх 
знаходак. Меншыя пячоры альбо могілкі раскопваюцца па- 
ступова і ўважліва. Глеба разам са знаходкамі трапляе на 

густое рэшата, і дробныя пацеркі, косці рыб і бясконцая 
колькасць маленькіх рэчаў застаюцца на ім.

Раскопкі — гэта працэс у пэўным сэнсе летапісны, і 
таму яны патрабуюць дакладнасці. Факты ніколі не будуць 
дакладнымі, калі раскопкі не праводзяцца старанна. Сцены 
раскопу павінны заўсёды быць роўнымі, бо гэта дапамагае 
зафіксаваць паслядоўнасць ужо раскапаных пластоў і кіра- 
вацца гэтай стратыграфіяй падчас працы на ўсім помніку. 
Вызвалены грунт скідваецца далёка ад раскопу, каб ён не 
перашкаджаў раскрыццю новых пляцовак. Раскопкі — гэта 
лабараторыя, якая павінна мець адпаведны выгляд.

Любымі археалагічнымі раскопкамі кіруе начальнік экс- 
педыцыі. Ён адказны за арганізацыю раскопак, кантралюе 
працу спецыялістаў і рабочых. Вялікія раскопкі патрабуюць 
цэлай групы спецыялістаў, якія працуюць побач з рабо- 
чымі. На помніку Азэт Рычард Даўхерці меў калектыў 
геолагаў і заолагаў, якія рэгулярна наведвалі помнік. Яны 
даследавалі геалагічнае паходжанне паселішча і шматлікія 
косці жывёл. Сапраўды, магутныя раскопкі ў Месапатаміі 
ці ў Цэнтральнай Амерыцы могуць уключаць дзесяткі люд- 
зей: спецыялістаў-археолагаў, сталую групу экспертаў у 
розных галінах, архітэктара, студэнтаў-практыкантаў, до- 
браахвотнікаў альбо рабочых, якія шмат робяць для такіх 
раскопак. У раздзеле 14 апісваюцца некалькі шляхоў зда- 
бычы практычнага археалагічнага вопыту.

Археолагі выкарыстоўваюць у сваёй працы шмат ад- 
мысловых прылад. Кіркі, рыдлёўкі, шуфлі з доўгімі ручкамі 
— вось што прымае на сябе першы ўдар цяжкай працы. 
Але найбольш зручная археалагічная прылада выкарыстоў- 
ваецца ў Паўночнай Амерыцы. Гэта рыдлёўка з лязом у 
форме дыяменту, з роўнымі краямі і завостраным канцом. 
3 яе дапамогай лёгка здымаць глебу альбо падчышчаць 
мацярык. Шуфлікі выкарыстоўваюць для падчысткі стра- 
тыграфічных пластоў на сценках, расчысткі маленькіх ям 
і для іншых земляных работ. Яны не часта ляжаць без 
справы.

Малярныя і мастацкія пэндзлі часта бываюць зручнымі 
для зачысткі мяккіх, сухіх адкладаў і для падчысткі рас- 
копаў, а таксама для вызваленых з зямлі ломкіх аб’ектаў. 
Нават тонкім мастацкім пэндзлям знаходзяць выкарыстанне 
для мыцця пацерак, іржавых жалезных вырабаў альбо 
тонкіх касцей. Прадпрымальныя археолагі рэгулярна на- 
ведваюць сваіх дантыстаў, але толькі для таго, каб рэгу- 
лярна атрымліваць зношаныя стаматалагічныя інструменты, 

з дапамогай якіх робяць выдатныя тонкія прылады для 
раскопак! Так вырабляюць завостраныя шасціцалёвыя (15см) 
цвікі розных форм. Шэраг тонкіх рэшатаў для прасявання 
грунту, каб знаходзіць дробныя рэчы, некалькі нататнікаў 
і разлінаваная папера, шнур і цяжкія грузілы, нівялір і 
компас — гэта толькі некаторыя прылады, якія патрэоны 
археолагам, каб здзейсніць раскопкі і зафіксаваць знаходкі.

ФІКСАЦЫЯ

Дакументацыя раскопак заўсёды мае большую каш- 
тоўнасць, чым самі раскопкі. Археалагічныя нататнікі 
ўтрымліваюць штодзённую інфармацыю пра кожны раскоп, 
новыя пласты і значныя знаходкі. Перад разметкай кожнага 
раскопу тэрыторыя помніка разбіваецца на квадраты. Знач- 
ныя знаходкі — часткі пабудовы ці складскія ямы — 
пазначаюцца на плане помніка з дапамогай простай трох- 
мернай сістэмы фіксацыі. Інфармацыя археалагічных дг- 
кументаў, таксама як і артэфакты з раскопаў, стварае 
вельмі каштоўны архіў раскопак. Калі дакументацыя яя- 
поўная, раскопкі даюць не нашмат больш карысці, чым 
паляванне на скарбы.

СТРАТЫГРАФІЧНЫЯ ДАСЛЕДАВАННІ

Законы напластаванняў і асацыяцый — асноўныя для 
археалогіі, бо менавіта з іх дапамогай даведваюцца пра 
кантэкст археалагічнай знаходкі ў часе і прасторы. Пласты 
археалагічных помнікаў, як натуральныя, так і сфармі- 
раваныя чалавекам, утвараюцца значна хутчэй за геа- 
лагічныя пласты, але яны ўсё роўна адпавядаюць закону 
напластаванняў. Такім чынам, раскапаныя стратыграфіч- 
ныя профілі археалагічных помнікаў адлюсгроўваюць ут- 
варэнне пластоў у той паслядоўнасці, у якой яны фармі- 
раваліся. Стратыграфічныя даследаванні — гэта працэс фік- 
сацыі, вывучэння і ацэнкі ўтварэння на археалагічных 
помніках пластоў, якія адкладаліся гарызантальна, але вы- 
вучаюцца ў вертыкальным (часавым) вымярэнні. Стратыг- 
рафічныя даследаванні ўключаюць не толькі фіксацыю пла- 
стоў, але і пацверджанне таго, што гэтыя пласты сапраўды

адлюстроўваюць пасладоўнасць часу. Шмат якія падзеі мо- 
гуць разоурыць стратыграфічныя пласты. Напрыклад, зай- 
цы могуць вырыць нару ў мяккай глебе альбо людзі, якія 
жывуць у доме значна пазней за тых, хто будаваў яго, 
могуць выкапаць складскія ямы пад домам, ці дабудаваць 
падмурак, ці пахаваць памерлых. У такім выпадку ўступае 
ў дзеянне закон асацыяцый, бо артэфакты, якія знаход- 
зяцца ў некранутых археалагічных пластах, можна суад- 
несці з адноснай храналогіяй. Калі ёсць магчымасць дата- 
ваць радыевугляродныя ўзоры з аднаго альбо некалькіх 
пластоў, робіцца магчымым і абсалютнае датаванне. Такім 
чынам, дакладныя стратыграфічныя даследаванні — крае- 
вугольны камень усіх раскопак, бо яны забяспечваюць 
кантэкст для вывучэння артэфактаў і паводзін чалавека, 
а гэта і ёсць асноўная мэта археалагічных раскопак.

ІДяпер дазволім сабе крыху адхіліцца ад апісання га- 
лоўных правіл раскопак і разгледзім некаторыя спецы- 
фічныя праблемы, якія дапамогуць нам зразумець усё мно- 
сгва складаных сітуацый, што чакаюць тых, хто працуе 
ў полі. Як адзначалася ў раздзеле 3, археалагічныя помнікі 
люеых форм і памераў з’яўляюцца асновай для ўсіх па- 
ляв лх даследаванняў. Яны захоўваюць сляды чалавечай 
дзейнасці ў выглядзе артэфактаў, збудаванняў і рэшткаў 
ежы. Найбольш агульна археолагі класіфікуюць помнікі па 
іх функцыях ці па той дзейнасці, якая на іх вялася. I 
невыпадкова, што падчас раскопак гэтых розных тыпаў 
узнікаюць розныя праблемы.

ПОМНІКІ-ПАСЕЛІШЧЫ

Стаянкі і вёскі

Найбольш распаўсюджанымі з’яўляюцца маленькія пом- 
нікі, на якіх людзі некалі займаліся пэўнаю дзейнасцю і 
на якіх можна знайсці нязначную колькасць артэфактаў. 
Але найбольшую цікавасць уяўляюць помнікі-паселішчы, 
дзе людзі адначасова і жылі, і шмат працавалі. Паляў- 
нічыя-збіральнікі разбівалі свае часовыя стаянкі ў самыя 
раннія дагістарычныя часы. Там, дзе ўмовы захаванасці 
добрыя, археолагі могуць распазнаць такія паселішчы па 
канцэнтрацыі каменных артэфактаў і бітых касцей жывёл, 
таксама як і па наяўнасці каменных падмуркаў даўно 

кінутых жытлаў. Такім чынам былі знойдзены стаянкі ў 
вялікім басейне Паўночнаамерыканскага Захаду, у Аркты- 
цы і ў суседніх з Сахарай раёнах Афрыкі.

Але шмат якія стаянкі паляўнічых-збіральнікаў цяжка 
распазнаць паводле тых археалагічных крыніц, якія яшчэ 
захаваліся. Гэтаксама цяжка рабіць высновы і адносна болып 
позніх земляробчых вёсак. У іх, звычайна, людзі жылі 
долей, у выніку чаго назапашвалася шмат размаітых рэш- 
ткаў чалавечай дзейнасці і будынкаў. Так каля 8000 гадоў 
таму ў Іарданіі на вялікім паселішчы Айн Газаль жылі 
земляробы. Паселішча складалася з шэрагу невысокіх хацін 
і было абнесена вастраколам, ахопліваючы плошчу ў не- 
калькі акраў. Памеры і тып гэтага паселішча былі вызна- 
чаны даследчыкамі паводле аналізу падмуркаў дамоў, шмат- 
лікіх касцей жывёл і некаторых іншых артэфактаў.

Гэтаксама параўнальна доўга людзі жылі і на шматлікіх 
дагістарычных сельскагаспадарчых паселішчах Паўночнай 
Амерыкі, дзе займаліся разнастайнымі відамі рамяства, га- 
тавалі ежу і вялі гаспадарку.

Пячоры і прыстанішчы ў скалах

Зручнымі месцамі для жылля дагістарычных людзей 
былі пячоры і пляцоўкі пад крутымі скалістымі высгупамі. 
Вялізныя скапленні рэшткаў чалавечай тысячагадовай дзей- 
насці можна знайсці ў буйных прыстанішчах у скалах і 
пячорах даліны Дардон у паўднёва-заходняй Францыі. Тут 
дагістарычныя паляўнічыя-зоіральнікі жылі ад 50 тыс. да 
100 тыс. гадоў назад і пакінулі выдатныя выявы жывёл, 
на якіх яны палявалі. Пячоры Дангер і Хагун у штаце 
Юта ўтрымліваюць інфармацыю пра тысячы гадоў жыцця 
паляўнічых-збіральнікаў. У сухім пустынным клімаце за- 
хоўваюцца драўляныя і плеценыя рэчы нават разам з 
нязначнымі рэшткамі вытворчай дзейнасці. Але і сухія 
пячоры даліны Тэхуакан на поўдні Цэнтральнай Мексікі 
ўтрымліваюць унікальную інфармацыю пра тое, як вырош- 
чвалі кукурузу ў Новым Свеце (раздзел 9).

Раскопкі ў пячорах і на скалістых прыстанішчах — 
адны з найскладанейшых. У такіх месцах працу цяжка 
паспяхова выканаць да канца. Грунт пад крутымі скаліс- 
тымі выступамі звычайна складаецца з попелу і іншых 
рэшткаў, накопленых за час існавання тут пасяленняў. 
Мацерыковыя слаі могуць перарываць стратыграфічную 

паслядоўнасць засялення помніка. Гэта сведчыць пра пе- 
рыяды, калі помнік быў пакінуты людзьмі. Раскопкі такіх 
заблытаных пластоў — марудная і руплівая праца. Велі- 
чыня раскопаў звычгйна абмежавана памерамі скалы. Пад- 
час такіх раскопак кожны хатні агмень і маленькі пласт 
з рэшткамі чалавечай дзейнасці павінны быць аддзелены 
ад іншых.

Большасць раскопак пячор і прыстанішчаў у скалах 
вызначаюцца выключна датаваннем і стратыграфіяй, але 
ёсць і болып складаныя помнікі. Калі Халам Мовіюс капаў 
скалісты прытулак Абры Пато ў Францыі, яму трэба было 
зафіксаваць не менш за 6 узроўняў чалавечых пасяленняў, 
якія датаваліся паміж 40000 і 19000 гадамі назад і складалі 
болып за 6 м у глыбіню. Помнік раскопвалі ў адпаведнасці 
с каардынацыйным планам, які патрабаваў працы не толькі 
археолагаў, але і батанікаў, геолагаў і іншых спецыялістаў. 
Мовіюсу ўдалося зафіксаваць самыя маленькія змены ў 
тыпах прылад, а таксама развіццё палявання і збіраль- 
ніцтва жыхароў Абры Пато.

Узгоркі

Штучныя ўзгоркі, на якіх жылі людзі (на Бліжнім 
Усходзе іх часта называюць тэлямі), можна сустрэць у 
розных частках свету. Помнік-узгорак ствараецца на мес- 
цы, дзе людзі жылі стагоддзямі і нават тысячагоддзямі. 
Наступныя пакаленні жылі над пасяленнямі сваіх папя- 
рэднікаў. У выніку паслядоўна накопліваліся рэшткі чала- 
вечай дзейнасці. Пры раскопванні яны ўяўляюць сабой 
складаную карціну засялення.

Для раскопак нават маленькага такога пагорка патра- 
буюцца вялікія сродкі. Гэта тлумачыцца перш за ўсё тым, 
што самыя ніжнія пласты знаходзяцца на вельмі вялікай 
глыбіні. I вялікі пагорак, як, напрыклад, Ур Халдзейскі у 
Месапатаміі, і адносна невялікі накшталт Тэпэ Ях’я ў 
Іране, можна даследаваць толькі з дапамогай вялікіх рас- 
копаў. Калі раскопы ўразаюцца ва ўзгорак з бакоў у 
выглядзе шэрагу вялікіх прыступак ці калі праводзяцца 
буйнамаштабныя раскопкі, даследчыкі выкарыстоўваюць як 
вертыкальныя, так і прасторавыя раскопы. Яшчэ больш 
складаны працэс — поўнае раскопванне такога ўзгорка, a 
не толькі раскрыццё яго паслядоўных пластоў. На стра- 
тыграфію помніка такога тыпу ўплываюць шмат натураль- 

ных і штучных працэсаў, ад ветравой эрозіі да чалавечай 
дзейнасці, што стварае ўсё новыя складаныя праблемы яго 
вывучэння.

Земляныя ўмацаванні і крэпасці

Шмат якія народы — сяляне жалезнага веку ў Заходняй 
Еўропе, ваяры маоры ў Новай Зеландыі, індзейцы Хоўпвэла 
ў штаце Агайо ЗША — будавалі вялікія земляныя ўма- 
цаванні, каб абараніць свае пасяленні і святыя месцы. 
Земляныя ўмацаванні Агайо акружалі вялікія плошчы, але 
ніхто дакладна не ведае, для чаго яны будаваліся. Каб 
раскапаць іх, патрэбны і вертыкальныя раскопкі для дас- 
ледавання профіляў усяго ўмацавання, і прасторавыя — 
каб адкрыць план пабудоў унутры землянога ўмацавання. 
Шмат гадоў таму такія ж раскопкі праводзіліся ў вялікай 
дагістарычнай крэпасці ў Мэйдэн Кастл, Англія. У 43 г. 
н.э. гэтыя моцныя земляныя ўмацаванні ў Мэйдэн Кастл 
былі ўзятыя штурмам рымскімі легіянерамі. Дзякуючы руп- 
лівым раскопкам і аналізу гістарычных фактаў археолагу 
Марцімеру Ўілеру ўдалося дакладна апісаць бітву за крэ- 
пасць.

Сметнікі перлавіц

Сметнікі перлавіц — вялізныя накапленні ўласна пер- 
лавіц, касцей рыб і іншых адыходаў ежы — часам суст- 
ракаюцца на берагах. Вывучэнне гэтых шчыльных груд 
можа прынесці вялікую карысць, асабліва для рэканструк- 
цыі складу дагістарычнай ежы (раздзел 9). Падчас раскопак 
такіх помнікаў узнікаюць дзве асноўныя праблемы: першая 
— як вызначыць паслядоўнасць пластоў у грудзе смецця, 
і другая — як знайсці ў культурным пласце статыстычна 
надзейныя ўзоры рэшткаў ежы і артэфактаў. Месца боль- 
шасці раскопаў на берагавых сметніках вызначаецца вы- 
падковым шурфаваннем (гэты метад коратка апісваўся pa- 
Heft). Прасторавыя раскопкі такога тыпу праводзіліся, на- 
прыклад, на адной з берагавых сметных груд у Новай 
Зеландыі. Там пры даследаванні цэлай групы помнікаў 
удалося здабыць цікавую інфармацыю пра тое, як харча- 
валіся старажытныя людзі. У большасці выпадкаў раскопкі 
перлавічных груд — занятак малазахапляльны, бо дэталё- 
вая інфармацыя па іх выніках атрымліваецца пазней з 

лабараторных аналізаў, а не пры саміх раскопках. Тым 
не менш, яны дазваляюць убачыць, якім чынам людзі на 
працягу доўгага часу выкарысгоўвалі розныя віды малю- 
скаў, напрыклад вустрыц.

АБРАДАВЫЯ I ІНШЫЯ 
СПЕЦЫФІЧНЫЯ ПОМНІКІ

Сярод найбольш вядомых у свеце помнікаў ёсць не- 
калькі абрадавых цэнтраў. Гэта і піраміды ў даліне Гіза 
ў Егіпце, і абрадавы цэнтр майя ў Капане, Гандурас. 
Большасць абрадавых помнікаў вельмі вялікія, і іх гэтак 
жа цяжка раскопваць, як і ўзгоркі. Тэаціхуакан у Мексі- 
канскай даліне, вядома, не проста абрадавы цэнтр. Гэта 
яшчэ і вялікі горад, які квітнеў паміж 200 г. да н.э. і 
750 г. н.э. Каб высветліць сапраўднае прызначэнне гэтага 
помніка, даследчыкі былі вымушаны ажыццявіць не толь- 
кі вялікія прасторавыя раскопкі, якія дапамаглі рэкан- 
струяваць піраміды і буйныя пабудовы, але і складанае 
картаграфаванне і даследаванне паверхні ў спалучэнні з 
дробнамаштабнымі раскопкамі. Ажыццяўляючы гэтую да- 
следчыцкую праграму, Рэнэ Мілан і іншыя археолагі 
нанеслі на карту больш за 12,5 квадратных міль Тэ- 
аціхуакана. Уся гэтая тэрыторыя была даследавана з 
дапамогай паверхневага агляду і нязначных раскопак. 
Перад даследчыкамі стаяла задача скласці агульную кар- 
ціну горада, які вельмі хутка развіўся ў вялікі рэлігійны 
і абрадавы цэнтр.

Пры вывучэнні розных спецыфічных помнікаў — мес- 
цаў гандлю, каменаломняў, абрадавых цэнтраў, дый уво- 
гуле любых іншых — галоўнае пытанне, якое стаіць перад 
даследчыкамі — гэта здабыча артэфактаў з дапамогай рас- 
копак. Але ці з’яўляюцца здабытыя ўзоры сведчаннем не- 
калі развітога тут гандлю, скажам, меднымі ўпрыгожаннямі 
ці марскімі перлавіцамі? Або вострыя марскія іглы, зной- 
дзеныя за сотні міль ад марскіх берагоў у руінах з выгляду 
храмавых пабудоў, мелі ў Мексіцы рэлігійнае прызначэнне? 
На такія пытанні можна адказаць толькі ўважліва праса- 
чыўшы прасторавыя сувязі.

ПАХАВАННІ I МОГІЛКІ

Пахаванні людзей — звычайная археалагічная знаход- 
ка. Яна адлюстроўвае вечную цікавасць чалавецтва да 
тагасветнага жыцця. Самыя першыя чалавечыя пахаванні 
пачалі рабіць неандэртальцы больш за 70 тыс. гадоў назад. 
3 таго часу большасць чалавечых грамадстваў з асаблівай 
увагай ставілася да пахаванняў. Пахаванні рабіліся з про- 
стым або шыкоўным магільным начыннем, якое павінна 
было суправаджаць свайго ўладара ў замагільным жыцці.

Людзі хавалі памерлых і ў асобных неглыбокіх склепах 
у сутарэнні свайго жытла, і на спецыяльных могілках, і 
ў пячорах, і ў збанах пасля крэмацыі, і ў вялізных па- 
хавальных курганах. У некаторых пахаваннях можна знай- 
сці толькі цела, у іншых — некалькі пацерак ці гліняных 
гаршкоў. Каралеўскія асобы хаваліся з усімі сваімі рэ- 
галіямі: правіцелі дынастыі Шан у Кітаі — са сваімі ка- 
лясніцамі, першыя асобы ранняга Ура Халдзейскага — з 
усім дваром, а прадстаўнікі высакародных радоў майя — 
са сваімі трафейнымі скарбамі.

Пры даследаванні групы пахаванняў на адных і тых 
жа могілках можна паводле начыння вызначыць прына- 
лежнасць кожнага памерлага да розных сацыяльных кла- 
саў. Так, побач з простымі людзьмі можа не быць нічога, 
а купцы ці святары могуць быць пахаваныя з пэўнымі 
артэфактамі, якія адпавядаюць іх статусу ў грамадстве. 
Народы Адэны і Хоўпвэла ў Паўночнай Амерыцы ў часы 
росквіту іх цывілізацыі 2000 гадоў назад шмат клапа- 
ціліся аб замагільным жыцці. Паводле размяшчэння іх 
пахаванняў, а таксама па культавых рэчах і ўпрыго- 
жаннях, якія знаходзяцца побач з нябожчыкам, можна 
пэўным чынам вызначыць нават сацыяльную арганізацыю 
іх грамадства (раздзел 10). Апроч таго, пахаванні — 
выдатная крыніца інфармацыі пра ўпрыгожанні, знеш- 
насць, адзенне людзей, бо часта нябожчыкі хаваліся з 
тымі рэчамі, якія яны насілі пры жыцці. Фізічныя ха- 
рактарыстыкі антрапалагічнага матэрыялу могуць даць 
каштоўныя даныя пра ўзрост, харчаванне, пол, хваробы 
і старажытную медыцыну.

Як раскопваюцца пахаванні? Калі раскопваюцца вялікія 
могілкі ці адзінкавае пахаванне, кожны шкілет і ўсе звя- 
заныя з ім магільныя ўпрыгожанні і рэчы патрабуюць 
аднолькавага падыходу. Любое пахаванне ўяўляе сабой 

адзінае цэлае. Яно мае і ўнутраныя сувязі — з рэчамі, 
якія ў ім знаходзяцца, і знешнія — з іншымі пахаваннямі 
на розных узроўнях. Першае, што робяць падчас раскопак 
пахавання, — гэта ідэнтыфікуюць яго ці па надмагіллю, 
ці па групе камянёў, ці па абрысах магілы, якія можна 
вызначыць паводле змены колеру навакольнай глебы. Калі 
абрысы магілы вызначаны і ў ёй знойдзены асобныя косці, 
перадусім фіксуецца асноўная схема пахавання. Пасля ад- 
крываюцца косці пальцаў на руках і нагах і іншыя ма- 
ленькія косці. Косці застаюцца ляжаць на месцы, але 
вялікая ўвага надаецца і таму, каб не змяніць становішча 
ніводнага ўпрыгожання ці магільнага прадмета. Калі шкілет 
раскрыты і вычышчаны на месцы пахавання, схема паха- 
вання і магільных прадметаў фіксуецца замалёўкамі і фо- 
таздымкамі. Пасля гэтага шкілет збіраюць, костачка за 
костачкай, і пакуюць у спецыяльную скрыню з алебастру 
і металічных стужак.

Раскопкі пахаванняў здаюцца вельмі рамантычнымі. 
На справе ж яны звязаныя не толькі з тэхналагічнымі 
праблемамі, але ўздымаюць і вельмі значныя этычныя 
пытанні. На працягу доўгіх гадоў археолагі выпадкова 
раскопвалі пахаванні індзейцаў і дагістарычныя магілы 
па ўсім свеце. Некаторыя з іх былі нават пахаваннямі 
людзей з вядомым радавым ці гістарычным паходжаннем. 
У наш час і аўстралійскія абарыгены, і амерыканскія 
індзейцы энергічна выступаюць супраць раскопак і раз- 
бурэнняў старажытных пахаванняў. I яны маюць на тое 
падставы. Яны пытаюцца, чаму іх продкаў трэба рас- 
копваць і выстаўляць у музеях* Шмат якія грамадствы, 
што захаваліся да нашага часу, захоўваюць моцныя эма- 
цыйныя і рылігійныя сувязі са сваімі продкамі. I раскопкі 
іх рэшткаў зневажаюць іхнія рэлігійныя пачуцці. Сёння 
ўсё часцей гучаць патрабаванні перазахоўваць чалавечыя 
рэшткі, якія знаходзяцца ў музеях, асабліва тыя, якія 
маюць дакументаванае сведчанне іх прамых гістарычных 
сувязяў з сучаснымі амерыканскімі індзейцамі. Нядаўняе 
федэральнае заканадаўства патрабавала ад Смітсанаўска- 
га інстытута вярнуць чалавечыя астанкі, якія захоўваюц- 
ца ў музеі, гістарычным нашчадкам, калі такую роднасць 
можна пацвердзіць навуковымі данымі. Шмат якія штаты 
ўжо маюць ці разглядаюць падобныя заканадаўствы. I 
археолагі і антраполагі разам сочаць за развіццём гэтых 
падзей з цікавасцю. Яны спрабуюць пераканаць, што 
бясцэнная навуковая інфармацыя пра раннюю біялогію 

чалавека, пра дагістарычныя хваробы і іншае будзе згуб- 
лена для навукі. Спрэчкі і далёкія да завяршэння дыскусіі 
вядуць да сутыкнення навукоўцаў з мясцовым народана- 
сельніцтвам і навукі з традыцыйнай рэлігіяй. Безумоўна, 
любыя раскопкі чалавечых рэшткаў павінны кіравацца па- 
вагай да пачуццяў карэнных абшчын амерыканскіх індзей- 
цаў. Але яшчэ пакаленне таму ўвага на такія пачуцці 
амаль не звярталася.

РАЗДЗЕЛ 8

СІСТЭМАТЫЗАЦЫЯ МІНУЛАГА

Парадак ёсць найпершы Боскі закон.

Аляксандр Поўп. «Нарыс пра чалавека»

ВЯРТАЮЧЫСЯ 3 поля

Археолагі праводзяць нашмат болей часу ў сваіх лаба- 
раторыях, чым на раскопках ці ў археалагічных вышуках. 
На сарціроўку, абазначэнне, класіфікацыю і аналіз знахо- 
дак, зробленых нават на кароткачасовых раскопках, яны 
вымушаны траціць доўгія месяцы. Археалагічны атрад вяр- 
таецца з поля з багажом скрыняў і мяхоў, неадсартаваных 
каменных прылад, фрагментаў керамікі, кавалкаў касцей 
жывёл і іншых рэчаў. У кардонных пакунках ляжаць аса- 
бліва каштоўныя чалавечыя шкілеты, пробы радыеактыў- 
нага вугалю і глебы для спецыяльнага даследавання. Не- 
калькі дзён перад пачаткам непасрэдна даследчай працы з 
матэрыяламі траціцца проста на ўпарадкаванне гэтай без- 
лічы скрыняў у лабараторыі. I толькі калі на сталах на- 
рэшце нічога не застаецца, пачынаецца доўгая праца па 
апісанню і арганізацыі ўсіх знаходак, якая доўжыцца да 
пачатку новых раскопак.

Напачатку каманда лабараторных даследчыкаў — а звы- 
чайна гэта студэнты выпускных курсаў і маладыя спецы- 
ялісты, якія працуюць пад вопытным кіраўніцтвам,— раз- 
мяркоўвае ўсе знаходкі на даволі шырокія групы. Глебу і 
радыеактыўны вугаль адразу адпраўляюць на экспертызу. 
Косці жывёл, насенне і іншыя рэшткі ежы аддзяляюцца 
ад артэфактаў і перадаюцца супрацоўнікам, якія спецыя- 
лізуюцца на ідэнтыфікацыі такіх знаходак. Вытворныя ар- 
тэфакты размяркоўваюцца па вялікіх класах, напрыклад, 
фрагменты керамікі вылучаюцца асобна ад каменных пры- 
лад, металічныя вырабы — ад упрыгожанняў з перлавіц і 
г.д. Кожны пакунак і скрыня пазначаюцца і строга кант- 
ралююцца. Падпісаныя адпаведным чынам, яны павінны 

дакладна ўказваць на трохмернае размяшчэнне знаходкі ў 
часе і прасторы згодна з яе месцазнаходжаннем у раскопе. 
Толькі пасля гэтага ўсё будзе падрыхтавана да грунтоўнай 
класіфікацыі і ўпарадкавання артэфактаў. У дадзеным раз- 
дзеле мы апісваем некаторыя метады, пры дапамозе якіх 
археолагі стараюцца вырашаць гэтыя складаныя задачы.

КЛАСІФІКАЦЫЯ, ТАКСАНОМІЯ I 
СІСТЭМАТЫЗАЦЫЯ

Яад уплывам навакольнай рэчаіснасці мы вымушаны ў 
сваім жыцці класіфікаваць і сартаваць безліч рознай інфар- 
мацыі і ў т.л. матэрыяльных рэчаў. Мы ўпарадкоўваем 
сталовае начынне: нажы, відэльцы, лыжкі,— і кожны з 
гэтых прадметаў мае сваё прызначэнне і захоўваецца ў 
асобным аддзяленні кухоннай шуфляды. Мы адрозніваем 
дарогі паводле іх пакрыцця, памераў і колькасці развязак. 
Класіфікацыя цягачоў намі разглядаецца асобна ад класі- 
фікацыі прычэпаў. Гэтаксама, калі мы класіфікуем артэ- 
факты, традыцыі і культуры, мы вызначаем адрозненні 
паміж імі. Большасць еўрапейцаў ядуць рыс відэльцам, 
тады як кітайцы і прадстаўнікі некаторых іншых азіяцкіх 
народаў карыстаюцца пры гэтым адмысловымі палачкамі. 
Але ёсць і такія, хто лічыць, што дзеля гэтай мэты най- 
болып прыдатная лыжка. Розных варыянтаў можа быць 
безліч. Але канчатковы выбар найчасцей залежыць ад за- 
ведзенага культурнага ўжытку, а не ад функцыянальнай 
зручнасці.

Кожны чалавек «класіфікуе і праводзіць адрозненні», 
бо гэтага вымагаюць законы мовы і абстрактнага мыслення. 
Але археалагічная класіфікацыя зусім не падобная да звы- 
чайнай. Яна выступае ў якасці даследчага метаду. У за- 
лежнасці ад таго, якая даследуецца праблема, археолаг 
можа праводзіць і розную класіфікацыю. Напрыклад, ар- 
хеолаг, што займаецца дагістарычнай эпохай, вывучае, якім 
чынам мянялася арнаментацыя керамічнага посуду на Паў- 
днёвым Захадзе на працягу 500-гадовага перыяду. Праведзе- 
ная ім пры гэтым класіфікацыя будзе залежаць не толькі ад 
характару вырабленых людзьмі рэчаў, але і таго, якую праб- 
лему ён хоча даследаваць. Як і што класіфікаваць, абумоўлена 
самім зместам пытанняў, якія даследчык ставіць перад сабой 
у дачыненні да наяўных у яго даных.

Для класіфікацыі матэрыялаў, аб’ектаў і з’яў шмат у 
якіх навуках, і ў тым ліку ў археалогіі, выкарыстоўваецца 
адмысловая сістэма, якая называецца таксаноміяй. У бія- 
логіі, батаніцы, геалогіі і некаторых іншых навуках такса- 
номіі з’яўляюцца надзвычай складанымі і строгімі сістэмамі. 
Яны былі распрацаваныя ў канцы XIX — пачатку XX стст. 
Сёння большасць з іх ужо састарэла і не падыходзіць да 
сучасных навуковых стандартаў. Археалогія ў адрозненне 
ад іх стварыла сваю ўласную таксаномію са спецыяльнай 
тэрміналогіяй і паняццямі, якія адлюстроўваюць самыя роз- 
ныя культурныя традыцыі. Англійскія археолагі, напрыклад, 
ужываюць тэрмін «культуры», паўночнаамерыканскія вучо- 
ныя — «фазы», а французы — «цывілізацыі». Усе гэтыя 
тэрміны ў асноўным маюць аднолькавае значэнне, за вы- 
ключэннем невялікіх адрозненняў, абумоўленых культур- 
нымі традыцыямі і рознымі палявымі ўмовамі.

Сістэматызацыя, па сутнасці, з’яўляецца сродкам раз- 
меркавання рэчаў па катэгорыях як асновы для даследа- 
вання археалагічных і іншых працэсаў. Маецца на ўвазе 
вылучэнне адзінкі класіфікацыі ў межах адной навуковай 
дысцыпліны. Біёлагі класіфікуюць чалавечыя істоты згодна 
з сістэмай класіфікацыі, створанай Карлам Лінеем у XVIII 
ст. Чалавечыя істоты групуюцца ў царстве жывёл у класі- 
фікацыйную іерархію, якая бярэ пачатак ад класа млека- 
кормчых і завяршаецца субвідам Homo sapiens sapiens. 
Гэтая біялагічная класіфікацыя абапіраецца на эмпірычна 
выбраныя адзінкі, кожная з якіх дакладна вызначана і 
ўзаемадзейнічае з другой. Археолагі выкарыстоўваюць сі- 
стэматызацыю ў асноўным такім самым чынам, але іх 
класіфікацыйныя сістэмы шчыльна спалучаюцца з прабле- 
мамі, якія яны даследуюць.

МЭТЫ КЛАСІФІКАЦЫІ

Як ужо адзначалася, класіфікацыя ў археалогіі зале- 
жыць ад тых праблем, якія на дадзены момант даследу- 
юцца. Такім чынам, можна вылучыць чатыры асноўныя 
мэты класіфікацыі:

1. Арганізацыя даных ва ўпарадкаваныя групы. Гэты 
крок з’яўляецца часткай папярэдніх аперацый па адбору 
даных і ў агульных рысах уяўляе сабой працэс размерка- 
вання знаходак па відах матэрыялаў (камень, косці і г.д.), 

а таксама аддзялення артэфактаў ад рэшткаў ежы. Гэтае 
папярэдняе ўпарадкаванне патрабуе далейшай, нашмат 
больш дэталёвай класіфікацыі.

2. Апісанне тыпаў. Пры выяўленні індывідуальных рысаў 
(атрыбутаў) у сотнях артэфактаў альбо кластэрах артэфактаў 
археолагі групуюць іх шляхам вылучэння агульных атрыбутаў 
па некалькіх гюднасных тыпах. Гэтыя тыпы ўяўляюць сабой 
варыянты асобна вылучаных асацыяцый атрыбутаў. Яны з’яў- 
ляюцца найболын эканамічным спосабам апісання вялікай 
колькасці артэфактаў. Якія атрыбуты неабходна вылучаць — 
залежыць ад мэты тыпалагічнага даследавання.

Артэфактычныя тыпы (так археолагі час ад часу назы- 
ваюць археалагічныя тыпы) засноўваюцца на пэўным кры- 
тэрыі, які археолагі выбіраюць як найбольш адпаведны для 
вывучэння старажытных прылад працы і тэхналогій. Артэ- 
фактычныя тыпы з’яўляюцца паўнавартасным навуковым 
метадам класіфікацыі малых і вялікіх калекцый дагіста- 
рычных прылад і пабочных прадуктаў, якія застаюцца пасля 
іх вырабу.

3. Значэнне ўзаемасувязі паміж тыпамі. Апісанне тыпаў 
абумоўлівае пэўную іерархію, якая выяўляе ўзаемасувязі 
паміж артэфактамі. Гэтыя ўзаемасувязі вынікаюць, у пры- 
ватнасці, з выкарыстання тых ці іншых матэрыялаў, тэх- 
налогій і функцый.

Тры адзначаныя вышэй задачы з’яўляюцца асноўнымі 
для гісторыка-культурных даследаванняў (гл. раздзел 13). 
Археолагі-практыкі могуць ужываць класіфікацыю для вы- 
вучэння калектыўных змен у археалагічных крыніцах.

4. Вывучэнне калектыўных змен у археалагічных кры- 
ніцах. Такое даследаванне часта спалучаецца з сярэднеста- 
тыстычным вывучэннем існуючых культурных сістэм.

ТЫПАЛОГІЯ

Тыпалогія — гэта сістэма археалагічнай класіфікацыі, 
заснаваная на выяўленні тыпаў. Гэта пошук пэўнай струк- 
туры, якая звязвала б розныя аб’екты ці розныя прызнакі, 
якімі гэтыя аб’екты вызначаюцца. Пошук такіх структур 
набыў новы сэнс і значна ўскладніўся з таго часу, як 
археолагі пачалі ўжываць камп’ютэрную тэхналогію і раз- 
настайныя статыстычныя метады.

Першапачаткова археалагічная тыпалогія размяркоўвае 

аб’екты і іх уласцівасці адвольна. Памятаю, шмат год таму 
я працаваў у Кембрыджскай археалагічнай лабараторыі і 
вывучаў асновы класіфікацыі каменных прыладаў працы. 
Наш выкладчык паклаў перад намі шэраг ашэльскіх ручных 
сякер, выдатнейшых помнікаў, выяўленых у могільніках на 
рацэ Тэмза. Ён раздзяліў іх па розных катэгорыях. «Гэта 
— востраканечныя сякеры, гэта — авальныя, гэта — аваль- 
ныя з падвоеным канцом, а вось гэтыя — язычковыя, з 
канцом у форме языка»,— аб’явіў выкладчык. Адзін з нас 
заўважыў, што некаторыя сякеры з катэгорыі востраканеч- 
ных мелі форму, далёкую ад узорнай. I праўда, адна ці 
дзве з іх былі авальныя. «I ўсё ж гэта востраканечныя 
ручныя сякеры»,— прамовіў выкладчык упэўнена, перака- 
наўчым тонам. Адвольнасць яго класіфікацыі была віда- 
вочнай, нагадваючы тую, якой карыстаецца, напрыклад, 
калекцыянер паштовых марак. Гэта было ўсё адно, як 
быццам гэтыя дагістарычныя ручныя сякеры былі выраб- 
лены паводле стандартаў нейкай безаблічнай каменедра- 
більнай машыны. Пры гэтым знікала сама магчымасць да- 
следаваць першапачаткова непрыкметныя праявы мастацтва 
першабытнага чалавека і яго манеры жыцця, якія цікавяць 
археолагаў нашмат больш за простую класіфікацыю.

Тыпалогія дае магчымасць падабраць аб’ектыўныя кры- 
тэрыі аналізу для двух і больш узораў артэфактаў, каб 
параўнаць іх. Адабраныя для даследавання ўзоры могуць 
паходзіць з розных помнікаў альбо з розных пластоў аднаго 
помніка. Тыпалогія — гэта класіфікацыя дзеля стварэння 
магчымасці параўнання.

Археалагічная класіфікацыя

Як мы ўжо адзначалі, археалагічная класіфікацыя — 
гэта ўпарадкаванне даных згодна з іх фармальнымі харак- 
тарыстыкамі. Але якім чынам археолагі праводзяць гэтае 
ўпарадкаванне?

Тыпалогія заснавана на археалагічнай «канцэпцыі ты- 
паў», якая, дарэчы, з’яўляецца найбольш супярэчлівай у 
археалогіі.

Фармальна тып можа быць вызначаны як група ці клас 
узаемазвязаных даных, якія адрозніваюцца ад іншых груп 
адным або некалькімі прызнакамі. Большасць даследчыкаў 
сёння лічыць, што тыпы ідэнтыфікуюцца камбінацыямі ат- 
рыбутаў, якія характарызуюць і выдзяляюць з шэрагу 

іншых пэўны артэфактычны тып. Задача канчатковага дас- 
ледавання — арганізаваць даныя такім чынам, каб выявіць 
аднароднасць ці раз’яднанасць розных груп артэфактаў і пац- 
вердзіць іх узаемасувязь або адасобленасць.

Атрыбуты — гэта фізічныя характарыстыкі, па якіх 
адзін артэфакт адрозніваецца ад другога. Пры распрацоўцы 
той ці іншае тыпалогіі археолагі даследуюць сотні асобных 
фрагментаў, кожны з якіх вызначаецца мноствам толькі 
яму ўласцівых атрыбутаў. Любы асабліва нічым не адметны 
артэфакт можа быць апісаны па яго атрыбутах. Так, на- 
прыклад, фамільны куфаль можа характарызавацца выгну- 
тай ручкай, якая ідзе ад венчыка да донца, кантовымі 
сценкамі, роўным закругленым венчыкам і памерамі, якія 
паказваюць, колькі ён можа ўтрымліваць піва. Ён можа 
быць выдзьмуты з тоўстага чыстага шкла (таўшчыню, да- 
рэчы, можна дакладна вымераць). Такім самым чынам у 
кожнага артэфакта — будзе брыльянтавы пярсцёнак ці 
дагістарычны керамічны сасуд — можна выявіць шмат раз- 
настайных атрыбутаў. Дапусцім, што на лабараторным ста- 
ле раскладзена калекцыя з 50 фрагментаў керамікі, якія 
характарызуюцца чорным маляваным арнаментам. Восем з 
іх маюць чырвоныя палоскі на шыйцы, дзесяць — круглыя 
налепы па ўсёй паверхні і г.д. Асобныя фрагменты могуць 
уяўляць аскепкі пасудзін з ярка-чырвонай гліны, змяшанай 
для большай вогнетрываласці з парашком марскіх перлавіц. 
Другія могуць быць кавалкамі пасудзін з тоўстым венчы- 
кам, вылепленым з накладнога жгута перад самым абпаль- 
ваннем ці мець перакрыжаваны арнамент, нанесены на 
сырую гліну нажом, і г.д- Любая з пералічаных асаблівасцей 
ужо ёсць атрыбут, прытым даволі дакладны. Аднак толькі 
некаторыя з іх будуць выкарыстаны для класіфікацыі ар- 
тэфактаў: калі браць пад увагу іх усе, то класіфікацыя 
зробіцца немагчымай, бо для ідэнтыфікацыі артэфактаў да- 
вядзецца ўлічваць бясконцую колькасць атрыбутаў. Такім 
чынам, археолагі даследуюць толькі тыя атрыбуты, якія, 
на іх погляд, з’яўляюцца найбольш паказальнымі пры вы- 
рашэнні класіфікацыйнай задачы без дапамогі камп’ютэра. 
Усе атрыбуты ўмоўна можна падзяліць на групы:

фармальныя атрыбуты — гэта такія ўласцівасці прад- 
мета, як форма, памеры і асноўныя яго кампаненты. На- 
туральна, яны павінны быць дакладнымі;

стылістычныя атрыбуты складаюцца з колеру, дэкору, 
характару паверхні і г.д.;

тэхналагічныя атрыбуты — усё, што датычыць уласцівасцяў 

матэрыялу, з якога выраблены той ці іншы артэфакт, a 
таксама сродкаў і спосаоаў, выкарыстаных пры яго вырабе.

Адбор неабходных атрыбутаў і наступны за ім працэс 
археалагічнай класіфікацыі разлічаны на шматгадзіннае ла- 
бараторнае даследаванне вялікай колькасці артэфактаў, дзе 
кожны вывучаецца індывідуальна. Сучасныя археолагі ста- 
вяцца з недаверам да колькасных метадаў пры апісанні і 
параўнанні артэфактаў, а таксама пры выяўленні і апра- 
цоўцы атрыбутыўных дадзеных. Але перад гэтай невялікаю 
кнігай не стаіць задача аспрэчваць той ці іншы археа- 
лагічны метад. Атрыбутыўная класіфікацыя ў асноўным 
абапіраецца на камп’ютэрнае даследаванне вялікай коль- 
касці артэфактаў. Статыстычныя тыпалогіі звычайна маюць 
справу з цэлымі групамі атрыбутаў. Археолаг карыстаецца 
данымі статыстычных даследаванняў для падзелу калекцыі 
артэфактаў на катэгорыі. Гэты метад дазваляе выявіць най- 
больш значныя групы артэфактаў, але на само іх разгру- 
паванне могуць уплываць шмат якія крытэрыі. Напрыклад, 
група бронзавых мячэй, аб’яднаных паводле формы і па- 
мераў клінка, можа быць падзеленая яшчэ на некалькі 
груп у залежнасці ад паходжання матэрыялу і прапорцый 
медзі і свінцу, выкарыстаных пры іх вырабе. Іншыя метады, 
знаёмства з якімі выходзіць за рамкі гэтай кнігі, маюць 
справу з цэлымі артэфактамі. Яны выяўляюць падобныя 
рысы ва ўсіх магчымых парах аб’ектаў калекцыі, каб вы- 
значыць іерархію розных груп артэфактаў.

На апошнім этапе даследавання колькасныя метады дапа- 
магаюць археолагам вызначыць сярод мноства адзінак артэ- 
фактаў найбальш характэрныя і рэпрэзентатыўныя, якія дак- 
ладна перадаюць мінулае чалавека. Некаторыя з гэтых метадаў 
правяраюць аб’ектыўнасць навуковых высноў і дазваляюць зра- 
біць заключэнне адносна ўзаемадзеяння розных варыянтаў ат- 
рыбутыўных даных. У сувязі з гэтым выкарыстанне іх пры 
археалагічнай класіфікацыі лічыцца абавязковым.

Археалагічныя тыпы

Кожны пры сустрэчы з артэфактам перажывае пэўныя 
эмоцыі, ці гэта будзе цудоўны драўляны шлем з паўночна- 
заходняга ўзбярэжжа Ціхага акіяна, ці простая ступка для 
жалудоў з поўдня Каліфорніі. Наша першапачатковае жа- 
данне — уважліва вывучыць іх і класіфікаваць згодна з 
нашымі культурнымі стандартамі. Такім самым чынам па- 

водзілі сябе і дагісгарычныя людзі. Уладальнікі прылад 
працы — тых, якія сёння даследуюць археолагі,— самі 
групавалі гэтыя прылады і адводзілі ім пэўнае месца ў 
жыцці грамадства. У працэсе спажывання ежы намі былі 
нададзены розныя функцыі нажу, відэльцу, лыжцы. Нажы 
рэжуць мяса, але рыбныя нажы выкарыстоўваюцца для 
рыбы. Дагістарычныя навершнікі стрэл ужываліся для па- 
лявання, пэўны тып дроцікаў — для палявання на аленяў, 
іншыя — для птушак і г.д. Выкарыстанне таго ці іншага 
артэфакта залежыць не толькі ад выгоды і зручнасці, але 
і ад традыцый і правіл пэўнага грамадства. Крыху зазуб- 
раныя гарпуны аўстралійскіх паляўнічых прызначаліся ў 
асноўным для рыбнай лоўлі (рыба чаплялася за зазубрыны, 
і такім чынам яе выцягвалі на паверхню) і былі абаілютна 
непрыдатныя для палявання на кенгуру. Керамічны посуд, 
які ў большасці афрыканскіх і амерыкана-індзейскіх пля- 
мёнаў выраблялі жанчыны, у іншых грамадствах быў вы- 
ключна мужчынскай працай. Гэта абумоўлена традыцыямі, 
законам і сістэмай табу, якія разам з функцыянальнай 
роляй прадмета з’яўляюцца вызначальнымі пры выяўленні 
археалагічных тыпаў.

Акрамя таго, кожнае грамадства мае сваё ўяўленне пра 
знешні выгляд таго ці іншага прадмета. Яшчэ і сёння 
амерыканцы па-ранейшаму аддаюць перавагу вялікім ма- 
шынам, а еўрапейцы — малым. Гэтыя прыярытэты зале- 
жаць не толькі ад спецыфікі дарог Новага Свету, іх шырыні 
і даўжыні, але і ад рознага разумення самаго сэнсу пада- 
рожжа. Большасць амерыканцаў яшчэ лічыць, што іх аўта- 
мабіль — гэта адлюстраванне іх палажэння ў свеце і 
справа гонару. Для гэтых людзей змены моды, дызайн 
калёс, магутнасць рухавікоў і іншыя падобныя рэчы з’яў- 
ляюцца важнымі. Дый усе мы ўпэўнены, што для таго, 
каб машына выглядала выдатна, яе каляровая гама павін- 
на быць прыгожай, рулявое кіраванне — знаходзіцца 
злева, яна павінна мець сігнальную сістэму і зручныя 
крэслы згодна са стандартам. Іншымі словамі, мы добра 
ведаем, што нам патрэбна і як павінен выглядаць аўта- 
мабіль, які мы жадаем набыць. Няхай сабе пры гэтым 
ён будзе адрознівацца ад другога толькі знешнім выглядам 
некаторых дэталяў. Гэта, бадай, можна параўнаць з тым, 
якое значэнне надае даўжыні сваёй спадніцы жанчына 
альбо мужчына — шырыні свайго галыптука.

Надзвычай складанай задачай для археолагаў з’яўля- 
ецца стварэнне археалагічных тыпаў, якія цалкам адпавя- 

далі б знойдзеным матэрыялам. У археалогіі тып — гэта 
група артэфактаў, аб’яднаная для параўнальнага аналізу 
адносна іншых груп. Такая група можа супадаць альбо не 
супадаць з сучаснымі прыладамі, вырабленымі традыцый- 
нымі рамеснікамі. Возьмем прыклад з практыкі Льюіса і 
Мэры Лікі, якія, даследуючы помнікі Алдувайскай цясніны 
ва Усходняй Афрыцы, раскапалі шэраг сховішчаў перша- 
бытных людзей, так званых Homo Hatrilis. Мэры Лікі вы- 
вучыла знойдзеныя прылады і адабрала з іх групу «тра- 
дыцыйных алдувайскіх», якая характарызавалася восгрымі 
зазубранымі сякучымі прыладамі і адшчэпамі. Яе класі- 
фікацыя, заснаваная на старанным даследаванні артэфактаў 
і на той ідэі, што першымі чалавечымі прыладамі працы 
былі вось гэтыя грубыя зазубраныя камяні, хутка стала 
археалагічнаю аксіёмай. Аднак не так даўно Нікалас Тот 
з універсітэта штата Індыяна прапанаваў зусім іншы метад 
класіфікацыі алдувайскіх артэфактаў. Ен шмат часу пат- 
раціў не толькі на іх вывучэнне і класіфікацыю, але і на 
даследаванне тэхналогіі алдувайскіх вырабаў. Нікалас Тот 
сам змайсграваў сотні артэфактаў, ідэнтычных тым, якімі 
карыстаўся Homo Habilis каля 2 млн. гадоў таму. Здзей- 
снены ім эксперымент паказаў, што Homo Habilis ніколі 
ўвогуле не ўжываў зазубраныя каменныя прылады. Пер- 
шабытныя вытворцы былі болып зацікаўлены ў завостраных 
адшчэпах, адбітых ад кавалкаў лавы. Іх выкарыстоўвалі 
для апрацоўкі туш дзікіх жывёл, якія забіралі ў драпеж- 
нікаў. Грубыя зазубраныя прылады, такім чынам, былі 
толькі паоочным прадуктам вытворчасці адшчэпаў, але не 
артэфактамі. Кантрольныя эксперыменты, падобныя на той, 
што праводзіў Тот, вельмі карысныя для даследчыкаў. Яны 
дазваляюць зразумець адносіны першабытных людзей да 
прыродных матэрыялаў, а таксама працэс вырабу з іх не- 
абходных прылад працы. Сёння Тот і іншыя даследчыкі, 
выкарыстоўваючы «кантрольныя тыпы», якія адпавядаюць 
алдувайскім, спрабуюць вывучыць вастрыню рэжучага краю 
адшчэпа. Рубцы, пакінутыя гэтымі завостранымі прыладамі 
на свежых касцях, вельмі адрозніваюцца ад арыгіналаў, 
што нельга сказаць пра адпаведныя сляды на дрэве ці 
скуры. Вучоныя спадзяюцца, што кантрольныя эксперымен- 
ты і стараннае даследаванне зношанага краю адшчэпа даз- 
воліць ім устанавіць сувязь паміж першапачатковым прыз- 
начэннем каменнага адшчэпа і той класіфікацыйнай сістэ- 
май, якую прапанавалі археолагі праз сотні тысяч год пасля.

Думаю, кожны пагодзіцца, што тып засноўваецца на 

мностве атрыбутаў альбо груп аб’ектаў. Зыходзячы з таго, 
што атрыбутыўныя ўласцівасці можна даволі лёгка выявіць, 
як усё ж археолагі адрозніваюць, сапраўдны гэта тып ці 
не? Ці трэба імкнуцца аднавіць узоры керамічнага посуду 
у іх пачатковым выглядзе? Ці неабходна ствараць «архе- 
алагічныя тыпы» з мэтай даследавання? Усе гэтыя пытанні 
знаходзяцца сёння ў цэнтры шматлікіх дыскусій археолагаў. 
Археолаг стварае тыпалогіі, якія абапіраюцца на паўтарэнні 
фармальных рысаў артэфактаў. Болыпасць з гэтых фар- 
мальных прыкмет абумоўлена месцазнаходжаннем артэфак- 
та ў часе і прасторы і характарызуе яго «стыль». Іншымі 
словамі, задача заключаецца ў тым, каб звязаць дадзены 
артэфакт з той культурнай традыцыяй, да якой ён нале- 
жыць. Напрыклад, так званы мастацкі стыль Чавін паходзіў 
ад культуры прыбярэжнага і горнага Перу і шырока рас- 
паўсюдзіўся ў свеце пасля 900 г. да н.э. Характэрныя для 
гэтай культуры выявы ягуараў, змей і чалавека былі над- 
звычай выразнымі і распаўсюдзіліся на даволі вялікую тэ- 
рыторыю, дзе выдатна прыжыліся і сустракаюцца аж да 
200 г. да н.э. Мастацтва Чавін і звязаныя з ім разнастайныя 
стылёвыя плыні выконвалі спецыфічную ролю у перуанскім 
грамадстве таго часу.

Археолагі звычайна выкарыстоўваюць чатыры асноўныя 
тыпы, пра якія мы коратка раскажам ніжэй. На практыцы 
яны рэдка аддзяляюцца адзін ад другога. Магчыма, гэта 
важна толькі для тых даследчыкаў, якія імкнуцца атрымаць 
інфармацыю пра болып агульныя класіфікацыі артэфактаў.

Апісальныя тыпы — гэта самыя звычайныя апісанні 
формы артэфакта, яго фізічныя альбо знешнія характары- 
стыкі. Апісальны тып ужываецца тады, калі прызначэнне 
аб’екта і яго культурнае значэнне невядома. Напрыклад, 
раскопкі ў Снэйктаўне (Арызона) адкрылі насыпы-плат- 
формы і пляцоўкі, чые таямнічыя рысы вярталі нас да 
помнікаў Хохакам, адкрытых крыху раней у Паўднёвай 
Арызоне. Гэты апісальны тып оыў пазней вызначаны як 
пляцоўка для гульняў. Такім чынам, недакладная апісаль- 
ная класіфікацыя саступіла месца функцыянальнаму дас- 
ледаванню, якое вызначыла структурную ролю Хохакам- 
скай культуры. Апісальныя тыпы часцей за ўсё выкары- 
стоўваюцца для характарыстыкі дагістарычных артэфактаў, 
калі функцыянальная класіфікацыя звязана з пэўнымі цяж- 
касцямі. Напрыклад, знакамітыя дагістарычныя каменныя 
пабудовы, знойдзеныя ў многіх месцах Брытаніі, звычайна 
класіфікуюць зыходзячы з таго, што бачаць. Мы так і не 

вызначылі мэту іх будаўніцтва, акрамя, бадай, тых агуль- 
ных здагадак аб тым, што некалі яны выконвалі рытуаль- 
ную ці сімвалічную функцыю.

Храналагічныя тыпы адбіраюцца па форме прадмета, 
але з’яўляюцца вызначальнікамі часу. Іншымі словамі, яны 
знаходзяцца ў храналагічнай залежнасці адзін ад другога. 
Як і апісальныя, храналагічныя тыпы належаць да пэўнай 
культуры, адлюстраванай у археалагічных крыніцах. Хра- 
налагічная тыпалогія шырока выкарыстоўваецца для вы- 
значэння культурных змен, якія адбыліся пад уплывам 
часу. Вядома, напрыклад, што навершы дроцікаў Кловіс і 
Фолсам (штат Нью-Мехіка) бытавалі на Вялікай Паўночна- 
амерыканскай раўніне на працягу пяці стагоддзяў, каля 
8950 г. да н.э., а дзе-нідзе і раней. Доўгі час амерыканскія 
даследчыкі карысталіся імі ў якасці храналагічных вызна- 
чальнікаў. Кераміка, бадай, самы распаўсюджаны з храна- 
лагічных тыпаў. Змены ў саставе гліны, дэкоры і г.д. даволі 
лёгка выявіць. У дадзеным выпадку яны маюць не столькі 
культурнае значэнне, колькі з’яўляюцца выдатным гіста- 
рычным паказальнікам. Храналагічныя тыпы, такім чынам, 
можна вызначыць як атрыбуты, якія паказваюць змены ў 
храналагічнай паслядоўнасці. Працуючы з артэфактамі, 
якія бытавалі на пэўным месцы ў пэўны адрэзак часу, 
спецыяліст-археолаг адразу заўважае, што шэраг атрыбутаў 
мяняецца пад уплывам часу. Менавіта яны і вызначаюць 
храналагічныя тыпы. Апошнія пастаянна фігуруюць у дас- 
ледаваннях амерыканскіх археолагаў з Паўднёвага Захаду. У 
прыватнасці, іх актыўна выкарыстоўваў Альфрэд Кідэр пры 
правядзенні работ на стаянцы Пекас.

Функцыянальныя тыпы выяўляюцца ў залежнасці ад 
культурнай ролі і функцыянальнага прызначэння артэфак- 
та. У гэтым выпадку яго форма ці прызначэнне ў археа- 
лагічнай іерархіі не мае вялікага значэння. Часам шэраг 
прадметаў могуць адначасова адносіцца як да функцыя- 
нальных, так і да апісальных тыпаў. 3 улікам вышэйадз- 
начанага можна фарміраваць калекцыі па найбольш агуль- 
ных катэгорыях: «дрэва», «косці», «каменныя артэфакты» і 
г.д. Але класіфікацыя па функцыянальных прыкметах можа 
быць і такой: «зброя», «адзенне», «гатаванне ежы» і г.д.

У ідэале функцыянальная тыпалогія павінна адлюст- 
роўваць утылітарнае прызначэнне прадмета і яго месца ў 
культуры грамадства менавіта так, як яго разумелі аўтэн- 
тычныя носьбіты гэтай культуры. Безумоўна, гэтага даволі 
цяжка дасягнуць, улічваючы дрэнную захаванасць археа- 

лагічных помнікаў і адчувальны недахоп пісьмовых крыніц. 
Іенуе, тым не менш, мноства артэфактаў, якія не патра- 
буюць спецыяльнага даследавання для вызначэння іх фун- 
кцыянальнай ролі. Напрыклад, гэта паленізійскія каменныя 
сякеры, лукі і стрэлы, атлатль — дагістарычная коп’е- 
кідалка і інш. Амаль без зменаў яны праіснавалі на працягу 
тысячы гадоў і сустракаюцца па сённяшні дзень. Для не- 
каторых артэфактаў іх функцыя ў дагістарычным грамад- 
стве вызначана невыразна, як і шэраг абмежаванняў па іх 
выкарыстанню. Знакамітыя «Венеры» (жаночыя фігуркі ка- 
меннага веку, вырабленыя еўрапейскімі плямёнамі паляў- 
нічых-збіральнікаў каля 25 тыс. гадоў назад) заўсёды лічы- 
ліся элементам складанага культа ўрадлівасці, хоць на са- 
май справе іх сапраўдная утылітарная і сімвалічная роля 
ў грамадстве нам невядома.

Стылістычныя тыпы найлепш характарызуюць такія ар- 
тэфакты, як адзенне. Яго стылёвыя асаблівасці часта ўтрым- 
ліваюць у сабе інфармацыю пра сацыяльныя ролі ў гра- 
мадстве. Скажам, у класавым грамадстве ацтэкаў (Цэнт- 
ральная Мексіка) адзенне кожнага чалавека старанна рэг- 
ламентавалася спецыяльным заканадаўствам. Бліскучы кас- 
цюм арыстакрата адлюсгроўваў не толькі яго класавы ста- 
тус, але і колькасць нявольнікаў, якіх ён захапіў пад час 
ваенных дзеянняў, шэраг іншых, не меней важных фактаў 
яго жыцця. Нават багоў ацтэкі надзялялі адпаведнымі рэ- 
галіямі і касцюмам, якія былі абумоўлены іх роллю ў 
пантэоне. Стылістычныя тыпы вызначаюцца толькі ў вы- 
падку, калі іх змест і значэнне не супадаюць з функцы- 
янальным. Таму яны амаль не ўдзельнічаюць у археа- 
лагічнай класіфікацыі, за выключэннем, бадай, тых моман- 
таў, калі знаходзяцца адпаведныя ім гістарычныя крыніцы. 
Аднак гэты метад даследавання застаецца даволі спрэчным.

Што абазначаюць археалагічныя 
калекцыі і тыпы?

Ужо некалькі пакаленняў археолагаў, якія спецыялі- 
зуюцца ў галіне гісторыі культуры, камплектуюць калекцыі 
артэфактаў, складаюць комплексы прылад працы, падбі- 
раючы прадметы ў асноўным па храналагічным прынцыпе. 
Гэты падыход заснаваны на тым, што існаванне чалавечай 
культуры налічвае тысячагоддзі. Такім чынам, калекцыі 
артэфактаў з’яўляюцца ўсяго толькі адлюсграваннем ана- 

лагічнай па часе культурнай сітуацыі, перадумовы якой 
трэба шукаць далёка ў дагісторыі. Гэты, так званы «ар- 
ганічны», погляд на гісторыю культуры трактуе археала- 
гічныя калекцыі як асобныя катэгорыі, падобныя да бія- 
лагічных відаў, якія не змяняюць сваіх форм са зменай 
кантэксту. Як сведчыць «арганічны» падыход у археалогіі, 
пэўная культурная традыцыя вядзе да з’яўлення толькі 
аднаго, уласцівага ёй тыпу прамысловасці, дакладна абу- 
моўленага ў часе і прасторы.

«Арганічны» погляд на мінулае — гэта добра аргані- 
заваная сістэма, аналагічная сярэднявечнай тэорыі «ланцуга 
быцця» ў ранняй біялогіі, якая дэкларуе, што кожная жывая 
істота мае сваё асобнае месца ў агульнай сістэме рэчаў. 
Ланцуг быцця малявалі ў выглядзе лесвіцы-рашоткі, асоо- 
ныя ячэйкі якой займалі розныя жывыя істоты. Еўрапейцы 
ў гэтай іерархіі відаў знаходзіліся наверсе, у той час як 
афрыканскія плямёны размяшчаліся ў нізе рашоткі. Жы- 
вёлаводы кхой-кхой з мыса Добрай Надзеі (Паўднёвая Аф- 
рыка) лічыліся даследчыкамі XVII ст. ледзь ці не малпамі 
і займалі ячэйку адразу пасля іх.

Амерыканскія археолагі заўсёды аддавалі перавагу «куль- 
туралагічным» метадам. Яны выкарыстоўваюць інфарма- 
цыю, якая заключана ў артэфактах і іншых культурных 
рысах, уласцівых сучасным паўночнаамерыканскім плямё- 
нам. Даследаванне гэтых даных паказала, што існуе прамая 
сувязь паміж распаўсюджаннем асобных культурных форм 
і рознымі тыпамі асяроддзя. Напрыклад, абшытыя дошкамі 
дамы і па-мастацку зробленыя каноэ характэрны для на- 
сельнікаў астравоў Ціхага акіяна, дзе можна без цяжкасці 
знайсці і ссячы кедр і іншыя дрэвы, на якія багатая гэта 
мясцовасць. I наадварот, жыхары пустыні Грэйт Бэйсін 
утваралі часовыя паселішчы, жылі ў сплеценых з лазы 
прыстанішчах і выраблялі партатыўныя прылады працы, 
найбольш прыстасаваныя для вандроўнага жыцця. Трэба 
адзначыць, што такія суадносіны мінулага і сучаснага ак- 
туальныя ў асноўным для сярэднявечча. А як быць з да- 
гістарычным перыядам? Ці можам мы сцвярджаць, што 
археалагічныя калекцыі, сабраныя на тэрыторыі Грэйт Бэй- 
сін (знаходкам больш за 5000 гадоў) маюць аналогіі ў 
сучаснасці? Ці адрозніваюцца ўмовы іх існавання ў мінулым 
і ў наш час? Ці можам мы выкарысгоўваць сучасныя тыпы 
артэфактаў для інтэрпрэтацыі старажытнай жыццядзей- 
насці?

Некаторыя археолагі, у тым ліку і Льюіс Бінфард, энер- 

гічна ўзяліся за вырашэнне вышэйадзначанай праблемы 
шляхам даследавання існуючых прымітыўных грамадстваў. 
Бінфард правёў шмат часу сярод нунам’юцкіх плямёнаў 
паляўнічых на карыбу (Паўночная Аляска). Тут ён прый- 
шоў да высновы, што існуе толькі адзін спосаб зразумець 
лад жыцця і матэрыяльную культуру сучасных прымітыў- 
ных грамадстваў, і заключаецца ён у тым, каб увязаць 
усе іх культурныя цэнтры ў адну сістэму. Асобныя месцы 
ў сваім паселішчы нунам’юты выкарыстоўвалі непасрэдна 
пад жыллё, другія — на іншыя мэты. Такім чынам, як 
заўважыў Бінфард, археолагам неабходна ідэнтыфікаваць 
усе гэтыя месцы і выявіць іх функцыянальнае прызначэнне, 
а потым і спосаб іх размяшчэння на ўсёй тэрыторыі па- 
селішча. Асноўнай адзінкай у археалогіі лічыцца помнік 
альбо месца. Артэфакты з’яўляюцца часткай археалагічнай 
калекцыі, якая ўтрымлівае інфармацыю пра разнастайную 
дзейнасць, што адбывалася ці адбываецца на гэтым месцы. 
Для таго каб зразумець дынаміку развіцця культурных 
сістэм мінулага, падобных да нунам’юцкай, археолагі павін- 
ны даследаваць і інтэпрэтаваць дагістарычныя ўмовы жыц- 
цядзейнасці. У працэсе гэтага яны звяртаюцца да тыпалогіі, 
вывучаюць частату ўжывання тых ці іншых прылад, ад- 
носіны паміж матэрыяламі і формай артэфакта і г.д. Такім 
чынам, роля класіфікацыі ў археалогіі мяняецца са зменай 
«арганічных» метадаў, якія разглядалі артэфакты і куль- 
туры абмежаванымі ў часе і прасторы, на болып новыя 
падыходы праблемнай класіфікацыі, сканцэнтраванай не то- 
лькі на індывідуальных знаходках, але і на цэлых калек- 
цыях і іх тыпалогіі.

Аднак канчатковая інтэрпрэтацыя калекцый залежыць 
не толькі ад класіфікацыі простых даных — напрыклад, 
каменных прылад ці керамікі. Іншымі словамі, сама па 
сабе класіфікацыя малазначная, калі яна не выкарыстоўвае 
ніякіх іншых даных, акрамя вышэйадзначаных. I тут на 
дапамогу прыходзіць тэорыя сярэдняга радыуса, якая зай- 
маецца даследаваннем сучасных грамадстваў (раздзел 11). 
Класіфікацыі артэфактаў у асноўным усё яшчэ праводзяцца 
метадамі, якія, хоць і маюць на мэце рэкансгрукцыю гіс- 
торыі, вызначэнне ў часе і прасторы, але галоўным чынам 
зводзяцца да простай функцыянальнай класіфікацыі. Тым 
не менш, сёння ўжо вядомы новыя даследчыцкія сістэмы, 
якія разглядаюць мінулае з пункту гледжання тэорыі куль- 
турнай эвалюцыі. Прыхільнікі гэтай тэорыі імкнуцца дас- 
ледаваць структуру археалагічнага помніка і тыя змены, 

якія адбыліся з ім на працягу стагоддзяў. Роберт Данэл і 
іншыя тэарэтыкі, аднак, адзначаюць, што па сённяшні дзень 
немагчыма выявіць, калі з’яўляецца той ці іншы элемент 
чалавечай культуры — такі, скажам, як плугаванне. Што 
сапраўды важна, дык гэта як і чаму той ці іншы элемент 
прымаецца і выяўляецца ў археалагічных крыніцах. Задача 
археолагаў — знайсці такі спосаб класіфікацыі артэфактаў, 
які б дазволіў дакладна інтэрпрэтаваць працэсы культурных 
эвалюцый на археалагічным помніку. Даследаванне гэтых 
і іншых фундаментальных праблем усё яшчэ знаходзіцца 
на ранняй стадыі вывучэння.

Адзінкі класіфікацыі

Звернемся да раздзела 5, у якім раскрываецца сэнс 
тэрміна «археалагічная калекцыя». Гэта група разнародных 
артэфактаў з аднаго помніка, якая адлюстроўвае характар 
дзейнасці пэўнай супольнасці. Успомнім таксама, што пом- 
нік — гэта асноўная археалагічная катэгорыя, якой кары- 
стаюцца пры даследаванні стратыграфіі. Можна меркаваць, 
што праз пэўны час любое месца пасялення людзей ста- 
новіцца помнікам адпаведнай культуры.

Балыпасць археалагічных помнікаў, у тым ліку і Олсэн- 
Чабак (Каларада, ЗІПА), уяўляюць сабой асобны адзінкавы 
збор артэфактаў і адзінкавы кампанент — яшчэ адну архе- 
алагічную катэгорыю. Кампанент абазначае аб’ектыўна вы- 
дзеленую частку помніка, з якога сабрана асобная археа- 
лагічная калекцыя. Гэта калекцыя служыць для бальш дэ- 
талёвага вывучэння культуры былых насельнікаў помніка. 
Помнікі, якія былі заселены шмат разоў, як, напрыклад, 
пячора Хогут (Юта, ЗША), утрымліваюць некалькі кампа- 
нентаў, кожны з якіх вылучаецца сваёй уласнай калекцыяй 
артэфактаў. Менавіта яны адрозніваюць адзін кампанент ад 
другога ў часе і прасторы. Сацыяльным эквівалентам тэрміна 
«кампанент» з’яўляецца паняцце «супольнасць».

Толькі пасля правядзення даследавання помніка вучо- 
ныя могуць убачыць, што на ім прысутнічае ўсяго адзін 
кампанент. Альбо калі помнік быў заселены некалькі разоў, 
то кампанентаў можа быць два ці тры. Якім чынам дас- 
ледчыкі суадносяць гэтыя кампаненты з іншымі, напрыклад, 
з суседніх помнікаў? I як яны вызначаюць паслядоўнасць 
засялення помніка і змену культур на вылучанай тэрыто- 
рыі?

Калі ўсе калекцыі артэфактаў з гэтай тэрыторыі былі 
прааналізаваны і класіфікаваны, іх з дапамогай паказчыкаў 
стратыграфічнага аналізу, тэхнікі серыятыўнасці, перакры- 
жаванага датавання, а таксама радыевугляроднага і дэнд- 
рахраналагічнага метадаў размяшчаюць адносна часова-пра- 
сгоравых катэгорый. У раздзеле 4 распавядалі пра метады 
серыятыўнасці і перакрыжаванай датыроўкі, якія спрыяюць 
упарадкаванню артэфактаў у храналагічнай паслядоўнасці, 
выкарыстоўваючы для гэтых мэт дыяграму лінкора і дата- 
вальныя кампаненты.

Пасля канчатковага вывучэння месцазнаходжання вы- 
шэйадзначаных помнікаў даследчыкі прыйшлі да высновы, 
што два па-рознаму датаваныя кампаненты паўтараюцца 
на ўсіх помніках дадзенай тэрыторыі. Яны былі настолькі 
дакладна прадатаваныя, што, без сумнення, дзве фазы ў 
гэтай храналагічнай паслядоўнасці маглі супадаць.

Фаза — гэта культурная катэгорыя, якая, падобна кам- 
паненту, характарызуе розныя помнікі альбо розныя пласты 
аднаго і таго ж помніка, але заўсёды ў межах адной, добра 
вызначанай храналагічнай групы. Адпаведныя кожнай фазе 
калекцыі артэфактаў могуць быць выяўлены на тэрыторыі 
ў сотні міль, але ў адной лакальнай зоне. Многія археолагі 
ўжываюць тэрмін «культура» ў тым жа сэнсе, што і фаза. 
Абодва гэтыя паняцці дапамагаюць усвядоміць артэфакты 
размешчанымі ў часе і прасторы. Фазы альбо культуры звы- 
чайна атрымліваюць сваю назву па галоўнаму помніку, на 
якім былі вынайдзены найбольш характэрныя артэфакты. 
Скажам, ашэльская культура атрымала сваю назву ад фран- 
цузскага горада Сэнт-Ашэль, на тэрыторыі якога былі выяў- 
лены ўласцівыя для яе ручныя каменныя сякеры.

Найбуйнейшыя археалагічныя катэгорыі

Толькі на працягу некалькіх сезонаў група археолагаў 
можа зрабіць пэўную лакалізацыю помнікаў і, магчыма, 
прааналізаваць знаходкі з гэтых помнікаў у шырокім кан- 
тэксце. Ва ўсякім разе так было пры вывучэнні шэрагу 
лакальных зон на паўднёвым захадзе Злучаных Штатаў. 
Некаторыя вядомыя мастацкія стылі альбо артэфакты (ска- 
жам, стыль Чавін, які квітнеў у старажытным Перу паміж 
900 і 200 гг. да н.э.) распаўсюджвалі свой уплыў на даволі 
вялікую тэрыторыю. Для абазначэння падобнага феномена 
археолагі часам выкарыстоўваюць паняцце «гарызонт». fa- 

рызонт уключае ў сябе некалькі фаз, размешчаных на 
суседніх тэрыторыях і аб’яднаных агульнымі культурнымі 
рысамі. Тэрмін «традыцыя» ўжываецца для абазначэння 
тыпа артэфакта, калекцый прылад працы, архітэктурных 
стыляў, эканамічнай дзейнасці, мастацкіх стыляў, якія іс- 
нуюць намнога больш, чым фаза ці нават гарызонт. Асобая 
традыцыя вытворчасці каменных прыладаў можа сустра- 
кацца ў многіх культурах, нягледзечы на тое што яны 
развіваюцца ў абсалютна розных умовах. Прыкладам тра- 
дыцый служыць так званая палеоарктычная традыцыя Аля- 
скі, пачатак якой заходзіць аж да 8500 гадоў да н.э., a 
праіснавала яна на працягу некалькіх тысячагоддзяў.

Найбольш вядомыя з вышэйадзначаных катэгорый былі 
сфармуляваны дацкім археолагам Хрысціянам Юргенсанам 
Томсанам у 1807 г. Яго тэрміны «каменны век», «бронзавы 
век», «жалезны век» усё яшчэ ў шырокім навуковым ужытку.

У гэтым раздзеле мы разгледзім класіфікацыю артэфак- 
таў і іх ролю пры стварэнні культурных катэгорый, якія 
маюць першаступеннае значэнне ў археалогіі. Перш чым 
вызначыць, якім чынам археолагі выкарыстоўваюць атры- 
маную інфармацыю для вывучэння культурных змен, мы 
павінны даследаваць метады вывучэння чалавечага існа- 
вання ў мінулым, а таксама шляхі фарміравання чалавечых 
паселішчаў у дагісторыі.

РАЗДЗЕЛ 9

ХАРЧАВАННЕ

Здарыўся шум, і вось рух, і сталі збліжацца косці, 
косць з косцю сваёю.

I бачыў я: і вось жылы былі на іх, і плоць вырасла, 
і скура пакрыла іх зверху, а духу ў іх не было.

іезекііль. 37:7—8.

У гэтым раздзеле разглядаецца адно з цікавых археа- 
лагічных пытанняў: як дагістарычныя людзі падтрымлівалі 
сваё жыццё? Калі археолагі зразумелі, што дагісторыя ча- 
лавецтва — гэта ланцуг пастаянных і розных прыстаса- 
ванняў чалавека да сусветнага асяроддзя, яны не змаглі 
дазволіць сабе праігнараваць пытанні існавання дагістарыч- 
нага чалавека, спосабы яго харчавання і здабычы прыдатнай 
ежы.

У працэсе даследавання харчавання дагістарычнага ча- 
лавека археолаг імкнецца адказаць на шматлікія грун- 
тоўныя пытанні. Напрыклад, якою была роля жывёл у 
змешанай сельскай гаспадарцы? Якое значэнне мела рыба- 
лоўства для папуляцый, што харчаваліся малюскамі і жылі 
побач з акіянам? Ці карысталіся людзі помнікам сезонна, 
толькі падчас палявання на птушак, і ці не займаліся на 
ім яшчэ якой-небудзь дзейнасцю? Якую сістэму землеап- 
рацоўкі ўжывалі людзі? Як апрацоўвалі зямлю? У гэтым 
раздзеле разглядаюцца некалькі шляхоў пошуку адказаў 
на гэтыя і падобныя пытанні чалавечага існавання.

ЗНАХОДКІ, ЯКІЯ СВЕДЧАЦЬ 
ПРА ХАРЧАВАННЕ ЛЮДЗЕЙ

Археалагічныя сведкі дагістарычнага харчавання — гэта 
артэфакты і рэшткі ежы. Колькасць захаваўшыхся рэшткаў 
залежыць, бясспрэчна, ад умоў захавання на помніку. Але 
часцей за ўсё такія доказы старажытнага харчавання з’яў- 

ляюцца недакладнымі. Каменныя сякеры альбо жалезныя 
пласціны матыг могуць указаць на тое, што ў дадзеным 
месцы займаліся паляваннем альбо земляробствам. Але на- 
ўрад ці гэтыя прадметы дапамогуць археолагам адказаць 
на ўсе іх пытанні. Многія артэфакты, якімі карысталіся 
для палявання альбо сельскай гаспадаркі, вырабляліся з 
такіх нетрывалых матэрыялаў, як косць, дрэва і лыка. Самі 
рэшткі ежы захоўваюцца па-рознаму. Часцей за ўсё можна 
знайсці косці і зубы вялікіх млекакормячых, але падчас 
руплівых раскопак часта адкрываюць і рэшткі такіх ма- 
ленькіх жывёл, як птушкі, рыба, жабы і беспазваночныя 
накшталт жукоў. Рэшткі гародніны захоўваюцца вельмі 
дрэнна і звычайна не трапляюцца ў раскопках.

САСТАЎ ДАГІСТАРЫЧНАЙ ЕЖЫ

Асноўнай мэтай вывучэння дагістарычных рэшткаў ежы 
з’яўляецца не толькі даследаванне спосабаў здабычы ежы, 
але і рэканструкцыя самога яе саставу. Као уявіць поўную 
карціну харчавання дагістарычных людзей, трэба стварыць 
усебаковы спіс харчовых рэсурсаў, даступных людзям, і 
пасля адказаць на некалькі пытанняў: якую частку ў хар- 
чаванні займала мяса; наколькі разнастайнымі былі кры- 
ніцы паступлення харчовых прадуктаў; ці мяняліся гэтыя 
крыніцы ў залежнасці ад пары года; ці рабіліся запасы 
харчовых прадуктаў? На гэтыя і іншыя пытанні можна 
адказаць толькі з дапамогай старанна адноўленай карціны 
дагісгарычнага харчавання.

Але ж толькі зрэдку ўдаецца здабыць узоры прадуктаў, 
якія ўжывалі тысячы гадоў назад. У страўніку талунскага 
чалавека, якога знайшлі ў дацкім тарфяным балоце, былі 
знойдзены рэшткі ячнае кашы, ільнянога насення і розных 
дзікіх траў. Мяса ў яго жываце не было. Быў зроблены 
мікраскапічны аналіз чалавечых экскрэментаў (капраліту 
альбо фекалій), якія знайшлі ў сухіх пячорах Злучаных 
Штатаў і Мексікі. У выніку стала вядома, што жыхары 
пячоры Лавелок у цэнтры пустыні Невада елі чарот і 
насенне расліны cattail, а таксама рыбу з возера Гумоальт. 
Рыбу елі сырой альбо смажанай. У адным капраліце ут- 
рымліваліся рэшткі прынамсі 51 рыбіны, чыя агульная вага 
па падліках спецыялістаў складала 1,6 кг. Гэтыя ж людзі 
харчаваліся птушкамі, як дарослымі, так і птушанятамі, a 

таксама воднымі тыгровымі жукамі. Таксама быў зроблены 
пылковы аналіз фекалій чалавека з тэхаскай пячоры, раз- 
мешчанай побач з вусцем ракі Пекос, у выніку чаго было 
вызначана, што помнікам карысгаліся толькі вясною і летам 
на працягу 1300 гадоў, паміж 800 г. да н.э. і 550 г. н.э.

Капраліты з’яўляюцца каштоўнай крыніцай інфармацыі 
пра састаў ежы, (ю харчовыя рэшткі на большасці помнікаў 
дрэнна захоўваюцца і іх недастаткова, каб скласці нават 
прыблізнае ўяўленне пра харчаванне. Тым не менш нядаўна 
новыя даследаванні, пры якіх улічваюцца суадносіны ўтры- 
мання ў мышцах двух трывалых ізатопаў вугляроду 12С і 
13С, дазволілі вучоным вызначыць момант пераходу дагіс- 
тарычных папуляцый з «дзікага» харчавання на пераважна 
кукурузную дыету. Вуглярод метабалізуецца ў раслінах 
трыма асноўнымі шляхамі: праз 4С, 3С і кіслотны абмен 
рэчываў. Расліны, якімі харчуюцца жывёлы, утрымліваюць 
пераважна 13С. Што да кукурузы, то яна складаецца ў 
асноўным з 4С. А большасць флоры ўмеранага пояса Паў- 
ночнай Амерыкі складаюць расліны з пераважным утры- 
маннем 3С. Такім чынам, змена рэжыму харчавання па- 
пуляцыі з «дзікай» расліннасці на кукурузу цягне за сабою 
і змену ізатопнага саставу ежы. Дзякуючы таму, што ўтры- 
манне 13С і 12С не мяняецца пасля смерці, састаў стара- 
жытнай ежы можна вызначыць, даследуючы якасць археа- 
лагічнага вугляроду ў рэштках ежы, гною і шкілетных 
астанкаў. I такое даследаванне дае вельмі добрыя вынікі. 
Напрыклад, вывучэнне гэтым метадам папуляцый, якія жы- 
лі на паўднёвым усходзе Міссуры і паўночным усходзе 
Арканзаса, дазволіла выявіць моцныя змены ва ўтрыманні 
13С пасля 1000 г. н.э.; калі на гэтай тэрыторыі пачалося 
інтэнсіўнае вырошчванне кукурузы. Метад трывалых вуг- 
ляродных ізатопаў выкарысталі для вывучэння харчавання 
дагістарычных папуляцый паўночна-заходняга берага Бры- 
танскай Калумбіі. 48 фрагментаў дагістарычных шкілетаў 
жыхароў 15 помнікаў, размешчаных па ўсім узбярэжжы, 
паказалі, што ежа гэтых людзей на 90% складалася з 
марскіх прадуктаў. Гэта лічба перавышае паказчыкі этна- 
графічных даследаванняў. Гэтыя ж даследаванні засведчылі, 
што на працягу апошніх 5000 гадоў у харчаванні жыхароў 
узбярэжжа Брытанскай Калумбіі не было значных змен, і 
гэта невыпадкова, бо ўзбярэжжа вельмі багатае на марскія 
рэсурсы.

КОСЦІ ЖЫВЁЛ

Фрагменты касцей жывёл могуць шмат расказаць пра 
старажытнае паляванне і жывёлагадоўлю. Можна вызначыць 
віды млекакормячых па астанках іх шкілетаў. Аднак боль- 
шасць касцей жывёл, знойдзеных на археалагічных помніках, 
толькі фрагментарныя. Да надаўняга часу археолагі лічылі 
прычынаю гатага тое, што людзі разразалі кожную тупіу 
забітай жывёліны на кавалкі. Але сучасныя даследаванні забі- 
тых драпежнікаў і іншых жывёл (у асноўным у Афрыцы) 
паказалі, што на косці з археалагічных помнікаў, якія доўга 
праляжалі ў зямлі, уплывае шмат складаных і мала зразу- 
мелых працэсаў. Эрозія, гніенне на адкрытым паветры, за- 
цвярдзенне грунту, хімічны склад глебы і нават вытоптванне 
зямлі жывёламі можа выклікаць змены ў рэштках касцей і 
вызначае, якія часткі шкілета ўцаляваюць, а якія не. Калі 
сюды далучыць яшчэ і дзейнасць дагісгарычных людзей, звя- 
заную з забойствам жывёлы, гэта дазволіць скласці агульную 
археалагічную схему, што акрэслівае ўсе працэсы, якія ад- 
бываюцца з кінутымі касцямі.

Вядома, што чым старэйшы археалагічны помнік, тым 
складаней вывучаць працэсы, якія адбываюцца на ім з 
рэшткамі. Асабліва цяжка гэта рабіць на помніках накшталт 
Алдувайскай цясніны і Кубі Фора ва Усходняй Афрыцы, 
дзе гамініды разбівалі і разразалі косці болып за 1,75 млн. 
гадоў назад і, апроч таго, магчыма, здымалі мяса з забітых 
драпежнікаў. Як было высветлена, на адным падобным, 
але менш старажытным помніку людзі найчасцей выкары- 
стоўвалі тушы забітых жывёл амаль цалкам. Кожны кава- 
лак прыдатнага мяса здзіраўся як з вялікіх млекакормячых, 
прынесеных на паселішча, так і з касцей нават самых 
дробных жывёл. 3 жыл выраблялі пас, са шкур — адзенне, 
посуд, альбо нават хаціны. У ежу ішлі і вантробы. Па- 
ляўнічыя разбівалі косці, каб здабыць млеч (касцявы мозг), 
вырабіць наканечнікі стрэл, іншыя прылады. Апроч таго, 
што косці маглі быць раструшчаны пад нагамі альбо з’ед- 
зены сабакамі і іншымі драпежнікамі, іх з рознымі мэтамі 
выкарыстоўвалі ў побыце. Такім чынам, перад археолагам 
стаіць складаная задача: па маленькіх уцалелых фрагментах 
жывёл, на якіх палявалі альбо якіх гадавалі жыхары пом- 
ніка, вызначыць сутнасць помніка і тую ролю, якую займалі 
жывёлы ў гаспадарцы, харчаванні і культуры гэтага гра- 
мадства.

Даследаванне фаўны (зоаархеалогія)

У болыпасці выпадкаў косці жывёл аднаго помніка — 
гэта тысячы раскіданых фрагментаў. Аднак часам помнікі, 
падобныя на бойні, дзе ў даўніну забівалі бізонаў, альбо 
месцы, дзе паляўнічыя каменнага веку з Усходняй Афрыкі 
разбіралі дзічыну, даюць шанец зрабіць дэталёвую рэкан- 
струкцыю дзейнасці паляўнічых. У лабараторыі большую 
частку калекцыі касцей раздзяляюць на групы, каб атры- 
маць агульнае ўражанне пра паляванне і спосабы жывёла- 
гадоўлі на помніку.

Мэта зоаархеалогіі — даследаванне касцей жывёл з 
археалагічных крыніц з мэтаю рэканструкцыі асяроддзя і 
паводзін старажытных людзей. Але вывучэнне такіх касцей 
ускладняецца ў сувязі з натуральнымі і выкліканымі дзей- 
насцю чалавека працэсамі, якія ўплываюць на арганічныя 
рэшткі, што знаходзяцца на паверхні ці ў глебе. Вывучэнне 
пераходу жывёльных астанкаў з біясферы ў літасферу на- 
зываецца тапаноміяй.

Тапаномія выкарыстоўвае два ўзаемазвязаныя віды да- 
следавання: назіранне за тым, як тушы нядаўна памерлых 
жывёл ператвараюцца ў акамянеласці, і вывучэнне акамя- 
нелых рэшткаў, з улікам ведаў, атрыманых з гэтых назі- 
ранняў. Найбольшую складанасць для зоаархеолагаў прад- 
сгаўляе сам прадмет іх вывучэння — наборы касцей жывёл 
і калекцыі акамянеласцяў, сабраных непасрэдна пры рас- 
копках. Такія калекцыі складаюцца з частак шкілетаў жы- 
вёл, якія захаваліся на помніку. Узоры такой калекцыі 
вельмі адрозніваюцца ад сапраўднай папуляцыі жывёл, якія 
засялялі прыроднае асяроддзе ў «натуральных» прапорцыях. 
Падчас даследавання касцей трэба вырашыць дзве асноўныя 
праблемы: першая — статыстычная, прыблізны падлік ха- 
рактэрных акамянеласцяў з калекцыйнага збору, і другая 
— тапанамічная, вызначэнне таго, якім быў першапачат- 
ковы, натуральны набор касцей, перш чым яны ператва- 
рыліся ў акамянеласці.

На першай стадыі даследавання касцей вылучаюцца 
характэрныя іх фрагменты. Звычайна толькі рэдкія косці 
дазваляюць вызначыць від жывёлы. Так, на адной 3000- 
гадовай стаянцы паляўнічых у Цэнтральнай Афрыцы з 
195415 знойдзеных там касцей было вызначана толькі 2128 
характэрных фрагментаў! Найбольш дакладнага вызначэння 
можна дасягнуць пры параўнанні знойдзеных на раскопках 
зубоў, сківіц, рагоў, касцей канечнасцяў са шкілетамі су- 

часных жывёл. Але і тут існуюць цяжкасці, бо шкЬче.« 
хатніх коз і авец амаль такія самыя, як у іх дзікіх продкаў, 
косці хатняга быка вельмі падобныя на косці афрыканскага 
буйвала і г.д. Вельмі дакладнае вызначэнне касцей жывёл 
патрабуецца для таго, каб адказаць на шматлікія пытанні: 
ці былі на помніку і дзікія і хатнія жывёлы; калі былі, 
то ў якіх прапорцыях; ці гадавалі жыхары помніка толькі 
адзін від жывёл; ці былі там якія-небудзь вымерлыя на 
сённяшні дзень віды?

Параўнанне калекцый касцей

Як, вызначыўшы колькасць розных відаў жывёл на 
адным помніку, параўнаць іх прапорцыю з той, якая існа- 
вала на іншым помніку? Зраоіць гэта даволі цяжка, бо 
вызначыць колішнюю папуляцыю жывёл па касцях, якія 
захаваліся, амаль немагчыма. Таму, каб вызначыць аднос- 
ную колькасць відаў, зоаархеолагі карыстаюцца двума спо- 
сабамі падліку іх разнастайнасці.

Колькасць вызначаных відаў (КВВ) вызначаецца праз 
падлік колькасці касцей альбо іх фрагментаў. Такі спосаб 
мае відавочны недахоп, бо заўсёды існуе небяспека аднесці 
косці жывёл аднаго віду да другога, асабліва калі яны 
дайшлі да нас у невялікіх фрагментах. КВВ часам выка- 
рыстоўваюць разам з вызначэннем мінімальнай колькасці 
жывёл.

Мінімальная колькасць жывёл (МКЖ) вызначаецца праз 
падлік колькасці асобін, якім маглі б належаць усе ідэн- 
тыфікаваныя косці. Гэтая лічба вызначаецца ў ходзе ўваж- 
лівай праверкі ўсіх адметных касцей, такіх, напрыклад, як 
сківіцы. МКЖ — больш дакладны спосаб вызначэння коль- 
касці жывёл, прадстаўленых у калекцыі.

3 дапамогай абодвух спосабаў падліку паводле наяўных 
узораў касцей можна вызначыць сапраўдную колькасць жы- 
вёл, але гэтая лічба будзе ўсё ж прыблізнай, нават калі 
выкарыстаць складаныя камп’ютэрныя праграмы.

Размаітасць відаў і культурныя змены

Магчыма, кліматычныя змены падчас вялікай ледаві- 
ковай эпохі ўздзейнічалі на працэс доўгіх і паступовых 
відавых трансфармацый жывёл больш, чым чалавечая куль- 
тура. Тым не менш, некаторыя змены ў колькасці відаў, 

прысутных у калекцыях касцей, відавочна адлюстроўваюць 
чалавечую дзейнасць і з’яўляюцца вынікам змен у выка- 
рыстанні жывёл чалавекам.

Зоаархеолаг Рычард Клейн спецыяльна вывучаў дзве 
ўзбярэжныя пячоры ў Паўднёвай Афрыцы, каб зафіксаваць 
такія змены. У перыяд прыблізна ад 130 тыс. да 70 тыс. 
гадоў назад, у час паступовага пахаладання, пячору Клэсіс- 
рывер на беразе мыса Добрай Надзеі насялялі паляўнічыя 
сярэдняга каменнага веку. Яны лавілі цюленяў, пінгвінаў, 
малюскаў і ўжо вымерлых сёння эландаў — вялікіх анты- 
лоп. А ў наваколлі пячоры ў бухце Нэльсана ў перыяд 
пасля 20 тыс. гадоў назад жылі людзі позняга каменнага 
веку, якія лавілі не толькі хуткіх і небяспечных млека- 
кормячых, такіх як, напрыклад, буйвалы, але і птушак, і 
рыбу, паляванне на якіх патрабуе пэўнага майстэрства.

Што адлюстроўваюць гэтыя адрозненні паміж двума 
помнікамі — пэўныя культурныя змены ці розніцу ў клі- 
маце? Ці былі эланды больш распаўсюджанымі ў ранейшыя 
часы або на іх было тады проста лягчэй паляваць? Клейн 
даследаваў наборы прылад у кожнай пячоры і высветліў, 
што артэфакты сярэдняга каменнага веку былі вялікія і 
адносна грубыя, у той час жыхары бухты Нэльсана, якія 
жылі пазней, выкарыстоўвалі лукі, сгрэлы і складаны набор 
маленькіх і больш спецыялізаваных прылад. Гэты больш 
складаны набор дазволіў жыхарам бухты Нэльсана з по- 
спехам паляваць на больш небяспечную і спрытную дзі- 
чыну. Такім чынам, эланды сустракаюцца ў больш познія 
часы радзей не з-за кліматычных змен, а з-за таго, што 
ў гэты час палявалі таксама і на шмат якіх іншых жывёл. 
Апроч таго, у пазнейшыя часы само насельніцтва было 
большым. Выснова Клейна аб росце насельніцтва грунту- 
ецца на яго даследаванні ракавінак малюскаў і панцыраў 
чарапах на абодвух помніках. У бухце Нэльсана памеры 
ракавінак і панцыраў меншыя, а гэта сведчыць, што ў 
ранейшыя тысячагоддзі яны паспявалі падрастаць больш, 
бо тады было менш людзей, якія імі харчаваліся.

Дзікія жывёлы

Археалагічныя калекцыі рэшткаў дзікіх жывёл утрым- 
ліваюць найбагацейшую інфармацыю пра разнасгайнасць 
відаў млекакормячых, на якіх у старажытнасці палявалі з 
вельмі прымітыўнаю зброяй. Паўночнаамерыканскія плямё-

ны палеаіндзейцаў заганялі статкавых дзікіх жывёл, боль- 
шасць відаў якіх ужо даўно вымерла. Для палявання на 
іх выкарыстоўваліся дзіды і іншыя прылады. Паляўнічы 
промысел старажытных амерыканскіх плямёнаў быў на- 
столькі эфектыўны, што некаторыя заолагі лічылі адной з 
прычын вымірання многіх вялікіх раўнінных звяроў ме- 
навіта паляванне на іх. 20 тыс. гадоў назад паляўнічыя з 
берагоў Дняпра і Дона паспрыялі знікненню мамантаў і 
іншых арктычных млекакормчых. Яны рабілі запасы мяса, 
каб перажыць вельмі халодныя зімы, якія доўжыліся больш 
за восем месяцаў.

Пасля падліку ідэнтыфікаваных касцей дзікіх жывёл 
можа выявіцца, што ў калекцыі адзін від дамінуе над 
іншымі. Гэта тлумачыцца тым, што некаторыя паляўнічыя 
аддавалі перавагу нейкаму аднаму ці некалькім відам, што 
магло быць абумоўлена або гаспадарчымі патрэбамі, або 
выгоднасцю, або культурнымі меркаваннямі. Аднак такая 
ж сітуацыя можа скласціся і ў грамадствах, дзе паляванне 
на пэўных жывёл абмяжоўвалася. У адным грамадстве не 
ўжывалі самцоў альбо самак пэўнага віда, у той час як у 
іншых гэта не забаранялася. У сучасным племені канг-сан, 
што жыве ў Калахары, існуе складаная сістэма шматлікіх 
узроставых, палавых і персанальных табу, якія рэгулююць 
манеру іх харчавання. Ніхто не мае права ўжываць мяса 
ўсіх 29 відаў жывёл, якіх рэгулярна ловяць паляўнічыя 
племені. Больш за тое — тут няма нават дзвюх асоб, якія 
мелі б аднолькавы набор табу. Бясконцыя варыяцыі такіх 
складаных абмежаванняў існавалі і ў іншых грамадствах 
паляўнічых-збіральнікаў. Таму нават такая звычайная пра- 
порцыя ў саставе харчавання, як 40% бясхвостых аленяў 
і 20% дзікіх гусей, можа адлюстроўваць на справе значна 
больш складаныя працэсы, чым проста канцэнтрацыю двух 
відаў.

Хатнія жывёлы

Археолагі сустракаюць яшчэ болыпыя цяжкасці падчас 
вывучэння касцей хатніх жывёл. Уладары статкаў прык- 
ладалі шмат намаганняў, каб з дапамогай селекцыйнага 
развядзення павялічыць мясістасць жывёлы альбо колькасць 
воўны, якую можна з яе атрымаць. Шляхам рэгулявання 
ўзросту, у якім можна было забіваць непатрэоных самцоў 
і старых, яны разбуралі натуральны працэс развіцця жывёл. 

Усе хатнія жывёлы паходзяць ад дзікіх відаў, якія мелі 
схільнасці да зносін з людзьмі. Менавіта гэтая якасць сад- 
зейнічала ўсталяванню больш цесных кантактаў жывёл з 
людзьмі. Прыручэнне дзікіх жывёл магло пачацца ў той 
час, калі папуляцыя людзей павялічылася. Узнікла патрэба 
ў рэгулярным харчаванні, каб павялічаная шчыльнасць лю- 
дзей на квадратную мілю не выклікала недахопу ежы. 
Дзікім жывёлам не хапае якасцей, за якія цэняць іх пры- 
ручаных родзічаў. Дзікія авечкі маюць цёплую поўсць, але 
іх воўна не падыходзіць для прадзення. Продкі буйнара- 
гатых жывёл і хатніх коз таксама кармілі свой маладняк 
малаком, але колькасць яго была недастатковай для спа- 
жывання людзьмі. Людзі займаліся селекцыйным развяд- 
зеннем жывёл, якія калісьці былі дзікімі, каб палепшыць 
іх пэўныя якасці. Часта выведзеныя чалавекам жывёлы 
болып не могуць жыць у дзікіх умовах.

Гісторыю жывёлагадоўлі ўзнаўляюць па фрагментах кас- 
цей, якія знаходзяць на помніках, некалі заселеных ста- 
ражытнымі сялянамі. Адрозненне паміж касцямі дзікіх і 
хатніх жывёл часта бывае настолькі маленькім, што яго 
немагчыма вызначыць. Па адной знойдзенай сківіцы цяжка 
сказаць, каму яна належала — хатняй ці дзікай авечцы 
альбо казе. Каб даследаваць змены ў памерах жывёл, якія 
адбываліся ў выніку іх селекцыйнага развядзення, патра- 
буецца вялікая колькасць касцей. Старажытныя блізка- 
ўсходнія хатнія авечкі меншыя і не маюць такіх ваганняў 
у памерах, як іх дзікія родзічы. Ёсць нават выказванне ў 
Свяшчэнным Пісанні: «Цяжка адрозніць авечак ад коз».

Вызначэнне ўзросту жывёл і 
спосабаў іх заоівання

Дагістарычныя народы палявалі на дзікіх жывёл для 
таго, каб ужываць іх мяса ў ежу, скуру — для вырабу 
адзення і сховішчаў, а страўнікі — для пасудзін. Хатнія 
жывёлы таксама заояспечвалі людзей мясам, з іх дапамогай 
аралі, на іх ездзілі вярхом, яны давалі людзям малако. 
Вызначыць спосабы выкарыстання жывёл па фрагментах іх 
касцей даволі цяжка. Гэта патрабуе ўважлівага даследа- 
вання ўзросту гібелі жывёл і спосабаў іх забойства.

Самае складанае, як і ў выпадку з параўнаннем ка- 
лекцый,— пераўтварыць лічбы і працэнты ў тлумачэнні 
паводзін чалавека. Даследаванні накшталт тых, што пра- 

водзіў Льюіс Бінфард, вывучаючы паляўнічых на аленяў- 
карыбу на Алясцы, даюць каштоўную інфармацыю для 
такіх тлумачэнняў (гл. раздзел 12).

Вызначэнне полу і ўзросту жывёл дапамагае даследаваць 
спосабы жывёлагадоўлі і палявання. Самкі і самцы многіх 
відаў млекакормячых маюць значныя адрозненні ў памерах 
і складзе цела. Так, напрыклад, па памеру касцей лёгка 
можна вызначыць самак і самцоў сярод паўночнаамеры- 
канскіх бізонаў, аднак, калі такія адрозненні ў нейкага 
віда нязначныя, зрабіць гэта не так проста.

Узрост дагістарычных жывёл часцей за ўсё вызначаюць 
па зуоах і суставах канечнасцей. Амаль ва ўсіх млекакор- 
мячых суставы канчаткова фарміруюцца толькі ў сталым 
узросце. Такім чынам, з дапамогай суставаў адразу можна 
вызначыць два ўзросты жывёл — маладосць і сталасць. 
Аднак па зубах і поўных сківіцах жывёл іх узрост вызна- 
чаецца больш дакладна. Менавіта па зубах можна вызна- 
чыць любы ўзрост — ад нараджэння да сталасці. Па поўных 
сківіцах вызначаюць прарэзку малочных зубоў. Вялікая 
колькасць такіх сківіц дазваляе прыблізна падлічыць пра- 
парцыйныя суадносіны маладых і вельмі старых жывёл з 
моцна з’едзенымі зубамі.

Рычард Клейн даследаваў узрост млекакормячых па вы- 
шыні зубоў, якія былі забіты паляўнічымі каменнага веку 
побач з Клэсіс-рывер і ў пячорах бухты Нэльсана ў Паўднё- 
вай Афрыцы. Ен склаў два статыстычныя графікі паўзрос- 
тавага размеркавання смяротнасці ў дагістарычных і існую- 
чых сёння папуляцый жывёл.

Графік катастрафічнай смяротнасці характарызуецца 
роўным размеркаваннем асобін па памеры і ўзросту. 3 
павелічэннем узросту колькасць жывёл у ім паступова мен- 
шае, што адпавядае нармальнаму размеркаванню па ўзрос- 
тах у папуляцыях жывых антылоп. Такі графік можна 
атрымаць, напрыклад, па выніках даследавання месца, дзе 
група паляўнічых у скалах загнала адразу ўвесь статак.

Графік узроставай слабасці характарызуецца нізкай 
прадстаўленасцю ў ім жывёл сгалага ўзросту ў параўнанні 
з іх колькасцю ў жывой папуляцыі, тады як маладыя і 
старыя асобіны прадстаўлены ў графіку перабольшана. Такі 
від графіка верагодна сведчыць, што даследаваны помнік 
быў месцам, дзе адбывалася разборка туш жывёл, забітых 
старажытнымі людзьмі на звычайным паляванні (з дапа- 
могай кап’я і пад.).

Памеры зубоў эландаў у Клэсіс-рывер і ў бухце Нэль- 

сана цалкам адпавядалі графіку катасграфічнай смярот- 
насці, таму Клейн даказваў, што іх заганялі падчас паля- 
вання. Рэшткі вялікіх страшных буйвалаў з мыса Добрай 
Надзеі, наадварот, адпавядалі графіку ўзросгавай слабасці. 
Гэта магло азначаць, што людзі тут на працягу доўгага 
часу палявалі на маладых і старых жывёл.

Такая інтэрпрэтацыя дае добрыя вынікі на агульным 
узроўні, але зрабіць болып спецыфічныя заключэнні на- 
шмат цяжэй. Напрыклад, на Алясцы нунам’юцкія паляў- 
нічыя на карыбу палявалі перш за ўсё дзеля таго, каб 
назапасіць мяса на зіму. Але яны лавілі і цялят карыбу, 
са шкур якіх выраблялі адзенне. Галовы і языкі гэтых 
маладых жывёл ужываліся ў ежу тымі, хто апрацоўваў 
шкуры.

Фрагменты касцей, знойдзеныя ў паселішчах, сведчаць 
пра паляўніцтва, забойства і ўжыванне хатніх альбо дзікіх 
жывёл. Каб зразумець працэс бойні, трэба даследаваць 
сучляненні касцей жывёл у тых пластах, у якіх яны зной- 
дзены, альбо ўважліва вывучыць усе фрагментарныя ка- 
валкі. Помнікі-бойні захоўваюцца рэдка. Вядома бойня бі- 
зонаў Олсэн-Чабак у Каларада, дзе больш за 8000 гадоў 
таму было забіта і разабрана больш за 150 туш бізонаў. 
Археолаг Джо Бэн Віт даказаў, што паляўнічыя на некалькі 
дзён станавіліся лагерам побач са сваёй здабычай і разбіралі 
самых верхніх бізонаў з кучы забітых жывёл. Калі яны 
наядаліся і засушвалі дастатковую колькасць мяса, якога 
хапіла б на месяц ці нават болей, то проста сыходзілі з 
гэтага месца і кідалі гніць астатнія тушы. Археолагі зна- 
ходзілі разабраныя і разбітыя шкілеты жывёл, чый узрост 
налічвае тысячы гадоў.

Вызначыць тэхналогію бойні даволі складана, бо на 
спосабы разборкі туш уплывае шмат фактараў. Цвёрдасць 
скуры, даступныя прылады, памеры жывёл, а таксама маг- 
чымасць выкарыстання шкур і рагоў — вось некаторыя з 
гэтых фактараў. Толькі пасля дэталёвага вывучэння куль- 
турнай сістэмы, у якой жылі людзі, можна вызначыць 
гэтыя фактары. Пастухі заўважылі, што няма патрэбы тры- 
маць шмат самцоў для выканання іх асноўнай функцыі — 
размнажэння, частку іх можна кастрыраваць і пасля вы- 
карыстоўваць для верхавой язды ці для волаку драбін або 
плуга. Але нават пасля раскрыцця некаторых сакрэтаў 
культурнай сістэмы і атрымання выдатна захаваных касцей 
звычайна бывае цяжка вызначыць значэнне тэхналогіі бойні 
жывёл.

163



На колькасць вызначэння касцей у любой калекцыі 
ўплывае так многа фактараў, што патрэбна абавязковая 
інтэрпрэтацыя фрагментаў з улікам артэфактаў і працэсаў 
утварэння помніка, а таксама ўсіх астатніх фактаў, якія 
маюць магчымае дачыненне да дзейнасці людзей.

РАСЛІННЫЯ РЭШТКІ

Земляробства і збіральніцтва — віды чалавечай дзей- 
насці, сляды якіх вельмі рэдка бываюць прадстаўлены ў 
археалагічных помніках. Насенне і іншыя раслінныя рэшткі, 
якія застаюцца ў сховішчах ежы альбо пасля малацьбы і 
жніва,— адны з найболып недаўгавечных знаходак. Амаль 
усе сляды дагістарычнага збіральніцтва і земляробства зна- 
ходзяць падчас раскопак сухіх помнікаў, дзе ўмовы заха- 
вання амаль выдатныя. Выключэннем з’яўляюцца хіба што 
рэдкія ўзоры спаленага насення з ачагоў альбо складскіх 
ямін, раслінныя рэшткі з чалавечых фекалій і адбіткі зерня 
на сценках гліняных гаршкоў. Аднак у наш час развіццё 
складаных метадаў флатацыі дало археолагам магчымасць 
здабыць шмат вельмі маленькіх узораў раслінных рэшткаў 
з помнікаў з абсалютна рознымі прыроднымі ўмовамі, у 
тым ліку з тых, дзе быў вельмі вільготны клімат, як у 
Костэры ў Ілінойсе.

Метад флатацыі можна выкарыстоўваць і падчас паля- 
вых даследаванняў, і ў лабараторыі. Для флатацыі выка- 
рыстоўваюць ваду альоо хімічныя прэпараты. 3 іх дапамо- 
гай аддзяляюць насенне ад сумежных адкладаў. У толькі 
што паднятую з раскопу зямлю дадаюць ваду. Атрыманую 
сумесь пераліваюць у спецыяльны кантэйнер, пры гэтым 
зямля павольна асядае на дно, а насенне падымаецца на 
паверхню. Некаторыя батанікі лічаць, што лепей адбіраць 
узоры ў полі, а апрацоўваць у лабараторыі. Там можна 
любым спосабам даследаваць яшчэ не рассартаваныя і не 
апрацаваныя ўзоры, бо так можна атрымаць выпадковыя 
факты для статыстычнага ўліку. На падсгаве статыстычных 
ўзораў раслінных рэшткаў палеабатанікі — даследчыкі ста- 
ражытных раслін — могуць не толькі вызначыць, якія 
расліны ўжывалі ў ежу людзі, але і прасачыць, як і калі 
іх пачалі вырошчваць. Часам паводле колькасці зярнят на 
помніку і відаў раслін, якім яны належаць, можна вызна- 
чыць, на якія мэты выкарыстоўвалася тая ці іншая пабудова 

і нават у які сезон года помнік быў заселены. Але такія 
даследаванні вельмі складаныя і пакуль знаходзяцца ў ста- 
дыі развіцця. Менавіта метад флатацыі прынёс рэвалюцый- 
ныя змены ў вывучэнне раслінных рэшткаў, бо з яго да- 
памогай пачалі здабываць вялікую колькасць узораў, якія 
стала магчыма даследаваць статыстычна. 3 дапамогай про- 
стай флатацыі Сцюарту Струверу ўдалося здабыць з печак, 
ачагоў і ямін на помніку Эпл-Крык у ніжняй Ілінойскай 
даліне 36000 фрагментаў арэхаў гікары, 4200 жалудовых 
шкарлупін і 2000 узораў насення розных відаў. Калі Кент 
Фланэры і Франк Хол палічылі, што знайшлі недастатковую 
колькасць раслінных рэшткаў на гары Алі-Кош у Іране, 
яны выкарысталі метад флатацыі і здабылі са сваіх раскопаў 
яшчэ 40000 зярнят.

Часцей за ўсё інфармацыю пра асноўныя сельскагаспа- 
дарчыя культуры, такія, як пшаніца, ячмень і кукуруза, 
здабываюць не з дапамогай флатацыі, а ў сухіх пячорах. 
Рычард Макнэйш вызначыў паслядоўнасць чалавечых па- 
сяленняў у даліне Тэхуакан у Мексіцы пачынаючы з 10 
тыс. гадоў назад да Іспанскага заваявання. Ён раскапаў 
болып за тузін адкрытых помнікаў і пячор. Яны былі 
настолькі сухія, што ў іх захавалася да 80 тыс. рэшткаў 
дзікіх раслін і да 25 тыс. узораў зерня, вырашчанага людзь- 
мі. Калі раслінныя рэшткі былі вызначаны, стала вядома, 
што ў 5000 г. да н.э. жыхары Тэхуакана ўжывалі ў ежу 
да 18% вырашчанай кукурузы і іншых сельскагаспадарчых 
культур. У 3400 г. да н.э. трэцяя частка харчовых пра- 
дуктаў забяспечвалася земляробствам. А праз паўтары ты- 
сячы гадоў існавала ўжо некалькі гібрыдных разнавіднасцей 
кукурузы. Земляробства стала нашмат больш распаўсю- 
джаным, чым збіральніцтва дзікіх раслін. Макнэйш вызна- 
чыў, што самыя раннія пачаткі кукурузы, датаваныя 5000 
г. да н.э. і нават ранейшым часам, былі не больш за 0,78 
цалі ў даўжыню. Пасля яны сталі значна даўжэйшымі. 
Зразумела, што Макнэйшу не ўдалося вызначыць сапраўд- 
нага продка тэхуаканскай кукурузы, але, магчыма, ім была 
мясцовая трава teosinte.

Пасьба статкаў жывёл і вырубка лясоў змянялі пры- 
родны ландшафт. Самы просгы спосаб апрацоўкі зямлі, 
пры якім пасяўныя плошчы часга мяняліся, патрабаваў 
кожны сезон усё больш новых тэрыторый. Патрэбы земле- 
апрацоўкі выклікалі расчыстку вялікіх лясных плошчаў, 
што вяло да істотных змен прыроднага асяроддзя. Некато- 
рыя навукоўцы спрабавалі нават вызначыць, наколькі глы- 

бока ранняя землеапрацоўка ўздзейнічала на сусветнае ася- 
роддзе. Дацкаму батаніку Йоханэсу Іверсену ўдалося вы- 
значыць істотнае зніжэнне колькасці пылкавых рэшткаў 
дрэў у пластах еўрапейскіх тарфяных балот, датаваных 
прыблізна 3000 г. да н.э. Прычым колькасць рэшткаў ляс- 
ных дрэў зніжалася вельмі рэзка. У той жа час гэтак жа 
рэзка павышалася колькасць узораў пылку траў. Да таго 
ж часу адносяцца і сляды першых спроб вырошчвання 
дзікіх раслін. Іверсену ўдалося вызначыць час першапачат- 
ковай расчысткі лясоў, неабходнай для праходу старажыт- 
ных статкаў.

Прыклады ранняй вырубкі лесу сведчаць пра тое, як 
мала мы ведаем пра старажытнае земляробства і збіраль- 
ніцтва, таму што звычайна бывае вельмі цяжка знайсці 
археалагічныя доказы дзейнасці людзей. Наша недасведча- 
насць прывяла да стэрэатыпнага ўяўлення аб жыцці па- 
ляўнічых-збіральнікаў як вельмі галодным, быццам голад 
адступаў толькі выпадкова, падчас оргій паядання мяса. 
Але гэта ўяўленне далёкае ад сапраўднасці. Сучаснае племя 
канг-сан, якое жыве ў пустыні Калахары ў Паўднёвай 
Афрыцы, ведае не менш за 85 відаў насення і карэнняў, 
прыдатных для ежы. Але часцей яны ўжываюць толькі 
восем з іх. Астатнія раслінныя рэсурсы выкарыстоўваюцца 
толькі ў выпадку, калі асноўнай ежы не хапае. Такія людзі 
заўсёды маюць абарону ад голада. Той жа, хто займаецца 
земляробствам, мае шмат зямлі і вялікую колькасць зем- 
ляробчых культур, пры значна вышэйшай шчыльнасці на- 
сельніцтва, павінен рэгулярна спадзявацца на ападкі і рэдка 
бывае задаволены вынікамі сваёй працы. Ці ж з’яўляецца 
жыццё земляроба лепшым? Фрагментарнае вывучэнне праб- 
лем дагістарычнага земляробства не дае поўнай магчымасці 
адказаць на гэта пытанне.

ПТУШКІ, РЫБА I МАЛЮСКІ

Косці птушак, знойдзеныя разам с рэшткамі вялікіх 
млекакормячых, звычайна не прыцягваюць вялікай увагі, 
нягледзячы на тое, што і яны ўтрымліваюць шмат інфар- 
мацыі. У 1926 г. Хілдэгард Говард даследавала вялікую 
калекцыю касцей птушак з індзейскага сметніка на ўсход- 
нім беразе заліва Сан-Францыска. Высветлілася, што жы- 
хары помніка палявалі на многіх водных птушак, перш за 

ўсё на качак, гусей і вялікіх бакланаў. Пры больш дэта- 
лёвым даследаванні Говард высветліла, што ўсе гусі з ка- 
лекцыі былі пералётнымі птушкамі, якія часта наведваюць 
тэрыторыю заліва паміж студзенем і красавіком. Амаль усе 
бакланы мелі ўзрост ад пяці да шасці тыдняў. Можа, ін- 
дзейцы нападалі на птушыныя базары бакланаў? Говард 
вывучыла крыніцы па птушыных базарах, і ёй удалося 
вылічыць, што знойдзеныя птушкі забіты прыблізна 28 
чэрвеня. Такім чынам, стала зразумелым, што помнік быў 
заселены ўзімку і напачатку лета. Вось прыклад таго, як 
з дапамогай птушыных касцей можна даказаць, што помнік 
засяляўся сезонна.

Рыбалоўства, як і паляванне на птушак, стала мець 
большае значэнне для людзей з пачаткам раздзялення пра- 
цы, калі людзі пачыналі прыстасоўвацца да асаблівых умоў 
жыцця ў розных асяроддзях. Пра рыбалоўства сведчаць 
некаторыя артэфакты, а таксама ўцалелыя рэшткі крохкіх 
рыбных касцей. Па іх вызначаюць віды рыб з вялікай 
дакладнасцю.

Прэснаводную і акіянічную рыбу лавілі сеткамі альбо 
пасткамі, падобнымі на кош. Жыхары індзейскага помніка, 
які знаходзіцца на тэрыторыі сучаснага Бостана і быў за- 
селены прыблізна ў 2500 г. да н.э., будавалі гаць з кустоў 
і вертыкальнага колля. Падчас атлантычных прыліваў рыба 
праз прагалы трапляла ў гаць, і там яе лавілі ў вялікіх 
колькасцях. Гарпуны і крукі для рыбалоўства адносна часта 
можна знайсці на некаторых археалагічных помніках. Але 
па такіх артэфактах немагчыма высветліць, якую долю ў 
харчаванні людзей займала рыбалоўства. Ці лавілі людзі 
рыбу на працягу ўсяго года альбо, як ласосяў, толькі падчас 
нерасту? Ці займаліся яны рыбалоўствам толькі ў прыбя- 
рэжных водах альбо адважваліся заплываць далёка ад бе- 
рага на вялікіх каноэ? Адказаць на гэтыя пытанні можна 
толькі пасля даследавання касцей рыбы.

Індзейцы чумаш з паўднёвай Каліфорніі былі вельмі 
добрымі рыбакамі. Яны адыходзілі далёка ад берага на 
каноэ, зробленых з дошак, каб лавіць рыбу з дапамогай 
крукоў, вяровак, кошыка, сеткі і гарпуноў. He дзіўна, калі 
на археалагічных помніках Сэнчэры-Ранч у Лос-Анжэлесе 
знаходзяць косці не толькі мелкаводных рыб накшталт 
тыгровай акулы і каліфарнійскага палтуса, але і рэшткі 
акіянічных скіпджэкаў і вялікіх скалістых рыб, якія суст- 
ракаюцца толькі на вялікай глыбіні. Без касцей рыб не- 
магчыма было б даведацца пра тое, як чумашы і роднасныя 

ім плямёны прыстасоўваліся да жыцця каля мора. Сёння 
высветлена, што тыя 10 тыс. індзейцаў, якія, на думку 
іспанскіх даследчыкаў, жылі ў раёне Санта-Барбары ў Ка- 
ліфорніі паасобку, на самай справе былі адной вялікаю 
папуляцыяй. 3 дапамогай археалагічных даследаванняў уда- 
лося даказаць, што гэта марская папуляцыя выкарыстоўвала 
вельмі шырокі спектр марскіх рэсурсаў.

Менавіта рыбалоўства, якое давала сталую і багатую 
на пратэіны ежу, значна больш, чым іншыя формы па- 
ляўніцтва, спрыяла з’яўленню аселых пасяленняў. У ін- 
дзейцаў, якія жылі на паўночна-заходнім узбярэжжы, была 
багатая марская культура, заснаваная на лоўлі акіянічнай 
рыбы і нераставых ласосяў. Гэта дазваляла вялікай коль- 
касці людзей жыць доўга на адной тэрыторыі і будаваць 
там пастаяннае жыллё.

Малюскі з марскіх узбярэжжаў, азёр альбо рэк многія 
тысячы гадоў складалі значную частку харчавання дагіс- 
тарычных людзей. Прэснаводных малюскаў ужывалі і калі- 
фарнійскія індзейцы, і дагістарычныя людзі, якія жылі на 
тэрыторыі паўднёвага захаду Злучаных ПІтатаў. Харчовая 
каштоўнасць болыпасці малюскаў абмежаваная і, каб пра- 
карміць нават некалькі чалавек, патрабуецца вельмі вялікая 
іх колькасць. Напрыклад, каб на працягу месяца пракарміць 
100 чалавек, патрабуецца да трох тон малюскаў. Хутчэй 
за ўсё, малюскаў ужывалі толькі ў якасці дадатковай ежы 
ў пэўныя часы года, бо патрэбна было прыкласці шмат 
намаганняў, каб здабыць дастатковую іх колькасць.

Нават рэдкае ўжыванне малюскаў вяло да хуткага ўтва- 
рэння вялікіх груд абломкаў перлавіц (перлавічныя сметныя 
кучы) у пэўных месцах каля азёр, на берагах акіянаў, 
каля марскіх скал альбо ў прыліўных гацях, дзе знайсці 
малюскаў даволі проста.

Раскопкі сметных куч у Каліфорніі і ў іншых месцах 
адкрывалі тысячы перлавіц. Іх падлічвалі, вызначалі віды 
малюскаў. Для класіфікацыі па памерах іх вымяралі. Калі 
Клаўд Уоран даследаваў груду перлавіц каля Сан-Дыега ў 
Каліфорніі, ён выявіў пяць асноўных відаў малюскаў, якіх 
ужывалі людзі. У самыя даўнія часы людзі лавілі мідзій і 
вустрыц, якіх было вельмі шмат на скалістых берагах. Але 
да 4000 г. да н.э. тэрыторыя была вельмі забруджана пер- 
лавічнымі абломкамі. Жыхары гэтых месцаў пачалі ўжы- 
ваць гразелюбівых грабянькоў і ракавінкі Венеры, бо мідзіі 
і вустрыцы не маглі жыць у новых умовах пясчанага ася- 
роддзя. Але ў хуткім часе лагуна была цалкам забруджана.

Збіральнікі малюскаў пакінулі яе і ніколі больш не вяр- 
таліся. А кінутыя імі марскія перлавіцы расказалі пра гісто- 
рыю змены асяроддзя вакол помніка.

Перлавіцы як прэснаводных, так і марскіх малюскаў 
вельмі шырока выкарыстоўваліся ў якасці ўпрыгожанняў. 
Марскія перлавіцы абменьвалі на іншыя тавары. Такім 
чынам яны траплялі ў землі Паўднёвага Усходу і Сярэдняга 
Захаду Злучаных Штатаў да народаў, якія ніколі не бачылі 
акіяна. Часам такія ўпрыгожанні станавіліся неверагодна 
прэстыжнымі. Калі даследчык Дэвід Лівінгстоўн пазнаёміўся 
ў 1855 г. з правадыром племені шынт у Цэнтральнай Афрыцы, 
той нёс дзве марскія перлавіцы, якія прайшлі 1609 км у 
глыбіню кантынента з далёкага ўсходняга афрыканскага 
берага. Правадыр сказаў, што за дзве такія перлавіцы 
можна набыць раба, за пяць — вялікі слановы клык. Ці- 
кава, што праз паўстагоддзя прадпрымальныя купцы ган- 
длявалі кітайскімі копіямі гэтых перлавіц у Цэнтральнай 
Афрыцы.

НАСКАЛЬНЫ ЖЫВАПІС

Часам дагістарычны наскальны жывапіс з’яўляецца вы- 
датнай крыніцай ведаў пра дзейнасць людзей і прадукты 
харчавання ў даўнія часы. Напрыклад, па творах наскаль- 
нага жывапісу можна даведацца пра паляўніцтва і рыба- 
лоўства. На сценах пячор і скал, дзе існавалі культуры 
паляўнічых-збіральнікаў і рыбакоў, засталіся карціны іх 
штодзённага жыцця. Калі ўважліва ўглядацца ў гэтыя вы- 
явы, можна перанесціся на стагоддзі і нават тысячагоддзі 
назад, у часы, калі людзі забівалі жывёл. Косці апошніх 
знаходзяцца тут жа, у культурным пласце, побач са сценамі 
пячор. 3 наскальных малюнкаў можна даведацца пра многія 
дэталі зброі, хатнія прылады, метады паляўніцтва і рыба- 
лоўства.

Малюнкі каменнага веку ў Паўднёвай Афрыцы даўно 
вядомы, бо ў іх адлюстравана жыццё людзей у дагіста- 
рычныя часы. На скале ракі Тшалайк у Лесота ў Паўднёвай 
Афрыцы захавалася выява рыбакоў у лодках. Яны абкру- 
жаюць касяк рыбы. Некаторыя лодкі, здаецца, стаяць на 
якары. Рыбакі б’юць сваю здабычу дзідамі. На другім вя- 
домым наскальным малюнку — выява чарады страусаў, 
якія мірна пасвяцца. У засадзе хаваецца паляўнічы, апра- 

нуты ў страусавую скуру, але з-пад скуры бязвіннай птушкі 
добра бачны ногі і лук паляўнічага. Было б дзіўна, калі 
б яго паляванне скончылася поспехам.

Старадаўнія мастакі рабілі выявы паляўнічых, збіраль- 
нікаў мёду, жанчын, якія збіраюць садавіну, аблавы на 
буйнарагатых жывёл і нават брытанскіх воінаў у чырвоным. 
Падобныя малюнкі вяртаюць нас у гарачыя дні, калі ма- 
ленькая група паляўнічых праследавала параненых ахвяр, 
пакуль яны не аслабнуць і не ўпадуць. Паляўнічыя гадзі- 
намі назіралі за смяротнымі агоніямі сваёй здабычы. Пасля 
яны станавіліся лагерам, каб разабраць жывёліну перад 
тым, як перанесці мяса і скуру дахаты, і раздзяліць у 
сваім племені. Да нашага часу ўцалела няшмат артэфактаў 
з тых, што маюцца на малюнках, але па наскальных выявах 
можна рэканструяваць старадаўнія спосабы здабычы ежы 
па рэчах, якія маглі б захавацца і ў зямлі.

РАЗДЗЕЛ 10

УЗАЕМААДНОСІНЫ: 
ПАСЕЛІШЧА I ГАНДАЛЬ

Такім чынам, сума рэчаў у прыродзе ўвесь час папаўняецца, і 
людзі, кожны паасобку і ўсе разам, жывуць, беручы і аддаючы. 
Адны народы павялічваюцца, другія — знікаюць; за кароткі час 
адны з іх змяняюць другія і, падобна бегунам, нясуць далей 
гшходню жыцця.

Лукрэцый. «Аб прыродзе рэчаў»

Наступныя два раздзелы пашыраюць наша ўяўленне 
пра археалагічныя помнікі. Мы пераходзім да вывучэння 
больш шырокіх катэгорый — старажытных грамадстваў, a 
таксама спосабаў іх узаемадзеяння між сабой. Першы з 
гэтых раздзелаў прысвечаны археалагічнаму даследаванню 
розных тыпаў паселішчаў і старажытным спосабам гандлю, 
а ў раздзеле 11 распавядаецца пра сацыяльную аргані- 
зацыю і рэлігійныя вераванні.

Прылады працы і рэшткі ежы, выяўленыя на археа- 
лагічных помніках, адлюстроўваюць матэрыяльную куль- 
туру і практычную дзейнасць людзей, якія некалі іх за- 
сялялі. Плямёны паляўнічых-збіральнікаў, напрыклад, ка- 
рысталіся пераноснымі прыладамі працы. Яны былі зроб- 
лены з арганічных матэрыялаў і таму амаль не захаваліся. 
Болыпасць археалагічных помнікаў, звязаных з гэтымі пля- 
мёнамі, з’яўляюцца часовымі стаянкамі. Рэдка тут можна 
знайсці фрагменты артэфактаў ці рэшткі ежы. Многія з 
іх зніклі назаўжды. I наадварот, схільныя да аселага жыцця 
фермеры надоўга пасяляюцца на адным месцы,а таму што- 
год сутыкаюцца з разнастайнымі праблемамі, абумоўленымі 
такім спосабам жыццядзейнасці. Яны вымушаны забяспеч- 
ваць штогадовыя запасы ежы для сваёй сям’і, будаваць 
стацыянарныя дамы, рыхтаваць гаспадарчыя ямы, зерне- 
такі, загарадзі для хатніх жывёл. Усе пералічаныя элемен- 
ты характарызуюць любыя селішчы, нават невялікія па 
памерах.

Археолагі даследуюць тыпы жылля і гаспадарчыя ямы 

аднолькава старанна, як і вывучаюць артэфакты і рэшткі 
ежы. Іх цікавіць размяшчэнне разнастайных паселішчаў у 
часе і прасторы, а таксама ўзаемаадносіны паміж імі. Дас- 
ледаванні такога роду называюцца археалогіяй паселішчаў. 
Акрамя ўсяго іншага, яна яшчэ займаецца сродкамі зносін 
паміж людзьмі і грамадствамі — гандлем, рэлігіяй, сацы- 
яльнымі сувязямі і г.д.

ТЫПЫ ПАСЕЛІШЧАЎ

Тыпалогія паселішчаў залежыць ад мноства разнастай- 
ных фактараў, такіх, як асяроддзе, эканамічная дзейнасць, 
узровень развіцця тэхнікі і г.д. Наяўнасць водных крыніц 
і запасаў расліннай ежы абумовіла размяшчэнне стаянак 
сан у пустыні Калахары. Тыпы паселішчаў старажытных 
майя (Мексіка) адлюстроўвалі палітычную і сацыяльную 
арганізацыю апошніх. Месцапалажэнне якой-небудзь адной 
вёскі можна растлумачыць неабходнасцю абароны супраць 
ільвоў ці варожых плямёнаў. Іншыя паселішчы, магчыма, 
размяшчаліся недалёка ад жыццёва важных гандлёвых 
шляхоў альбо рэк. Рост насельніцтва ці прырост пагалоўя 
залежаў ад маштабаў паляўнічых угоддзяў і сенажацяў, 
што таксама ўплывала на тыпалогію паселішчаў. Нават 
размяшчэнне жылля было абумоўлена складанымі і раз- 
настайнымі сацыяльнымі, эканамічнымі і суб’ектыўнымі 
прычынамі. Яны, безумоўна, патрабуюць дадатковага дас- 
ледавання, асабліва ва ўмовах, калі адзіным доказам гэтага 
факта з’яўляюцца археалагічныя крыніцы.

Археалогія паселішчаў ёсць частка даследавання ўза- 
емаадносін чалавека з яго прыродным і сацыяльным ася- 
роддзем. Дамы і селішчы дагістарычнай эпохі, як і артэ- 
факты і рэшткі ежы ў старажытным агмені, часткова ха- 
рактарызуюць пэўны тып паселішча. Гэты тып прадуглед- 
жвае існаванне сваяцкіх адносін паміж людзьмі, якія, абапі- 
раючыся на жыццёвыя, палітычныя, эканамічныя, ідэяла- 
гічныя, а таксама сацыяльныя ўмовы, вырашаюць месца- 
распалажэнне іх дамоў і паселішча цалкам, рэлігійных 
аб’ектаў, калі такія ёсць. У працэсе вывучэння тыпалогіі 
паселішчаў з’яўляецца магчымасць выяўлення скрытых, 
нябачных на паверхні фактараў, якія былі прычынай куль- 
турных змен у дагістарычны перыяд.

Канадскі археолаг Брус Трыгер вызначыў тры асноўныя 

тыпы паселішчаў людзей. Першы ўяўляе сабой проста асоб- 
ную пабудову, другі — сукупнасць такіх пабудоў, якія 
належаць адной супольнасці, трэці — прадугледжвае раз- 
мяшчэнне людзей у прыстасаваных пад гэтыя мэты пры- 
родных прыстанішчах. Коратка разгледзім кожны з вышэй- 
адзначаных тыпаў.

Пабудовы

Пабудовы, узведзеныя людзьмі, надзвычай разнастай- 
ныя: ад прымітыўных куранёў першых паляўнічых-збіраль- 
нікаў да шыкоўных віл імперскага Рыма. Піраміды Гіза, 
храмы майя і нават загоны для хатняй жывёлы — усё 
гэта мы называем пабудовамі. Іх выгляд залежыць ад 
прыродных, сацыяльных, а таксама эканамічных умоў існа- 
вання чалавека. 200 тыс. гадоў назад паляўнічыя Заход- 
не-Рускай раўніны жылі ў паўзямлянках, зробленых з кас- 
цей і скуры маманта. Такія дамы абаранялі іх ад холаду 
і ветру ў бязлесным стэпе. Афрыканскія земляробы, наад- 
варот, пастаянна жывуць ва ўмовах, дзе дзённая тэмпе- 
ратура даходзіць да 38°С. Ночы тут таксама даволі гарачыя. 
Большую частку дня яны праводзяць у цяні сваіх хацін, 
зробленых з жэрдак і абмазаных глінай. Іх пальмавыя дахі 
далёка выступаюць за сцены. Трава, гліна, іншыя мясцовыя 
прыродныя матэрыялы з’яўляюцца сродкамі аховы чалавека 
ад дрэнных кліматычных умоў.

Аздабленне чалавечага жылля таксама абумоўлена са- 
цыяльнымі і эканамічнымі абсгавінамі. Многія грамадствы 
вызначаюцца стандартнай планіроўкай дамоў. Гэта тлума- 
чыцца іх аднолькавым узроўнем эканамічнага развіцця. 
Уласнікі дамоў пастаянна выконваюць пэўную работу па 
гаспадарцы. Яна адлюстравана ў тыпалогіі знойдзеных тут 
артэфактаў. Розныя па зместу артэфакты могуць сведчыць 
пра эканамічны дабрабыт, сацыяльны статус, узровень раз- 
віцця рамяства і г.д.

Падчас раскопак некалькіх селішчаў 1350—850 гг. да 
н.э. у даліне Оахака (Мексіка) Кент Флэнэры са сваімі 
сгудэнтамі выявілі і зафіксавалі шэраг аднакамерных жыт- 
лаў, зробленых з жэрдак, атынкаваных і пакрытых чара- 
товым дахам. Акрамя таго, ім удалося знайсці і апісаць 
усе тыпы артэфактаў, якія знаходзіліся непадалёку. Архе- 
олагі старанна даследавалі змесціва дамоў, кластэры гас- 
падарчых і памыйных ям, могілкі і г.д. Флэнэры дакладна 

зафіксаваў усе значныя рысы сямейнага побыту, акрэсліў 
тэрыторыю, на якой былі распаўсюджаны спецыфічныя ты- 
пы каменных прылад і пацерак. Усе сем’і Оахака дабывалі 
і запасалі ежу, але ў кожнай сям’і яна была рознай па 
характару. Некаторыя з жыхароў займаліся вырабам ка- 
менных прылад і іх аздабленнем. Іх дзейнасць поўнасцю 
забяспечвала ўсе патрэбы супольнасці.

Гэты мексіканскі прыклад сведчыць пра тое, як важна 
для археолагаў даследаваць не толькі месцазнаходжанне і 
сам выгляд старажытных пабудоў, але і артэфакты, якія 
іх суправаджаюць, паколькі апошнія з’яўляюцца адлюст- 
раваннем практычнай дзейнасці адпаведнай супольнасці.

Супольнасці

Кожны член сям’і пэўнай супольнасці пастаянна ўза- 
емадзейнічае са сваімі суродзічамі, а таксама з прадстаў- 
нікамі іншых сямей гэтай супольнасці. А ўсе сем’і разам 
узаемадзейнічаюць паміж саоой. Аднак калі ўважліва прыг- 
ледзецца да існавання гэтых сямей, то працэс іх узаема- 
дачыненняў будзе ўжо не такім простым, як здаецца на 
першы погляд. Адною з праблем, з якімі сутыкаюцца дас- 
ледчыкі, з’яўляецца вызначэнне ступені аселасці жыхароў 
паселішча. Гэтая праблема прама залежыць ад прыродных 
і сацыяльных умоў бытавання той ці іншай супольнасці. 
Напрыклад, працягласць існавання стаянак сан абумоўлена 
наяўнасцю запасаў вады, расліннай і жывёльнай ежы. Праз 
пэўны адрэзак часу стаянкі перамяшчаюцца на іншае мес- 
ца. I наадварот, старажытныя насельнікі Месапатаміі ніколі 
не пакідалі сваіх паселішчаў, паколькі ўдала карысталіся 
вынайдзенай сістэмай ірыгацыі.

Другая праблема, якая ўплывала на ўзаемаадносіны 
людзей,— месцазнаходжанне паселішча. Яно вызначалася 
мноствам палітычных і сацыяльных фактараў, а таксама 
сямейнымі і родавымі сувязямі. Брачныя традыцыі, законы 
пражывання і спадчыннасці маглі спрыяць павелічэнню 
колькасці дамоў, якія належалі адной сям’і. Аііроч гэтага, 
бацька з сынам маглі жыць у часовых жывёлагадоўчых 
лагерах (плямёны жывёлаводаў), а іх сем’і — на тэрыторыі 
пастаяннага паселішча. На месцазнаходжанне паселішча, 
безумоўна, уплывала і размяшчэнне прыватнаўласніцкай 
зямлі. Выявіць гэтыя прычыны археолаг можа толькі шля- 
хам падрабязнага вывучэння ўсіх тыпаў пабудоў, а таксама 

артэфактаў, якія адлюстроўваюць радавыя і сацыяльныя 
ўзаемаадносіны людзей.

Самым буйнамаштабным археалагічным даследаваннем, 
якое да таго ж праводзілася надзвычай мэтанакіравана і 
сістэматычна, лічацца раскопкі Тэаціхуакана. Археолагу 
Рэнэ Мілану пашанцавала адкрыць шэраг палацаў-рэзі- 
дэнцый, рынкавую плошчу, шыкоўныя храмы. Ён раскапаў 
нават спецыяльны квартал, дзе на працягу некалькіх ста- 
годдзяў сяліліся замежныя купцы. Па рэштках керамічнага 
посуду ён устанавіў, што сярод іх былі і жыхары даліны 
Оахака.

Раскопкі Мілана дазволілі адказаць на многія хвалю- 
ючыя пытанні. Напрыклад, якія сацыяльныя класы існавалі 
ў Тэаціхуакане альбо якія рамесніцкія спецыяльнасці былі 
тут і як яны размяркоўваліся адносна тэрыторыі горада? 
Як мянялася колькасць насельніцтва горада ў розныя пе- 
рыяды яго існавання? Каб вырашыць вышэйадзначаныя 
праблемы, Мілан спачатку старанна склаў адпаведную кар- 
ту і сабраў калекцыі артэфактаў з паверхні, пасля чаго 
правёў дэталёвыя раскопкі.

Ці магчыма аднаму чалавеку вылічыць памеры не- 
вялікай вёскі, а тым болып такога вялікага горада, як 
Тэаціхуакан? Ёсць толькі адзін рэальны спосаб зрабіць 
гэта — падлічыць колькасць сямей паселішча ў пэўны 
гістарычны перыяд. Аднак такую калькуляцыю неабходна 
пацвердзіць археалагічнымі раскопкамі і правесці складаны 
статыстычны аналіз. У Тэаціхуакане Мілан падлічыў маг- 
чымыя жылыя памяшканні і іншыя спальныя месцы, ус- 
танавіў, па самым сціплым падлікам, прыблізную лічбу ў 
125 тыс. чалавек.

У развіцці любога паселішча можа наступіць час, калі 
яго далейшы рост спыняецца. Асноўная частка людзей 
пакідае яго і ўтварае новае паселішча, якое ўжо разві- 
ваецца асобна. Аднак бывае, што такога не здараецца. 
Людзі працягваюць пастаянна жыць на адным месцы, як, 
напрыклад, у даліне Оахака. У гэтым выпадку назіраецца 
актыўны рост паселішча і нават папаўненне яго за кошт 
суседніх. Што вымушае людзей жыць разам і на адным 
месцы такі працяглы час? Магчыма, гэтаму спрыяе яго 
ўдалае месцазнаходжанне, блізкасць гандлёвых шляхоў ці 
прысутнасць уплывовых рэлігійных цэнтраў? На гэтыя пы- 
танні археолагі могуць адказаць толькі пасля вывучэння 
ўмоў размяшчэння паселішчаў і навакольнага прыроднага 
асяроддзя.

Зоны натуральных рэсурсаў

У мінулым стагоддзі географы-даследчыкі сельскагаспа- 
дарчай культуры Еўропы прапанавалі паняцце «зоны на- 
туральных рэсурсаў». Яна акаляе паселішчы людзей і з’яў- 
ляецца прыроднай крыніцай спажывання. Чым далей гэта 
тэрыторыя знаходзіцца ад места пасялення супольнасці, 
тым менш верагодна, што яна эксплуатуецца людзьмі. 
Антраполаг Рычард Лі, напрыклад, выявіў, што жанчыны 
племені канг сан запасаюць ежу на адлегласці, якую яны 
праходзяць на працягу аднаго светлавога дня. Такім чынам, 
іх лагер мае зону натуральных рэсурсаў прыкладна 5 міляў 
па радыусу. Гэта тэрыторыя, аднак, не абавязкова круглая 
ў плане.

Вывучэнне зон натуральных рэсурсаў з’яўляецца не- 
ад’емнай часткай археалагічнага даследавання. Асабліва гэ- 
та датычыцца прымітыўных супольнасцяў паляўнічых-збі- 
ральнікаў, якія пастаянна суіснуюць за кошт вышэйадз- 
начаных зон і шмат разоў за год мяняюць свае стаянкі. 
Аналіз зоны натуральных рэсурсаў археалагічнага помніка 
за апошнія гады стаў надзвычай папулярны сярод вучоных, 
паколькі дазваляе зрабіць эмпірычнае заключэнне пра ха- 
рактар матэрыяльных рэсурсаў гэтага і іншых помнікаў. 
У археалогіі паселішчаў існуюць дзве асноўныя канцэпцыі 
існавання і выкарыстання такіх зон.

Эканамічная зона натуральных рэсурсаў — гэта тэры- 
торыя, на якой былыя пасяленцы археалагічнага помніка 
забяспечвалі сябе ежай. Яе памеры і маштаб залежалі ад 
характару наяўных прыродных рэсурсаў, прызначэння па- 
селішча і спосабу жыцця. Зразумела, што дакладнасць 
вызначэння дадзеных зон будзе абумоўлена тым, наколькі 
правільна археолагі ідэнтыфікуюць рэшткі ежы і іншыя 
артэфакты, знойдзеныя на тэрыторыі самога помніка.

Тэрыторыя эксплуатацыі помніка — гэта ўмоўна вы- 
значаная тэрыторыя вакол помніка, якая пастаянна выка- 
рыстоўвалася яго насельніцтвам для падтрымання жыцця. 
Яе межы ўстанаўліваюцца па максімальнаму радыусу пра- 
ходжання чалавека на працягу светлавога дня. За дзве 
гадзіны ён праходзіць прыблізна 10 км. Аднак многае 
залежыць ад характару прыродных рэсурсаў на гэтай тэ- 
рыторыі і ад таго, як яны выкарыстоўваюцца. Напрыклад, 
тэрыторыя самага найменшага радыуса — скажам, 1 км,— 
ужывалася для вывучэння гаспадаркі аселых земляробаў- 
фермераў. Зямля іх паселішча інтэнсіўна эксплуатавалася, 

і таму ў іх не было асаблівай патрэбы ў атрыманні дадат- 
ковых рэсурсаў. Вызначэнне межаў зоны эксплуатацыі такога 
паселішча засноўваецца на ўяўленні аб нармальнай жыцця- 
дзейнасці чалавека, а таксама на вывучэнні эканамічнага 
патэнцыялу наяўных прыродных рэсурсаў. Пазначэнне зоны 
натуральных рэсурсаў вакол падобных помнікаў, безумоўна, 
намнога прасцей, чым на помніках, дзе існаванне такой зоны 
было асновай жыццядзейнасці самога помніка і яго жыхароў.

Аналіз натуральных рэсурсаў помніка складаецца з дасле- 
давання яго эканамічнай зоны і тэрыторыі эксплуатацыі. У 
выніку гэтага аналізу выяўляюцца патэнцыяльныя магчымасці 
навакольнага асяроддзя і рэальны працэнт яго выкарысгання. 
Зразумела, што дадзеныя аб эканамічным патэцыяле зоны 
натуральных рэсурсаў параўноўваюцца з матэрыяламі тыпа- 
лагічнага аналізу артэфактаў, знойдзеных на помніку.

У шостым раздзеле мы расказвалі пра геаграфічныя 
інфармацыйныя сістэмы (ГІС), якія з’яўляюцца перспек- 
тыўным сродкам для вывучэння прыродных рэсурсаў пом- 
ніка. Гэта патрабуе ад археолага ведання тапаграфіі мяс- 
цовасці, характару глебы, навакольнага ландшафту не то- 
лькі вакол помніка, але і на тэрыторыі, якая прылягае да 
яго. Джордж Сабо са сваімі калегамі з Арканзаскага ар- 
хеалагічнага цэнтра вельмі ўдала выкарысталі ГІС для 
даследавання прыродных асаблівасцей паселішча Дэрст, 
якое знаходзіцца ў даліне ракі Буфала, на поўначы Ар- 
канзаса. Дэрст быў заснаваны 10 тыс. гадоў таму і дасягнуў 
росквіту паміж 600 і 900 гт. н.э. у перыяд Лэйт Вудланда. 
Яго жыхары займаліся паляваннем на аленяў, рыбалоў- 
ніцтвам і ўмелі запасаць і захоўваць ежу. Яны таксама 
вырошчвалі маіс і некаторыя іншыя культуры, падобныя 
на дзікі ячмень. Дзякуючы прымяненню ГІС даследчыкі 
арканзаскіх старажытнасцей змаглі даказаць, што пасе- 
лішча Дэрст размяшчалася на паўночна-заходнім схіле га- 
ры, на двух яго ўзроўнях. Яго аоступалі дубровы, а ўзро- 
вень урадлівасці глебы меў маргінальны характар. Вучоныя 
правялі два даследаванні зоны прыродных рэсурсаў пом- 
ніка. Першае было традыцыйным, з ужываннсм сістэмы 
канцэнтрычных кругоў. Яно засноўвалася на тым мерка- 
ванні, што падыход да паселішча быў аднолькава магчы- 
мым з усіх бакоў. Тым не менш, адразу было відаць, што 
гэта не адпавядае рэальнай сітуацыі. Узбярэжжа ракі Бу- 
фала ў шмат якіх месцах мае стромыя схілы. У сувязі з 
гэтым, каб павысіць якасць даследавання, археолагі выка- 
рысталі іншыя крытэрыі ацэнкі тэрыторыі, напрыклад, Ta- 

кія, як «ландшафтны градыент». Відавочна, што «кошт» пры- 
родных рэсурсаў з улікам сіл, патрачаных на іх здабычу 
(калі ўвесь час трэоа падымацца і апускацца па стромым 
схіле гары), значна вышэйшы, чым у тых, якія здабываюцца 
на раўніне. Зона прыродных рэсурсаў помніка, такім чынам, 
размяшчалася надзвычай нераўнамерна. Яна ахоплівала раў- 
нінную мясцовасць уніз і ўверх па рацэ, а таксама суседнія 
тэрыторыі, праз якія можна было лягчэй дабрацца да горнай 
часткі паселішча. Сістэма даных ГІС дазволіла вучоным вы- 
значыць месцазнаходжанне патэнцыяльных рэсурсаў помніка. 
Яны прыйшлі да выніку, што пры ўтварэнні паселішча Дэрст 
вельмі добра былі ўлічаны ўсе перавагі пойменных тэрыто- 
рый. Яны мелі вялікае сельскагаспадарчае значэнне, адрозні- 
валіся багаццем вегетацыі, жывёльнага свету і знаходзіліся 
ў зонах з «нізкім коштам», г.зн. лёгкадаступных для выка- 
рыстання. Цікава, што і ў іншых месцах помніка была добрая 
ворыўная зямля, аднак доступ да яе быў даволі цяжкі. Такім 
чынам, добры падыход да разнастайных прыродных зон меў 
большае значэнне, чым самі рэсурсы. Гэта адкрыццё дае 
тлумачэнне, чаму многія арканзаскія грамадствы ўжо 1500 
гадоў назад маглі весці аселы лад жыцця, нягледзячы на 
існуючую яшчэ залежнасць ад сезоннай здабычы ежы.

Даследаванні Дэрста з’яўляюцца выдатным прыкладам 
ужывання ГІС для вывучэння зоны натуральных рэсурсаў. 
Дзякуючы ім сёння стала магчымым далучыць да працэса 
даследавання мноства новых фактараў, якія ўплывалі на 
фарміраванне такіх зон. Да таго ж гэта пашырыла дас- 
ледчыя гарызонты археолагаў, зрабіла іх працу больш пра- 
дуктыўнай і набліжанай да рэальнасці.

Вывучэнне натуральных рэсурсаў дапамагае ў выра- 
шэнні многіх праблем археалогіі паселішчаў. У прыват- 
насці, спрыяе вызначэнню разнастайных відаў дзейнасці, 
а таксама раскрывае прычыны ўзаемадзеянняў розных пом- 
нікаў між сабой. Вышэйадзначаны аналіз асабліва неаб- 
ходны пры рэканструкцыі карціны старажытнага паляван- 
ня, нарыхтоўкі і спажывання ежы, гандлю.

Узаемадзеянне археалагічных помнікаў 
і іх размяшчэнне

Аналіз прыродных рэсурсаў помніка ўяўляе сабой не 
што іншае, як падрабязны вопіс гэтых рэсурсаў. Ён пад- 
водзіць нас да вывучэння ўзаемных кантактаў паміж су- 

польнасцямі. Чалавек ніколі не існаваў у поўнай ізаляцыі. 
Нават невялікія сямейныя групы старажытных паляўнічых- 
збіральнікаў мелі непрацяглыя ўзаемадачыненні з суседнімі 
плямёнамі. Чым болып ускладнялася грамадства і чым 
больш сталымі рабіліся яго паселішчы, тым больш скла- 
данымі рабіліся і ўнутрыграмадскія сувязі. Розныя пасе- 
лішчы пачалі адчуваць усё большую ўзаемазалежнасць у 
пытаннях паставак сыравіны (медзі, солі і г.д.), тэхна- 
лагічна складаных вырабаў (каменныя нажы, рытуальныя 
прадметы і г.д.). Разрастаючыся, вёскі маглі раздзяляцца 
на два паселішчы, якія, будучы прасторава аддаленымі, 
па-ранейшаму захоўвалі роднасныя сувязі.

Розныя тыпы паселішчаў з’яўляюцца не проста сумаю 
пазначаных на карце помнікаў. Яны адлюстроўваюць скла- 
даную і ўвесь час зменлівую сістэму чалавечых узаемаад- 
носін (гандлёвых, рэлігійных, сацыяльных), а таксама раз- 
настайныя спосабы адаптацыі чалавека да навакольнага 
асяроддзя.

Археолагі, якія вывучаюць тыпалогію паселішчаў, паз- 
начаюць іх месцазнаходжанне на спецыяльнай карце, су- 
адносячы даныя палявых даследаванняў з вынікамі аэра- 
фотаздымкі. Іх асноўная мэта — выявіць фактары, што 
абумовілі ўзнікненне таго ці іншага тыпу паселішча, якое 
сёння ўяўляе сабой збор асобных пазначаных на карце кро- 
пак. Такі аналіз размяшчэння і тыпу паселішчаў праводзіцца 
на аснове агульных прынцыпаў прасторавага аналізу.

Іерархія помнікаў

Прасторавы аналіз у археалогіі пачынаецца з дэталёвай 
класіфікацыі археалагічных помнікаў асобнага рэгіёна. Раз- 
гледзім гэта на прыкладзе даследаванняў помнікаў Мек- 
сіканскай даліны, дзе кожны тып аб’ектаў узаемазвязаны 
з іншымі, а іх агульнае размяшчэнне адносна адзін аднаго 
абумоўлівае тып усяго паселішча. Кожны тып помніка вы- 
значаецца тут сваімі, характэрнымі яму, структурай, узо- 
рамі артэфактаў, рэшткамі харчовых прадуктаў і іншымі 
дробнымі знаходкамі. Усе гэтыя асаблівасці дазваляюць 
збудаваць пэўную іерархічную паслядоўнасць помнікаў у 
залежнасці ад іх узроўню, пасля чаго трэба падрабязна 
прааналізаваць усе працэсы, якія ад самага пачатку абу- 
моўлівалі фарміраванне такой іерархіі.

ГАНДЛЁВЫЯ ЗНОСІНЫ

Чалавецтва падтрымлівае сваё існаванне за кошт эксплу- 
атацыі прыродных рэсурсаў. Многія першабытныя грамадствы 
самастойна забяспечвалі сябе ежай і ўсім неабходным у межах 
засвоенай імі тэрыторыі. 3 развіццём сельскай гаспадаркі пат- 
рабаванні ў сыравіне і гатовых вырабах узраслі. Гэта спрыяла 
ўсталяванню гандлёвых сувязяў з суседнімі плямёнамі.

Гандлем называюць узаемны абмен таварамі. Людзі 
ўступаюць у гандлёвыя зносіны і ствараюць сістэмы абмену 
таварамі ў выпадку, калі ім неабходна нешта набыць з 
таго, чаго няма ў межах іх рэсурснай зоны. Рух тавараў 
неабавязкова павінен адбывацца на далёкія адлегласці. Іх 
абмен можа быць у межах аднаго грамадства, а таксама 
ў межах яго культурных зносін. Гандаль, як правіла, абапі- 
раецца, па-першае, на тавары, прызначаныя да абмену, і, 
па-другое, на людзей, якія забяспечваюць гэты абмен. Та- 
кім чынам, любая з форм гандлю мае на мэце набыццё 
і абарачэнне тавару (гатовых рэчаў і сыравіны) і абапі- 
раецца на такую сацыяльную сістэму, якая з’яўляецца для 
яе найбольш спрыяльнай. Праз старажытныя гандлёвыя 
шляхі праходзілі не толькі гатовыя вырабы і сыравіна, але 
яшчэ і розныя ідэі і пэўная інфармацыя.

Характар гандлёвых зносін таго ці іншага помніка архе- 
олагі вызначаюць па знойдзеных падчас раскопак экзатычных 
прадметах, якія не з’яўляюцца традыцыйнымі для гэтай мяс- 
цовасці і былі выраблены за шмат кіламетраў адсюль. 
Індзейцы, якія насялялі раён Вялікіх азёр, здабывалі медзь 
з прыроднай крыніцы — аголенай меднай пароды паблізу 
возера. Яны гандлявалі гэтым металам у радыусе тысячы 
міль, аж да Агайо. Яго выкарыстоўвалі для вытворчасці 
нажоў і люстэркаў. Абсідыян быў знойдзены ў некалькіх 
месцах на Блізкім Усходзе, вельмі шмат яго было і ў Цэн- 
тральнай Амерыцы. Тут абсідыянам гандлявалі на ўзроўні 
рэгіянальных зносін, якія з кожным годам станавіліся ўсё 
больш і больш арганізаванымі за кошт новых мясцовых 
правіл, якія з цягам часу пачалі рэгуляваць гандаль.

Вывучаючы старажытны гандаль

На пачатку станаўлення археалагічнай навукі знаходкі 
экзатычных прадметаў лічыліся пераканаўчым аргументам 
наяўнасці гандлю нават тады, калі іх можна было проста 

аднесці да звычайных «уплываў» ці «нашэсцяў». Сучасныя 
даследаванні дагістарычных спосабаў абмену маюць нашмат 
больш складаную структуру. Сёння археолагі канцэнтру- 
юць увагу на вывучэнні культурных працэсаў і рэгія- 
нальных асаблівасцей. Яны звяртаюцца да самых перада- 
вых навуковых методык і тэхналогій, здольных не толькі 
дакладна апісаць хімічны склад розных матэрыялаў, але і 
выявіць крыніцу іх паступлення.

Даследаванне гандлю, які прасціраўся на далёкія ад- 
легласці ад цэнтра, — даволі складаная праблема. Яе вы- 
рашэнне не залежыць толькі ад вызначэння артэфактаў, 
вырабленых за сотню кіламетраў ад месца іх знаходжання. 
Немалаважнае значэнне мае даследаванне іх сыравінных 
крыніц. У археалогіі працэс ідэнтыфікацыі характэрных 
асаблівасцей канкрэтных матэрыялаў, якія выкарыстоўва- 
ліся для вырабу артэфактаў (напрыклад, каменных сякер), 
называецца характарыстыкай. Камусьці можа падацца спрэч- 
ным ужыванне намі прыметніка «канкрэтных» у дачыненні 
да матэрыялаў, але сутнасць новай методыкі заключаецца 
ў тым, каб з найболыпай дакладнасцю выявіць канкрэтную 
крыніцу. Так, абсідыян з вострава Ліпары, што знаходзіцца 
непадалёк ад Сіцыліі, быў прадметам гандлю на даволі 
вялікай тэрыторыі Міжземнамор’я. Гэта быў матэрыял з 
даволі выразнымі і адметнымі характарыстыкамі, якія вы- 
лучалі яго з шэрагу іншых. Аналітычныя метады, у тым 
ліку мікраскапічны аналіз тонкіх зрэзаў каменных сякер 
і керамікі, выявілі індывідуальныя рысы матэрыялу, такія, 
як мінеральныя дабаўкі ў гліне і інш. Да аналітычных 
метадаў адносіцца і аналіз трасіруючых элементаў, які 
прадугледжвае прымяненне разнастайных тэхналогій — за- 
мераў нейтроннай актыўнасці і рэнтгенаспектраметрыю. 3 
іх дапамогай археолагі складаюць шкалу індывідуальных 
элементаў, такіх, як свінец, волава і інш. Звязаць такую 
шкалу з першакрыніцай надзвычай цяжка. Гэта патраоуе 
выпрацоўкі спецыяльнай методыкі. 3 яе дапамогай з сумы 
элементаў адбіраюцца два ці тры, якія адпавядаюць мэце. 
Вельмі цікавыя вынікі былі атрыманы ў выпадку з абсі- 
дыянам. Сёння, напрыклад, мы ўжо дакладна ведаем, што 
абсідыян з Адміралцейскіх астравоў (архіпелаг Бісмарка, 
паўднёвы захад Ціхага акіяна) у выніку гандлёвых зносін 
быў распаўсюджаны на вялікай тэрыторыі радыусам болып 
за 3000 км.

Пачынаючы з 1960-х гг. Колін Рэнфру і іншыя дас- 
ледчыкі сталі прымяняць спектраграфічны аналіз у архе- 

алогіі. Дзякуючы яму яны ідэнтыфікавалі не менш 12 
старажытных вёсак, якія атрымлівалі абсідыян з Гіфтліка 
(Цэнтральная Турцыя). Выкарыстанне спектраграфічнага 
аналізу паказала, што сярод выяўленых у паселішчах фраг- 
ментаў камянёў 80% складаў абсідыян. Усе паселішчы 
знаходзіліся за 300 км ад Гіфтліка. За межамі гэтай «зоны 
спажывання» працэнтнае ўтрыманне абсідыяну рэзка зні- 
жаецца да 5% у сірыйскіх вёсках і аж да 0,1% у селішчах 
Іарданскай даліны. Гэтыя даныя сведчаць, што кожная 
вёска, якая знаходзілася ў «зоне спажывання», каля паловы 
імпартнага абсідыяну перадавала далей, па-за межы зоны. 
Абсідыян, такім чынам, з’явіўся выключным матэрыялам 
для вывучэння старажытнага абмену не толькі ў межах 
канкрэтных помнікаў, але і для цэлых рэгіёнаў. Археола- 
гамі сёння выяўлена не менш за 9 зон распаўсюджвання 
абсідыяну ў перыяд неаліту і ранняга бронзавага веку на 
тэрыторыі паміж Сардзініяй і Месапатаміяй. Кожная з 
гэтых зон была звязана з пэўнай сыравіннай крыніцай, 
якія таксама добра вядомыя даследчыкам.

Выкарыстанне даных пра крыніцы сыравіны дапамагае 
зразумець працэсы абмену ў рэгіянальным маштабе. Кан- 
чатковая мэта даследавання — выявіць і ідэнтыфікаваць 
тыя механізмы абмену, якія спрыялі ўтварэнню той ці 
іншай «зоны спажывання» абсідыяну альбо іншых матэры- 
ялаў. Так, старажытныя каменаломні ў Грэцыі, Цэнтраль- 
най Амерыцы і Аўстраліі з’яўляюцца вельмі важнай кры- 
ніцай інфармацыі пра першабытны абмен. Археолаг Роберт 
Торэнс даследаваў гандаль абсідыянам на астравах Эгей- 
скага мора і прыйшоў да высновы, што 7000 гадоў назад 
ён насіў некамерцыйны характар. Старажытныя здабы- 
вальнікі каменя наведвалі каменаломні і нарыхтоўвалі ма- 
тэрыял, які потым ішоў на абмен. Пры гэтым яны ніколі 
не пралічвалі сваю эканамічную выгаду. Доказу вырабу 
спецыяльных прадуктаў для абмену не існуе.

Рэшткі затанулага карабля каля мыса Кас (поўдзень 
Турцыі) даюць унікальную магчымасць уявіць, як адбы- 
ваўся гандаль у эпоху бронзавага веку. Цяжка нагружаны 
карабель, які ў XIV ст. да н.э. перасякаў Міжземнае мора 
з усходу на захад, разбіўся аб скалы Улу Бурун, непадалёк 
ад Каса. Ён патануў на глыбіні 48 м. Перш чым падняць 
з мора і даследаваць артэфакты, вучоныя зафіксавалі дак- 
ладнае месцазнаходжанне карабля, кожную цалю яго аб- 
сталявання і груз. Яны вызначылі, што на караблі зна- 
ходзілася 6 т (6096 кг) медзі, магчыма, кіпрскай; зліткі 

волава, хутчэй за ўсё, з поўдня Турцыі; закаркаваныя 
сасуды з палесцінскім і сірыйскім аліўкавым алеем; шкля- 
ныя пацеркі; смала тэрпенцінавага дрэва для рэлігійных 
рытуалаў; балтыйскі бурштын; афрыканскае чорнае дрэва; 
слановая косць і косць гіпапатама; страусавыя яйкі з Паў- 
днёвай Афрыкі ці Сірыі. Паўсюль былі раскіданы егіпецкія, 
леванційскія і мікенскія кінжалы і мячы, навершнікі коп’яў, 
шмат разнастайных драўляных вырабаў і іншага багацця: 
шкляны посуд, цыліндрычныя пячаткі з Месапатаміі, мі- 
кенскія каменныя формы для іх адліўкі, залатыя кубкі і 
нават рэшткі лютні з панцыра чарапахі. Акрамя гэтага, 
на караблі былі егіпецкія скарабеі, тузін рыбалоўных гру- 
зілаў і зазубняў і, нарэшце, 23 каменныя якары для стаянкі 
ў ветраных бухтах.

Джордж Бас суаднёс знаходкі з затанулага карабля з 
месцам іх вырабу і бытавання і на аснове гэтага рэкан- 
струяваў маршрут апошняга падарожжа безыменнага капі- 
тана. Сваё плаванне ён пачаў, па ўсёй верагоднасці, ад 
Леванційскіх астравоў, абагнуў іх з поўначы і пайшоў на 
Кіпр, а потым да берагоў Турцыі. Карабель спыняўся ў 
вялікіх і малых партах, якія сустракаліся на яго шляху, 
наведаў Крыт, некаторыя астравы Эгейскага мора і, маг- 
чыма, Грэцыю. Маршрут карабля быў прадуманы так, каб 
найлепш выкарыстаць гэтай парой года ўсе перавагі спа- 
дарожнага ветру. Капітан хадзіў гэтым шляхам ужо не 
аднойчы, але цяпер шчасце пакінула яго і карабель з 
каштоўным грузам разбіўся аб скалы Улу Бурун. Відаць, 
тут закончылася жыццё і самога капітана.

Для археолагаў рэшткі каскага караблекрушэння — 
унікальная знаходка. Яна дазваляе ўзнавіць у дэталях ста- 
ранна распрацаваную сістэму гандлёвых зносін, якая звяз- 
вала ўсходняе ўзбярэжжа Міжземнага мора з Егіптам, краі- 
намі Эгейскага мора і Грэцыяй больш за 3300 гадоў таму.

Тыпы гандлёвых зносін

Дарэнне з’яўляецца прамежкавай стадыяй абмену і ган- 
длю ў самастойных грамадствах. Абмен падарункамі напа- 
чатку задумваўся з мэтай замацавання сацыяльных узае- 
маадносін паміж людзьмі альбо цэлымі супольнасцямі. Па- 
дарункі былі абавязковымі для абодвух бакоў. Такі спосаб 
гандлю ўсё яшчэ існуе ў Новай Гвінеі, некаторых ціха- 
акеанскіх краінах. Каля 2000 гадоў назад ён быў шырока 

распаўсюджаны ў Афрыцы і старажытнай Амерыцы. Але, 
бадай, самы цікавы прыклад у гэтым кантэксце — так 
званы круг кула ў Меланэзіі (паўднёвы захад Ціхааке- 
анскага ўзбярэжжа). Сістэма абмену падарункамі грунта- 
валася на тым, што адзін бок увесь час дарыў другому 
каралі з перлавіц, а другі — бранзалеты з перлавіц. Такога 
роду абмен насіў рытуальны характар, быў прэстыжным 
і, акрамя таго, служыў спосабам рэгулярнага абмену пра- 
дуктамі і іншымі спажывецкімі таварамі. Гэтыя стыхійна 
ўзніклыя ўзаемадачыненні паміж людзьмі і асобнымі су- 
польнасцямі паступова ліквідавалі іх ізаляванасць і зрабілі 
іх часткай аднаго вялікага грамадства, усе члены якога 
залежалі адзін ад аднаго ўжо не толькі ў эканамічным 
плане, але і ў сацыяльным.

Узаемны абмен таварамі паміж двума індывідуумамі аль- 
бо супольнасцямі з’яўляецца асновай працэса дарэння і бар- 
тэру. Ён можа адбывацца год ад году на адным і тым жа 
месцы — напрыклад, у звычайным сялянскім доме. Месца 
старажытнага дарэння альбо гандлю прынята называць «цэн- 
тральным месцам». Калі вёска становіцца адначасова і месцам 
вытворчасці тавару, і месцам яго абмену, то такія цэнтры 
набываюць яшчэ большае значэнне. Яны становяцца месцам, 
куды людзі прыязджаюць спецыяльна для гандлю.

Пераразмеркаванне тавараў ад цэнтральнага месца па 
ўсёй тэрыторыі пэўнай культурнай супольнасці патрабуе 
некаторай арганізацыі, якая павінна гарантаваць адносную 
справядлівасць гэтага працэсу. За механізмам размерка- 
вання сочыць кіраўніцтва племені — правадыр, жрэц альбо 
спецыяльна створаныя арганізацыйныя структуры. Яны мо- 
гуць уплываць і на вытворчасць тавараў ці кантраляваць 
пастаўку іх з іншых месц і пераразмеркаванне сярод суп- 
ляменнікаў. Сур’ёзнай арганізацыі патрабавала і дзейнасць 
па накапленню, захаванню і размеркаванню зерня і іншых 
прадуктаў першай неабходнасці. Правадыр племені, які 
часта спалучаў дзве ўлады — свецкую і рэлігійную — 
браў на сябе сур’ёзную адказнасць за размеркаванне пра- 
дуктаў перад усёй супольнасцю, якая часам займала не- 
малую тэрыторыю і складалася з некалькіх вёсак. Гэты 
працэс меў сваю іерархічную структуру: правадыр — ні- 
жэйшыя рангам служкі ўлады — простыя вяскоўцы. На 
змену працэсу ўзаемнага дарэння, такім чынам, прыходзіць 
працэс пераразмеркавання ў залежнасці ад сацыяльнага 
статута. Прэрагатывай гандлёвых зносін асобных сем’яў 
застаецца толькі абмен экзатычнымі таварамі.

Рынкі з’яўляюцца адначасова як месцам гандлю, так 
і спецыяльнай формай гандлёвай арганізацыі. Яны ствара- 
юцца людзьмі з разлікам на адносную стабільнасць і цвёр- 
дыя цэны на асноўныя віды тавараў. Натуральна, што 
рынак — гэта адзнака цывілізаванага грамадства. Кожная 
самастойная дзяржава мела свае моцныя гандлёвыя цэнтры, 
дзе гандаль рэгуляваўся спецыяльнымі законамі, а таксама 
манаполію на асноўныя крыніцы сыравіны і гандлёвыя 
шляхі. Для паспяховых рынкавых зносін патрабавалася 
накапленне асноўнага спажывецкага прадукта і адпаведная 
ахова гандлёвых шляхоў. Вызначальна, што найбольш ста- 
ражытны гандаль у Месапатаміі і Егіпце адбываўся ў ас- 
ноўным па рэках, бо так лягчэй было забяспечыць яго 
ахову. Калі адкрыўся вялікі караванны шлях, першасту- 
пенную значнасць набылі такія дзяржаўныя і ваенныя ат- 
рыбуты, як даніна, мытны збор, кантроль за гандлёвымі 
шляхамі. Караван з’яўляўся формай арганізаванага гандлю. 
Ён быў абавязаны прытрымлівацца дакладна вызначанага 
гандлёвага шляху, што строга кантралявалася дзяржаўнымі 
ўладамі. Караваншчыкі ішлі ўздоўж вызначанага маршрута, 
не адхіляючыся ад яго ні ўправа, ні ўлева, сканцэнтра- 
ваўшы сваю ўвагу на галоўным — пастаўцы і абмене 
тавараў.

Вывучэнне сгаражытных форм гандлю — асноўная кры- 
ніца інфармацыі аб развіцці грамадства і яго сацыяльнай 
арганізацыі. Гандаль сам па сабе з’яўляецца складанай 
сацыяльнай сістэмай, якая мае на ўвазе не толькі абмен 
таварамі, але і ўзаемаадносіны людзей між сабой. Колін 
Рэнфру вызначыў каля 10 тыпаў узаемаадносін у працэсе 
гандлю: ад простых кантактаў паміж асобнымі індывіду- 
умамі да гандлёвых зносін прафесійных купцоў, такіх, як 
почтэкі ў майя і ацтэкаў, якія часам выконвалі і ролю 
шпіёнаў.

У раздзеле 11 намі будзе разгледжана археалагічная 
методыка даследавання такіх з’яў, як сацыяльная аргані- 
зацыя і рэлігійныя вераванні.

РАЗДЗЕЛ 11

УЗАЕМАДЗЕЯННЕ: 
САЦЫЯЛЬНАЯ АРГАНІЗАЦЫЯ 

I РЭЛІГІЙНЫЯ ВЕРАВАННІ

Я закахалася ў Ур, у прыгажосць яго вечароў, у зіккурат, што 
ўзвышаўся непадалёку... Мяне радавала ўсё вакол: жыццё, праца, 
людзі — рабочыя, майстры, маленькія хлапчукі-насільшчыкі. 
Таямнічае прыцягненне мінулага захапляла. Убачыць у зямлі 
водбліскі старажытнага кінжала здавалася незвычайна раман- 
тычным. Той клопат, з якім вымаліся з зямлі і апрацоўваліся 
рэчы, выклікаў у мяне моцнае жаданне самой стаць археолагам.

Агата Крысці. •Аўтабіяграфія» (1977).

Ад паселішчаў і гандлю мы пераходзім да сацыяльнай 
арганізацыі і рэлігійных вераванняў, якія ляжаць у аснове 
любога грамадства. У гэтым раздзеле разглядаецца развіццё 
сацыяльнай структуры ў старажытнасці, рэлігійныя погляды 
людзей, адносіны мужчын і жанчын, а таксама родавыя 
адносіны.

На адной старой карыкатуры археолаг упэўнена сцвяр- 
джаў, што раскопкі ніколі не змогуць праліць святло на 
такія складаныя з’явы, як сацыяльная арганізацыя і рэлі- 
гійныя вераванні. Але на справе такі песімізм далёкі ад 
праўды, бо, вывучаючы тыпалогію артэфактаў і стыліс- 
тычныя змены ў матэрыяльнай культуры, можна здабыць 
некаторую інфармацыю пра арганізацыю старажытнага гра- 
мадства.

Большасць вучоных выдзяляе некалькі ўзроўняў сацы- 
яльна-культурнай эвалюцыі ў перадгісторыі: ад першых 
сямей дагістарычных людзей да высокаарганізаваных дзяр- 
жаўных структур старажытных цывілізацый.

ДАДЗЯРЖАЎНЫЯ ЎТВАРЭННІ 
I ДЗЯРЖАВЫ

Усе вядомыя тэорыі культурнай эвалюцыі засноўваюцца 
на той тэзе, што чалавечыя грамадствы прайшлі вялікі 
шлях развіцця і што тэндэнцыі эвалюцыі чалавечых куль- 
тур і сацыяльных інстытутаў, характэрныя для больш скла- 
даных грамадстваў, былі закладзены яшчэ ў прадгісторыі. 
Большасць археолагаў падзяляе старажытныя супольнасці 
на дзве адвольныя катэгорыі: дадзяржаўныя грамадствы і 
дзяржавы. Дадзяржаўныя грамадствы — гэта невялікія ча- 
лавечыя аб’яднанні, заснаваныя на супольнасці, статкавасці 
альбо агульным пасяленні. Яны вельмі розныя па ўзроўню 
палітычнай інтэграцыі і таму іх можна раздзяліць яшчэ 
на тры групы: род, племя, племянны саюз.

Роды — гэта аўтаномныя і незалежныя ў эканамічным 
сэнсе групы людзей, якія звычайна складаюцца з некалькіх 
раўнапраўных сем’яў. Кіраўніцтва ажыццяўляецца людзьмі 
вопытнымі і аўтарытэтнымі. Асабістыя якасці асобы ў гэтым 
выпадку ацэньваюцца вышэй, чым права спадчыннасці ці 
палітычны ўплыў.

Плямёны — гэта атрады з больш высокім узроўнем 
сацыяльнай і культурнай арганізацыі. Яны маюць удаска- 
наленыя сацыяльныя механізмы, заснаваныя на радавых 
адносінах, якія забяспечваюць больш аседлы, у адрозненне 
ад папярэдніх груп, вобраз жыцця, размеркаванне ежы і 
спрыяюць ажыццяўленню шэрагу камунальных паслуг для 
ўсяго грамадства. Некаторыя найбольш складаныя суполь- 
насці паляўнічых-збіральнікаў можна класіфікаваць як пля- 
мёны (напрыклад, такія, як на паўночна-заходнім узбя- 
рэжжы Ціхага акіяна), аднак большасць плямёнаў мы ўсё 
ж звязваем з аселым вобразам жыцця.

Племянныя саюзы — грамадствы, якімі кіруюць людзі, 
надзеленыя незвычайнай палітычнай, рэлігіійнай і адмі- 
ністрацыйнай уладай. Гэту грамадскую арганізацыю цяжка 
адрозніць ад папярэдняй. Яна ўсё яшчэ засноўваецца на 
родавых адносінах, але мае больш развітую іерархію кіра- 
вання. Племянны саюз узначальвае, як правіла, правадыр 
роду, адказны за размеркаванне жыццёва неабходных пра- 
дуктаў. Племянны саюз вылучаецца больш высокай шчыль- 
насцю насельніцтва, першымі выразнымі адзнакамі сацы- 
яльнага дзялення, якое праяўляецца ва ўзроўні матэры- 
яльнага дабрабыту кіруючых асоб. Племянныя саюзы вельмі 

розныя па сваёй арганізацыі. Найбольш складаную ар- 
ганізацыю мелі племянныя саюзы на Гавайях, Таіці, 
а таксама на Сярэднім Захадзе і поўдні Місісіпі пасля 
1000 г. н.э.

Трэба, аднак, заўважыць, што класіфікацыя сацыяльнай 
арганізацыі па атрадах, плямёнах і племянных саюзах вы- 
клікае сёння сумненне ў многіх археолагаў і антраполагаў. 
Яны лічаць, што для такой характарыстыкі лепей кары- 
стацца больш шырокім паняццем — малое дадзяржаўнае 
сацыяльнае ўтварэнне. Грамадствы з дзяржаўнай аргані- 
зацыяй вылучаюцца вялікімі памерамі, цэнтралізаванай са- 
цыяльнай і палітычнай арганізацыяй, класавым дзяленнем 
і інтэнсіўнай сельскагаспадарчай дзейнасцю. Яны маюць 
складаную палітычную структуру, мноства перманентных 
урадавых устаноў і заснаваны на сацыяльнай няроўнасці 
і прывілеях, якімі карыстаецца меншая частка грамадства.

Грамадствы з дзяржаўнай арганізацыяй з’яўляюцца 
сінонімамі старажытных урбаністычных цывілізацый, та- 
кіх, як шумеры, старажытныя егіпцяне, майя і іншыя, 
якімі кіравалі вярхоўныя правіцелі з абсалютнай уладай. 
Гэтыя даіндустрыяльныя грамадствы таксама існавалі за 
кошт сацыяльнай няроўнасці і дарэмнай працы тысяч 
рабоў. Яны былі папярэднікамі будучых індустрыяльных 
цывілізацый.

ВЫВУЧЭННЕ САЦЫЯЛЬНАЙ 
АРГАНІЗАЦЫІ

Археолагі даследуюць тры важныя з’явы: узнікненне і 
развіццё сацыяльнай няроўнасці (сацыяльных адрозненняў 
паміж індывідуумамі, адлюстраваных у археалагічных кры- 
ніцах), узаемаадносіны між людзьмі, сем’ямі, супольнас- 
цямі і цэлым грамадствам, а таксама этнічную разнастай- 
насць.

Класавая структура грамадства

Існуе шмат спосабаў вывучэння класавай структуры 
грамадства. Матэрыяльныя адзнакі дабрабыту, такія, як 
сховішчы залатых упрыгожанняў, цудоўныя шкляныя кубкі 
і г.д., адлюстроўваюць некаторыя формы сацыяльнай ня- 

роўнасці ў старажытнасці. Пра гэта ж сведчаць шыкоўныя 
палацы накшталт мікенскіх у Грэцыі ці шумерскіх у Ме- 
сапатаміі. Што датычыцца цырыманіяльных цэнтраў майя 
ў Цікалі ці Паленке, многія з іх выконвалі ролю важных 
дзяржаўных, адміністрацыйных і рэлігійных устаноў. 
Цікаль, напрыклад, увогуле ўяўляў сабой сімвалічную эт- 
накасмалагічную мадэль майя, разам са святымі гарамі, 
дрэвамі і граоніцамі.

Многія будынкі, якія мелі вялікае грамадскае і рэлі- 
гійнае значэнне, упрыгожваліся цудоўнымі фрэскамі і 
скульптурамі. Так, храм бога Сонца Амона ў Карнаку 
(Егіпет) быў аздоблены жывапіснымі фрэскамі, выявамі 
багоў і фараонаў. Кампазіцыю дапаўнялі іерагліфічныя над- 
пісы на сценах і некаторыя дэталі царскага ўбрання на 
скульптурах. Усё гэта павінна было стварыць уражанне 
непарушнасці вярхоўнай улады і пацвердзіць яе боскае 
паходжанне.

Характар сацыяльнай арганізацыі грамадства часта 
можна вызначыць па размяшчэнні пабудоў і ўсяго па- 
селішча ў цэлым. Тэаціхуакан, напрыклад, мае ўсе прык- 
меты старанна спланаванага горада з асобнымі кварталамі 
для гандляроў і рамеснікаў, а таксама будынкамі вяр- 
хоўных жрацоў і знаці на вуліцы Смерці, якая перасякала 
ўвесь горад. Паводле архітэктуры дамоў і іх начыння мож- 
на лёгка ідэнтыфікаваць класавую структуру грамадства.

Надзвычай важнай крыніцай інфармацыі з’яўляюцца 
чалавечыя пахаванні, а таксама прадметы, якія іх супра- 
ваджаюць. Егіпецкі фараон Куфу, напрыклад, патраціў 
велізарныя сродкі на будаўніцтва піраміды і ўсыпальніцы 
ў Гізе. Тысячы рабоў перанеслі больш за 2,3 млн. вапнавых 
блокаў, кожны з якіх важыў ад 2,5 да 15 т. Піраміду 
будавалі болып за 23 гады.

Вельмі цікавыя звесткі атрыманы археолагамі пры рас- 
копках каралеўскіх могілак у Уры Халдзейскім (Месапа- 
тамія). Англійскі даследчык Леанард Вулей раскапаў 1850 
пахаванняў, 16 з якіх вылучаліся багатым начыннем граб- 
ніц. Цела караля было заключана ў каменны склеп. Яго 
суправаджалі тысячы слуг. Каралеўскія прыдворныя і це- 
лаахоўнікі былі звязаны, атручаны і пахаваны разам з 
павозкамі і зброяй. Вулей даў падрабязнае апісанне ўсіх 
членаў каралеўскага двара, іх сацыяльнага статуса, пра 
які сведчыла розніца ў адзенні. Усе гэтыя пахаванні над- 
звычай адрозніваліся ад сотні іншых, раскіданых па тэры- 
торыі могілак.

Узаемаадносіны паміж людзьмі, 
супольнасцямі і грамадствамі

Узаемаадносіны паміж людзьмі, сем’ямі, супольнасцямі 
і грамадствамі могуць выяўляцца па-рознаму — як у ма- 
тэрыяльных аб’ектах, так і ў нематэрыяльнай сферы. У 
гэтым раздзеле мы ўжо разглядалі такія ўзаемаадносіны 
паміж людзьмі і супольнасцямі, як абмен таварамі, родавыя 
сувязі і ўзаемныя абавязацельствы. Але выяўляюцца яны 
і ў падзяленні працы, і ў пастаянна зменлівых ад пака- 
лення да пакалення ролях мужчыны і жанчыны. Шмат 
якія з такіх сувязяў — нябачныя. I выявіць іх можна не 
непасрэдна па археалагічных крыніцах, а, галоўным чынам, 
па ўскосных фактах.

Праўда, тэарэтычна пэўныя тыпы артэфактаў, такія, 
як дамы, іншыя пабудовы, хатняе і гаспадарчае начынне, 
могуць даваць інфармацыю пра ўзаемаадносіны паміж лю- 
дзьмі і іх сувязі з іншымі грамадствамі. Каб правесці такія 
даследаванні, патрабуецца вывучэнне не толькі артэфактаў, 
але і, па магчымасці, этнаграфічных і гістарычных крыніц. 
У наш час большасць цікавых даследаванняў сацыяльных 
узаемасувязяў паходзяць з гістарычных помнікаў, бо па 
іх можна пашырыць археалагічныя даныя з дапамогай пісь- 
мовых крыніц. Такія даследаванні асабліва карысныя для 
вывучэння этнічнай разнастайнасці і сацыяльнай няроў- 
насці — дзвюх асноватворных з’яў моцна цэнтралізаваных 
дзяржаў.

ЭТНІЧНАЯ РАЗНАСТАЙНАСЦЬ 
I САЦЫЯЛЬНАЯ НЯРОЎНАСЦЬ

У болыпасці выпадкаў археолагі засяроджваюць сваю 
ўвагу на дзвюх асноўных праблемах. У той час як гісторыкі 
культуры апісваюць даўнія культурныя традыцыі, куль- 
турныя эколагі і прыхільнікі працэсуальнай археалогіі вы- 
вучаюць пастаянна зменлівыя сувязі паміж чалавечымі гра- 
мадствамі і іх прыродным асяроддзем. Аднак у наш час 
некалькі вучоных вывучаюць этнічную разнастайнасць, a 
таксама так званую «археалагічную унікальнасць» — шляхі 
распаўсюджвання эканамічнай і сацыяльнай улады адных 
людзей над іншымі. Гэта вельмі перспектыўная галіна дас- 
ледаванняў археалогіі. Нягледзячы на тое, што некаторыя 

сучасныя доследы засяроджваюцца на вывучэнні сацыяль- 
най градацыі і палітычнай улады каралей і знаці, амаль 
няма вучоных, якія займаліся б археалогіяй этнічных мен- 
шасцей, а таксама даследавалі б такую з’яву, як суп- 
раціўленне сацыяльнай і палітычнай уладзе.

Каб распаўсюдзіць сваю ўладу на іншых, эліта робіць 
усё магчымае: ад мяккага пераканання, абогатварэння ка- 
ралей, прэзідэнтаў, эканамічнай манаполіі і нават да пры- 
мянення адкрытай сілы. Магчыма, найболып важнай з’яў- 
ляецца ідэалогія знаці. Прадстаўнікі знаці старажытных 
майя пабудавалі вялізныя абрадавыя цэнтры з велічнымі 
пірамідамі і агромнісгымі пляцамі, якія былі мадэлямі свету 
майя. У такіх велічных грамадскіх цэнтрах правіцелі майя 
станавіліся шаманамі, звязанымі з багамі і продкамі. Усё 
гэта ўплывала на складаныя ўзаемаадносіны паміж жывымі 
і памерлымі, правіцелямі і простымі людзьмі, што знайшло 
ўвасабленне ў багатых яркіх выразах, якія пацвярджалі 
багатворнасць улады найбольш важнай знаці.

Палітычная і сацыяльная ўлада бывае вельмі разнарод- 
ная і праяўляецца ў шмат якіх формах. Археолагі маюць 
цудоўную магчымасць выкарыстоўваць адзін матэрыяльны 
аб’ект — напрыклад, керамічную пасудзіну,— каб выву- 
чаць спосабы ўпарадкавання сацыяльнага становішча люд- 
зей ці іх супраціўленне знікненню сваёй культуры. Дзя- 
куючы захаваным артэфактам у археолагаў ёсць унікальная 
магчымасць вывучаць гісторыю шматлікіх супольнасцяў, 
якія не пакінулі пісьмовых крыніц, а іх разнастайныя 
культуры і пачуцці адлюстроўваюцца ў шматлікіх артэ- 
фактах і прадметах ужытку, якія яны набывалі і выкары- 
стоўвалі.

Класічныя даследаванні дзейнасці людзей, накіраванай 
супраць знікнення ўласнай культуры, былі праведзены на 
поўдні, дзе першыя афрыканцы, перавезеныя ў Паўночную 
Амерыку, прынеслі з сабой і свае ўяўленні пра рэлігію, 
рытуалы і звышнатуральныя з’явы. «Негры часам абгарод- 
жвалі дамы сваіх багоў»,— пісаў у 1839 годзе адзін план- 
татар з Фларыды. Гістарычныя крыніцы рэдка ўтрымлі- 
ваюць інфармацыю пра такія месцы пакланення, але ар- 
хеолагі знаходзяць ружанцы і іншыя амулеты на многіх 
помніках часоў рабсгва на паўднёвым усходзе Паўночнай 
Амерыкі. Афрыканскія рабы прыехалі ў Паўночную Аме- 
рыку з уласным узроўнем культуры і поглядамі на свет, 
якія былі абсалютна іншымі, чым у іх гаспадароў. Рабскія 
плантацыі былі часткай складанай сістэмы, з дапамогай

якой устанаўліваліся сувязі паміж плантатарамі, паміж 
плантатарамі і рабамі, а таксама паміж самімі рабамі. 
Нягледзячы на цяжкае становішча, афрыканцы ў Амерыцы 
падтрымлівалі свае вераванні і культуру, перадавалі іх ад 
пакалення да пакалення разам з новымі ідэямі і матэры- 
яльнымі вынаходніцтвамі са свайго новага асяроддзя. Яны 
верылі, што іх культура, іх жыццё — усё, ад харчавання 
да сістэмы вераванняў — былі самымі лепшымі.

Духоўныя вераванні афрыканцаў былі вельмі гнуткімі, 
і таму яны часга адгукаліся на знешнія палітычная, рэлі- 
гійныя альбо эканамічныя ўплывы. Такім чынам, афры- 
канцы хутка прыстасоўвалі свае духоўныя вераванні да 
новага амерыканскага асяроддзя. Напрыклад, археолаг, які 
вёў раскопкі ў маёнтку Томаса Джэферсана Мантычэла ў 
Вярджыніі, знайшоў у Мілберы Роў, дзе жылі яго рабы, 
крысталы, прасвідраваныя манеткі і іншыя рытуальныя 
прадметы. Звычайна археолагі-практыкі працуюць у варо- 
жым асяроддзі, таму яны імкнуцца схаваць сваю дзейнасць 
ад людзей. На баваўняных і цукровых плантацыях Леві 
Ёрдана ў Тэхасе археолагі Кеннет Браўн і Дорын Купер 
раскапалі хаціну, у якой жыў афрыканскі лекар-заклі- 
нальнік. У хаціне знайшлі косці жывёл, жалезныя шыпы 
і іншыя прадметы, якія былі часткай маёмасці традыцый- 
нага заходнеафрыканскага лекара. Для афрыканскіх пра- 
цаўнікоў амерыканскіх плантацый гэтыя прадметы маюць 
сімвалічнае значэнне, не зразумелае іншым людзям. Таму 
ніводная лекарская прылада не мела паказальных сімва- 
лічных упрыгожанняў, якія маглі б раскрыць яго сап- 
раўднае прызначэнне.

Белыя людзі пазбавілі амерыканскіх афрыканцаў у сваіх 
вёсках і рабскіх кварталах грамадзянскіх правоў, бо яны 
былі больш падобны на частку асяроддзя, чым на сацы- 
яльных дзеячаў. У Паўднёвай Караліне і Джорджыі рабы 
нават размаўлялі на адметнай афрыканска-амерыканскай 
мове. Дзеці вырасталі ў гэтай культуры, яны карысталіся 
прадметамі накшталт земляных шароў, што вырабляліся 
прадстаўнікамі іх культуры, чулі магічныя гісторыі і рэлі- 
гійныя спевы, якія былі важным сродкам устанаўлення 
афрыкана-амерыканскай адметнасці і прадметам ідэалагіч- 
най улады на пэўным узроўні. Пакуль рабы не супраціў- 
ляліся свайму прыгнечанаму, устаноўленаму белымі сацы- 
яльнаму статусу, яны ігнаравалі еўрапейска-амерыканскую 
культуру і аддавалі перавагу сваёй, адхіляючы ідэалогію, 
якая апраўдвала іх прыгнечанае становішча.

Леланд Фэрпосан зафіксаваў такое супраціўленне ў 
Паўднёвай Караліне, дзе ў 1740 г. негры колькасна пера- 
вышалі белых амаль удвая і палова з іх нарадзілася яшчэ 
ў Афрыцы. Там, як і паўсюль на паўднёвым Атлантычным 
узбярэжжы, афрыканскія жанчыны ўжо ведалі сакрэты тра- 
дыцыйнага ганчарства. Яны выраблялі традыцыйныя для 
іх пасудзіны для сваіх новых дамоў. Іх адметныя не- 
паліваныя гліняныя вырабы сустракаюцца ў рабскіх квар- 
талах, на плантацыях і ў гарадах. Карэнныя амерыканцы 
прадавалі свае керамічныя пасудзіны рабам. Гэта сведчыць 
пра складанасць дэмаграфічных і культурных працэсаў, 
якія з’яўляліся вынікам узаемадачыненняў неграў з белымі, 
а таксама тых і іншых з карэннымі амерыканцамі. Фэр- 
посан знайшоў тое, што ён назваў «прыладамі асяроддзя» 
Паўднёвай Караліны, якія былі прадстаўленыя вырабамі 
дрэваапрацоўкі, пляцення і ганчарства, вельмі падобнымі 
да тых, што вырабляліся на радзіме афрыканскіх рабоў. 
Фэргюсан верыў, што харчовыя звычкі амерыканскіх аф- 
рыканцаў амаль такія ж, як у жыхароў Заходняй Афрыкі, 
і вельмі адрозніваюцца ад густаў амерыканскіх еўрапейцаў, 
якія жывуць побач з імі. У розных месцах Амерыкі сус- 
тракаецца амаль аднолькавы посуд. Ён зроблены людзьмі, 
якія жывуць у этнічным асяроддзі, дзе ўзаемныя адносіны 
паміж людзьмі мелі важнае значэнне і дзе існавалі цесныя 
сувязі з носьбітамі афрыканскай культуры. Фэргюсан лі- 
чыць, што там, дзе ёсць такі посуд, існавала падсвядомае 
супраціўленне рабству і плантатарскай сістэме. Такім чы- 
нам, развіццё паўднёвай культуры было доўгім працэсам 
квазіпалітычных пераадоленняў. Вельмі важна, што можна 
выкарыстаць археалогію, каб убачыць раннія стадыі гэтага 
складанага працэсу пераадоленняў з абодвух бакоў.

Другі выдатны прыклад этнічнага супраціўлення даюць 
археалагічныя даследаванні адной бітвы, у якой невялікая 
група паўночных чэенаў атакавала форт Робінсан у Не- 
брасцы 9 студзеня 1879 г. Яны біліся з цэлым гарнізонам. 
Падчас бітвы ім давялося фарсіраваць Белую Раку, пады- 
мацца на абрывістыя скалы і весці бой на адкрытай мяс- 
цовасці. Войску спатрэбілася ажно 11 дзён, каб захапіць 
іх. Усё гэта не выклікае сумненняў, але тое, што чэены 
адступалі менавіта па даліне ракі, здаецца даволі спрэчным. 
У адпаведнасці з ваеннымі разлікамі, адыходзячы, каб 
дасягнуць абрыва, група рухалася па пясчаным неабаро- 
неным грэбені. Такі безаоаронны шлях адступлення — 
нелагічны, бо рухацца ў час, калі на небе поўня, вельмі 

рызыкоўна. Але вусная традыцыя чэенаў настойвае на ін- 
шым шляху да абрыву, праз добра замаскіраваны дрэнаж, 
які быў цудоўным сховішчам ад стралкоў пагоні. Вучоныя 
з археалагічнай лабчраторыі Універсітэта Паўднёвай Да- 
коты даследавалі аіляхі іх адыходу разам з мясцовымі 
прадстаўнікамі чэенаў. Яны выбарачна раскапалі два дрэ- 
нажы і неабаронены грэбень, які ўзгадваўся ў разліках 
ваенных. Акрамя таго, яны выкарысталі дэтэктары металаў, 
каб прасачы іь тэндэнцыі распаўсюджвання куль. На адк- 
рытым грэбен куль не знайшлі, але ў дрэнажах іх было 
шмат, што і пацвердзіла слушнасць вусных паданняў пра 
паўстанне чэенаў. Гэта можа разглядацца як эпізод сучас- 
най гісторыі, але важна памятаць, што паўстанне стала 
класічнай гісторыяй амерыканскага Захаду ў вачах белых 
дзякуючы фільму Джона Форда «Восень чэенаў». Гэты 
фільм разглядае гісторыю з пазіцыі пераможцаў і з’яў- 
ляецца прыкладам маральнага погляду на падзеі Старога 
Захаду. Вусная традыцыя і археалагічныя даследаванні 
абверглі міф, які разглядаў гісторыю з пазіцыі індзейцаў. 
Навука дапамагла ўпарадкаваць мазаічныя веды пра ня- 
даўняе мінулае, якія перасталі быць міфам, а сталі гіста- 
рычнай праўдай.

Найбольш цікавыя даследаванні этнічных меншасцей і 
супраціўлення сацыяльнай уладзе праводзяцца ў наш час 
у Злучаных Штатах, бо на гістарычных помніках вельмі 
пашыраюць археалагічныя даныя пісьмовыя крыніцы. Часта 
адбываецца так, што методыка даследавання гісгарычных 
помнікаў урэшце прымяняецца і ў дачыненні да дагіс- 
тарычнай сітуацыі. Напрыклад, як жылі рабы і работнікі 
ў Старажытным Егіпце? Як з часам мяняліся ўзаема- 
адносіны паміж выдатнымі егіпецкімі майстрамі? Археалогія 
з яе багатым патэнцыялам вывучэння зямных будзённых 
дробязей штодзённага жыцця дае выдатную магчымасць не- 
прадузята даследаваць сацыяльную няроўнасць і этнічнасць.

АДНОСІНЫ ПАМІЖ ПОЛАМІ

Больш за 2,5 млн. гадоў мужчыны і жанчыны жылі і 
працавалі разам, дзелячы паміж сабой адказнасць за жыц- 
цё. Да нядаўняга часу археолагі няшмат увагі надавалі 
вывучэнню родавых адносін і зменам ва ўзаемаадносінах 
полаў у мінулым. Так было, магчыма, з-за таго, што 

археолагаў гэта не вельмі цікавіла, і таму, што археа- 
лагічныя крыніцы ў асноўным ананімныя і археолагі зай- 
маюцца пераважна тлумачэннем агульных працэсаў куль- 
турных змен, а не археалогіяй асобнага чалавека. Толькі 
зусім нядаўна археолагі пачалі даследаваць адносіны полаў, 
прычым перавага ў гэтых даследаваннях аддаецца высвят- 
ленню сутнасці феміністычнай тэорыі ў іншых дысцып- 
лінах. Асноўная мэта такіх даследаванняў — вывучэнне 
дачыненняў між поламі як гістарычнага працэсу і іх аналіз. 
Такія даследаванні вельмі важныя, і не толькі таму, што 
з іх дапамогай вызначаюць і карэктуюць сутнасць адносін 
паміж поламі ў археалагічных даследаваннях, але і таму, 
што яны дапамагаюць «знайсці» ў археалагічных кантэк- 
стах месца жанчын і вызначыць іх удзел у тым, што 
недакладна называюць «ролямі полаў». Іншымі словамі, 
археолагам неабходна перагледзець спосабы даследавання 
палавых і сацыяльных адносін людзей.

Вельмі важным з’яўляецца тое, што адносіны полаў 
залежаць ад сацыяльнай і культурнай сітуацыі. Палавыя 
ролі і адносіны набываюць значэнне толькі ў культурным 
і гістарычным сэнсе. У адпаведнасці з такім падыходам 
адносіны полаў — гэта істотная частка сацыяльных адносін, 
яны маюць важнае значэнне для разумення гісторыі і 
перадгісторыі. Гэта таксама азначае, што адносіны полаў 
моцна мяняліся з цягам часу і ад аднаго грамадства да 
другога, а значыць, яны адлюстроўваюць шляхі, якія абу- 
моўлівалі сацыяльныя ролі і ўзаемаадносіны людзей. Для 
археалогіі, якая абапіраецца на матэрыяльныя доказы міну- 
лага, гэта азначае, што ў асноўным палавыя адносіны 
даследуюцца па такіх відах дзейнасці, як вытворчасць пры- 
лад і гандаль. Такія даследаванні дазваляюць вывучаць 
прадукцыйнасць роляў і ўдзел жанчын у жыцці дагіс- 
тарычных грамадстваў, а таксама праверыць спосабы вы- 
канання сацыяльных роляў у старажытных сацыяльных 
сістэмах, штодзённым жыцці і ў жыцці духоўным.

Паняцце «пол» уключае ў сябе значна больш, чым 
просга дзейнасць мужчын і жанчын. Гэта яшчэ і ідэалогія 
полаў, іх ролі, узаемаадносіны — усе спосабы ўзаема- 
дзеяння полаў з любымі аспектамі сацыяльнага жыцця. 
Інакш кажучы, каб растлумачыць культурнае значэнне 
адносін полаў з дапамогай самых розных археалагічных 
метадаў і падыходаў, высветліць, якімі былі гэтыя адносіны 
ў старажытных грамадствах. Каб зразумець мінулае, трэба 
засяроджвацца не толькі на галоўных матэрыяльных да- 

сягненнях і разнастайнасці асяроддзя, але і ўлічваць іншыя 
асноўныя фактары — міжасабовыя адносіны і сацыяльную 
дынаміку штодзённай дзейнасці. Гэта тое, што датычыцца 
жыцця амаль кожнага чалавека, што вядзе да назапаш- 
вання вялікай колькасці археалагічных крыніц, да якіх 
можна аднесці вытворчасць керамічных вырабаў і камен- 
ных артэфактаў, землеапрацоўка і прыгатаванне ежы, бу- 
даванне жылля і выраб адзення. Але адносіны полаў — 
паняцце значна шырэйшае і за звычайную свецкую дзей- 
насць. Гэта яшчэ і гандаль, і рамесніцтва, і станаўленне 
дзяржаўнасці, і архітэктура, і рэлігія, і рытуал.

«Добрая жанчына сярэднявечча — гэта цудоўная тка- 
чыха, стваральніца ўзораў, мастачка і добры повар»,— так 
адзін ацтэк апісваў францысканскаму манаху Бернардзіна 
дэ Сахагану ролю дваранкі ў мексіканскім грамадстве да 
іспанскага заваявання. Гэтае апісанне спрошчанае і недак- 
ладнае. Яно не ўзгадвае іншых відаў жаночай дзейнасці і 
шматлікіх грамадскіх абавязкаў. Напрыклад, грамадства 
Мексіканскай даліны за 400 гадоў да іспанскага заваявання 
ў 1519 г. павялічылася ў дзесяць разоў, што было пера- 
канаўчым сведчаннем поспеху гаспадаркі ацтэкаў. Жанчы- 
ны ткалі тканіны і нават накідкі з сімваламі сацыяльнага 
статуса ў грамадстве ацтэкаў. Ткацтва мела важнае зна- 
чэнне ў сістэме паднашэнняў, ад якой у значнай ступені 
залежала цывілізацыя ацтэкаў. Баваўняныя посцілкі нават 
выконвалі функцыю грошай. Вытворчасць тканіны вельмі 
моцна ўплывала на спад ці росквіт тавараў і абслугоўвання, 
якія падтрымлівалі дзяржаву. Элізабэт Брамфіл даказала, 
што жанчыны, якія жылі ў сталіцы ацтэкаў — Тэначтыт- 
лане, адышлі ад ткацтва і заняліся вырошчваннем балотных 
садоў і засолкай рыбы, у той час як у іншых месцах 
ткацтва ўсё яшчэ заставалася асноўным відам дзейнасці, 
бо яно давала тканіну, якая ішла на даніну. Там цяжар 
вытворчасці даніны ляжаў на жаночых плячах. У горадзе 
ж мужчыны і жанчыны часта працавалі далёка ад дому. 
Яны здабывалі ежу ці выконвалі іншую работу. Гэтыя 
перамены адлюстраваны і ў пераходзе ад «вадкай» ежы 
накшталт рагу да хлеба і іншых сухіх прадуктаў, якія 
было лягчэй пераносіць у далёкае месца працы.

Брамфіл даказала, што гаспадарка ацтэкаў і роля жан- 
чын значна адрозніваліся ад той, пра якую расказаў Са- 
хагану яго суразмоўнік. Нават болей, кулінарнае мастацтва 
і ткацтва былі важнымі палітычнымі інструментамі падт- 
рымання сацыяльнага і палітычнага парадку. Так, яна 

лічыла, што ідэалізацыя гэтага майстэрства і ў фальклоры 
ацтэкаў, і ў школьных падручніках мела месца таму, што 
жанчыны оылі і вытворцамі каштоўных тавараў, і давалі 
жыццё людзям. Яны працягвалі род ацтэкаў. Жанчыны 
адыгрывалі дынамічную адаптацыйную ролю ў гэтай цу- 
доўнай цывілізацыі.

Даследаванні родавых адносін толькі пачынаюцца і ў 
асноўным абапіраюцца на экстрапаляцыю з этнаархеала- 
гічных і этналагічных даных. Індзейцы саўса вырошчвалі 
кукурузу і бульбу на ўзвышшах паўночнай даліны Мантаро 
ў Перу. Перад тым, як іх у 1460 г. пакарылі інкі, саўса 
жылі асобнымі групамі ў некалькі сотняў чалавек. Каб 
павялічыць урадлівасць кукурузы, продкі саўса рассялілі 
іх па маленькіх пасёлках. Археолага Крысцін Хасторф 
цікавілі змены сацыяльнай дынамікі ў выніку заваявання 
інкаў. Як разам з новым становішчам змяняліся сацыяль- 
ныя пазіцыі жанчын? Для адказу на гэта пытанне яна 
выкарыстала два падыходы — параўнанне размеркавання 
харчовых рэшткаў у раскапаных паселішчах і ў сучасных, 
а таксама аналіз саставу ежы, дакладна вызначаны з да- 
памогай аналізу трывалых ізатопаў з мужчынскіх і жано- 
чых шкілетаў са старажытных паселішчаў Санта.

У гаспадарцы Адэна жанчыны адказвалі за прыгата- 
ванне і захаванне ежы. Хасторф вывучала сувязі паміж 
распаўсюджваннем раслінных рэшткаў у дамах і паселіш- 
чах і паводзінамі мужчын і жанчын у гэтай гаспадарцы. 
Напрыклад, у гаспадарцы, якой кіраваў мужчына, яна 
знайшла найоолып разнастайныя раслінныя рэшткі ў ку- 
хоннай зоне, і значна меншую колькасць зярнят у месцах, 
дзе займаліся іншымі справамі. I наадварот, у жаночай 
гаспадарцы зерне знаходзілася не толькі ў кухоннай зоне, 
але і на двары, як быццам там былі розныя сілы ўціску, 
якія ўплывалі на працэс прыгатавання і ўжывання ежы.

Пасля Хасторф склала план распаўсюджвання зярнят 
у даіспанскім паселішчы. Структуры, якія ўзніклі яшчэ да 
інкаў, датуюцца па часе, калі кукуруза не была звычайнай 
культурай, а мела свяшчэннае значэнне. Жыхары кожнай 
хаціны выкарыстоўвалі і ўжывалі шмат раслінных прадук- 
таў — ад бульбы да бабовых. Кукуруза сустракаецца ў 
асноўным ва ўнутраных дварах. Хасторф даказвала, што 
так было з-за таго, што там займаліся вырабам піва — 
прадукта, патрэбнага для рытуальных, сацыяльных і палі- 
тычных сходаў. У пазнейшы перыяд, у час інкаў, на гэтым 
месцы сустракаецца менш бульбы і нашмат больш куку- 

рузы. Працэс апрацоўкі кукурузы робіцца болып канцэн- 
траваным, кукурузу пачынаюць абпальваць на месцы і, 
падобна на тое, большая яе частка ідзе на вытворчасць 
піва. Хасторф цікавіла, ці адлюсгроўвае шчыльная кан- 
цэнтрацыя кукурузы на позніх паселішчах больш інтэн- 
сіўную апрацоўку кукурузы жанчынамі. Цяпер яны жылі 
па правілах інкаў і былі зацікаўлены ў пастаянным росце 
вытворчасці кукурузы, бо іх праца пастаянна абкладалася 
падаткамі ў форме адпрацоўкі і гатовый прадукцыі, і таму 
роля жанчын абмяжоўвалася цяпер падтрымкай мужчын- 
скай дзейнасці.

Пасля Хасторф засяродзіла сваю ўвагу на даследаванні 
мужчынскіх і жаночых шкілетаў, знойдзеных на гэтым 
паселішчы. Яна выкарыстала новыя методыкі для выву- 
чэння дагістарычных прадуктаў харчавання і перш за ўсё 
аналіз ізатопаў вугляроду. Калі вуглярод рухаецца па хар- 
човым тракце, вугляродная структура арганізма як жывёл, 
так і людзей працягвае адлюсгроўваць адносную структуру 
ізатопаў у саставе іх ежы. Расліны, якія складалі ежу 
людзей, маюць выразную перавагу вугляроду-13. Праз вы- 
вучэнне археалагічнага вугляроду з харчовых рэшткаў і 
шкілетаў можна даследаваць змены ў харчаванні. Хасторф 
даследавала трывалыя ізатопы з млечу (касцявога мозгу), 
узятага са шкілета саўса, і знайшла ў ім ежу, якую 
ўжывалі да інкаў. Яна была аднолькавая і ў мужчын і ў 
жанчын і складалася ў асноўным з пладоў квіноі, клуб- 
невых і невялікай колькасці кукурузы. Гэта даказвае, што 
піва размяркоўвалася паміж мужчынамі і жанчынамі. Пас- 
ля інкі заваявалі грамадсгва саўса. Даследаванне 21 шкі- 
лета (12 мужчынскіх і 9 жаночых) гэтага часу паказала 
пераважнае ўжыванне кукурузы, прычым мужчыны ўжы- 
валі яе напалову больш, чым жанчыны. Хасторф лічыла, 
што гэта адлюстроўвала змены ў сацыяльным сгане пад 
уладай інкаў. Жанчыны перапрацоўвалі ўсё больш куку- 
рузы на піва, якое ўжывалі не ўсе, а толькі адносна 
невялікая частка мужчын. Адрозненні ў харчаванні адлю- 
строўваюць змены палітычнага клімату. Так, з маленькіх 
груп саўса ўтварыліся большыя палітычныя аб’яднанні, калі 
мужчыны сталі больш займацца збіральніцтвам, выконваць 
рытуалы і іншыя абавязкі, якія патрабавалі ўжывання піва. 
Праца жанчын станавілася болып цяжкай, а іх становішча 
ў грамадстве рабілася больш абмежаваным па правілах інкаў.

Як паказваюць прыклады Хасторф, даследаванні адносін 
полаў павінны злучыць сучасныя дасягненні навукі і до- 

брыя, «па-старому» арганізаваныя археалагічныя даследа- 
ванні. Гэта дазволіць пайсці далей за вывучэнне чыста 
матэрыяльных аб’ектаў і даследаваць не толькі адносіны 
паміж людзьмі і рознымі поламі, але і нават, як даказала 
Хасторф, спосабы адаптацыі мужчын і жанчын да змен- 
лівых абставін. Гэты від скрупулёзнага, надзвычай уваж- 
лівага даследавання, які так старанна прасочвае зменлівую 
дынаміку старажытнага грамадства, мае вялікія перспек- 
тывы ў будучым.

РЭЛІГІЙНЫЯ ВЕРАВАННІ

Адзін ананімны аўтар цынічна заўважыў, што спасылка 
на рэлігію ў археолагаў — гэта сродак тлумачэння ўсіх 
складаных пытанняў. Пэўны час археолагі сапраўды на- 
зывалі «рытуальнымі» ўсе прадметы, якія не маглі ідэн- 
тыфікаваць. А некаторыя гэтак сама робяць і па сённяшні 
дзень. Бясспрэчна, аднак, што шэраг найбольш знакамітых 
помнікаў заключалі ў сабе рэлігійны сэнс, напрыклад піра- 
міда Сонца ў Тэаціхуакане, Стоўнхэндж і інш. Найстара- 
жытнейшыя рытуальныя прадметы былі ўпершыню зроб- 
лены ў Еўропе каля 25 тыс. гадоў назад і былі звязаны 
з культам Венеры (культам урадлівасці).

Доказы разнастайных вераванняў прыносяць нам рас- 
копкі курганоў. Так, неандэртальцы, якія насялялі тэры- 
торыю Заходняй Еўропы, яшчэ 70 тыс. гадоў таму мелі 
звычай хаваць памерлых разам з рэчамі, якія належалі 
ім пры жыцці. Сотні курганоў Адэна і Хоўпвэла раскіданы 
па ландшафтах Сярэдняга Захаду. Гэта пахаванні шмат- 
лікіх правадыроў і менш знаклмітых асоб. Іх суправаджа- 
юць прадметы пахавальнага абраду, а таксама па-мастацку 
зробленыя рэчы рэлігійнага культу. Курганы Хоўпвэла вы- 
расталі не адразу. Памершых спачатку хавалі ў зямлю і 
толькі затым насыпалі курган. Знакаміты курган Вялікага 
Змея ў Агайо — гэта адно з культавых збудаванняў Адэны. 
Яго рэлігійнае значэнне сёння дакладна ўстаноўлена.

Большасць развітых дагістарычных грамадстваў мелі 
высокаарганізаваныя рэлігійныя структуры, якія ўвасобіліся 
ў характэрных для гэтых грамадстваў мастацкіх плынях і 
стылёвых нормах. Мастацкі стыль Ольмек (Мексіка) пасля 
1000 г. да н.э. быў распаўсюджаны на даволі вялікай 
тэрыторыі ў тысячы квадратных міль, якая ахоплівала мек- 

сіканскія ўзвышшы і даліны. Ольмекскія выявы аскаленага 
ягуара і чалавечыя матывы ў арнаменце з’яўляліся адбіт- 
кам рэлігійнага культу, уласцівага для многіх народаў, 
якія ў той час насялялі тэрыторыю Мексікі.

Амаль усе вераванні інтэрпрэтаваліся і падтрымліваліся 
рэгулярнай сістэмай культавых рытуалаў, якія праводзіліся 
ў пэўны час гадавога цыклу і былі звязаны з сельскагас- 
падарчай дзейнасцю плямёнаў, напрыклад з ураджаем ці 
пачаткам ворыва. Гэтыя пастаянныя цырымоніі падтрым- 
лівалі складаную сацыяльную арганізацыю толькі што ўтво- 
раных грамадстваў. Рэгламентаванне жыцця ў адпаведнасці 
з патраоаваннямі культу спрыяла ўсталяванню строгіх норм 
размсркавання харчовых прадуктаў, лішкаў скаціны, а так- 
сама назапашванню багаццяў і выкананню іншых эка- 
намічных функцый. Паміж 1150 і 850 гг. да н.э. у Цэн- 
тральнаамерыканскім грамадстЬе адбылася хуткая і рашу- 
чая перабудова. Адміністрацыйная і рэлігійная ўлады скан- 
цэнтраваліся ў адных руках. Грамадства стала класавым. 
Утварылася пэўная іерархія паселішчаў. Такая сацыяльная 
арганізацыя моцна адрознівалася ад ранейшай. Грамадскія 
і адміністрацыйныя будынкі сталі оольш дасканалымі з 
пункту гледжання архітэктуры. Узніклі першыя храмы. 
Манументальнасць будынкаў пачала адлюстроўваць гра- 
мадскі стан пэўных індывідуумаў. Працэсы, якія адбываліся 
ў грамадстве, а таксама змены ў навакольным асяроддзі 
былі цесна звязаны з вераваннямі і рытуаламі жыхароў 
Цэнтральнай Амерыкі.

Вывучаючы рэлігійныя вераванні

У апошні час многія даследчыкі, якія займаюцца ста- 
ражытнымі вераваннямі людзей, звяртаюцца да этнагра- 
фічных і гістарычных крыніц. Возьмем, напрыклад, такія 
выпадкі. Прайшло ўсяго некалькіх гадоў пасля іспанскага 
заваявання Мексікі, як місіянер Фрэй Бернардзіна дэ Са- 
хаган (1499—1590), распытваючы ацалелых ад «канкісты» 
мясцовых індзейцаў, выявіў шмат цікавых звестак пра 
цывілізацыю ацтэкаў. У сваёй кнізе «Агульная гісторыя 
падзей, якія адбываліся ў Новай Іспаніі» ён не толькі 
апісаў гісторыю ацтэкаў, але падрабязна расказаў пра іх 
рэлігію, філасофскія погляды і нават паэзію. Сучасныя 
вучоныя стараюцца інтэрпрэтаваць напісанае ім і адкры- 
ваюць для сябе, што рэлігія ацтэкаў была такой значнай 

і складанай па зместу, як і каталіцкая, што змяніла яе 
пасля заваявання.

Дэвід Льюіс Уільямс з’яўляецца даследчыкам дагіста- 
рычнага наскальнага мастацтва ў Паўднёвай Афрыцы. Пра 
гэта мастацтва мы ўжо ўзгадвалі ў нашай кнізе. Гэта 
старажытныя роспісы на сценах пячор, скальных плато і 
іншае. Яны ўзніклі за тысячу гадоў да іпзыходу сюды 
еўрапейцаў. Звычайна гэта па-мастацку зрооленыя выявы 
жывёл, сцэны палявання, побыту, а таксама рэлігійныя 
цырымоніі. У працэсе сваіх даследаванняў Льюіс Уільямс 
выпадкова напаў на апісанне гэтых малюнкаў, зробленых 
яшчэ вучонымі віктарыянскай пары. У сваіх апісаннях 
апошнія абапіраліся на вусную народную творчасць афры- 
канскага племені сан, менавіта звязаную з вышэадзнача- 
нымі выявамі. Вывучэнне гэтых даных дазволіла Льюісу 
Уільямсу раскрыць семантычны сэнс некаторых малюнкаў, 
у прыватнасці выяў паўднёва-афрыканскай антылопы і ін- 
шых жывёл. Жыццядзейнасць сан была цесна звязана з 
паляваннем на гэтых жывёл, што не магло не адбіцца на 
духоўным жыцці племені. Усе рэальныя рэчы паступова 
набывалі сімвалічнае значэнне.

Працы Дэвіда Фрыдэла і Лінды Чыл па касмалогіі майя 
— выдатны прыклад даследаванняў такога роду. Каб вызна- 
чыць значэнні сімвалаў, звязаных з палітычнай уладай, яны 
карысталіся зменамі ў выявах і іерогліфах майя. Напрыклад, 
рэлігійны сімвалізм грамадства майя ў 100 годзе да н.э. 
абапіраўся на рух ранішняй і вячэрняй зоркі Венеры аднсх:на 
ўсходу і захаду сонца. Людзі любой супольнасці майя маглі 
вызначыць і пацвердзіць свае ўяўленні аб космасе, проста 
глянуўшы на неба. 3 цягам часу касмалогія майя пашыралася 
і ўдакладнялася. Спачатку імёны правіцеляў не былі прад- 
метам культу. Магчыма, пастаяннае публічнае пакланенне 
ўладзе перад манументам не лічылася неабходным. Пасля 
200 г. н.э. стратэгія правіцеляў майя цалкам змянілася. Яны 
ўзаконілі новыя правілы аб радаслоўных, публічных цыры- 
моніях і манументах. Многае было аб’яўлена часткай працэсу 
ўстанаўлення ўлады, якая атаясамлівалася з божай уладай 
у космасе майя. Фрыдэл і Чыл лічылі, што легенда аб 
продках-блізнятах — Венеры і Сонцы — стварала перака- 
наўчы вобраз існавання ўскосных крэўных сувязей паміж 
рознымі радаводамі, супольнасцямі і ўсімі, хто верыў у гэты 
міф. Гэтым мелася на ўвазе, што, паколькі блізняты выйшлі 
з аднаго чэрава і маюць аднолькавую кроў, дык і ўсе майя 
— адной крыві і маюць аднолькавае паходжанне.

Гэтае даследаванне майя паказала, што нельга разгля- 
даць рэлігію і рытуал паасобку, а толькі як неад’емную 
частку сацыяльнай арганізацыі, эканамічнага жыцця і палі- 
тычнай сістэмы. Ідэі і вераванні — гэта аснова рэлігіі, 
яны адлюстроўваюцца ў шматлікіх з’явах чалавечага жыц- 
ця, асабліва ў мастацтве і архітэктуры. Кожнае грамадства 
мае ўласную мадэль будовы сусвету, сваю першасную веру. 
Гэтыя палажэнні тлумачацца вернікам праз тэалогію і 
рытуалы. Рытуаламі называюць больш ці менш стандарт- 
ныя рэлігійныя дзеянні, якія часта звязаны з пэўнай парою 
года — жніва, сяўбы і інш. Іншыя абрады выконваюцца 
па меры неабходнасці. Сярод такіх можна назваць шлюбы, 
пахаванні і г.д. Некаторыя грамадствы, напрыклад стара- 
жытныя егіпцяне і майя, рэгулярна складалі календары 
рэлігійных падзей і астранамічных цыклаў. Гэтыя рэгуляр- 
ныя цырымоніі выконвалі важныя функцыі не толькі па 
аб’яднанню грамадства, але, напрыклад, у пераразмерка- 
ванні прадуктаў, у рэгуляванні колькасці папуляцыі праз 
дзетазабойства ці яшчэ падчас цырымоніі рытуальнага на- 
запашвання багацця, калі дзялілі лішкі быкоў. Рэлігійныя 
перажыванні ў асноўным эмацыянальныя, часта яны звыш- 
натуральныя і выклікаюць пачуццё страху. Рэлігія ўздзей- 
нічае на людзей праз свяшчэнныя пісанні, пастулаты і 
каштоўнасці. Яна дае святое багаславенне, якое зыходзіць 
ад святых патрабаванняў грамадства, каб выклікаць прад- 
казальныя пачуцці ў людзей. Такія прадказанні зыходзяць 
ад цэнтральнай рэлігійнай улады і ўстанаўліваюць парадак 
спакойнага жыцця ў грамадстве. У Месапатаміі рэлігійная 
ўлада магла стаць свецкай. Інстытуты і асобы, якія мелі 
дачыненне да свяшчэнных пісанняў, маглі быць асвечаны, 
бо яны атаясамліваліся са святымі палажэннямі, якія ля- 
жалі ў аснове вераванняў грамадства. Грамадствы стана- 
віліся больш складанымі, што патрабавала стабільнай ура- 
давай сістэмы для задавальнення патрэб розных сацыяль- 
ных груп.

Рэлігійныя вераванні не матэрыяльныя, пра іх можна 
даведацца толькі па храмах, рытуальных прыналежнасцях 
і творах мастацтва. Калі адзінай даступнай крыніцай інфар- 
мацыі аб рэлігіі з’яўляюцца археалагічныя знаходкі, няма 
сэнсу разглядаць яе асобна. Аднак калі глядзець на рэлігію 
і рытуалы як на неад’емную частку грамадства, цесна 
звязаную з любымі праявамі чалавечай дзейнасці, ёсць 
надзея, што можна будзе ўбачыць рытуальныя і рэлігійныя 
артэфакты ў кантэксце цэлага грамадства.

Напрыклад, у даліне Оахака ў Мексіцы паміж 1400 і 
1150 гг. да н.э. у мясцовых паселішчах з’явіліся сціплыя 
храмы, пабудаваныя з цэглы-сырцу і земляных пліт. У іх 
рэдка сустракаюцца трубы з перлавіц і бубны з чарапа- 
хавых панцыраў, якія збіралі на ўзвышшах узбярэжжа. 
Імі карысталіся падчас публічных цырымоній у такіх па- 
будовах. Гліняныя статуэткі танцораў у касцюмах і масках, 
у якіх яны былі падобныя да фантастычных ісгот і жывёл, 
а таксама гліняныя маскі таксама з’явіліся ў гэты час. 
Другі рэлігійны артэфакт — востры спінны хрыбет рыбіны 
— меў важнае значэнне ў Мексіканскім заліве. Ім рабілі 
праколы падчас рытуальнага пускання крыві. Іспанцы апі- 
салі, як прадстаўнікі ацтэкскай знаці нанасілі сабе раны 
нажамі, рыбінымі касцямі альбо хрыбтамі, што азначала 
збавенне ад грахоў, якое прадпісвалася іх рэлігіяй. Архе- 
олаг Кент Флэнэры лічыў, што існавалі тры ўзроўні рэ- 
лігійных цырымоній: самапусканне крыві, танцы родавых 
груп, якія рвалі сямейныя сувязі і публічныя абрады ў 
цырыманійных пабудовах, у якіх удзельнічалі жыхары не- 
калькіх паселішчаў.

Якасць вывучэння рэлігій залежыць ад наяўнасці куль- 
тавых артэфактаў і храмаў, а таксама ад дакладнасці дас- 
ледчага праекта. Вывучэнне нематэрыяльных сацыяльных 
арганізацый і рэлігійных вераванняў і абрадаў будзе най- 
больш Іэфектыўным, калі разглядаць іх як неад’емную ча- 
стку ўсяго грамадства, цесна звязаную з усімі відамі яго 
дзейнасці. Абрады, якія ўсталёўваюць рэлігійную веру, ад- 
люстроўваюцца ў архітэктуры і мастацтве, у наяўных куль- 
тавых артэфактах альбо ў іх адсутнасці ў археалагічных 
крыніцах. Яны могуць даць каштоўную інфармацыю аб 
дагістарычнай рэлігіі пры наяўнасці добра прадуманага дас- 
ледчага праекта.

Гэтымі і іншымі шляхамі археолагі стараюцца разгадаць 
складаны і такі малазразумелы светапогляд старажытных 
людзей. Аднак сёння мы павінны звярнуць сваю ўвагу і 
на іншую, не менш значную археалагічную праблему — 
устанавіць адносіны паміж археалагічнымі крыніцамі і на- 
шай уласнай пастаянна зменлівай рэчаіснасцю.

РАЗДЗЕЛ 12

МІНУЛАЕ I СУЧАСНАСЦЬ

Археалагічныя крыніцы — сучасныя; яны існуюць са мною сёння, 
і любая выснова, якую я раблю, абапіраючыся на іх, — гэта 
сучасная выснова.

Льюіс Р. Бінфард. 1983.

У гэтым раздзеле разглядаецца адно з найскладанейшых 
і супярэчлівых пытанняў археалогіі — узаемаадносіны па- 
між сучасным і мінулым. У трэцім і шостым раздзелах 
звярталася ўвага на тое, што працэсы ўтварэння помніка 
адыгрываюць значную ролю ў вызначэнні сутнасці зной- 
дзенай археалагічнай крыніцы. Археалагічныя крыніцы — 
статычныя, у той час як сучаснасць пастаянна зменлівая 
і дынамічная. Як жа ў такім выпадку вывучаць узаема- 
адносіны паміж статычным і дынамічным, паміж мінулым 
і сучаснасцю? Рашэнне гэтай супярэчлівасці ёсць пытанне 
найвялікшай значнасці для археалогіі, а таксама для боль- 
шасці даследаванняў, якія заснаваны на меркаванні, што 
калі артэфакт сёння выкарыстоўваюць пэўным чынам, то 
і тысячагоддзі таму ім карысталіся таксама.

Такія даследаванні асноўваюцца на палажэнні, што ўза- 
емаадносіны паміж мінулым і сучасным маюць два бакі: 
па-першае, мінулае знікла і даведацца аб ім можна толькі 
праз сучаснае — праз даследаванне археолагамі мінулага; 
па-другое, дакладнае веданне мінулага неабходна для ра- 
зумення сучаснага.

ТЭОРЫЯ СЯРЭДНЯГА РАДЫУСА

Вывучаючы культурныя змены, археолагі імкнуцца праз 
сучаснасць зразумець мінулае. Пры гэтым яны выкары- 
стоўваюць тры ўзаемазвязаных падыходы:

этнаархеалогію — вывучэнне сучасных грамадстваў;
эксперыментальную археалогію — сучасныя кантра- 

204



ляваныя эксперыменты па аднаўленню старажытных тэх- 
налогій і прадметаў матэрыяльнай культуры;

тэорыю сярэдняга радыуса — метады, тэорыі і ідэі, 
якія могуць прымяняцца ў працы над любым перыядам і 
ў любым месцы зямнога шара дзеля тлумачэння таго, што 
мы атрымалі ў выніку адкрыцця, раскопак ці аналітычных 
разважанняў аб мінулым.

Тэрмін «тэорыя сярэдняга радыуса» — гэта ходкі ар- 
хеалагічны выраз, некалі запазычаны ў сацыялогіі. Ён ад- 
люстроўвае сутнасць тэорыі, якая сфарміравалася, калі ар- 
хеолагі пачалі імкнуцца запоўніць разрыў паміж тым, што 
рэальна адбывалася ў мінулым, і тым, што сёння можна 
ўбачыць з археалагічных крыніц. Спробы такога збліжэння 
пачаліся яшчэ ў XIX ст. Каб зразумець і растлумачыць 
даўняе мінулае, археолагі выкарысгоўвалі і кантраляваныя 
эксперыменты з выкарыстаннем старажытных тэхналогій, 
і назіранні за існуючымі грамадствамі. Мы ўспрымаем су- 
часнасць як дынамічны, пастаянна зменлівы працэс, а міну- 
лае для нас статычнае, яго дынамічныя элементы даўно 
зніклі. Бінфард і іншыя вучоныя даследавалі Разецкі ка- 
мень. Гэта дазволіла выкарыстаць назіранні за статычным 
мінулым, каб зрабіць пэўныя вывады аб яго даўно зніклай 
дынаміцы. Іншымі словамі, тэорыя сярэдняга радыуса за- 
бяспечвае вучоных канцэптуальнымі палажэннямі для тлу- 
мачэння спосабаў вырабу артэфактаў і іншых матэрыяль- 
ных з’яў з археалагічных крыніц.

Далёка не ўсе археолагі згодныя з тым, што археа- 
лагічныя факты не з’яўляюцца галоўнай крыніцай ведаў 
пра чалавечую дзейнасць. Яны даказваюць, што ўзаема- 
адносіны паміж чалавечай дзейнасцю і матэрыяльнай куль- 
турай ва ўсе часы і ў любым месцы ёсць археалогія. 
Дыскусіі па гэтым пытанні працягваюцца, але можна ўпэў- 
нена сказаць, што этнаархеалогія, эксперыментальныя дас- 
ледаванні, а таксама аналогіі дапамагаюць вырашыць важ- 
ныя задачы даследаванняў мінулага.

ЖЫВОЕ МІНУЛАЕ

Мы жывём у свеце, населеным надзвычай разнастай- 
нымі чалавсчымі грамадствамі. Яшчэ сто гадоў таму многія 
з гэтых грамадстваў жылі так, як і іх дагістарычныя продкі. 
Але аднойчы заведзены і тысячагоддзямі нязменны парадак 

сяўбы і жніва, жыцця і смерці, чаргаванне перыядаў хар- 
чавання з перавагай прадуктаў то жывёльнага, то рас- 
ліннага паходжання адступае перад надыходам заходняй 
цывілізацыі з яе тэхналагічнымі перавагамі. Сёння няшмат 
грамадстваў жывуць па-ранейшаму традыцыйна. Некаторыя 
зніклі. Тасманцаў не стала праз 70 гадоў пасля заваявання 
іх белымі; індзейцы Ц’ера дэль Фуэга зніклі ў 1950-я 
гады. Апошні каліфарнійскі індзеец Ішы з племені па- 
ляўнічых-збіральнікаў жыў на сваёй роднай зямлі ў пе- 
радгор’і Паўночнай Каліфорніі да 1911 года. Ён бачыў, як 
белыя пасяленцы знішчылі яго супляменнікаў. Ацалелыя 
індзейскія народы басейна Амазонкі паступова знікалі, бо 
на іх землях ажыццяўляліся шырокамаштабныя камерцый- 
ныя праекты.

Антрапалогія традыцыйна даследавала грамадствы, якія 
не адносіліся да заходняй цывілізацыі, а таксама народы, 
якім трэба было шмат праз што прайсці, каб прыстасавацца 
да жыцця ў XX ст. Невыпадкова антраполагі сачылі за 
тым, як гэтыя людзі прыстасоўваюцца да новых абставін 
і часта сгановяцца звычайнай меншасцю ў індустрыяльных 
гарадах. Але археолаг даследуе чалавечую культуру міну- 
лага з XIX ст., калі многія грамадствы, даследаваныя ан- 
траполагамі, вымерлі ці былі асіміляваны. Яны сталі час- 
ткай археалагічных крыніц. Усе гэтыя грамадствы, якія 
жылі яшчэ не так даўно, пакінулі пасля сябе калекцыі 
артэфактаў, шэраг помнікаў, узоры паселішчаў. Ацалелыя 
да нашых дзён традыцыйныя культуры паляўнічых-збі- 
ральнікаў альбо земляробаў вельмі хутка знікаюць з-за 
наступу заходніх тэхналогій, пластмасавых вырабаў, пра- 
дуктаў харчавання, прызначаных для прыгатавання ў мік- 
рахвалевых печах, і індывідуальнай стэрэаапаратуры.

ПАРАЎНАННІ

Раннія антраполагі сабралі вялікую колькасць інфар- 
мацыі аб традыцыйнай матэрыяльнай культуры самых роз- 
ных грамадстваў, якія жылі на нашай планеце. Гэтыя 
матэрыялы дазваляюць археолагам зрабіць параўнанні роз- 
нымі бакамі жыцця дагістарычных народаў і тых, якія 
яшчэ існуюць. Пры ўмове, калі яны знаходзяцца прыблізна 
на адной ступені тэхналагічнага развіцця. На аснове гэтага 
рабіліся заключэнні, што племя аўстралійскіх абарыгенаў 

сан і іншых паляўнічых-збіральнікаў, якія і сёння не ка- 
рыстаюцца металічнымі вырабамі, можна лічыць сучаснымі 
прадстаўнікамі дагістарычных паляўнічых-збіральнікаў ка- 
меннага веку. Такім чынам, археолаг, які раскопвае пом- 
нік-стаянку 2000-гадовага ўзросту ў Арктыцы, можа звяр- 
тацца да матэрыялаў эскімосаў, каб параўнаць іх са сваімі 
знаходкамі.

Такі падыход з’яўляецца спрошчаным, бо кожнае ча- 
лавечае грамадства прыстасоўваецца да свайго асяроддзя 
адметным, характэрным толькі для гэтага грамадства чы- 
нам. Таму розныя культуры маюць столькі розных асаб- 
лівасцяў. Напрыклад, магдаленійскія паляўнічыя з паў- 
днёвага захаду Францыі прыблізна 1800 гадоў таму спе- 
цыялізаваліся ў паляванні на паўночнага аленя. Іх жыццё 
было нялёгкім, бо для таго, каб пракарміцца, ім даводзілася 
спадзявацца на сезонныя міграцыі гэтых жывёл. Такім жа 
чынам сучасныя субарктычныя групы паляўнічых-збіраль- 
нікаў у Паўночнай Канадзе залежаць ад міграцыі статкаў 
карыбу, якія вельмі падобныя на паўночных аленяў. Ася- 
роддзе паўднёва-заходняй Францыі часоў канца ледавіковай 
эпохі і сучаснага субарктычнага рэгіёна Канады абсалютна 
рознае. Акрамя таго, гэтыя рэгіёны вельмі адрозніваюцца 
па тэхналагічным узроўні развіцця. На самай справе, было 
б наіўна сцвярджаць, што жыццё магдаленіянцаў 1800 
гадоў таму было аднолькавым з сучаснымі субарктычнымі 
паляўнічымі на карыбу.

Археолагі інакш робяць параўнанні з сучаснымі адста- 
лымі грамадствамі. Праца па правядзенню гістарычных ана- 
логій робіцца ў адваротным кірунку — ад вядомых народаў, 
якія існуюць сёння, у даўнія часы. Для гэтага археолагі 
раскопваюць гістарычна дакументаваныя індзейскія пом- 
нікі, вывучаюць усе магчымыя кантэксты. Для інтэрпрэ- 
тацыі сваіх знаходак яны па магчымасці шырока выкары- 
стоўваюць гістарычныя дакументы. Такім чынам можна 
параўнаць фотаздымкі індзейскіх будынкаў паўночна-за- 
ходняга ўзбярэжжа, зробленыя ў 1809 г., з раскапанымі 
падмуркамі будынка адносна нядаўняга часу, скажам, 1500 
года. Калі прыкметы абодвух будынкаў будуць аднолька- 
вымі, мела б сэнс тлумачыць планы дагістарычных дамоў 
па гэтай мадэлі. Абрысы найбольш сучаснага будынка трэба 
параўнаць з яго папярэднікамі, склаўшы такім чынам пас- 
лядоўнасць тыпаў будынкаў на шмат стагоддзяў раней за 
гістарычныя паселішчы.

Гэты метад з’яўляецца асноўным для інтэрпрэтацыі 

207



дагістарычных артэфактаў і помнікаў на аснове этнаграфіч- 
ных крыніц. Вакол такіх інтэрпрэтацый вядуцца пастаян- 
ныя дыскусіі. Яны неабходны там, дзе ўжываюцца спрэч- 
ныя метады даследаванняў, дзе параўнанні робяцца паміж 
сучаснымі ўзорамі артэфактаў і тымі, якія знойдзены на 
дагістарычных помніках. Таму многіх археолагаў цікавіць 
«жывая археалогія» (альбо этнаархеалогія).

ЖЫВАЯ АРХЕАЛОГІЯ

Шмат этнаграфічных матэрыялаў, карысных для архе- 
олагаў, удалося сабраць у часы, калі антрапалогія оыла 
значна менш складанай навукай, чым сёння. Вельмі часта 
этнографы збіралі прадметы альбо інфармацыю аб звычаях 
людзей, не фіксуючы пласты паселішча ці тыпы артэфак- 
таў. Гэта якраз тая інфармацыя, якая так патрэбна зараз 
археолагам. Мы не можам дакараць піянераў этнаграфіі 
за тое, што яны прыкладалі ўсе намаганні, каб зафіксаваць 
каштоўную інфармацыю пра культуры, якія знікалі, бо 
пасля рабіць гэта было б ужо позна. Няўлоўныя дэталі 
паселішчаў, якія захаваліся да нашых дзён, наўрад ці 
змогуць стаць больш каштоўнай інфармацыяй.

Сёння шмат з тых паселішчаў, што вывучаліся антра- 
полагамі, самі сталі археалагічнымі помнікамі. Разбураныя 
падмуркі дамоў, груды сметнікаў, якія пасля іх засгаліся, 
амаль не дазваляюць адрозніць іх ад дагістарычных пом- 
нікаў. Але ж яны даюць унікальную магчымасць вывучэння 
працэсаў ператварэння пакінутых паселішчаў у археалагіч- 
ныя помнікі.

Разуменне гэтых працэсаў аблягчае інтэрпрэтацыю ар- 
хеалагічных помнікаў. Некаторыя археолагі выпраўляюцца 
ў поле, каб вывучаць «жывую археалогію». Антраполаг 
Рычард Лі, які правёў шмат гадоў, вывучаючы племя канг 
сан у Паўднёвай Афрыцы, у адну са сваіх экспедыцый 
запрасіў археолага Джона Йелена. Шмат месяцаў Йелен 
вывучаў спосабы забойства жывёл у племені сан, дасле- 
даваў косці ядомых жывёл. Ён маляваў планы нядаўна 
кінутых помнікаў вядомага ўзросту, фіксаваў палажэнне 
будынкаў, ачагоў і рэшткаў іншых забудоў, размаўляў з 
людзьмі, якія жылі там, каб даць дакладнае вызначэнне 
папуляцый і сацыяльных узаемаадносін жыхароў гэтых 
помнікаў.

Йелен даказаў, што стаянкі сан прымалі пэўныя абрысы 
як дзякуючы свядомай дзейнасці людзей (будаванне жылля, 
ачагоў), так і праз выпадковыя дзеянні (выкідванне касцей 
жывёл альбо трэсак, смецця, што засталося пасля вырабу 
прылад). На такіх стаянках былі і абшчынныя плошчы, 
якімі карысталіся ўсе, і прыватныя сямейныя ўчасткі вакол 
ачагоў. На стаянках было некалькі зон дзейнасці. Напрык- 
лад, у гарачы дзень жанчыны лушчылі арэхі проста пад 
утульным, цяністым дрэвам. Йелену ўдалося высветліць, 
што ежу гатавалі ў асноўным у сямейных зонах. Увогуле 
болыпасць відаў дзейнасці племені сан датычыла індыві- 
дуальных сем’яў. Таму тэарэтычна даследчыку давялося б 
вывучаць развіццё сям’і ў часе праз даследаванне змен 
тыпаў артэфактаў. Каб здзейсніць гэта практычна, патрэб- 
ны ўсебаковыя факты, і мэты даследавання павінны быць 
дакладна вызначаны.

Этнаархеолагі звычайна засяроджваюць сваю ўвагу на 
даследаванні паляўнічых-збіральнікаў, але ёсць шмат прык- 
ладаў вельмі цікавых даследаванняў больш складаных гра- 
мадстваў. Напрыклад, сур’ёзнае і працяглае даследаванне 
сучаснага гарадскога смецця ў Тусоне, штат Арызона, аба- 
піраецца на сучасныя археалагічныя метады і даследчыя 
праекты. Гэтыя праекты прадугледжваюць вывучэнне ўза- 
емаадносін паміж спажываннем рэсурсаў, гарадской дэмаг- 
рафіяй і сацыяльнай і экапалітычнай іерархіяй у сучасным 
кантэксце, дзе кантрольныя факты, якія з’яўляюцца выні- 
кам апытанняў і іншых даступных крыніц, могуць пашы- 
рыць веды археолагаў пра тое, як кіравалі старажытным 
грамадскім цэнтрам. Вывучэнне смецця Тусона дало вельмі 
важныя вынікі, якія паказалі, што ў розных групах га- 
радскога насельніцтва былі вельмі розныя падыходы да 
спажывання запасаў. Напрыклад, сярэдні клас быў най- 
болып марнатраўны.

Калі археолаг Браян Гайдэн даследаваў каменныя пры- 
лады посткаланіяльнага перыяду паблізу мексіканска-гва- 
тэмальскай мяжы, ён вызначыў, што некаторыя суполь- 
насці, якія і сёння размаўляюць на мове майя, усё яшчэ 
вырабляюць і карыстаюцца традыцыйнымі каменнымі жор- 
намі і ступкамі, metate і тапо. Гайдэн стварыў дакладны 
даследчы праект, каб праверыць якасць камянёў, сабраных 
для вырабу прылад, эфектыўнасць каменеапрацоўкі і вы- 
значыць, як развіваліся формы каменных прылад за час 
карыстання імі. Ён працаваў разам з 50-гадовым майстрам 
па вырабу metate, якога звалі Рамон Рамос Расарыа. Гайдэн 

прасачыў увесь працэс вырабу прылад ад адбору матэры- 
ялаў да канчатковай шліфоўкі артэфакта. Даследаванні 
паказалі, што майстру патраоуецца два з паловай дні для 
вырабу і адшліфоўкі толькі каменнымі прыладамі аднаго 
metate, а каб вырабіць і metate і тапо, трэба ад чатырох 
з паловай да пяці з паловай дзён. Акрамя гэтага, Гайдэн 
даследаваў вострыя прылады для адсячэння і распласга- 
вання пароды, як гэта робяць з археалагічнымі знаходкамі, 
спалучаючы такія доследы з аналізам зносу рабочай па- 
верхні. Гайдэн размясціў прылады ў адпаведнасці з інтэн- 
сіўнасцю зносу, каб вызначыць адносны час карыстання 
імі. Ён параўнаў свае прнлады з дагістарычнымі артэфак- 
тамі і змог даказаць, што шмат якімі археалагічнымі ту- 
пымі прыладамі для дрэваапрацоўкі, вырабленымі майя, 
магчыма, карысталіся жанчыны, каб вырабляць з іх дапа- 
могай тапо і metate.

Значэнне даследаванняў Гайдэна ў тым, што яны пра- 
дэманстравалі патэнцыяльныя магчымасці шматбаковых па- 
дыходаў да этнаархеалогіі і выкарыстання сучасных фактаў 
для выяўлення археалагічных даных са статычных археа- 
лагічных крыніц.

Другі прыклад: Льюіс Бінфард вывучаў нунамьютаў, 
паляўнічых на карыбу на Алясцы, каб як мага больш 
даведацца аб спосабах палявання эскімосаў. Нунамьюты 
ўжывалі ў асноўным жывёльную ежу, зрэдку дапаўняючы 
яе засвоеным змесцівам страўнікаў карыбу і расліннаю 
ежай. Каля васьмі з паловай месяцаў у год яны ўжывалі 
загадзя нарыхтаваную ежу, бо свежым мясам маглі кары- 
стацца толькі на працягу двух месяцаў. Бінфард даказаў, 
што нарыхтоўка ежы ў нунамьютаў была складанай праб- 
лемай. Пры гэтым улічвалася не толькі распаўсюджванне 
ежы ў розныя сезоны, але і тое, як яна захоўвалася, a 
таксама пралічваліся спосабы нарыхтоўкі, перавозкі і за- 
хавання мяса розных жывёл. Пры гэтым узнікае пытанне: 
што было больш зручным — самім накіроўвацца да сгатка 
альбо перавозіць мяса на стаянку? Даследаванні Бінфарда 
пераконваюць, што толькі спалучэнне анатамічных даных 
гэтых жывёл і сапраўднага ладу іх жыцця можа дазволіць 
правесці рэалістычны аналіз іх касцей.

Каб знайсці спосаб вымярэння утылізацыі розных ча- 
стак цела жывёл, Бінфард даследаваў гадавы цыкл жыцця 
нунамьютаў і спосабы, якімі яны забівалі жывёл і нарых- 
тоўвалі мяса. Ён таксама параўноўваў сучасныя помнікі- 
бойні з 42 вядомымі археалагічнымі зонамі, датаванымі 

ранейшым часам. Даследаванні нунамыотаў маюць вялікае 
значэнне не толькі таму, што далі вялізную колькасць 
эмпірычных фактаў, але і таму, што з іх дапамогай удалося 
ўбачыць, як абмежавана адбываецца любая культурная 
адаптацыя на пэўнай тэрыторыі. Такім чынам, цяжка да- 
пусціць, што ўсе змяненні ў археалагічных крыніцах у 
асноўным маюць дачыненні да культурнага падабенства 
альбо адрознення.

ЭКСПЕРЫМЕНТАЛЬНАЯ АРХЕАЛОГІЯ

Археолагі любяць эксперыменты з мінулым і пачалі 
рабіць іх яшчэ ў XVIII ст. Адзін з першых палкіх экспе- 
рыментатараў доктар Роберт Бол з Дубліна (Ірландыя) 
аднойчы так моцна дзьмухнуў у дагістарычны рог, што 
той зароў як сапраўдны бык. Але гэты гераічны ўчынак 
быў прычынай разрыву крывяноснага сасуду і смерці ар- 
хеолага. Аднак не ўся эксперыментальная археалогія на- 
столькі рызыкоўная. 3 таго часу археолагі неаднойчы вы- 
раблялі каменныя прылады, хадзілі на платах па акіяне, 
імкнуліся аднавіць мінулае. I некаторыя з іх мелі вялікі 
поспех у гэтым.

Луіс Лікі не толькі капаў дагістарычныя помнікі-ста- 
янкі, але і ўдасканальваў сваё майстэрства вырабу ка- 
менных прылад на працягу многіх гадоў. Ён мог за 
некалькі хвілін зрабіць цудоўнае дагістарычнае ручное 
рубіла і апрацаваць ім скуру антылопы. Ён люоіў дэ- 
манстраваць гэты эксперымент на канферэнцыях. Адным 
з найбольш значных эксперыментаў была экспедыцыя 
Тура Хейердала на «Кон-Цікі», падчас якой ён імкнуўся 
даказаць, што Палінезія была заселена адчайнымі перу- 
анцамі, якія перасякалі тысячы міль акіяну пад ветразямі 
на плытах з бальзы (від дрэва). Хейердалу ўдалося да- 
сцігнуць берагоў Палінезіі. Яго экспедыцыя даказала, 
што доўгія вандроўкі па акіяне на плытах тыпу «Кон- 
Цікі» былі магчымыя. Але гэта не азначала, што перу- 
анцы жылі ў Палінезіі.

У Даніі людзі расчышчалі густы лес каменнымі ся- 
керамі і вырошчвалі дагістарычныя культуры на Паў- 
днёвым Захадзе Амерыкі тымі самымі спосабамі, што і 
стагоддзі назад. Такія эксперыменты доўжыліся 17 гадоў. 
I толькі два гады з семнаццаці былі настолькі засуш- 

лівыя, што маладыя парасткі гінулі, у астатніх выпадках 
быў сабраны добры ўраджай. Папулярнымі сталі эксперы- 
менты па вывучэнню дагістарычных спосабаў жыцця, асаб- 
ліва ў Брытаніі і Даніі, дзе тэлебачанне фінансуе доўгія 
эксперыменты, нават добраахвотных прадстаўнікоў «дагіс- 
тарычных народаў». Удзельнікамі аднаго брытанскага экс- 
перыменту сталі некалькі сем’яў. Іх забяспечылі насеннем 
і хатняй жывёлай і пакінулі жыць адных у рэканструява- 
ным паселішчы жалезнага веку, датаваным прыблізна 200 
г. да н.э. Яны павінны былі пражыць там цэлы год. Адзінае, 
што ім дазвалялася ўзяць з сабой,— гэта антыбіётыкі і 
супрацьзачаткавыя таблеткі. Такія эксперыменты маюць 
сумніўнае навуковае значэнне, але даюць павярхоўнае ра- 
зуменне дагістарычнага жыцця. Для таго, каб даведацца, 
як выглядалі раней спаленыя ўшчэнт дагістарычныя пабу- 
довы з многіх сапраўдных помнікаў, археолагі палілі дак- 
ладныя копіі гэтых пабудоў і пасля параўноўвалі іх рэшткі 
з сапраўднымі. Брытанскія археолагі нават пабудавалі экс- 
перыментальную копію земляных умацаванняў, якія яны 
раскопваюць ужо каля 128 гадоў. Атрыманая ў выніку 
інфармацыя пра гніенне глебы і захаванасць артэфактаў 
мае вялікае значэнне для будучых інтэрпрэтацый падобных 
дагісгарычных помнікаў.

Сёння існуе цэлы шэраг эксперыментаў, якія вы- 
карыстоўваюцца, каб даследаваць ступень зносу рабо- 
чай паверхні дагістарычных каменных прылад. Так, 
Лоўрэнс Кілей і іншыя даследчыкі разглядалі розныя 
каменныя артэфакты, напрыклад палеа-індзейскія на- 
канечнікі, пад мікраскопамі з высокай і з нізкай рас- 
пазнавальнаю здольнасцю. Гэта дазваляла ім вызна- 
чыць, які матэрыял апрацоўваўся той ці іншай пры- 
ладай: дрэва, костка ці скура. У выніку, гэты спосаб 
даволі дакладна паказваў, дзеля чаго прызначалася 
кожная прылада — ці ёю секлі дрэва, ці рэзалі га- 
родніну, ці абдзіралі мяса з касцей.

Добрыя вынікі дае даследаванне ступені зносу рабочага 
краю прылады, асабліва калі такое даследаванне камбі- 
нуецца са зборкай, прымацаваннем адшчэпаў да асноўнага 
нуклеуса, з якога яны былі адбіты. Дэвід Кэйхен і Лоўрэнс 
Кілей сумесна даследавалі помнік-стаянку каменнага веку 
ў Міа (паўночная Бельгія), якому 9000 гадоў. Яны пры- 
мацоўвалі некалькі каменных адшчэпаў да нуклеуса і вы- 
вучалі ступень зносу рабочай паверхні прылады, а таксама 
вызначалі распаўсюджванне каменных фрагментаў па ўсім 

помніку. У выніку яны змаглі даказаць, што гэтыя пры- 
лады выраблялі два чалавекі, адзін з якіх быў ляўшун, 
і выкарыстоўваліся яны для свідравання і завастрэння 
касцей.

У гэтых і шмат якіх іншых наватарскіх даследаваннях 
археолагі выкарыстоўваюць сучасныя дасягненні, якія даз- 
валяюць лепей зразумець мінулае і ставяць больш строгія 
патрабаванні да археалагічнай інтэрпрэтацыі. Такая стро- 
гасць мае моцны ўплыў асабліва на даследаванні культур- 
ных змен, пра што гаворка пойдзе ў наступным раздзеле.

РАЗДЗЕЛ 13

ТЛУМАЧЭННЕ МІНУЛАГА

Болыйасць універсітэцкіх навукоўцаў з'яўляюцца тэарэтыкамі, 
яны альбо захоплены тэорыяй, альбо прыгнечаны ёю. Вучоным- 
практыкам здаецца, што гэтыя тэорыі множацца, як насяко- 
мыя ў цяпле, і канкурыруюць між сабою. У большасці выпадкаў 
тэорыі вельмі разнастайныя: сацыяльныя, працэсуальныя, аналі- 
тычныя, пазнавальныя, сімвалічныя, кантэкстуальныя альбо 
тыя, якія даследуюць паводзіны чалавека, кожная са сваім 
сэнсам і зместам.

М.О.Х.Карвэр. 1989.

У кнізе апісана шмат археалагічных шляхоў рэканст- 
рукцыі мінулага: планаванне даследаванняў, накапленне і 
аналіз археалагічных фактаў, канструяванне культурнай 
гісторыі і рэканструкцыя жыцця ў мінулым. Усе яны аб’яд- 
наны адной мэтай — тлумачэннем культурных змен. У 
гэтым раздзеле разглядаецца некалькі напрамкаў вывучэн- 
ня культурных працэсаў.

ГІСТОРЫКА-КУЛЬТУРНЫЯ 
ІНТЭРПРЭТАЦЫІ

Упарадкаванне археалагічных даных. — працэс апісаль- 
ны. Падчас яго асаблівая ўвага надаецца тыповасці і 
сістэмнасці археалагічных фактаў. Паняцце і адзінкі гісто- 
рыка-культурных даследаванняў — гэта тыя метады, якімі 
карыстаюцца для ўпарадкавання даных. Яны выконваюць 
ролю папярэдніх мерапрыемстваў да вывучэння культурных 
змен. Гэтыя класіфікацыйныя адзінкі ўводзяць артэфакты 
і іншыя прыкметы чалавечай культуры ў кантэкст часу і 
прасторы, праз выкарыстанне карт распаўсюджвання, стра- 
тыграфіі, серыятыўнага і перакрыжаванага датавання, a 
таксама праз метады хранаметрычнай датыроўкі.

Гісторыя культуры — цудоўны напрамак апісання міну- 

214



лага, але яе наўрад ці можна выкарыстаць для тлумачэння 
варыянтнасці археалагічных крыніц. Гісторыя культуры за- 
снавана на індуктыўных метадах даследавання, на развіцці 
абагульненняў даследаваных праблем, якія з’яўляюцца вы- 
нікам мноства сацыяльных назіранняў і нарматыўных по- 
глядаў на культуру. Гэта значыць, што абстрактныя праві- 
лы рэгулююць тое, што пэўная культура лічыць нармаль- 
нымі паводзінамі. Нарматыўны погляд на культуру — апі- 
сальны, ён можа быць выкарыстаны дзеля апісання пэўнай 
культуры ў пэўны перыяд альбо за ўвесь час яе існавання. 
Археолагі лічаць, што ўцалелыя артэфакты (напрыклад, 
чарапкі) адлюстроўваюць стылістычныя і іншыя змены, 
якія выяўляюць нормы змен чалавечых паводзін у часе.

Пакуль што мы разглядалі розныя кампаненты, фазы 
і іншыя адзінкі як асобныя з’явы. Меркавалася, што ар- 
тэфакты, якія ўтрымліваюць гэтыя з’явы, адлюстроўваюць 
паступовыя эвалюцыйныя змены ў чалавечым грамадстве. 
Археалагічныя крыніцы пастаянна адлюстроўваюць рэгу- 
лярны і паступовы летапіс культурных змен. Аднак на 
некаторых помніках замест імгненна зніклага набору пры- 
лад могуць адразу з’явіцца радыкальна новыя артэфакты. 
У некаторых месцах спосаб гаспадарання на помніку можа 
цалкам змяніцца за адно стагоддзе, як, напрыклад, у вы- 
падку, калі плуг карэнным чынам змяніў метады сельска- 
гаспадарчай вытворчасці. Такія змены можна назіраць на 
тысячах помнікаў па ўсім свеце. Але як адбываюцца гэтыя 
змены? Якія працэсы выклікаюць у археалагічных кры- 
ніцах? Каб ахарактарызаваць іх, вылучана шмат апісаль- 
ных мадэляў. Некаторыя з іх датычацца культуры і выклі- 
каюць унутраныя змены, іншыя — знешнія. Гэтыя апі- 
сальныя мадэлі ўключаюць непазбежныя варыяцыі, куль- 
турны адбор, вынаходніцтвы, дыфузію і міграцыю.

Непазбежныя варыяцыі і культурны адбор

Непазбежныя варыяцыі вельмі не падобны на добра 
вядомы працэс генетычных змен у біялогіі. Вывучаючы 
нормы паводзін у сваім грамадстве, людзі заўжды заўва- 
жаюць, што з цягам часу ў гэтых нормах непазбежна 
ўзнікаюць пэўныя змены і ад пакалення да пакалення іх 
робіцца ўсё оольш. Гэтыя самі па сабе нязначныя адроз- 
ненні паступова, на працягу доўгага часу назапашваюцца, 
асабліва ў ізаляваных грамадствах. Непазбежныя варыяцыі 

і паступовыя культурныя эвалюцыйныя змены накручва- 
юцца як камяк снегу, іх можна ўбачыць у многіх дагіс- 
тарычных грамадствах. Грандыёзныя змены ў тэхналогіі 
вырабу ашэльскіх ручных рубіл па ўсёй Еўропе і Афрыцы 
ў перыяд паміж мільёнам і 150 тысячамі гадоў назад можна 
растлумачыць эфектам непазбежных варыяцый. Непазбеж- 
ныя варыяцыі часта ўзнікаюць у ізаляваных месцах з 
вельмі нізкай шчыльнасцю насельніцтва. Але іх нельга 
блытаць з рознымі тэндэнцыямі ў чалавечай дагісторыі, 
якія развіваліся на працягу доўгага часу. Напрыклад, ус- 
кладненне пахавальнага абраду ў культурах Адэна і Хоўп- 
вела на Сярэднім Захадзе Амерыкі паміж 500 і 300 гадамі 
да н.э., магчыма, было вынікам ускладнення рэлігійных 
вераванняў і рытуалаў, а таксама палітычных і эканаміч- 
ных умоў існавання гэтых грамадстваў на працягу доўгага 
часу, а зусім не іх ізаляванасцю.

Непазбежныя варыяцыі даволі моцна адрозніваюцца ад 
таго, што адбываецца, калі грамадства прызнае карысць 
пэўных культурных змен альбо вынаходніцтваў. Магчыма, 
многія грамадствы паляўнічых-збіральнікаў свядома пдчалі 
займацца земляробствам, бо ўбачылі, якую перавагу мелі 
суседнія народы, што ўжо авалодалі гэтым новым відам 
гаспадарання.

Вынаходніцтвы

Вынаходніцтвы — гэта стварэнне новых альбо ўдаска- 
наленне сгарых паняццяў. Шмат вынаходніцтваў у такіх 
абласцях, як сацыяльныя інстытуты альбо рэлігійныя ве- 
раванні, не пакідаюць археалагічных слядоў. Але некато- 
рыя з іх адлюстроўваюцца ў новых тыпах уцалелых ар- 
тэфактаў, накшталт плуга, альбо жалезнага нажа. Калі 
вынаходніцтвы з’яўляюцца карыснымі для вялікай коль- 
касці людзей, то гэтая новая ідэя альбо прадукт гэтай ідэі 
будзе распаўсюджвацца даволі хутка і шырока. Так адбы- 
лося з вынаходніцтвам ворыва.

Калі археолагі даследавалі шлях распаўсюджвання вы- 
находніцтваў, яны прасочвалі, як разыходзіліся з месца 
свайго паходжання такія характэрныя артэфакты, як лямеш 
плуга. Самы ранні з вядомых выпадкаў апрацоўкі жалеза 
адзначаны ў Паўночнай Турцыі і датуецца прыблізна 1500г. 
да н.э. Першыя жалезныя прылады ў археалагічных кры- 
ніцах Еўропы і Егіпта з’явіліся значна пазней. Тое, што 

самыя раннія з вядомых і дакладна датаваных жалезных 
артэфактаў знойдзены ў Турцыі, дае падставу сцвярджаць, 
што апрацоўка жалеза хутчэй за ўсё была вынайдзена 
менавіта тут.

Напачатку зараджэння археалогіі лічылася, што мета- 
лургія і іншыя вялікія адкрыцці чалавецтва былі вынайд- 
зены толькі ў адным месцы, якім найчасцей прызнаваўся 
Блізкі Усход. Пасля гэтыя вынаходніцтвы распаўсюдзіліся 
па ўсім свеце, бо і іншыя грамадствы ўспрынялі тую знач- 
насць, якую неслі ім новыя ідэі. Аднак калі стала зразу- 
мелым, якое значэнне для развіцця чалавечай культуры 
мае асяроддзе і прыстасаванне да яго, гэты спрошчаны 
погляд на вынаходніцтвы быў прызнаны памылковым. Сён- 
ня вядома, што земляробства дастаткова незалежнл разві- 
валася і на Блізкім Усходзе, і ў Паўднёва-Усходні й Азіі, 
і ў Паўднёвай Амерыцы, і ў Перу. У кожным з гэтых 
месцаў адбываліся складаныя адаптацыйныя працэсы. Зараз 
навукоўцы спрабуюць вызначыць тыя ўзаемадзейныя фак- 
тары, якія прымушалі людзей мяняць іх лад жыцця, каб 
засвоіць новыя спосабы здабычы ежы. Геніяльнасць чала- 
вецтва заключаецца ў тым, што яно выдатна можа выка- 
рыстоўваць любыя магчымасці, калі адаптуецца да новых 
абставін. Галоўнае не ў тым, каб вызначыць, хто першы 
пачаў культываваць кукурузу, а хутчэй у вывучэнні дзе- 
сяткаў вялікіх і малых змен у чалавечых культурах, якія 
былі вынікам паступовых адаптацыйных змен у часе.

Дыфузія

Распаўсюджванне вынаходніцтваў на малыя альбо вя- 
лікія адлегласці называюць дыфузіяй. Вынаходніцтвы мо- 
гуць перадавацца не толькі .праз рух цэлых народаў і 
грамадстваў, але і іншымі шляхамі. Рэгулярны гандаль 
паміж суседнімі вёскамі альбо больш далёкімі народамі 
садзейнічаў абмену не толькі таварамі, але і ідэямі таксама, 
асабліва калі гэты гандаль меў узаемны характар. Апошні 
прадугледжвае двухбаковыя ўзаемаадносіны, калі бакі аб- 
меньваюцца таварамі, паслугамі і, канечне, ідэямі. Такія 
новыя ідэі, як рэлігійныя вераванні, перадаюцца ад чала- 
века да чалавека і ўрэшце ад групы да групы. Але абмен 
ідэямі і тэхналагічнымі новаўвядзеннямі абавязкова пра- 
дугледжвае сапраўднае перамяшчэнне людзей. У новай мяс- 
цовасці новыя матэрыяльныя аб’екты і абстрактныя ідэі 

могуць мець іншы эфект, чым у месцы іх вынаходніцтва. 
Праілюстраваць гэта можна класічным прыкладам з жыцця 
індзейцаў хопі на Паўднёвым Захадзе. Яны набывалі та- 
вары, але падтрымлівалі сваю ўласную культуру, гандля- 
валі, але адхілялі ідэі далёкай культуры.

Дапусцім, што новы тып распіснога збана быў вынай- 
дзены ў адной вёсцы ў 1400 г. Перавага яго была настолькі 
відавочнай, што ўжо праз год яе заўважалі жыхары іншай 
вёскі, якая знаходзілася за дзесяць міль ад першай, пры- 
ехаўшы да суседзяў на піўную вечарыну. На працягу дзе- 
сяці гадоў ганчары гэтай вёскі выраблялі такі посуд. У 
хуткім часе такая форма збана з’явілася яшчэ на дзесяць 
міляў далей, а праз палову стагоддзя пашырылася ўжо ў 
50-мільным радыусе. Калі ўсё гэта накрэсліць на паперы 
ў выглядзе графіка, ён будзе мець выгляд конуса. 3 эфек- 
там конуса археолагі сустракаюцца, як правіла, тады, калі 
вызначаюць дыфузію па археалагічных крыніцах.

Дыфузію вельмі цяжка вызначыць, калі няма вельмі 
характэрных артэфактаў простага паходжання, што былі 
вынайдзены ў адным пэўным месцы. Акрамя гэтага, для 
вызначэння дыфузіі патрабуюцца прасторавыя і часавыя 
сляды распаўсюджвання артэфактаў з месца іх вынаход- 
ніцтва ў суседнія зоны. Гэта прадугледжвае, што спачатку 
пэўныя прылады з’явіліся ў адным месцы, а на суседніх 
помніках — пазней. Прыкладаў дыфузіі ў дагісторыі шмат. 
Класічны прыклад — гэта распаўсюджванне мастацкага сты- 
лю чавін у Перу. Яго хутка перанялі ў нізінах, хаця з’явіўся 
ён прыблізна ў 900 г. да н.э. на перуанскіх узвышшах.

Міграцыя

Міграцыя — гэта рух цэлых народаў, якія наўмысна 
вырашылі пашырыць сферу свайго ўплыву. Англійскія па- 
сяленцы прыходзілі ў глыб Паўночнай Амерыкі са сваёй 
уласнай культурай. Іспанскія канкістадоры заваявалі Мек- 
сіку. Міграцыя — гэта рух не толькі ідэй, але і масы 
людзей, як вынік сацыяльных і культурных змен у вялікім 
маштабе. Класічнай дагістарычнай міграцыяй быў рух палі- 
незійцаў, якія наўмысна вандравалі з вострава на восграў. 
У кожным выпадку мігранты знаходзілі новыя земляныя 
масівы, а пасля гэтыя масівы каланізаваліся невялікай 
колькасцю людзей, якія перамяшчаліся на незаселены во- 
страў.

Такія тыпы масавай міграцыі былі рэдкімі ў дагіста- 
рычныя часы. Яны адлюстроўваюцца ў археалагічных кры- 
ніцах праз абсалютна новыя артэфакты альбо шкілеты 
зусім новага тыпу. Каб даказаць факт міграцыі, трэба 
выявіць новыя даныя ў культурнай паслядоўнасці на многіх 
суседніх помніках.

Другі .тып міграцыі сустракаецца ў яшчэ меншым маш- 
табе. Пра яго можна гаварыць, калі група людзей рухаецца 
ў іншы рэгіён і селіцца там як арганізаваная супольнасць. 
Менавіта так у Тэаціхуакане, у Мексіканскай даліне, з’яві- 
лася супольнасць індзейцаў оаксакан. Калі Рэнэ Мілан 
нанёс на карту ўсе аб’екты гэтага выдатнага горада, ён 
заўважыў, што ў адной заселенай зоне былі сканцэнтра- 
ваны характэрныя оаксаканскія артэфакты. Гэта оаксакан- 
ская калонія на працягу некалькіх стагоддзяў жыла ў 
чужым горадзе. У гэтым і шматлікіх іншых выпадках міг- 
ранты прыстасоўвалі некалькі пабудоў мясцовай культуры, 
але захоўвалі сваю ўласную культурную індывідуальнасць.

Існуюць і іншыя тыпы міграцыі. Часта неарганізаванымі 
мігрантамі былі рабы і рамеснікі. Часам яны пераносілі 
новыя тэхналагічныя вынаходніцтвы ў новыя месцы. Вя- 
лікія воіны-мігранты накшталт полчышчаў зулу ў Паў- 
днёвай Афрыцы ў пачатку XIX ст. маглі стаць прычынай 
шырокамаштабных разбурэнняў і змен папуляцый. Ад такіх 
міграцый застаецца зусім мала слядоў на археалагічных 
помніках. На працягу некалькіх пакаленняў воіны жывуць 
і прыстасоўваюцца да спосабу жыцця тых, каго яны за- 
ваявалі. I толькі знаходжанне на такім помніку некалькіх 
узораў новых форм зброі можа засведчыць прысутнасць 
на ім чужынцаў.

ПАЗАКУЛЬТУРНЫЯ МАДЭЛІ

Культурныя змены, якія адбываліся з-за перамен у 
натуральным асяроддзі, з’яўляюцца неад’емнаю часткай 
культурнай гісторыі. Раннія пазакультурныя мадэлі даволі 
простыя. Яны, напрыклад, тлумачылі, як у выніку недахопу 
жывёльнай і расліннай ежы на Блізкім Усходзе з’явілася 
земляробства. Аднак больш сучасныя даследаванні ў архе- 
алогіі канцэнтруюцца на спецыфічных дэталях узаемаад- 
носін паміж асяроддзем і дагістарычнымі культурамі. Скла- 
даныя мадэлі, якія вынікаюць з такіх даследаванняў, да- 

казваюць, што ранейшыя тлумачэнні мінулага былі значна 
спрошчанымі, каб растлумачыць гэтыя пастаянна зменлівыя 
ўзаемаадносіны паміж асяроддзем і культурай.

Відавочна, што для археалагічнага вызначэння вынаход- 
ніцтва, дыфузіі альбо міграцыі патрабуецца вялікае мноства 
фактаў. Вызначэнне гэтых класічных культурных працэсаў 
— у значнай ступені механічная і апісальная работа, бо 
артэфакты, якія для гэтага патрабуюцца (каменныя рубілы, 
гаршкі альбо мячы), разглядаюцца ізалявана, а не як эле- 
менты культурнай сістэмы, часткай якой яны з’яўляюцца. 
Тлумачэнне культурных змен патрабуе больш скаданых дас- 
ледчыцкіх мадэляў. Яны заснаваны на ідэі, што чалавечыя 
культурныя сістэмы складаюцца не толькі са шматлікіх скла- 
даных узаемадзейных элементаў (рэлігійных вераванняў, тэх- 
налогій, сродкаў існавання і гд.), але і самі культурныя 
сістэмы таксама ўзаемадзейнічаюць са сваім натуральным 
асяроддзем і з іншымі складанымі сістэмамі.

ПРАЦЭСУАЛЬНАЯ АРХЕАЛОГІЯ

Працэсуальная археалогія заснавана на дэдуктыўнай 
даследчай метадалогіі, якая прадугледжвае складанне дас- 
ледчыцкага плана, фармуляванне выразных даследчых гіпо- 
тэз і праверку іх на асноўных фактах. Метады працэсу- 
альнай археалогіі — кумулятыўныя; спачатку задумваюцца 
першапачатковыя гіпотэзы, што прадугледжвае наяўнасць 
працуючай мадэлі, каб растлумачыць культурныя змены. 
Гэтыя гіпотэзы правяраюцца на асноўных фактах, нека- 
торыя з іх адкідваюцца, а іншыя ўдасканальваюцца зноў 
і зноў, пакуль не вылучацца фактары, якія адметным 
чынам уплываюць на культурныя змены.

Працэсуальны падыход заснаваны на фактах культур- 
най гісторыі і даных, атрыманых з індуктыўных даследа- 
ванняў. Хутчэй за ўсё вынікам такіх даследаванняў з’яў- 
ляецца стварэнне храналагічных і прасторавых структур 
дагісторыі. Працэсуальны падыход адрозніваеца ад сістэм- 
на-экалагічнага арыентацыяй даследавання. Працэсуальныя 
археолагі дзейнічаюць у адпаведнасці з дэдуктыўнай стра- 
тэгіяй, фармулююць гіпотэзы, якія падлягаюць праверцы, 
а потым збіраюць факты, каб іх пратэстыраваць. Аднак 
вельмі часта першапачатковыя гіпотэзы грунтуюцца на фак- 
тах, якія выяўляюць з індуктыўнай культурнай гісторыі.

Сістэмна-экалагічны падыход

Дэдуктыўныя даследаванні вельмі каштоўныя для вы- 
вучэння мінулага, бо яны заснаваны на унікальных архе- 
алагічных даных. Вельмі часга археолагам даводзіцца пе- 
раадольваць шматлікія тэарэтычныя праблемы, з якімі су- 
тыкаюцца біёлагі пры вывучэнні змен у жывых арганізмах. 
Прычына гэтага ў тым, што тэорыя эвалюцыі адыгрывае 
неймаверна важную ролю ў археалогіі.

Найбольш простым з’яўляецца працэсуальны падыход, 
які разглядае спосабы функцыянавання культурных сістэм, 
унутраныя і знешнія фактары накшталт прыроднага ася- 
роддзя, якія ўплываюць на гэтыя культурныя сістэмы.

Сістэмна-экалагічны падыход прадугледжвае тры ас- 
ноўныя мадэлі культурных змен: сістэмныя мадэлі, якія 
грунтуюцца на ўсеагульнай сістэмнай тэорыі; культурную 
экалогію, якая ўяўляе сабой складаную мадэль ўзаема- 
дзеяння паміж чалавечай культурай і яе асяроддзем, і 
шматлінейную эвалюцыю, якая аб’ядноўвае і сістэмныя 
падыходы і культурную экалогію ў тэорыі кумулятыўнай 
эвалюцыі культуры праз працэсы складаных адаптацый да 
асяроддзя. Гэта, як аднойчы заўважыў археолаг Кент Фла- 
нэры, «пошук спосабаў, якімі чалавечыя папуляцыі па- 
свойму рабілі тое ж, што і іншыя».

Усеагульная сісгэмная тэорыя запазычана археалогіяй 
з іншых навук. Яна прымусіла археолагаў разглядаць ча- 
лавечыя культуры як адкрытыя сістэмы, якія рэгулююцца 
знешнімі фактарамі. Гэтая ўсеагульная канцэпцыя най- 
больш прыдатна для разгляду чалавечай культуры, якая 
сама ўзаемадзейнічае з прыродным асяроддзем. Сістэмная 
тэорыя ў археалогіі мае крыху большае значэнне, чым 
усеагульная канцэпцыя, бо дазваляе разглядаць такія асоб- 
ныя фактары культурных змен, як міграцыя альбо дыфузія, 
не толькі паасобку, але і ў сістэме. Гэта дапамагае зася- 
родзіць увагу не толькі на ўзаемаадносінах паміж рознымі 
кампанентамі культурнай сістэмы, але і паміж самой куль- 
турнай сістэмай і яе асяроддзем.

Культурная экалогія — гэта спосаб вывучэння чалаве- 
чай культуры, які паказвае спосабы адаптацыі і трансфар- 
мацыі чалавечымі папуляцыямі свайго асяроддзя. Чалаве- 
чыя культуры павінны прыстасоўвацца да іншых культур 
так, як і да прыроднага асяроддзя. Сапраўды, на культур- 
ныя сістэмы ўплывае такое мноства фактараў, што пра- 
цэсы, дзякуючы якім назапашваюцца культурныя падабен- 

ствы і адрозненні, не лёгка зразумець. Культурныя эколагі 
разглядаюць чалавечыя культуры як падсістэмы, што ўза- 
емадзейнічаюць з іншымі вялікімі падсістэмамі, сярод якіх 
ёсць і біялагічныя супольнасці і фізічнае асяроддзе. Такім 
чынам, ключ да разумення культурных працэсаў ляжыць 
ва ўзаемадзеянні паміж гэтымі рознымі падсістэмамі.

Прыстасаванне любой папуляцыі адбываецца галоўным 
чынам з дапамогай тэхналагічных вынаходніцтваў, але са- 
цыяльныя арганізацыі і рэлігійныя вераванні таксама ма- 
юць вялікае значэнне для агульнага прыстасавання да ася- 
роддзя. Рэлігійнае жыццё многіх грамадстваў выконвае ін- 
тэграцыйную ролю — напрыклад, у майя (Мексіка) ці ў 
шумераў (Месапатамія). Існуюць відавочныя цяжкасці ў 
вывучэнні ўзаемаадносін паміж людзьмі і іх асяроддзем, 
асаоліва калі дрэнныя ўмовы захавання абмяжоўваюць 
колькасць артэфактаў і іншых аб’ектаў, прыдатных для 
вывучэння. I ўсё ж некаторыя артэфакты і іншыя элементы 
тэхналагічнай падсісгэмы часта захоўваюцца з-за таго, што 
тэхналагічнае развіццё — гэта першасны спосаб адаптацыі 
розных культур да свайго асяроддзя. Падрабязныя мадэлі 
тэхналагічных падсістэм дазваляюць археолагам атрымаць 
адносна суцэльную карціну ўсёй культурнай сістэмы цал- 
кам.

Шматлінейная культурная эвалюцыя — гэта разгалі- 
наваны культурны працэс, які з’яўляецца вынікам доўгіх 
культурных адаптацый. Шматлінейная эвалюцыя праду- 
гледжвае наяўнасць вялікай колькасці слядоў эвалюцыі, 
змен, якія адбываюцца ў выніку індывідуальных адапта- 
цыйных працэсаў. Такім чынам, культурныя адаптацыі — 
гэта складаныя працэсы, якія выдатна дапасуюцца да мяс- 
цовых умоў і маюць доўгатэрміновы кумулятыўны эфект. 
Гэтыя адаптацыі можна вывучаць у меншым ці болыпым 
маштабе з дапамогай сістэмна-экалагічнага падыходу. Ак- 
рамя гэтага, шматлінейная культурная эвалюцыя — гэта 
жыццяздольная інтэрпрэтацыйная сіла, якая аб’ядноўвае 
сістэмную тэорыю і культурную экалогію і з’яўляецца вель- 
мі гнуткім спосабам вывучэння і тлумачэння культурных 
працэсаў.

3 дапамогай сістэмна-экалагічнага падыходу робяцца 
вельмі складаныя тлумачэнні развіцця вялікіх народаў у 
дагісторыі — напрыклад, з’яўленне пісьменных цывілізацый 
на Блізкім Усходзе. Раннія тэорыі выклікалі да жыцця 
адзінкавыя прычыны, такія, як прыгнёт папуляцыі, вына- 
ходніцтва ірыгацыйнага земляробства ці нават вайна альбо 

гандаль. Гэтыя асноўныя адзінкавыя прычыны былі га- 
лоўным рухавіком цывілізацыі. Сістэмна-экалагічныя ма- 
дэлі даказваюць, што з’яўленне цывілізацыі выклікала шэ- 
раг значных змен са складанымі ўзаемаадносінамі і вары- 
яцыямі. Раней прычыны з’яўлення і росту цывілізацый 
бачыліся як шэраг узаемадзейных і кумулятыўных працэ- 
саў, якія выклікаліся спрыяльнымі культурнымі і экала- 
гічнымі ўмовамі. Яны ў сваю чаргу працягвалі кумуля- 
тыўна развівацца і выклікалі працяг пазітыўнай адварот- 
най сувязі. Так, у нізінных землях Месапатаміі паміж 
дэльтамі Тыгра і Еўфрата каля 7300 гадоў таму пасяліліся 
абшчыны земляробаў. З’яўленне гэтых паселішчаў стала 
прычынай працэсаў, якія выклікалі неабходнае адваротнае 
ўзаемадзеянне. Да такіх працэсаў адносіліся: марудны, але 
ўстойлівы рост папуляцыі ў межах дэльты, павелічэнне 
спецыялізацыі ў вытворчасці прадуктаў харчавання роз- 
нымі групамі грамадства, а таксама попыт і набыццё сы- 
равіны з іншых рэгіёнаў. Кожны з гэтых працэсаў выклікаў 
адваротную рэакцыю, якая з цягам часу станавілася ўсё 
больш складанай. Каб пракарміць болып людзей, неабходна 
ўсё большая колькасць палей, больш цэнтралізаванае пла- 
наванне і адміністрацыя, болыпая шчыльнасць насельніцтва 
на меншай тэрыторыі і ўрэшце адміністрацыйная эліта, 
якая кантралюе доступ людзей да рэсурсаў,— усё гэта і 
ёсць рэакцыя на доўгія працэсы культурных змен.

ПОСТПРАЦЭСУАЛЬНАЯ АРХЕАЛОГІЯ

Дзесяць гадоў назад сярод археолагаў абмяркоўваліся 
пытанні так званай «новай археалогіі» — рэвалюцыйнага 
падыходу да мінулага, які павінен быў пераадолець шмат- 
лікія абмежаванні археалагічных крыніц. Але надзеі, якія 
ўскладаліся на «новую» археалогію, у многім не спраў- 
дзіліся. Археолагі ўжо даўно шукаюць нешта такое новае 
ў археалагічнай тэорыі, што змагло б забяспечыць іх праў- 
дзівымі новымі мадэлямі для інтэрпрэтацыі мінулага.

Многія вучоныя вядуць пошукі значэнняў археалагіч- 
ных крыніц, старажытных ідэалогій, структур дагістарыч- 
ных грамадстваў. Для гэтага яны выкарыстоўваюць тэарэ- 
тычныя мадэлі, запазычаныя ў культурнай антрапалогіі. 
Далей коратка разглядаюцца некаторыя з такіх падыходаў 
да мінулага.

Функцыяналізм і структурная археалогія

Функцыяналізм як сацыяльны інстытут у грамадстве, 
які абавязаны (мае функцыю) выконваць усё неабходнае 
сацыяльнаму арганізму,— гэта паняцце, якое з канца XIX 
ст. стала неад’емнай часткай антрапалагічнай тэорыі. Пра- 
ілюстраваць дзейнасць такога сацыяльнага інстытута можна 
на прыкладзе прынцыпаў функцыянавання чалавечага ар- 
ганізма. Так, страўнік чалавека выконвае свае функцыі 
для ўсяго арганізма цалкам. Такім чынам, функцыяналісты 
ацэньваюць любы аспект жыцця грамадства ў адпаведнасці 
з яго роляй у агульнаграмадскай дзейнасці. Антраполагі 
доўга лічылі функцыяналізм спрэчным палажэннем, але 
яго нельга аддзяліць ад паняцця сістэмы і культурнай 
сістэмы, якія з’яўляюцца асноўнымі прынцыпамі працэсу- 
альнай археалогіі. Увогуле аналізаваць сувязі паміж куль- 
турнымі падсістэмамі — гэта значыць глядзець на стара- 
жытнае грамадства праз прызму функцыяналізму. Архео- 
лагі, якія прытрымліваюцца такога погляду, лічаць, што 
ў кожнай чалавечай культуры ёсць структура і змест, якія 
можна зразумець толькі з дапамогай уласнай мовы гэтай 
культуры, яе ўласнай логікі і сувязяў. Гэта датычыцца як 
распаўсюджвання гаспадарчага смецця на помніку, так і па- 
хаванняў, упрыгожанняў, пасудзін і прадметаў мастацтва.

Сучасныя тэарэтычныя дыскусіі адышлі ад праблем 
функцыяналізму, зараз даследуецца так званая структур- 
ная археалогія. Паняцце «структура» ў археалагічным кан- 
тэксце вызначана археолагам Янам Гадэрам як «законы і 
правілы, у адпаведнасці з якімі створаны разглядаемыя 
сістэмы суадносін». Напрыклад, Гадэр даказвае, што шмат- 
лікія даследаванні тэрыторый — напрыклад, Перуанскага 
ўзбярэжжа ці Паўднёвага Захаду Амерыкі — далі тлума- 
чэнне будовы чалавечых грамадстваў у частцы сацыяльных 
функцый і адаптацыйных каштоўнасцей. Гадэр апісвае шэ- 
раг правілаў і законаў мінулага і параўноўвае іх з тымі, 
якімі карыстаюцца сёння, гуляючы ў шахматы ці ў ма- 
наполію. Гэтыя правілы паказваюць, што людзі робяць для 
выжывання, прыстасавання да асяроддзя і як яны здабы- 
ваюць сродкі для існавання. Такім чынам, артэфакты, не- 
рухомасць і іншыя аб’екты — «знакі» археалагічных крыніц 
— знаходзяцца ў сувязі адзін з адным і ствараюць мадэлі. 
Мадэлі, якія ўтвараюцца ў выніку гэтых суадносін,— вель- 
мі важныя, але самі па сабе не з’яўляюцца такімі «зна- 
камі».

Структурная археалогія — гэта спроба не толькі вы- 
значыць спосабы выкарыстання «сімвалаў» і аб’ектаў, але 
і даць дзейснае, сацыяльнае тлумачэнне ім з пазіцыі іх 
уладальнікаў. У найбольш агульным сэнсе структурная ар- 
хеалогія — гэта аналіз мадэляў і іх пераўтварэнняў. Маг- 
чыма, з’яўленню структурнай археалогіі садзейнічалі праб- 
лемы і абмежаванні, якія ўзніклі падчас прасторавых дас- 
ледаванняў (гл. раздзел 10). Тады стала магчымым суп- 
рацьстаяць цяжкасцям і разбурэнню інтэрпрэтацыі прасто- 
равых мадэляў, а таксама тым пераменам, якія ўплывалі 
на распаўсюджванне гэтых мадэляў. Канцэптуальна ў тэо- 
рыі ўсё выглядае вельмі добра, але толькі некаторыя ар- 
хеалагічныя даследаванні даюць пераканаўчыя доказы ўзае- 
маадносін паміж «знакамі» і сацыяльнай і экалагічнай ар- 
ганізацыяй.

Структурная археалогія — гэта частка грунтоўнай ар- 
хеалогіі. Яна з самага пачатку развівалася як гісторыка- 
культурная дысцыпліна, якая магла дапамагчы ў разуменні 
не толькі мінулага, але і сучаснага стану чалавецтва.

Пазнавальная і крытычная археалогія

Ва ўзаемадзеянні са сваёй культурай людзі падобныя 
на актораў — гэта канцэпцыя з’яўляецца галоўнаю супя- 
рэчнасцю паміж археолагамі, якія разглядаюць мінулае з 
матэрыялістычных пазіцый, і тымі, хто бачыць асноўны 
сэнс у сімвалічных знаках, структурах і «правілах», якія 
некалі кіравалі грамадствам.

Пазнавальная археалогія разглядае мадэлі, якія зна- 
ходзяцца па-за матэрыяльнай культурай. Што з’яўляецца 
сувязным звяном паміж асноўнымі знаходкамі і шэрагам 
на першы погляд нічым не звязаных артэфактаў? Гэтыя 
артэфакты з цягам часу рабілі бачнымі змены ў думках 
людзей. Класічны прыклад такіх даследаванняў — выву- 
чэнне Джэймсам Дытцам з Новай Англіі надмагілляў, пра 
што гаворка вялася ў раздзеле 4. Дытц разглядае, як 
змяняліся спосабы пабудовы жытла і артэфакты, разам са 
стылямі ўпрыгожвання надмагілляў па мсры таго, як гра- 
мадства станавілася больш індывідуалістычным і абшчыны 
паўсюдна пачыналі распадацца. Напрыклад, на безыменных 
прыватных надмагіллях выяўлены такія ж бюсты і хе- 
рувімы, як і ў ранейшыя часы. Гэтыя ўпрыгожванні ад- 
люстравалі гуманістычныя погляды кожнага чалавека і вы- 

значылі адносіны кожнага да той абшчыны, у якой ён 
знаходзіўся.

Крытычная археалогія мяркуе, што з таго часу, як 
археолагі сталі дзеючымі асобамі сучаснай культуры, яны 
павінны актыўна ўплываць на наша грамадсгва. Рэканст- 
рукцыя мінулага выконвае сацыяльную функцыю — як, 
напрыклад, астраномія ў цывілізацыі майя. Выкарыстанне 
крытычнага аналізу дапамагае археолагам вывучаць узае- 
маадносіны паміж рэканструкцыяй мінулага і той ідэа- 
логіяй, якая дазваляе зрабіць гэту рэканструкцыю. Адным 
з найбольш крайніх з’яўляецца марксісцкі погляд на ар- 
хеалогію, згодна з якім усе веды класава арыентаваны. 
Такім чынам, археалогія дапамагае ў стварэнні гісторыі 
для класавых мэт. Крытычная археалогія больш ўвагі надае 
вывучэнню мінулага тых людзей, якія «не дапускаюцца» 
ў гісторыю — жанчынам, неграм, народам з Трэцяга Свету 
і г.д. Іншымі словамі, археолагаў павінны хваляваць куль- 
турныя прычыны іх працы. У вядомым сэнсе, гэты падыход 
да археалогіі наракае на сучасную археалагічную практыку 
і патрабуе, каб археолагі ў сваіх даследаваннях былі са- 
цыяльна і палітычна адказнымі. Многія археолагі высту- 
паюць супраць такіх патрабаванняў, бо адчуваюць, як 
моцныя крытычныя і маральныя патрабаванні разбураюць 
асноўны метад і тэорыю археалогіі.

Даследаванні крытычнай археалогіі маюць дзве ступені, 
якія добра апісаны Расэлам Хандсманам падчас вывучэння 
ім новаанглійскіх гарадскіх пасёлкаў. Гэтыя пасёлкі з’яві- 
ліся каля 1800 г., яны «адрозніваліся павелічэннем ня- 
роўнасці ў размеркаванні даброт паміж шматлікімі пасёл- 
камі». Асяроддзе мянялася. Замест асобных ізаляваных 
ферм і выпадковых паселішчаў, вакол якіх яны размяш- 
чаліся, узнікалі значна болыпыя пасёлкі. Аналізуючы ар- 
тэфакты, знойдзеныя ў Канане (Канэкцікут), v кучы смец- 
ця з таверны, якая датуецца паміж 1750 і 1850 гг., Хан- 
дсман даказвае, што аднародныя керамічныя і шкляныя 
пасудзіны і іншыя аб’екты, знойдзеныя ў больш ранніх 
слаях, даказваюць нязменнасць і аднароднасць жыцця там- 
тэйшых людзей. Але пасля 1800 г. артэфакты сталі больш 
індывідуалізаванымі і дробнымі, нібыта індывідуальны даб- 
рабыт і сацыяльны статус набылі большую значнасць.

Што рабіць з такімі даследаваннямі? Хандсман паказаў, 
што Канан быў створаны, каб даць магчымасць новай 
індусгрыяльнай эліце праз утварэнне пасялковых абшчын 
уладкавацца і жыць у месцах, дзе земляробства знахо- 

дзілася на розных узроўнях развіцця. Хандсман з дапамогай 
археалагічных даследаванняў надаваў ранняй гісторыі Ка- 
нана эканамічны і палітычны кантэкст. Ён з дапамогай 
крытычнага падыходу вызначыў, што Канан быў створаны 
для маскіроўкі пераходу да індустрыяльнага грамадства. 
Ён даказаў, што грамадства Новай Англіі карысталася ста- 
рымі паселішчамі і архітэктурай, каб людзі не ведалі, што 
сем’і і адносіны маюць розную каштоўнасць, што ёсць 
новыя маёмасныя правілы і сісгэмы заробку. Даследаванні 
накшталт гэтых садзейнічаюць лепшаму разуменню сучас- 
нага грамадства.

Усе гэтыя новыя падыходы да мінулага — рэакцыя на 
адчуванне, што сучасная археалогія стала вельмі грубай. 
Яна адышла ад сваёй сапраўднай ролі ў сучасным грамад- 
стве. Можна сказаць, што гэта значыць, што археолагі 
сталі болып крытычна ставіцца да свайго месца ў разуменні 
інтэлектуальнага развіцця заходняй навукі.

БУДУЧЫНЯ

Эвалюцыйная археалогія

Дзе знаходзіцца будучыня? Археолагі дакладна не ве- 
даюць адказу на гэта пытанне. Зразумела, што і эвалю- 
цыйная тэорыя і экалогія маюць вялікае значэнне ў вы- 
вучэнні культурных змен і складаных грамадстваў. Многія 
археолагі лічаць эвалюцыйную тэорыю карыснай. Так, 
адзін з перспектыўных будучых кірункаў археалагічнай 
тэорыі — гэта перагляд палажэнняў эвалюцыйнай тэорыі 
ў дачыненні да археалогіі.

Homo sapiens sapiens — істота культурная, і яго куль- 
турныя здольнасці з’яўляюцца прадуктам эвалюцыі, у якой 
важную ролю адыгрывае натуральны адбор. Для археолагаў 
самым значным з’яўляецца адказ на пытанне, ці могуць 
адны і тыя ж эвалюцыйныя працэсы па-рознаму ўплываць 
на сутнасць паводзін чалавека? Іншымі словамі, ці зале- 
жыць чалавечая культура ад яго біялагічных каранёў і ці 
трэба ў сувязі з гэтым улічваць асаблівасці біялогіі чала- 
века пры вывучэнні яго паводзін?

Постпрацэсуалісты лічаць, што культура незалежная 
ад біялогіі і што паводзіны чалавека абумоўлены культурай. 
Такім чынам, на іх думку, эвалюцыйная тэорыя непры- 

датная ў якасці шляху да разумення чалавечых паводзін. 
Тэорыя эвалюцыі трымаецца на палажэнні, што натураль- 
ны адбор уплывае на культуру праз устанаўленне нека- 
торых рэпрадуктыўных пераваг. Так, мысленне і дзеянні 
развіваліся з дапамогай натуральнага адбору, таму што ў 
людзей, якія самі развіваюцца, ёсць пастаянная неабход- 
насць прыстасоўвацца. У выніку гэтых працэсаў чалавек 
імкнецца думаць і дзейнічаць толькі пэўным чынам і ні 
ў якім разе не інакш. Такім чынам, з’яўляецца тэндэнцыя 
да падабенства ў думках і дзеяннях сярод вельмі розных 
чалавечых грамадстваў з вельмі рознымі інстытутамі і ве- 
раваннямі. Археолагі, якія прытрымліваюцца гэтага пункту 
погляду, лічаць, што натуральны адбор вымушае людзей 
скоўваць іх думкі і дзеянні, што тое, як людзі сябе па- 
водзяць, можна зразумець праз разуменне тых абмежаван- 
няў, якія скоўвалі чалавечы інтэлект за гады доўгай эва- 
люцыі. Але варта памятаць, што асяроддзе, у якім разві- 
ваўся чалавечы розум, вельмі моцна адрозніваецца ад таго, 
у якім ён жыве сёння і ў якім жыў некалькі апошніх 
тысячагоддзяў.

3 эвалюцыйным падыходам шчыльна звязана паняцце 
адаптацыі. Адаптацыя закранае марфалагічныя, пазнаваў- 
чыя і паводзінскія асаблівасці арганізма, павялічваючы шан- 
цы на выжыванне і размнажэнне як асобнага індывідуума, 
так і ўсяго біялагічнага віду ў цэлым. Але гэта яшчэ не 
значыць, што ў выніку адаптацыі ўсе паводзінскія асаб- 
лівасці ўвесь час ці ў любым асяроддзі мяняюцца. Як 
такія змены паспрыялі захаванню і размнажэнню людзей 
у мінулым, трэба яшчэ прадэманстраваць, і такая дэман- 
страцыя патрабуе сур’ёзнай аргументацыі. Адна справа вы- 
явіць доказы, скажам, развіцця палявання на марскіх мле- 
какормячых, і зусім іншая — паказаць, што гэтае развіццё 
адбылося ў выніку пэўных сацыяльных змен — напрыклад, 
павелічэння прэстыжу.

Адаптацыя — гэта працэс, і задача археолагаў — дас- 
ледаваць доўгатэрміновыя культурныя працэсы ў іх часа- 
вым развіцці. Такія працэсы з’яўляюцца сродкам, з дапа- 
могай якога арганізм паступова засвойвае пэўныя ўзоры 
паводзін, што маюць для яго функцыянальнае значэнне. 
Мы засяродзім сваю ўвагу на ўласцівых дагістарычнаму 
чалавеку асаблівасцях пазнаваць свет і прымаць пэўныя 
рашэнні, на тых працэсах, якія дапамагалі людзям пры- 
стасоўвацца да пастаянна зменлівага асяроддзя і ўплывалі 
на іх лад жыцця і размнажэнне. Вывучэнне на аснове 

археалагічных крыніц таго, што кіравала людзьмі пры пры- 
няцці імі тых ці іншых рашэнняў,— даволі цяжкая задача, 
у немалой сгупені таму, што кожнае чалавечае грамадства 
і яго жыхары жылі ў акружэнні складанай сістэмы сім- 
валаў. Рабіць пэўныя высновы пра тую ці іншую сім- 
вальную сістэму на аснове археалагічных крыніц гэтак 
сама цяжка, як пазнаць сябе ў шэдэўрах мастацтва ка- 
меннага веку. I ўсё ж у рэальнасці дзейнасць чалавека 
мае тэндэнцыю адлюстроўваць экалагічныя рэаліі і аба- 
піраецца на інфармацыю аб яго рэальным навакольным 
асяроддзі і яго практычных патрэбах, што яму дазваляюць 
выжыць.

Эвалюцыйны падыход да археалогіі разглядае адапта- 
цыю як працэс, у якім кожная асоба мае магчымасць 
творча пераасэнсоўваць рэаліі і дзейнічаць у адпаведнасці 
з гэтым пераасэнсаваннем. Адаптацыя — рухаючая сіла, 
якая змяняе сацыяльнае і фізічнае асяроддзе. Самым віда- 
вочным прыкладам такога працэсу з’яўляюцца прадстаўнікі 
племя хоі-хоі, пастухі буйной рагатай жывёлы, якія жылі 
на мысе Добрай Надзеі, самай паўднёвай кропцы Афрыкі 
ў XV ст. Хоі-хоі былі супольнасцю індывідуумаў, кожны 
з якіх выконваў дакладную прызначаную яму задачу ў 
шырокім коле аоавязкаў гэтага грамадства. Як супольнасць 
яны распаліся ў выніку еўрапейскай каланізацыі ў XVII 
ст. Галоўнай прычынай распаду было тое, што кожны 
чалавек вельмі хутка вырашыў распрадаць гадаваных ім 
кароў дзеля імгненнай выгады. Далёкія вынікі гэтага пра- 
явіліся ўжо праз пакаленне: здольнасці да вывядзення но- 
вага статка былі страчаныя, як страчана і асноўная крыніца 
багацця ў грамадстве, дзе буйная рагатая жывёла была 
асноўным паказчыкам прэстыжу і адаптацыі. Карацей ка- 
жучы, у цэнтры працэсу чалавечай адаптацыі знаходзяцца 
паводзіны чалавека, якія адлюстроўваюць гэты працэс, a 
ён адказвае за вялікую культурную разнастайнасць як у 
мінулым, так і ў сучаснасці. Багатая разнастайнасць ча- 
лавечых грамадстваў з’яўляецца вынікам узаемадзеяння 
паміж універсальнымі псіхалагічнымі схільнасцямі чалавец- 
тва і выключнымі абставінамі, якія прымушаюць кожнага 
прыстасоўвацца да розных сацыяльных, экалагічных і гіста- 
рычных сітуацый. Ніхто не можа растлумачыць наяўнасць 
вялікіх падабенстваў і разнастайнасці паміж старажытнымі 
1 сучаснымі грамадствамі.

Найбольш карысным у звалюцыйнай археалогіі, звя- 
занай са зменамі ў часе, з’яўляецца засяроджванне ўвагі 

на людзях як актыўных асобах, якія пастаянна рэгулююць 
свае паводзіны ў адпаведнасці са зменамі ў сацыяльным 
і фізічным асяроддзі. Гэтыя асобы — людзі, здольныя да 
творчага мыслення з выдатнымі чалавечымі якасцямі. Ро- 
зум — гэта рухаючая сіла культурных змен, вынаходніцтва 
новых спосабаў вытворчасці і навучання чалавека ў працэсе 
адаптацыі. Чалавечыя веды, безумоўна, абмежаваныя, іс- 
нуюць праблемы, якія людзі не могуць вырашыць, працэсы, 
якія вышэй за чалавечае разуменне, і памылкі, якія мы 
можам рабіць з-за разумовай блытаніны. Гэтыя абмежа- 
ванні садзейнічаюць супрацоўніцтву людзей у вырашэнні 
складаных праблем — напрыклад, калі яны шукаюць спо- 
саб, як за адзін раз злавіць найбольшую колькасць бізонаў.

Гэта форма эвалюцыйнай археалогіі патрабуе развіцця 
новай метадалогіі, якая б была інтэгравана з эвалюцыйнай 
экалогіяй і гуманнай псіхалогіяй, а таксама са спосабамі 
ўстанаўлення сувязяў паміж паводзінамі і абавязкова аба- 
гульненымі дадзенымі з археалагічных крыніц. Шмат новых 
і часам сакрэтных падыходаў будуць характарызаваць на- 
ступны этап эвалюцыйнай археалогіі, усё — ад камп’ютэр- 
нага мадэлявання да разлікаў кошту і мэтазгоднасці гэтых 
даследаванняў. Часта біёлагі і археолагі сутыкаюцца з ад- 
ной праблемай: як узнікаюць і стабілізуюцца біялагічныя 
альбо культурныя віды?

Археалагічныя даследаванні абмежаванняў

«Нягледзячы на тое, што археолагі не могуць з дапа- 
могай сваіх першасных даных зразумець чалавечыя па- 
водзіны альбо вывучаць чалавечыя думкі, археалогія з’яў- 
ляецца цікавай навукай»,— піша канадскі археолаг Брус 
Трыгер. Гэта асноўнае складанае пытанне сучасных тэа- 
рэтычных дыскусій. Трыгер і іншыя лічаць, што працэсу- 
альны падыход можа дазволіць лепш разумець даныя ар- 
хеологіі, але без разумення таго, што менавіта чалавечая 
дзейнасць з’яўляецца прычынай узнікнення археалагічных 
крыніц, карысці ад гэтага не будзе.

Сёння многія археолагі лічаць, што існуе нашмат больш 
варыяцый чалавечай дзейнасці, чым лічаць працэсуальныя 
археолагі. Інакш кажучы, чалавечыя паводзіны не такія 
правільныя, як гэтага хацелася б многім даследчыкам куль- 
турнай эвалюцыі. Культурнае развіццё ў розных рэгіёнах 
адбываецца дастаткова сістэмна. Напрыклад, у развіцці 

230



земляробства і вёскі на Блізкім Усходзе і ў Цэнтральнай 
Амерыцы перыядычныя працэсы, якія з’яўляюцца прычы- 
най і следствам, урэшце ўплываюць на эвалюцыю падобных 
форм паводзін чалавека, нават у аддаленых рэгіёнах. Мы 
шмат чаго не ведаем пра прыроду культурных і сацыяльных 
сістэм. Ці ўплывае змена ў адной падсістэме на ўсе іншыя, 
як лічаць многія археолагі? Сёння немагчыма сказаць, што 
гэта менавіта так.

Людзі прыстасоўваюцца не да таго фізічнага свету, які 
існуе ў рэальнасці, а да таго, які яны ўспрымаюць у 
залежнасці з узроўнем свайго культурнага развіцця. Такім 
чынам, здольнасць чалавека асэнсоўваць і ўпарадкоўваць 
сваё культурнае ўспрыманне адыгрывае істотную ролю ў 
спосабах узаемадзеяння людзей адно з адным і з асярод- 
дзем. Іншымі словамі, постпрацэсуалісты маюць рацыю, 
калі лічаць, што чалавечы розум адыгрывае важную ролю 
ва ўсіх аспектах чалавечай дзейнасці. Бясспрэчна, няглед- 
зячы на тое, што матэрыялістычныя падыходы могуць даць 
шмат інфармацыі пра жыццё ў старажытнасці і пра тое, 
як эканоміка і матэрыяльная культура ўплываюць на палі- 
тычнае, сацыяльнае і інтэлектуальнае жыццё, мы ўсё ж 
ведаем яшчэ недастаткова пра абмежаванні, якія ўплы- 
ваюць на паводзіны чалавека. Брус Трыгер лічыць, што 
трэба б было разглядаць паводзіны чалавека як «прадукт 
узаемадзеяння паміж здольнасцю асобных чалавечых істот 
прадбачыць некаторыя вынікі іх дзейнасці і рознымі відамі 
рэальных і мяркуемых абмежаванняў, якія нельга не ўліч- 
ваць».

Такія абмежаванні могуць быць знешнімі. Працэсуаль- 
ныя археолагі зрабілі значныя даследаванні экалагічных, 
тэхналагічных і эканамічных абмежаванняў, якія ўздзей- 
нічаюць на чалавечыя грамадствы: доказы гэтых важных 
доследаў — змены ва ўзорах паселішчаў у Мексіканскім 
басейне і рост месапатамскай цывілізацыі. Але на дзейнасць 
чалавека ўплываюць і шматлікія пазаэканамічныя і паза- 
экалагічныя фактары — напрыклад, фізічныя абмежаванні 
цела чалавека і яго мозга. Такім чынам, можна казаць 
не тое, што асяроддзе ўплывае на культурныя змены, a 
што яно абмяжоўвае дзейнасць чалавека. Урэшце асноўныя 
сістэмныя даследаванні пераканаўча засведчылі, што існуе 
толькі абмежаваная колькасць альтэрнатыўных спосабаў 
здабываць інфармацыю і прымаць пэўныя рашэнні. Гэта 
абмяжоўвае колькасць сацыяльных і палітычных аргані- 
зацый, жыццяздольных у чалавечых грамадсгвах. Напрык- 

лад, адзінадушныя рашэнні, характэрныя для невялікіх 
грамадстваў, могуць прымацца толькі групамі, якія наліч- 
ваюць не больш за 300 чалавек. А вось там, дзе ў адной 
групе жыве больш за 1500 чалавек, без прымусу не абыс- 
ціся. Увогуле, чым большае грамадства, тым яно склада- 
нейшае і тым больш бюракратычныя яго ўрадавыя інсты- 
туты. Існуе толькі абмежаваная колькасць жыццяздольных 
сацыяльных і палітычных структур, якія чалавечыя гра- 
мадствы могуць прыстасаваць да сваіх патрэб. Гэта і тлу- 
мачыць надзвычайнае падабенства асноўных інстытутаў у 
такіх розных цывілізацыях, як, напрыклад, шумеры і майя, 
што жылі ў розных кутах свету.

Унутраныя абмежаванні таксама ўздзейнічаюць на па- 
водзіны чалавека. Гэта датычыцца ведаў, вераванняў, каш- 
тоўнасцей і іншых умоўных звычак. Усе яны вельмі розныя 
ў кожнай культуры. Тым не менш, некаторыя з іх могуць 
існаваць у грамадсгвах, якія знаходзяцца за тысячы міль 
адно ад другога. Напрыклад, у двух вельмі далёкіх гра- 
мадствах можа развівацца апрацоўка бронзы, якая засна- 
вана на агульных палажэннях тэхналагічнага ноў-хаў, але 
культурны кантэкст гэтых ведаў будзе вельмі розны, як, 
напрыклад, у цывілізацыі шанг у Кітаі і культуры мачыка 
на ўзбярэжжы Перу. Некаторыя звычаі — напрыклад, 
агульная практыка ўздымаць правадыра ці караля на 
ўзвышша альбо прыпадабненне яго сонцу — існавалі шмат 
у якіх мясцінах. Гэта не азначае, што яны звязаны паміж 
сабой, як лічылі раннія дыфузіяністы, але яны адлюст- 
роўваюць больш-менш універсальныя чалавечыя ўяўленні.

У адпаведнасці з гэтым чалавечыя культуры — гэта 
гістарычная з’ява, якую падштурхнулі да жыцця і знешнія 
і ўнутраныя ўплывы. Наша здольнасць карыстацца сваім 
уяўленнем і прымаць прадуманыя рашэнні адыгрывае вялі- 
кую ролю ва ўвядзенні любых навацый. У нашай культуры 
існуе вялікая колькасць ідэй і сацыяльных каштоўнасцей, 
якія ці падштурхоўваюць, ці стрымліваюць новаўвядзенні. 
Інакш кажучы, інфармацыя, якая перадаецца з пакалення 
ў пакаленне, складае большую частку тых ведаў, якія 
патрэбны чалавеку для таго, каб дзейнічаць у адпаведнасці 
з эканамічнымі і сацыяльнымі рэаліямі. Кожнае пакаленне 
псраасэнсоўвае гэтую інфармацыю і культурныя абмежа- 
ванні, якія спадарожнічаюць ёй, каб па-свойму адлюстра- 
ваць рэальнасць. Менавіта такія працэсы відазмянілі ча- 
лавечыя грамадствы і часам садзейнічалі ўзнікненню новых 
сацыяльных інстытутаў.

Культурныя традыцыі дапамагаюць чалавеку прыста- 
соўвацца да асяроддзя, але адначасова з’яўляюцца і тою 
сілай, якая можа выступаць супраць новаўвядзенняў. Апроч 
таго, традыцыі — гэта аснова інтэлектуальнай інфармацыі, 
якая пастаянна змяняецца ад пакалення да пакалення. 
Традыцыі маюць такі ж значны ўплыў на дзейнасць ча- 
лавека, як і экалагічныя фактары. У адпаведнасці з такім 
падыходам асоба — гэта чалавек, які адчувае патрэбу ў 
пэўных зменах і робіць дзеля іх ажыццяўлення адпаведныя 
крокі. Такім чынам і знешнія і ўнутраныя абмежаванні 
чалавечых паводзін аднолькава важныя і ўзаемадапаўняюць 
адны адных на працягу ўсёй гісторыі чалавецтва. Эка- 
лагічныя і іншыя знешнія фактары могуць быць культурна 
апасродкаваны, але яны не залежаць ад дзейнасці чалавека, 
што дазваляе іх зразумець з пункту погляду эвалюцыйнай 
тэорыі і падобных да яе абагульненняў. Культурныя тра- 
дыцыі — унутраныя абмежаванні — значна больш ідыя- 
сінкратычныя і значна радзей бываюць выпадковымі. Гэта 
ўскладняе працэс прывядзення чалавечай гісторыі ў эва- 
люцыйную сістэму, бо, нягледзячы на знешнія аомежа- 
ванні, шмат культурных змен выпадкова адбываюцца ў 
пасгаянна зменлівых абставінах без уліку на культурных 
традыцый. Тое, што чалавечая культура адкрыта для да- 
лейшага вывучэння, стварае патрэбу ў яе ўпарадкаванні, 
каб можна было зразумець усю яе разнастайнасць. Праз 
вывучэнне асобных культурных традыцый археолагі могуць 
тлумачыць адметныя рысы культур, на што ніколі не маглі 
спадзявацца даследчыкі эвалюцыі і культурныя эколагі.

Брус Трыгер лічыць, што археолагі павінны імкнуцца 
вытлумачыць мінулае праз абмежаванні, якія на яго ўплы- 
валі. Асяроддзе, тэхналогіі і абмежаванні — часткі нату- 
ральнага парадку, яны вызначаюць сацыяльную аргані- 
зацыю праз культурную сістэму. Гэтыя асноўныя фактары 
могуць быць растлумачаны з дапамогай тэорыі сярэдняга 
радыуса і этнаархеалагічных даных. Іх даследаванне трэба 
спалучаць з вывучэннем культурнага зместу з дапамогай 
удасканаленага асноўнага гістарычнага метаду, з выкары- 
сганнем дакументаў археалогіі, лінгвістыкі і вуснай тра- 
дыцыі, каб надаць культурны сэнс абагульненням тэорыі 
сярэдняга радыуса. Разуменне археолагамі ўсіх тых абме- 
жаванняў, якія паўплывалі на арганізацыю старажытных 
грамадстваў, значна вагаецца ў залежнасці ад той ці іншай 
культуры. Хоць асноўны гістарычны метад можа ахопліваць 
шэраг тысячагоддзяў, ёсць шмат грамадстваў — як, на- 

прыклад, еўрапейская цывілізацыя краманьонцаў, што існа- 
вала 2000 гадоў таму,— якія будуць заўсёды вядомыя нам 
галоўным чынам паводле аказанага на іх знешняга ўплыву. 
Гэта, безумоўна, не значыць, што археолагі страцілі надзею 
калі-небудзь зразумець паводзіны вельмі старажытных ча- 
лавечых грамадстваў. Проста яны ясна ўспрымаюць абме- 
жаванні, накладзеныя на іх беднасцю археалагічных даных. 
Разам з тым яны імкнуцца зрабіць археалогію больш з’ары- 
ентаванай на чалавека, а не той безасабоваю навукай, 
якою шмат у чым была ранняя працэсуальная археалогія.

Дыскусіі вакол новай, больш гуманнай археалогіі толькі 
пачынаюцца, але можна прадказаць, што на месца паляр- 
ных і супярэчлівых поглядаў, якія так характэрны нашай 
дысцыпліне сёння, прыйдуць больш усеабдымныя падыходы 
да трактоўкі мінулага.

РАЗДЗЕЛ 14

АРХЕАЛОГІЯ Ў БУДУЧЫМ

Ворыўнае земляробства, якое за апошнія гады набыло непамер- 
ныя маштабы, пагражае знішчэннем гэтай найпрыгажэйшай да- 
ліне і ўсім помнікам, раскіданым па яе абшары.

Уільям Стакелей. 1740.

Археалогія даследуе старажытную гісторыю чалавецтва 
ад самага яго ўзнікнення на тэрыторыі Усходняй Афрыкі 
да ўзнікнення пяццю тысячамі гадамі пазней першых дзяр- 
жаўных утварэнняў у Егіпце і Месапатаміі і нашмат паз- 
нейшых цывілізацый. Гэта складаная і шматфункцыяналь- 
ная навука фактычна з’яўляецца часткай нашай рэчаіс- 
насці. Яна раскрывае перспектывы развіцця чалавецтва на 
працягу больш як 2,5 млн. гадоў яго існавання і нагадвае 
нам, што ўсе мы, людзі, з’яўляемся часткай адной вялікай 
і разнастайнай сям’і. Тыя веды пра нас, якія здабывае 
археалогія, надзвычай важныя і дапамагаюць існаваць у 
нашым такім зменлівым і складаным свеце.

Тым не менш, археалогія сёння знаходзіцца ў крызісе, 
якому садзейнічае хваля беспадстаўных разбурэнняў і рас- 
краданняў помнікаў старажытнасці, тых помнікаў, якія ад- 
люстроўваюць культурную індывідуальнасць болыпасці ча- 
лавецтва.

БУДУЧЫНЯ МІНУЛАГА

Антрапалогія вывучае біялагічную і культурную эвалю- 
цыю чалавека, якая дасягае сваёй кульмінацыі ў урба- 
ністычнай цывілізацыі і надзвычайнай разнастайнасці су- 
часнага свету. Узнікненне цывілізацыі, з іншага боку, па- 
скарае працэс і садзейнічае ўтварэнню новых, яшчэ боль- 
шых глабальных грамадскіх сістэм. Мноства сучасных гра- 
мадстваў звязана паміж сабой рэлігійнымі, палітычнымі і 
эканамічнымі сувязямі. Напрыклад, наша заходняе грамад- 

ства з яго камунікатыўнымі магчымасцямі і здольнасцямі 
накарміць нашмат большую, чым раней, колькасць люд- 
зей дасягнула самых аддаленых куточкаў свету з адзінай 
мэтай эканамічнага і духоўнага панавання. Вынікі гэтага 
валадарства для многіх грамадстваў аказаліся драматыч- 
нымі.

Палінезійскі народ быў адкрыты заходнім светам у XVIII 
ст. Праз сто год ад яго застаўся толькі цень. Палінезійцы 
жорстка эксплуатаваліся, а многія былі закатаваны да 
смерці. Мільёны амерыканскіх індзейцаў загінулі ад экза- 
тычных хвароб, занесеных еўрапейцамі. Некалькі плямёнаў 
аўстралійскіх абарыгенаў здолелі часткова захаваць сваю 
старажытную культуру. Пры іншых абставінах гэтым су- 
польнасцям пагражала знішчэнне альбо асіміляцыя ў іншае 
культурнае асяроддзе, у якім яны былі б у лепшым выпадку 
людзьмі другога гатунку. Толькі ў 1960—1970-х гадах не- 
каторым з іх пашчасціла дасягнуць незалежнасці, і яны, 
як усе этнічныя групы ці нацыі, якія нядаўна здабылі 
незалежнасць, пачалі імкнуцца аднавіць сваю самабытнасць 
у вельмі змененым навакольным свеце.

Нацыяналізм, як нам здаецца, з’яўляецца вызначальнай 
рухаючай сілай апошняга дзесяцігоддзя. На нацыянальную 
ідэю ў сваёй палымянай барацьбе за незалежнасць аба- 
піраюцца шмат якія этнічныя меншасці і «маладыя» нацыі. 
Сапраўднай сенсацыяй на Захадзе стала кніга Алекса Хэлея 
«Карані», у якой падрабязна распавядаецца пра тое, як ён 
знайшоу свае радавыя карані ў Заходняй Афрыцы. Аднак 
для многіх людзей і гэта з’яўляецца праблемай. Іх не- 
пісьменныя грамадствы ў працэсе развіцця і палітычнага 
самавызначэння страцілі нават свае вусныя літаратурныя 
традыцыі. Так здарылася, напрыклад, з аўстралійскімі аба- 
рыгенамі, таіцянамі, амерыканскімі індзейцамі і сотнямі 
іншых плямёнаў. У гэтых людзей выпрацаваўся свой, аса- 
бісты погляд на гісторыю і культуру свайго народа. I ён 
можа адрознівацца ад прапанаванага археолагамі. Мы па- 
вінны паважаць гэтыя погляды, але пры гэтым не забываць, 
што ісціна, якая грунтуецца на фактах, можа прыйсці да 
іх толькі дзякуючы археалагічным раскопкам. Асноўная 
наша задача, такім чынам, заключаецца ў тым, каб заха- 
ваць па магчымасці ўсе помнікі, якія належаць да за- 
гінуўшых культур.

Археалагічныя раскопкі ў такіх выпадках з’яўляюцца 
адзінай крыніцай ведаў. Там, дзе яшчэ існуюць «бе/іыя 
іілямы» гісторыі, патрэбна пільная ўвага археолагаў. Зра- 

зумела, толькі пры ўмове мэтазгоднасці і поўнай законнасці 
археалагічнага даследавання.

Надзвычай хуткі тэмп развіцця прамысловасці і сель- 
скай гаспадаркі ў апошнія гады прывёў да масавага зніш- 
чэння слядоў мінулага. Тысячы старажытных паселішчаў 
амерыканскіх індзейцаў былі затоплены падчас будаўніцтва 
гідраэлектрастанцый, заняты раллёй, разбураны гарнаруд- 
най прамысловасцю, загінулі пад наступам гарадскога і 
іншага будаўніцтва. Садзейнічаюць разбурэнню помнікаў і 
так званыя «паляўнічыя на скарбы». Верагодна, мы — 
апошняе пакаленне амерыканцаў, якому яшчэ пашчасціла 
ўбачыць помнікі некранутымі. Чарльз Мак-Гімсей, выклад- 
чык Арканзаскага універсітэта, прыйшоў да высновы, што 
археалагічных помнікаў у нас засталося няшмат. Так, у 
штаце Лос-Анжэлес іх усяго 5% ад ранейшай колькасці. 
Акрамя таго, усе яны належаць да розных гістарычных 
эпох. Нягледзечы на тое, што ў апошнія гады ў Паўночнай 
Амерыцы прымаецца шмат законаў у абарону помнікаў 
гісторыі і культуры, рэальная пагроза знішчэння ўсё яшчэ 
існуе. Разам з помнікамі знікае і унікальная гістарычная 
інфармацыя, заключаная ў артэфактах, знойдзеных тут. 
Працэс знішчэння помнікаў — гэта своеасаблівы генацыд 
не толькі супраць жывых, але і супраць памерлых.

На масавае захапленне археалогіяй па-ранейшаму 
аказваюць уплыў старажытныя містэрыі, апавяданні пра 
незвычайныя прыгоды і адкрыцці. Для многіх людзей 
археалогія з’яўляецца толькі сродкам задавальнення іх 
матэрыяльных і духоўных патрэб, а не сур’ёзнай куль- 
туралагічнай навукай. Старажытныя дроцікі, кераміка 
майя, бронзавыя мячы выдатна выглядаюць у зашклёных 
вітрынах музея ці на паліцах антыкварнай крамы. Пат- 
рабаванні ўладальнікаў антыкварных крам з кожным го- 
дам усё ўзрастаюць. Яшчэ ў XVIII ст. археалагічныя 
помнікі пачалі выкарыстоўваць са спажывецкімі мэтамі. 
Першыя калекцыі Нацыянальнага мастацкага музея ў 
Нью-Йорку і многіх іншых вялікіх музеяў былі скамп- 
лектаваны шляхам закупкі прадметаў з разрабаваных 
помнікаў. Сучасныя цэны на такія тавары проста астра- 
намічныя. Тым не менш, усё больш і больш музеяў і 
багатых калекцыянераў спаборнічаюць між сабой за на- 
быццё каштоўнасцей. Старажытныя моплкі інкаў і рэ- 
лігійныя цэнтры майя былі амаль поўнасцю разрабаваны 
падчас вось такіх сумніўных пошукаў. Шмат якія архе- 
алагічныя мясціны Паўднёва-Заходняй Амерыкі яшчэ на 

пачатку XX ст. былі спустошаны падобнымі візіцёрамі.
Амаль нічога не было зроблена і нс магло быць зроб- 

лена, каб спыніць нелегальны гандаль старажытнасцямі. У 
гэтым сёння не зацікаўлены ні калекцыянеры, ні нераз- 
борлівыя ў сродках музеі, ні тым больш гандляры антык- 
варыятам. Паляванне за каштоўнасцямі часам становіцца 
сродкам існавання для збяднелых фермераў у многіх краінах 
свету. Горш за ўсё тое, што такое становішча спраў абса- 
лютна не хвалюе нашу грамадскасць. У Злучаных Штатах 
Амерыкі надзвычай развіты рух за зберажэнне навакольнага 
асяроддзя, але там няма месца археалагічным помнікам, і 
гэта здзіўляе, бо яны з’яўляюцца неад’емнай часткай гэтага 
асяроддзя. Магчыма, гэта звязана з тым, што большасць 
амерыканцаў усё ж не выказвае асаблівых пачуццяў у 
адносінах да помнікаў індзейскай культуры. Аднак археа- 
логія — гэта навука, якая вывучае мінулае ўсяго чалавец- 
тва, а не мінулае асобна ўзятых індзейцаў, амерыканцаў 
альбо егіпцян. Таму ахова культурных каштоўнасцей ці, 
іначай кажучы, захаванне мінулага для будучых пакален- 
няў — жыццёваважная задача для кожнага з нас. Дрэнныя 
адносіны да археалагічных помнікаў урэшце прыводзяць да 
іх знішчэння. У выніку мы пазбаўляем усё чалавецтва 
бясцэннай часткі нашага культурнага багацця.

Будучае археалогіі ў нашых руках. Шкада, што шмат 
хто заоывае пра гэта і знішчае археалагічныя помнікі, 
выкарыстоўваючы іх на свае патрэбы ці проста таму, што 
яны здаюцца яму малакарыснымі.

АРХЕАЛОГІЯ I ТЫ

Як можна стаць археолагам? Ці з’яўляецца гэта пра- 
фесія перспектыўнай? Што можа зрабіць звычайны чалавек 
для захавання мінулага? Паспрабуем адказаць на ўсе гэтыя 
пытанні.

У Злучаных Штатах Амерыкі археолагаў больш за не- 
калькі тысяч. Большасць з іх выкладае ва універсітэтах і 
каледжах, частка — у вышэйшых школах. Некаторыя ўзна- 
чальваюць аддзелы археалогіі нацыянальных, дзяржаўных, 
гарадскіх і муніцыпальных музеяў. Ёсць археолагі і ў Служ- 
бе нацыянальных паркаў і некаторых іншых дзяржаўных 
структурах. Частка даследчыкаў звязана з часовымі фор- 
мамі работы. Яны працуюць над дзяржаўнымі праектамі ў 

галіне культуры, маюць пагадзіннае выкладанне ў наву- 
чальных установах альбо працуюць па дамове з аргані- 
зацыямі, якія займаюцца аховай помнікаў.

Сфера навуковых інтарэсаў археалогіі надзвычай шы- 
рокая: ад першых індзейскіх паселішчаў да гістарычных 
мясцін у Новай Англіі. Археолагі працуюць над стварэннем 
тэарэтычных мадэляў старажытных сельскагаспадарчых сіс- 
тэм і ў галіне камп’ютэрнага праграмавання. У якой яшчэ 
прафесіі так многа разгалінаванняў? Шмат амерыканскіх 
археолагаў працуе за межамі сваёй краіны: у Афрыцы, 
Еўропе, Цэнтральнай Амерыцы, Перу і іншых мясцінах. 
Па жаданню вы зможаце авалодаць ведамі ў любой галіне 
археалогіі, навучыцца весці даследаванні на зямлі і пад 
зямлёй і нават у паветры. Шкада толькі, што працоўныя 
рэсурсы абмежаваныя.

Спецыфіка работы археолага ў большасці ўстаноў пат- 
рабуе вышэйшай кваліфікацыі — ступені магістра, а най- 
часцей нават доктара навук. На шляху да доктарскай сту- 
пені археолаг павінен прайсці спецыяльны курс у аспі- 
рантуры, інтэнсіўную практыку ў полі, напісаць дысерта- 
цыю і абараніць яе на Вучонай радзе. На гэта спатрэбіцца 
ад чатырох да сямі гадоў. Але нават пасля атрымання 
ступені доктара навук знайсці прэстыжную работу вам буд- 
зе зусім няпроста.

Для дасягнення ступені магістра неабходна скончыць 
двухгадовую аспірантуру і здаць экзамены па метадалогіі 
і тэорыі археалогіі, а таксама па дагісторыі. Падчас наву- 
чання будучы прэтэндэнт набывае адпаведную яго тэме 
спецыялізацыю ў галіне аховы помнікаў альбо веды па той 
ці іншай мясцовасці. Ён павінен праслухаць шэраг спецы- 
яльных курсаў і семінараў, напісаць рэферат па тэме і 
папрацаваць на раскопках. Магчымасці магістра працаўлад- 
кавацца яшчэ меншыя, чым у доктара. Як правіла, яны 
працуюць у галіне аховы помнікаў ці займаюцца мясцовай 
археалогіяй. Разнастайныя універсітэты і каледжы выдаюць 
спецыяльныя сертыфікаты на правядзенне часовых раскопак 
ці работ па кансервацыі помнікаў. Для такіх прац дыплом 
доктара неабавязковы. Пацікаўцеся ў сваіх выкладчыкаў 
адносна такіх рабрт.

Кожны, хто імкнецца стаць прафесіянальным археола- 
гам, павінен атрымаць вышэйшую акадэмічную адукацыю 
з паглыбленым вывучэннем антрапалогіі і археалогіі. Для 
паступлення ў аспірантуру неабходна прайсці курс «А», які 
з’яўляецца ўводным. Апроч таго, трэба мець хоць бы міні- 

мальнае ўяўленне пра раскопкі і археалагічныя даследа- 
ванні. Вялікае значэнне маюць пісьмовыя рэкамендацыі як 
мінімум двух прафесійных археолагаў. Апроч таго, неаб- 
ходна сур’ёзна абгрунтаваць сваё жаданне стаць археола- 
гам, вызначыць тэму даследавання. Археолаг, які не цу- 
раецца цяжкай працы, можа цярпліва пераносіць дыскам- 
фортныя ўмовы поля і доўгія часы сумнай, аднастайнай 
працы ў лабараторыі, урэшце будзе мець вялікі поспех.

I апошняя ўмова: праяўляць пастаянную цікавасць да 
вучобы і выконваць абавязак кожнага археолага — ніколі 
не праводзіць раскопкі і не збіраць артэфакты дзеля ўлас- 
най выгоды. Калі ўсе патрабаванні выкананы, неабходна 
запомніць, што будучае нашага гістарычнага мінулага зна- 
ходзіцца ў руках новага пакалення археолагаў, тых, хто 
ідзе за намі.

Напрыклад, нехта з вас усур’ёз жадае стаць археолагам. 
Якую навучальную ўстанову яму выбраць? Безумоўна, тую, 
якая найоольш адпавядае вашым інтарэсам. Лепш за ўсё 
звярнуцца ў некалькі з іх, пракансультавацца з выклад- 
чыкамі і канчаткова пераканацца, што вам гэта пады- 
ходзіць.

Шмат хто перад паступленнем у вышэйшую навучаль- 
ную ўстанову хацеў бы паспрабаваць свае сілы на раскоп- 
ках. У гэтым выпадку лепш за ўсё наняцца рабочым у 
археалагічную экспедыцыю. Пра ўсе дэталі можна даве- 
дацца ў адміністрацыі якога-небудзь з мясцовых музеяў 
альбо ў зводках дэпартамента антрапалогіі. Вы можаце 
таксама спачатку прайсці пачатковы курс археалогіі ва 
універсітэце, а затым разам з астатнімі студэнтамі паспы- 
таць свае сілы ў полі. Спонсары універсітэтаў на гэтыя 
мэты выдаткоўваюць спецыяльныя сродкі. Летнія праграмы 
спалучаюць у сабе адначасова лекцыі і раскопкі. Падчас 
такіх заняткаў вы набудзеце незабыўны вопыт.

Частка людзей, аднак, імкнецца адразу без усялякай 
падрыхтоўкі апынуцца «ў полі» і на нскалькі тыдняў да- 
лучасцца да якой-небудзь экспедыцыі, як правіла, за мя- 
жой. Танныя чартарныя рэйсы, якія злучаюць Амсрыку з 
Еўропай, даступныя кожнаму. Дзякуючы такім арганіза- 
цыям, як Брытанскі археалагічны савет, яны атрымліваюць 
нсабходную інфармацыю пра экспедыцыі, у якіх патрабу- 
юцца наёмныя рабочыя. Зрэшты, дарэмна было б думаць, 
што, правёўшы тыдзень-другі на такіх раскопках, вы ста 
неце архсолагам.

I нарэшце, існуе яшчэ адзін шлях патраніць на архе- 

алагічныя раскопкі — спецыяльныя конкурсы, якія звы- 
чайна наладжваюцца для студэнтаў, напрыклад, у такія 
далёкія краіны, як Ізраіль. Там яны прымаюць удзел у 
раскопках і адначасова вывучаюць археалогію ў цесным 
супрацоўніцтве са сваімі кіраўнікамі.

Урэшце, які б спосаб вы не абралі, вопыт археалагічных 
раскопак заўсёды дапаможа вам вызначыць свой далейшы 
шлях.

Атрымаць навуковую ступень у археалогіі — гэта яшчэ 
не значыць быць добрым спецыялістам-практыкам. Але вы- 
сокая тэарэтычная падрыхтоўка забяспечыць пэўныя перс- 
пектывы развіцця і будзе спрыяць вам ўсё жыццё.

Пэўную дапамогу могуць аказаць археалогіі і звычайныя 
людзі. Існуе мноства спосабаў гэта зрабіць. Напрыклад, 
можна стаць членам мясцовага археалагічнага таварыства, 
прымаць актыўны ўдзел у праектах і навукова-даследчых 
праграмах мясцовага музея, спрыяць ахове помнікаў і г.д. 
Веды, якія вы набудзеце падчас такой дзейнасці, пашыраць 
ваш кругагляд і дазволяць кампетэнтна разбірацца ў пом- 
ніках дагістарычнай эпохі. Да таго ж вы зможаце паў- 
плываць на погляды іншых людзей, на іх адносіны да 
гістарычнага мінулага. А дзякуючы пастаянным кантактам 
з прафесійнымі археолагамі атрымаеце веды па ахове і 
кансервацыі помнікаў гісторыі і культуры.

Прапанаваная вашай увазе кніга дае толькі першае 
ўяўленне пра археалогію. Мы спадзяемся, што яна дасць 
адказы і на многія іншыя хвалюючыя пытанні. Напрыклад, 
якім чынам археолагі ўзнаўляюць падзеі далёкага мінулага? 
Што патрэбна зрабіць кожнаму з нас, каб захаваць рэшткі 
мінулага для будучых пакаленняў? Якім чынам мы павінны 
будаваць сёння сваё жыццё, као зберагчы помнікі ад раз- 
бурэння? Вось вам некалькі парад:

— адносіцца да кожнага археалагічнага помніка і ар- 
тэфакта як да апошняга і непаўторнага;

— паведамляць аб усіх выпадковых археалагічных ад- 
крыццях у адпаведныя органы (археалагічныя службы, му- 
зеі, спецыяльныя аддзелы універсітэтаў і каледжаў, урада- 
выя ўстановы і г.д.);

— выконваць усе законы, якія маюць адносіны да ар- 
хеалагічных помнікаў',

— ніколі не праводзіць раскопак без адпаведнай пад- 
рыхтоўкі ці кіраўніцтва;

— ніколі не збірайце археалагічныя знаходкі дзеля аса- 
бістай спажывы ці калекцыі (калі вам так ужо хочацца 

нешта калекцыянаваць, то няхай гэта будуць толькі рэп- 
радукцыі);

— паважайце сучасныя і дагістарычныя індзейскія па- 
хаванні і месцы правядзення рэлігійных кулыпаў. Яны ма- 
юць вялікае семіятычнае значэнне.

Дык ці існуе будучыня ў мінулага? Так, калі мы гэтага 
жадаем самі. Усё залежыць толькі ад нас з вамі.

ДАДАТКОВАЯ ЛІТАРАТУРА

Спецыяльнай літаратуры па археалогіі існуе шмат. Мы 
ў стане пазнаёміць вас толькі з найбольш вадомымі і 
грунтоўнымі даследаваннямі па кожнай з абраных тэм. 
Звярнуўшыся да нашых рэкамендацый і выкарыстоўваючы 
парады выкладчыка, вы зможаце паглыбіць свае веды ў 
археалагічнай навуцы.

Працы агульнага значэння

Сярод іх найбольш карыснымі для вас з’яўляюцца два 
падручнікі. У іх выкладаюцца сучасныя погляды на тэорыю 
і методыку дагістарычнай археалогіі. Адзін з іх — «In the 
Beginning», 8-е выданне (New York: HarperCollins, 1994) 
— напісаны мною і ўяўляе сабой больш шырокую версію 
гэтай кнігі. Блізкай да іх па змесце з’яўляецца праца 
R.Y.Sharer, Wendy Ashmore «Archaeology: Discovering the 
Past» (Palo Alto: Mayfield, 1987). Надзвычай цікавая сярод 
сучасных работ па методыцы археалагічных даследаванняў 
і кніга Colin Renfrew, Paul Bath «Archaeology: Theories, 
Methods, and Practice» (New York: Thames and Hudson, 
1990).

Вывучэнню ўсіх этапаў развіцця сусветнай перадгіс- 
торыі прысвечаны наступныя мае кнігі: «People of the 
Earth», 7-e выданне (New York: HarperCollins, 1992); 
«World Prehistory: A Brief Introduction», 2-e выданне (New 
York: HarperCollins, 1993). Працягвае гэтую тэму цудоўная 
праца Роберта Венка: Robert Wenke «Patterns in Prehistory», 
3-e выданне (New York: Oxford University Press, 1990). 
Кніга «The Adventure of Archaeology» (Washington, DC: 
National Geographic Society, 1985) уяўляе сабой выдатна 
ілюстраванае выданне і распавядае пра нараджэнне архе- 
алагічнай навукі.

Спецыяльныя даследаванні па археалогіі

У галіне гістарычнай археалогіі звярніце ўвагу на на- 
ступныя выданні: James Deetz «In Small Things Forgotten» 
(New York: Natural History Press, 1977); Ivor Noel Hume 

«Historical Archaeology» (New York: Alfred Knopf, 1968). 
Першая праца па значнасці ўступае другой, але другая — 
больш састарэлая.

Класічнай архсалогіі надзяляе вялікую ўвагу ў сваіх 
кнігах Пол Л.Мак-Кендрык: Paul L.McKendrick «The Greek 
Stones Speak» (New York: St.Martin’s Press, 1962) i «The 
Mute Stones Speak» (New York: St.Martin’s Press, 1961). 
Падводнай археалогіі прысвечана даследаванне Джоржа Ba
ca: George Bass «Archaeology Underwater» (New York: Prae- 
ger, 1966), a таксама такія яго кнігі, як: «А History of 
Seafaring Based on Underwater Archaeology» (London: Tha
mes and Hudson, 1972) i «Ships and Shipwrecks of the 
America» (London: Thames and Hudson, 1988).

Археалагічныя атласы i слоўнікі

Найлепшым атласам, які задаволіць усе катэгорыі чы- 
тачоў, з’яўляецца атлас Крыса Скарэ: Cris Scarre «Past 
Worlds: The Times Atlas of Archaeology» (Times Books, 
1988), a найлепшы слоўнік, які мы можам рэкаменда- 
ваць,— Warwick Bray and David Trump «А Distionary of 
Archaeology (London: Penguin Press, 1970)*

Асноўныя археалагічныя часопісы

Большасць міжнародных, нацыянальных і мясцовых ар- 
хеалагічных часопісаў разлічана выключна на спецы- 
ялістаў. Сярод навукова-папулярных выданняў, якія дру- 
куюць у тым ліку і матэрыялы па археалогіі, найбольш 
вядомымі з’яўляюцца «National Geographic», «Natural 
History», «Smithsonian» i «Scientific American». «Archaeology» 
— таксама выдатнае выданне для аматараў і ўсіх 
зацікаўленых. У той жа час «Antiquity», «Journal of World 
Prehistory» i «World Archaeology» — часопісы надзвычай 
сур’ёзныя i разлічаны толькі на прафесіяналаў. Асаблівым 
поспехам у амерыканскіх археолагаў карыстаецца часопіс 
«American Antiquity» — орган Таварыства амерыканскай 
археалогіі. Археалагічныя матэрыялы час ад часу 
з’яўляюцца на старонках «American Antropologist». Што 
датычыцца даследчыкаў Старога Свету, то яны звычайна 
друкуюцца ў такіх часопісах, як «Man», «Nature», 
«Proceedings of the Prehistoric Society». Высокім тэхнічным 
узроўнем адрозніваецца «Journal of Field Archaeology».

Раздзел 1. Нараджэнне археалогіі

Гісторыі археалогіі прысвечана шмат прац. Кароткае 
яе апісанне з выкарыстаннем факталагічнага матэрыялу 
ўтрымліваецца ў выданні: Glyn Daniil «А Short History of 
Archaeology» (London: Thames and Hudson, 1981). «The 
Adventure of Archaeology» ужо згадвалася намі як адна з 
самых папулярных кніг па археалогіі. Многія даследчыкі 
ў сваіх пошуках часта звяртаюцца да працы Гордана Ўілі 
і Джэрэмі Сэблафа : Gordon Willey and Jeremy Sabloff «А 
History of American Archaeology», 2-e выданне (New Yorkr 
W.H.Freeman, 1980). Кніга Бруса Трыгера «А History of 
Archaeological interpretation» (Cambridge: Cambridge 
University Press, 1989), на наш погляд, з’яўляецца най- 
больш вызначальнай работай па гэтай тэме.

Раздзел 2. Археалогія як частка антрапалогіі

Шмат з якімі праблемамі, што разглядаюцца ў гэтым 
раздзеле, можна пазнаёміцца ў працы Джэймса Дзітца: 
James Deetz «Invitation to Archaeology» (Garden City, NY: 
Natural History Press, 1967). Цікавыя матэрыялы ўтрым- 
ліваюцца ў кнізе Грэхама Кларка: Grahame Clark «Archaeo
logy and Society» (New York: Barnes and Noble, 1965). 
Гэта старое выданне, але яшчэ надзвычай актуальнае. Ама- 
тары і турысты захапляюцца кнігай Розы Макалоў: Rose 
Macaulau «The Pleasure of Ruins» (London: Thames and 
Hudson, 1959). Пытанням, пра якія ідзе гаворка y гэтым 
раздзеле, прысвечана вельмі ўдумлівая праца Масіма Па- 
лаціна: Massimo Pallotino «The Meaning of Archaeology» 
(New York: Abrams, 1968).

Раздзел 3. Культура

Даволі спрэчным пытанням археалогіі, што закранаюц- 
ца ў гэтым раздзеле, прысвяцілі свае даследаванні яшчэ 
некалькі вучоных. Найбольш грунтоўна ўсе яны раскры- 
ваюцца ў працы Гордана Ўілі і Філіпа Філіпса: Gordon 
Willey and Philip Phillips «Method and Theory in American 
Archaeology» (Chicago: University of Chicago Press, 1958). 
Надзвычайнай праніклівасцю i інтуіцыяй вылучаецца кніга 
В.Гордана Чайлда: V.Gordon Childe «Piecing Together the 
Past» (London: Routledge and Kegan Paul, 1956).

Аб дасягненнях археалогіі болып позняга перыяду ідзе 
гаворка ў працы Лэвіса Бінфорда: Levis Binford «In Pursuit 
of the Past» (London: Thames and Hudson, 1983). Выдатная 
характарыстыка сучаснай амерыканскай археалогіі ўтрым- 
ліваецца ў даследаванні Дэвіда Мелцэра, Дона Фаўлэра, 
Джэрэмі Сэблафа і інш.: David Meltzer, Don Fowler and 
Jeremi Sabloff, eds. «American Archaeology Past and Future» 
(Washington, DC: Smithsonian Institution Press, 1986). Цу- 
доўным спадарожнікам y археалогію можа быць кніга Гая 
Гібана: Guy Gibbon «Antrhopological Archaeology» (New 
York: Columbia University Press, 1984).

Раздзел 4. Час

Яшчэ ніхто з даследчыкаў не пераўзышоў сэра Мар- 
цімэра Ўілера ў яго класічным апісанні стратыграфіі ў 
кнізе «Archaeology from the Earth» (Oxford: Clarendon Press, 
1954). Вывучэнню розных спосабаў археалагічнага дата- 
вання прысвечаны артыкулы наступных аўтараў: J.Aitken 
«Science-based Dating in Archaeology» (New York: 
Longman’s, 1990), R.E.Taylor «Radiocarbon Dating: An 
Archaeological Perspective» (Orlando, F.Z: Academic Press, 
1987). Ульрых Леўт y артыкуле «Archaeometry» (Weinheim, 
West Germany: VCH, 1987) робіць карысныя заўвагі ад- 
носна разнастайных метадаў датавання.

Пры вывучэнні дадзенай тэмы асаблівую ўвагу звярніце 
на даследаванні Карла Бутцэра: Karl Butzer «Archaeology 
as Human Ecology (Cambridge: Cambridge University Press, 
1982),— i Дава Hipa: Dov Nir »Man: A geomorphological 
Agent" (Boston: Reidel Publishing, 1983). Ледавіковаму ne- 
рыяду ў гісторыі чалавецтва прысвечана кніга: Tage Hilsson 
«The Pleistocene (Stuttgart: Enke Verlag, 1983).

Раздзел 5. Прастора

Тут зноў трэба звярнуцца да працы Гордана Чайльда 
«Piecing Together the Past» як адной з важных крыніц па 
гэтай тэме. У кнізе Кента В.Флэнэры (Kent V.Flannery 
«The Early Mesoamerican Village». New York: Academic 
Press, 1976) утрымліваецца шэраг канцэптуальных пала- 
жэнняў у вызначэнні прасторы, хоць змест кнігі болып 
адпавядае раздзелу 10. Закону асацыяцый прысвечаны ар- 
тыкул Джона Рова ў «American Antiquity»: John Rowe «Wor- 

saae’s Law and the Use of Grave Lots for Archaeological 
Dating» («American Antiquity», №28:2, 1962. P. 129—137). 
Увогуле большасць публікацый па гэтай тэме змешчана ў 
перыядычных выданнях. Па кансультацыі звяртайцеся да 
свайго выкладчыка.

Раздзел 6. Захаванне і пошук

Даследаваннем працэсаў фарміравання помнікаў, якія 
падрабязна разглядаюцца ў гэтым раздзеле, займаюцца 
шматлікія аўтары. Раім напачатку пазнаёміцца з працай 
Мікаэля Шыфера «Site Formation Processes of the Archaeo
logical Record» (New York: Academic Press, 1987), якая 
закладае асновы ведаў па гэтай тэме. Пасля гэтага можна 
перайсці да разгляду найбольш знакамітых археалагічных 
помнікаў. Так, пра гісторыю пахаванняў экспедыцыі Фран- 
кліна вы даведаецеся з кнігі Оўэна Біці і Джона Гэйгера: 
Owen Beattie and John Geiger «Frozen in Time: The Fate 
of the Franklin Expedition» (London: Bloomsbury Publica
tions, 1986). Апісанне цудоўных егіпецкіх пірамід, у тым 
ліку піраміды Тутанхамона, вы знойдзеце ў выданні: John 
Romer «The Valley of Kings» (New York: William Morrow, 
1981). Пра помнікі Костэра ў Ілінойсе чытайце: Stuart 
Struever and Gail Houart «Koster» (New York: Anchor 
Doubleday, 1980). 3 кнігі П.В.Глоба — P.V.Glob «The Bod 
People» (London: Faber and Faber, 1969) — вы даведаецеся 
пра раскопкі ў балоцістых мясцінах Даніі, дзе былі зной- 
дзены добра захаваныя целы дагістарычных людзей. Зна- 
камітыя помнікі Азэт апісваюцца ў кнізе Рута Кірка і 
Рычарда Даўфэрці: Ruth Kirk and Daugherty «Hunters of 
the Whale» (New York: Morrow, 1975). Пра помнікі Серэна 
расказвае выданне: Payson D.Sneets «The Ceren Site» (New 
York: Harcourt, Brace, Jovanovich, 1992).

Археалагічныя пошукі — тэма, якая сёння горача аб- 
мяркоўваецца на старонках спецыяльных часопісаў. Ім, у 
прыватнасці, прысвечаны артыкул Вінцэнта Гафні і Зорана 
Станчыча: Vincent Gaffney and Zoran Stancic «GIS ap
proaches to regional analysis: A case study of the island of 
Hvar» (Ljubljana, Jugoslavia: Znanstveni institut Filozofske 
fakultete, 1990). Вам будзе надзвычай карысна пазнаёміцца 
з рознымі пошукавымі тэхналогіямі, у тым ліку з дыстан- 
цыйным зандаваннем. Ахова культурных каштоўнасцей — 
таксама надзённая і складаная праблема. Адна з першых 

работ, прысвечаная гэтай тэме, належыць Чарлзу Макгімсі: 
Charles McGimsey «Public Archaeology» (New York: Seminar 
Press, 1972). Даследаванне Джоржа Гумермана дае паняцці 
пра змены, якія адбываюцца ў галіне аховы помнікаў.

Раздзел 7. Раскопкі

Амерыканская археалогія адчувае недахоп спецыяльнай 
літаратуры па сучаснай методыцы раскопак, калі не лічыць 
цудоўнага выдання Х.С.Дэнсі: «Archaeological Field 
Methods. An Introduction» (Minneapolis: Burgess, 1981). Дас- 
ледаванне Морцімэра Ўілера (Mortimer Wheller 
«Archaeology from the Earth» (Oxford: Clarendon Press, 
1954), нягледзячы на час яго выдання застаецца па-ра- 
нейшаму актуальным. Тут закладзены асноўныя прынцыпы 
раскопак помнікаў вялікіх памераў. Філіп Баркер у сваёй 
кнізе «Understanding Archaeological Excavation» (London: 
Batsford, 1986) расказвае пра знакамітыя археалагічныя 
даследаванні Еўропы. Удумлівым, сур’ёзным студэнтам буд- 
зе цікава пазнаёміцца з працай гэтага ж аўтара «The 
Techniques of Archaeological Excavation» (London: Batsford, 
1983), a таксама з кнігай Марты Жукоўскай: Martha 
Joukowsky «А Complete Manual of Field Archaeology» 
(Englewood Cliffs, NJ: Prentice-Hall, 1981). Праблему 
доследаў y археалогіі ўздымае Джон Мюллер: John 
A.Mueller «Sampling in Archaeology» (Tucson: University of 
Arizona Press, 1974). Археалагічнаму даследаванню 
гістарычных мясцін прысвячаюць свае працы наступныя 
аўтары: Wor Noel Hume «Martin’s Hundred» (New York: 
Alfred Knopf, 1983); Kathleen Deagan «Spanish St. Augustine: 
The Archaeology of a Colonial Creole Community» (New 
York: Academic Press, 1983).

Раздзел 8. Сістэматызацыя мінулага

Ужо вядомая нам праца Ў.Гордана Чайльда «Piecing 
Together the Past» з’яўляецца найлепшым даследаваннем 
праблем упарадкавання і класіфікацыі археалагічных зна- 
ходак. Сістэму класіфікацыі, якая ўжываецца археолагамі 
Новага Свету, апісваюць у сваёй кнізе Гордан Ўіллі і 
Філіп Філіпс: Gordan Willey and Philip Phillips «Method 
and Theory in American Archaeology» (Chicago: University 
of Chicago Press, 1958). Гэтай жа тэме прасвечана і праца 

Робэрта Дунэла: Robert Dunnell «Systematics in Prehistory» 
(New York: Tree Press, 1970). Грунтоўным даследаваннем 
па тыпалогіі з’яўляецца выданне, якое належыць пяру 
шэрагу аўтараў: Robert Whallon and James A. Brown, eds. 
«Essays on Archaeological Typology» (Kampsoille, IL: Center 
for American Archaeology, 1982). Працягвае тэму ўжо больш 
сучасная праца: W.Y.Adams and Ernest W.Adams «Archaeo
logical Typology and Practical Reality» (Cambridge: Cam
bridge University Press, 1991).

Колькасным метадам y археалогіі прысвечана кніга Стэ- 
фана Шэнана: Stephen Shennan «Quantifying Archaeology» 
(San Diego: Academic Press, 1988). Яна напісана простаю 
мовай і лёгка ўспрымаецца пачаткоўцамі.

Раздзел 9. Харчаванне

Тым, хто ўсур’ёз цікавіцца зоаархеалогіяй, вельмі ка- 
рыснаю будзе кніга С.Дж.М.Дэвіса: S.J.M. Davis «The Ar
chaeology of Animals» (London: Batsford, 1987). Даволі nep- 
спектыўнымі ў гэтым плане лічацца і наступныя выданні: 
Richard Klein and Kathryn Crus Uribe «The Analysis of 
Animal Bones from Archaeological Sites» ( Chicago: University 
of Chicago Press, 1984), Donald Grayson «Quantitative Zoo- 
archaeology» (New York: Academic Press, 1984). Надзвычай 
папулярнае даследаванне Лэвіса Бінфарда: «Bones» (New 
York: Academic Press, 1981) прысвечана праблемам ідэн- 
тыфікацыі і захавання жывёльных касцей на археалагічных 
помніках. 3 працэсам вывучэння раслінных рэшткаў вы 
можаце пазнаёміцца ў кнізе: Deborah Pearsall «Paleo- 
ethnobotany: A Handbook of Procedures» (New York: Aca
demic Press, 1989). Для пачаткоўцаў гэта выданне з’яў- 
ляецца найлепшым. Пра адкрыцці ў Тэхуакане расказва- 
ецца ў кнізе Рычарда Макнэйша: Richard McNeish «The 
Prehistory of the Tehuacan Valley», vol. 1 (Austin: University 
of Texas Press, 1967), a знаходкам Дэ Люрана прысвечана 
наступная праца: Frank Hole, Kent V. Flannery and A.J. 
Neely « Prehistory and Human Ecology of the Deh Luran 
Plain (Ann Arbor: Museum of Anthropology, University of 
Michigan, 1969). Даследаванням старажытных сельскагас- 
падарчых культур Новага Свету прысвечана кніга: Richard 
Ford, ed. «Early Food Production in North America» (Ann 
Arbor: Museum of Anthropology, University of Michigan, 
1985). Працы Бруса Сміта: «The Archaeology of the South

eastern United States» i «Advances in World Archaeology» 
(1986) 5:1—92 дапаўняюць папярэдняе выданне. Сміт ана- 
лізуе вынікі даследаванняў старажытных сродкаў жыццяд- 
зейнасці на тэрыторыі Паўночнай Амерыкі.

Раздзел 10. Узаемаадносіны: паселішча 
і гандаль

Асноўным даследаваннем па гэтай тэме лічыцца на- 
ступная праца: К.С.Chang «Settlement Archaeology» (Palo 
Alto: National Press, 1968). Кніга Кента В.Флэнэры i інш. 
«The Early Mesoamerican Village» (New York: Academic 
Press, 1976) таксама з’яўляецца карыснай для тых, хто 
цікавіцца вышэйадзначанаю праблемай, калі толькі не 
браць пад увагу некаторыя спрэчныя погляды аўтара па 
пытаннях сучаснай археалогіі. Даследаванням Тэаціхуакана 
прысвечана выданне: Rene Millon and others «Urbanization 
of Teotihuacan, Mexico», vol.l (Austin: University of Texas 
Press, 1973). Археалогія паселішчаў разглядаецца ў манаг- 
рафіі наступных аўтараў: W.I.Sanders, Jeffrey R.Parson and 
Robert S.Santley «The Basin of Mexico: Ecological Processes 
in the Evolution of a Civilization» (New York: Academic 
Press, 1979).

Пытанням гандлёвых зносін прысвечаны наступныя 
працы: Jeremy A.Sabloff and Karl Lamberg-Karlovsky, eds. 
«Ancient Civilizations and Trade» (Albuquerque: University 
of New Mexico Press, 1975) i E.Brumfiel and T.K.Earle, 
eds. «Specialization Exchange and Complex Societies» 
(Cambridge: Cambridge University Press, 1987). Кніга Po- 
берта Торэнса: Robert Torrence «Production and Exchange 
of Stones Tools» (Cambridge: Cambridge University Press, 
1986) з’яўляецца грунтоўным даследаваннем гандлю 
абсідыянам на ўзбярэжжы Эгейскага мора.

Раздзел 11. Узаемадзеянне: сацыяльная 
арганізацыя і рэлігійныя вераванні

Па гэтай тэме існуе шмат рознай літаратуры. 
Класічным творам, у якім прыводзіцца сацыяльна-эка- 
намічная класіфікацыя чалавечых грамадстваў, з’яўляецца 
праца: Elman Service «Primitive Social Organization» (New 
York: Random House, 1973). Сацыяльную няроўнасць раз- 
глядае ў сваёй кнізе група аўтараў на чале з Робертам 

Чэпмэнам: Robert Chapman et al., eds. «The Archaeology 
of Death» (Cambridge: Cambridge University Press, 1981). 
Гэтай жа тэме прысвечаны наступныя выданні: Christopher 
Peebles «Moundville from 1000—1500 A.D.», R.D.Drennan 
and C.A.Uribe, eds. «Chirefdoms in the Americas» (Lanham, 
NJ: University Press of the Americas, 1987).

Этнічная разнастайнасць — адносна новая тэма ў ар- 
хсалогіі, але ўжо ёсць некалькі цікавых прац, прысвечаных 
ёй. Адна з іх — Randall McQuire and Robert Paynter,eds. 
«The Archaeology of Inequality» (Oxford: Blackwell, 1991). 
Кніга Leland Ferguson «Uncommon Ground» ( Washington, 
DS: Smithsonian Institution Press, 1991) з’яўляецца выдат- 
ным даследаваннем па праблемах афрыкана-амерыканскай 
археалогіі. У ёй аналізуюцца метады гістарычнай археа- 
логіі. Вельмі шмат сёння пішуць пра родавыя адносіны і 
адносіны паміж поламі. Але вартых публікацый па гэтай 
тэме ўсё яшчэ мала. Агульнапрызнаным і асабліва цікавым 
для даследчыкаў-пачаткоўцаў выданнем з’яўляецца праца: 
Joan Gero and Margaret Concey, eds. «Engendering 
Archaeology» (Oxford: Blackwell, 1991).

Вывучэнне старажытных вераванняў — даволі складаны 
працэс. Сярод найлепшых публікацый па гэтай тэме вашай 
увазе прапануюцца дзве: Linda Schelle and Mary Miller 
«The Blood of Kings» (New York: Thames and Hudson, 
1992), y якой раскрываюцца сувязі паміж мастацтвам, 
пісьменнасцю майя і іх светапоглядам і вераваннямі, a 
таксама: Linda Schelle and David Friedel «А Forest of Kings» 
(New York: William Morrow, 1991), дзе, як i ў папярэднім 
выданні, даецца інфармацыя па рэлігіі, іканаграфіі і са- 
цыяльным раздзяленні народаў майя.

Раздзел 12. Мінулае і сучаснасць

Тэорыя сярэдняга радыуса лепш за ўсё апісана ў кнізе 
Льюіса Бінфарда: Lewis Binford «In Pursuit of the Past» 
(London: Thames and Hudson, 1983). Яго ж праца «Nu- 
namiut Eskimo Ethnoarchaeology» (New York: Academic 
Press, 1977) з’яўляецца спробай аўтара пераадолець праб- 
лемы тэорыі сярэдняга радыуса і этнаархеалогіі. Тым, каго 
цікавіць «жывая археалогія», раім звярнуцца да працы: 
Richard Gould «Living Archaeology» (Cambridge: Cambridge 
University Press, 1980). Племю канг-сан прысвечана кніга 
Рычарда Б.Лі: Richard B.Lee «The !Kang San» (Cambridge: 

Cambridge University Press, 1979). Ha яе старонках pac- 
крываюцца ўсе аспекты жыццядзейнасці гэтага племя.

Эксперыментальная археалогія разглядаецца ў выданні: 
John Coles «Archaeology by Experiment» (London: 
Hutchinson University Press, 1973). Што датычыць 
інфармацыі пра сучасныя метады ў археалогіі, то яе можна 
знайсці ў кнізе: Brian Hayden, ed. «Lithic Studies Among 
the Contemporary Highland Maya» (Tucson University of 
Arizona Press, 1987).

Раздзел 13. Тлумачэнне мінулага

Літаратуры па гэтай праблеме нямала, але часам яна 
вызначаецца вельмі крытычным характарам. Вывучэнне па- 
жадана пачынаць з наступных пуолікацый: Bruce D.Frigger 
«А History of Archaeological Interpretation» (Cambridge: 
Cambridge University Press, 1989) i Levis Binford «In Pursuit 
of the Past» (London: Thames and Hudson, 1983). Пасля 
гэтага можна перайсці да такіх выданняў, як: PJ. Watson, 
Steven A. Le Blanc and C.L.Redman «Archaeological 
Explanation» (New York: Columbia University Press, 1984) 
i Guy Gibbon «Anthropological Archaeology» (New York: 
Columbia University Press, 1984). Надзвычай багатай 
з’яўляецца i бібліяграфія па праблемах постпрацэсуальнай 
археалогіі, але коратка і грунтоўна яе сутнасць, на наш 
погляд, выкладзена ў дзвюх кнігах: М.Shanks and С.Tilley 
«Reconstructing Archaeology: Theory and Practice», 2d ed. 
(London: Routledge, 1993) i «Social Theory and Archaeology» 
(Albuquerque: University of New Mexico Press, 1987). Кож- 
ны, хто хоча вольна плаваць y гэтых акадэмічных водах, 
якія «кішаць акуламі», павінен пазнаёміцца з працай Сты- 
вена Мітэна: Steven Mithen «Evolutionary Theory and 
Postprocessual Archaeology» («Antiquity», №63, 1989. 
P.483—494). Аб’ектыўны аналіз агульнапрынятых тэарэ- 
тычных метадаў утрымліваецца ў публікацыі Бруса Тры- 
гера: Bruce Trigger «Distinguished Lecture in Archaeology: 
Constraint and Freedom» («American Anthropologist», 
№93(3), 1992. P.551—569).

Раздзел 14. Археалогія ў будучым

Публікацый па гэтай тэме на дзіва мала, хоць, на наш 
погляд, гэта асноўная праблема сучаснай археалогіі. Таму 

асаблівую ўвагу звярніце на працу Карла Мэйера: Karl 
Meyer «The Plundered Past» (New York: Athenaeum Press, 
1973). Чарльз Макгімсей y сваёй кнізе «Public Archaeology» 
(New York: Seminar Press, 1972) надае вялікае значэнне 
выхаду з крызісу, які, на яго думку, напаткаў сучасную 
археалогію. Праглядзіце таксама і такія працы, як Ernestine 
Green, ed. «Ethics and Values in Archaeology» (New York: 
Tree Press, 1984) i Phyllis Messenger, ed. «The Ethics of 
Collecting Cultural Property» (Albuquerque: University of New 
Mexico Press, 1990).

ПОМНІКІ I КУЛЬТУРЫ, 
ПАЗНАЧАНЫЯ Ў ТЭКСЦЕ 

КНІГІ

Размешчанае ніжэй кароткае апісанне археалагічных помнікаў і куль- 
тур, якія згадваюцца ў гэтай кнізе, не прэтэндуе на дакладнасць і паўнату. 
Па больш падрабязную інфармацыю і тлумачэнні звяртайцеся да свайго 
выкладчыка.
Адэна (Adena) — культура вясковых паселішчаў даліны Агайо (Сярэдні 

Захад США). Датуецца 700—200 іт. да н.э. Характарызуецца высокім 
узроўнем развіцця рамяства і гандлю, а таксама своеасаблівым па- 
хавальным абрадам, які вызначаўся пабудовай магільных курганоў.

Озэт (Ozette) — прыбярэжнае паселішча ў штаце Вашынгтон (ЗША), 
заселенае каля 1000 гадоў таму продкамі сучасных індзейцаў макаў. 
Разбуранае ў выніку вялікага апоўзня два стагоддзі таму, яно выдатна 
захавалася пад пластамі глею і было даследавана археолагамі ў 1970-х 
гадах.

Айн-Газаль (Ain Ghazal) — старажытнае паселішча ў Іарданскай даліне, 
якое ўзнікла каля 8000 гадоў таму. Знакамітае сваімі жаночымі 
фігуркамі з гліны, якія, верагодна, з’яўляюцца найбольш раннімі 
ўзорамі культа плоднасці.

Алі-Кош (Ali Koch) — паселішча на раўніне Дэх-Луран у Іране. Для 
яго характэрна з’яўленне вытворчасці і апрацоўкі злакавых культур 
(пшаніцы, ячменю) з выкарыстаннем ірыгацыйнай тэхнікі. Найбольш 
ранняя мяжа засялення паселішча адносіцца да 7500 г. да н.э.

Ашэль (Acheulian) — шырока распаўсюджаная напачатку каменнага веку 
культура, якая вядзе сваю назву ад паўночнафранцузскага горада 
Сент-Ашэль. Была пашырана ў Афрыцы, Заходняй Еўропе і 
Паўднёвай Азіі, дзе, узяўшы пачатак больш за мільён гадоў таму, 
развівалася аж да 100000 г. да н.э. Ашэльскай культуры ўласцівы 
многія тыпы каменных артэфактаў, але найбольш характэрныя з іх 
— шматфункцыянальныя ручныя рубілы і разцы.

Гіза (Giza) — піраміды Гіза, пабудаваныя егіпецкімі фараонамі каля 2600 
г. да н.э. у пустыні непадалёк ад сучаснага Каіра. Найбольш вядомым 
помнікам з’яўляецца Вялікая піраміда вышынёй 481 фут і шырынёй 
13,1 акра.

Дэрст (Dirst) — індзейскае паселішча ў даліне ракі Буфала, штат Ар- 
канзас (ЗША), было заснаванае каля 10 тыс. гадоў назад і дасягнула 
росквіту ў часы Лэйт Вудлэнда (Late Woodland time), каля 600 — 900 
гг. да н.э.

/піўтак (Ipiutak) — прыбярэжныя паселішчы эскімосаў на Алясцы. Іх 
спосабы палявання на марскіх млекакормчых з’яўляюцца часткай тра- 
дыцыйнай культуры Аляскі I тысячагоддзя н.э. Вядома мноства па- 

хаванняў эскімосаў, якія суправаджаюцца разнымі касцянымі гарпу- 
намі і іншымі па-мастацку аздобленымі прадметамі. Асабліва гэта 
праяўляецца ў культуры паселішчаў каля Мыса Надзеі.

Каланіяльны Вільямсбург (Colonial Williamsburg) — рэканструкцыя ста- 
ражытнай сталіцы Віргініі, выкананая з дапамогай археалагічных 
даследаванняў.

Кдфзэх (Qafzeh) — пячора ў Ізраілі, у якой былі знойдзены неандэр- 
тальскія пахаванні. Узрост гэтых пахаванняў, вызначаны метадам 
тэрмалюмінісцэнтнага датавання,— каля 90000 г.

Керэн (Сегеп) — вясковае паселішча майя ў Сан-Сальвадоры, пахаванае 
пад грудамі попелу пасля вывяржэння вулкана ў 684 г. н.э. Тут 
выдатна захаваліся не толькі жытлы людзей, але і іх начынне і нават 
зерне.

Кловіс (Clovis) — старажытная індзейская культура Паўночнай Амерыкі, 
якая датуецца 9500—9000 гт. да н.э. Некаторыя артэфакты гэтай 
культуры адносяцца і да больш ранняга часу.

Костэр (Koster) — паселішча на рацэ Ілінойс (ЗША), якое існавала 
паміж 7000—1000 гт. да н.э. і адлюстроўвае пераход ад здабываючай 
гаспадаркі паляўнічых-збіральнікаў да вытворцаў сельскагаспадарчай 
прадукцыі. Для павышэння ўрадлівасці глебы жыхары паселішча вы- 
карыстоўвалі рачны пясок. Помнік унікальны па сваім значэнні, па- 
колькі паслядоўнасць змены старажытнага спосабу існавання на больш 
прагрэсіўны, а таксама багатыя рэшткі ежы пасяленцаў выдатна 
праілюстраваны ў археалагічнай стратыграфіі.

Кубі-Фора (Koobi Fora) — мясцовасць на ўсходнім узбярэжжы возера 
Турхана на паўночы Кеніі. Тут былі знойдзены найбольш старажыт- 
ныя рэшткі чалавечай культуры, якія маюць узрост больш за 2 млн. 
гадоў.

Курыён (Kourion) — невялікі рымскі порт на паўднёвым захадзе Кіпра, 
разбураны падчас вялікага землятрусу 21 ліпеня 365 г. Раскопкі 
сучаснай вёскі, што знаходзіцца на месцы старажытнага порта, да- 
памаглі археолагам узнавіць карціну ўжо даўно забытай трагедыі.

Лаетолі (Laetoli) — мясцовасць у Танзаніі, дзе былі знойдзены найбольш 
раннія сляды чалавека. Каліева-вугляродным метадам датавання іх 
узрост вызначаецца прыкладна ў 3,5 млн. гадоў.

Лавелокская нізіна (Lavelock Cave) — пустынны помнік на заходнім 
ускрайку штата Невада, заселены каля 7000 г. да н.э. Будучы раз- 
мешчаным у пустыннай забалочанай мясцовасці, ён адлюстроўвае 
спосабы адаптацыі першабытных людзей да прыроднага наваколля 
на працягу даволі доўгага перыяду.

Магдален (Magdalenian) — позняя культура палеаліту Цэнтральнай і 
Заходняй Еўропы, існавала ад 18 да 12 тыс. гадоў назад. Знакамітая 
сваім пячорным мастацтвам і паляваннем на паўночных аленяў.

Олдаван (Oldawan) — тэхналагічная традыцыя, звязаная з дзейнасцю 
прымітыўных гамінідаў (Homo hobilis) у Афрыцы. Існавала ў перыяд 
ад 2,4 да 1,6 мільёна гадоў назад.

Олсэн-Чабак (Olsen-Chubback) — мясцовасць на Паўночнаамерыканскай 
раўніне ў штаце Каларада (ЗША), 8000 гадоў назад выкарыстоўвалася

першабытнымі паляўнічымі як бойня бізонаў. Адлюстроўвае спецыфіку 
старажытнаіндзейскага налявання і апрацоўкі звярыных туш.

Ольмек (Olmec) — адна з самых ранніх цывілізацый Мексікі, існавала 
паміж 1500 і 500 гг. да н.э. Ольмекі мелі надзвычай развітыя ган- 
длёвыя і культурныя зносіны з іншымі народамі, адрозніваліся свое- 
асаблівай мастацкай традыцыяй, адлюстраванай у выявах чалавска- 
падобных ягуараў і іншых, як рэальных, так і сюррэалістычных, 
істот. Шмат якія рэлігійныя абрады ольмекаў знайшлі свой працяг 
у культуры майя і іншых мезаамерыканскіх цывілізацый, напрыклад, 
у тэаціхуаканскай.

Пазырыкскія курганы (Pazyryk) — група сібірскіх курганных пахаванняў 
качэўнікаў. Вечная мерзлата забяспечыла выдатныя ўмовы захавання 
магіл, нягледзячы на іх салідны ўзрост — 2300 гадоў таму. Археолагам 
удалося дэталёва даследаваць целы памерлых людзей, у тым ліку і 
іх татуіроўкі.

Пекас (Pecos) — адно з паселішчаў анасазі на паўднёвым захадзе штата 
Нью-Мехіка (ЗША), якое ўзнікла каля 2000 гадоў назад. Даследавана 
амерыканскім археолагам А.Б.Кідэрам, які на яго прыкладзе апісаў 
стратыграфію дагістарычнага развіцця ўсяго паўднёвага захада Нью- 
Мехіка.

Снэйктаўн (Snaketown) — хохакамскае паселішча ў Арызоне, заснаванае 
прыкладна 850—500 гг. назад. Для яго характэрны вялікія насыпы- 
платформы і пляцоўкі для гульні ў мяч. Жыхары Снэйктаўна, па 
ўсёй верагоднасці, мелі шырокія гандлёвыя кантакты з мексіканскімі 
супольнасцямі на поўдні.

Стар-Кар (Star Carr) — стаянка паляўнічых перыяду мезаліту ў 
паўночнай Англіі, якая адносіцца да 8200 г. да н.э. Пры раскопках 
выяўлены размешчаны на беразе возера невялікі памост з буралому, 
а таксама шмат касцяных і драўляных артэфактаў.

Стоўнхэндж (Stonehenge) — тэрыторыя, па акружнасці абгароджаная 
камянямі, магчыма, з рытуальнымі мэтамі, адносіцца да 2700 г. да 
н.э., выкарыстоўвалася на працягу 2-га тысячагоддзя да н.э. Нека- 
торыя вучоныя лічаць, што Стоўнхэндж быў старажытнай астра- 
намічнай абсерваторыяй, аднак гэта гіпотэза даволі спрэчная.

Тэхуакан (Tehuacan Valley) — пустынная даліна ў Мексіцы, на якой 
выяўлена мноства даных аб жыцці мясцовага насельніцтва яшчэ да 
іспанскага заваявання. Раскопкі засведчылі, як адбываўся паступовы 
пераход качавых плямён паляўнічых-збіральнікаў да аселага жыцця, 
ад здабываючай вытворчасці да сельскагаспадарчай дзейнасці. Спа- 
чатку тут вырошчвалі кабачкі і перац, а пачынаючы з 5000 г. да 
н.э. — маіс. Засваенне даліны Тэхуакан пачалося не раней 10000 
г. да н.э.

Тэаціхуакан (Teotihuacan) — найбуйнейшы дакалумбавы горад у нагор'ях 
Мексікі. Існаваў у перыяд з 200 г. да н.э. па 700 г. н.э. У 750 г. 
н.э. быў разрабаваны і спалены. Жыхары Тэаціхуакана падтрымлівалі 
моцныя палітычныя і эканамічныя кантакты з асноўнымі цэнтрамі 
цывілізацыі Мексіканскай даліны, горад вылучаўся шматлікімі гра- 
мадскімі пабудовамі і пірамідамі.

Ур Халдзейскі (Ur-of-the Chaldees) — біблейскі горад на поўдні сучаснага

Ірака, які вырас на месцы невялікай вёсачкі, заснаванай каля 4700 
г. да н.э. На яго тэрыторыі размешчаны знакамітыя грабніцы стара- 
жытнай царскай дынастыі Шумера. Менавіта тут былі знойдзены 
жахлівыя сведкі прынясення ў ахвяру царскай світы.

Фолсам (Folsom) — старажытная індзейская культура, якая існавала на 
паўночнаамерыканскай раўніне пасля 9000 г. да н.э.

Хадар (Hadar) — мясцовасць у Эфіопіі, дзе знойдзены самыя старажытныя 
рэшткі гамінідаў, якія жылі 4 млн. гадоў таму.

Хохакам (Hohokam) — аселая земляробчая культура, якая ўзнікла на 
паўднёвым захадзе Афрыкі каля 300 г. да н.э. і праіснавала аж да 
1500 г. н.э. Спадчыннікамі гэтай культуры з'яўляюцца сучасныя 
індзейцы піма 1 папаго.

Хоўпвэл (Hopewell) — адна з найбольш развітых культур Паўночнай 
Амерыкі, квітнела на Сярэднім Захадзе паміж 200 г. да н.э. і 600 
г. н.э. Рэлігійныя вераванні Хоўпвэла, асаблівыя пахавальныя тра- 
дыцыі ўплывалі на яго мастацтва і культуру і былі шырока распаў- 
сюджаны сярод індзейцаў дзякуючы актыўным гандлёвым зносінам.

Цікаль (Tikal) — адзін з класічных гарадоў майя ў Гватэмале, які дасягнуў 
найвялікшага росквіту ў 600 г. н.э.

Шан (Shang Civilization) — старажытная кітайская цывілізацыя, якая бярэ 
пачатак каля 2700 г. да н.э. з прыходам да ўлады на поўначы 
дынастыі Хіа. Дынастыя Шан пачынала правіць каля 1766 г. да н.э. 
і трымала ўладу аж да 1122 г. да н.э. Яе правіцелі заснавалі шэраг 
сталіц на берагах Жоўтай ракі. Найбольш знакамітай з іх быў Аньян, 
пабудаваны каля 1400 г. да н.э.

Шумеры (Sumerians) — стваральнікі цывілізацыі, якая ў 2900—2000 гг. 
да н.э. квітнела на поўдні сучаснага Ірака. Шумеры жылі ў невялікіх 
гарадах-дзяржавах, якія пастаянна ваявалі паміж сабой. Займаліся 
ірыгацыйным земляробствам.

Эпл-Крык (Apple Creek — Яблыкавы ручай) — старажытнае паселішча 
плямёнаў збіральнікаў у штаце Ілінойс (ЗША), заснаванае пасля 
3000 г. да н.э. Жыхары паселішча здабывалі дзікую раслінную ежу: 
арэхі гікоры, жалуды і г.д.

ГЛАСАРЬШ

Гласарый раскрывае значэнні асноўных тэрмінаў і паняццяў, якія су- 
стракаюцца ў тэксце. Гэта не ўсеабдымны слоўнік па археалогіі. Прафесійная 
тэрміналогія тут зведзена да мінімуму, аднак некаторыя спецыфічныя выразы 
непазбежныя. ІПто датычыць такіх тэрмінаў, як, напрыклад, «адаптацыя» 
ці «мутацыя», якія сустракаюцца не толькі ў археалогіі, але і ў іншых 
навуках, то ў гэты гласарый яны не ўключаны. Іх значэнні, як і некаторых 
іншых тэрмінаў, можна знайсці ў любым іншым слоўніку.

АБСАЛЮТНАЯ ХРАНАЛОГІЯ — храналогія ў каляндарных гадах да 
сучаснасці, хранаметрычнае датаванне.

АБСІДЫЯН — вулканічнае шкло.
АГУЛЬНАЯ ТЭОРЫЯ СІСТЭМ — уяўленне аб тым, што любы арганізм 

альбо арганізацыя могуць быць даследаваны як сістэма, якая ў сваю 
чаргу дзеліцца на мноства ўзаемадзейных падсістэм ці частак; час 
ад часу гэта называюць кібернетыкай.

АДЗІНКА — у археалогіі артэфактычныя групы, якія выкарыстоўваюць 
для апісання артэфактаў.

АДЗНАКІ ПАСЕВАЎ — выразнае распаўсюджванне сельскагаспадарчых 
культур і расліннага покрыва, з дапамогай якога можна вызначыць 
межы археалагічных помнікаў з вышыні птушынага палёту.

АДКРЫТАЯ СІСТЭМА — у археалогіі культурныя сістэмы, якія абмень- 
ваюцца энергіяй і інфармацыяй са знешнім асяроддзем.

АДНАЛІНЕЙНАЯ КУЛЬТУРНАЯ ЭВАЛЮЦЫЯ — эвалюцыйная тэорыя 
канца XIX ст., якая сведчыць, што ўсе чалавечыя супольнасці разві- 
ваюцца адным шляхам культурнай эвалюцыі ад простых паляўнічых- 
збіральнікаў да адукаванага грамадства.

АДНОСНАЯ ХРАНАЛОГІЯ — храналагічныя рамкі, вызначаныя паводле 
закону напластавання альбо абумоўленыя артэфактам.

АНАЛОГІЯ — працэс параўнання, у выніку якога дзве сутнасці, звязаныя 
фармальным падабенствам, можна выдзеліць сярод іншых.

АНАЛІЗ — стадыя археалагічнага даследавання, якая ўключае апісанне 
і класіфікацыю артэфактычных і неартэфактычных даных.

АНАЛІЗ ЗОНЫ ПРЫРОДНЫХ РЭСУРСАЎ ПОМНІКА — інвентарызацыя 
прыродных рэсурсаў на зададзенай плошчы археалагічнага помніка.

АНАЛІЗ ЗНОШВАННЯ — мікраскапічны аналіз артэфактаў для вызна- 
чэння ступеняў зношвання рабочых дэталяў пасля іх выкарыстання.

АНАЛІТЫЧНЫ ТЫП — адвольныя групы прадметаў, якія археолагі ад- 
носяць да зробленых чалавекам. Аналітычныя тыпы вызначаюцца 
групай характэрных прыкмет, уласцівых для найбольш падыходзячых 
тыпаў артэфактаў, каб параўнаць іх месцазнаходжанне ў часе і 
прасторы. Гэтыя тыпы неабавязкова супадаюць з сапраўднымі пры- 
ладамі працы, якімі карысталіся дагістарычныя людзі.

АНГОБ — аздабленне паверхні керамічнага посуду высакаякаснай віль- 
готнай глінай перад абпалам і дэкараваннем.

АНТРАПАЛОГІЯ — навука, якая вывучае чалавецтва ў самым шырокім 
сэнсе: ад самага яго ўзнікнення да сучаснасці. Яна складаецца з 
культурнай і фізічнай антрапалогіі, а таксама археалогіі.

АНТЫКВАРЫЙ — чалавек, які цікавіцца мінулым, калекцыяніруе і вы- 
вучае старажытнасці, але на аматарскім ўзроўні ў адрозненне ад 
археолагаў-навукоўцаў.

АПІСАЛЬНЫЯ ТЫПЫ — тыпы, якія абапіраюцца на ўнутраныя і знешнія 
ўласцівасці артэфакта.

АРГАНІЧНЫЯ МАТЭРЫЯЛЫ — такія матэрыялы, як косці, дрэва, рогі 
альбо скура, якія раней належалі жывым арганізмам.

АРТЭФАКТ — любы аб’ект, зроблены альбо відазменены чалавекам.
АРХАІКА — гістарычны перыяд у Новым Свеце, калі паляўнічыя-збі- 

ральнікі авалодалі шырокім спектрам прыродных рэсурсаў і ўжо 
спрабавалі займацца земляробствам.

АРХЕАЛОГІЯ — спецыфічная галіна антрапалогіі, якая вывучае зніклыя 
чалавечыя супольнасці на аснове матэрыяльных рэштак мінулага. 
Прадмет археалогіі — узнаўленне гісторыі культуры, рэканструкцыя 
былой жыццядзейнасці людзей і вывучэнне культурных працэсаў.

АРХЕАЛАПЧНЫ КАНТЭКСТ — гл. кантэкст.
АРХЕАЛАГІЧНАЯ КУЛЬТУРА — археалагічны комплекс, які складаецца 

з рэшткаў зніклай культуры.
АРХЕАЛАГІЧНАЯ РАЗВЕДКА — сістэматычныя спробы вызначыць мес- 

цазнаходжанне археалагічных помнікаў, ідэнтыфікаваць і зафіксаваць 
іх на мясцовасці ў натуральным асяроддзі і па-за ім.

АРХЕАЛАГІЧНАЯ ТЭОРЫЯ — усеабдымныя тэарэтычныя канцэпцыі, 
якія забяспечваюць археолагаў шляхамі і сродкамі, каб знайсці па-за 
канкрэтнымі фактамі і матэрыяльнымі аб’ектамі неабходнае тлума- 
чэнне падзей, якія мелі месца ў дагістарычную эпоху.

АРХЕАЛАГІЧНАЯ АДЗІНКА — адвольная адзінка класіфікацыйнай сіс- 
тэмы для адрознення адной групы артэфактаў ад другой у часе і 
прасторы.

АРХЕАЛАГІЧНЫ ФАКТ — матэрыял, які вызначаецца археолагамі як 
найбольш істотны, як доказ. Ён збіраецца і дакументуецца, з’яўляецца 
часткай агульных даследаванняў. Вылучаюць чатыры асноўныя класы 
археалагічных фактаў — артэфакты, нерухомасці, збудаванні і рэшткі 
ежы.

АРХЕАЛОПЯ ПАСЕЛІШЧАЎ — вывучэнне старажытных паселішчаў і 
іх месцапалажэння ў навакольыым ландшафце.

АРХЕОЛАГ — спецыяліст, які даследуе мінулае, ужываючы навуковыя 
метады, фіксацыю і інтэрпрэтацыю старадаўніх культур на больш 
высокім узроўні, чым той, хто калекцыяніруе артэфакты для выгоды 
ці дэманстрацый.

АРХЕАЛАГІЧНАЯ КАЛЕКЦЫЯ — усе артэфакты, знойдзеныя пры рас- 
копках, у тым ліку сума ўсіх падкалекцый з гэтага помніка.

АСАЦЫЯЦЫЯ — узаемасувязь паміж артэфактам і іншымі археалагічнымі 

знаходкамі, а таксама ўзроўнем помніка ці іншымі артэфактамі, збу- 
даваннямі альбо нерухомымі артэфактамі з гэтага помніка.

АТРЫБУТ — устойлівая і добра вызначаная прыкмета артэфакта, якая 
не падлягае далейшаму дзяленню. Археолагі з мэтай класіфікацыі і 
інтэрпрэтацыі выдзяляюць наступныя тыпы атрыбутаў: форму, стыль, 
тэхналогію.

АТРАД — прымітьгўная форма сацыяльнай арганізацыі чалавечага гра- 
мадства, найбольш распаўсюджаная ў дагістарычныя часы. Атрады 
складаліся з родаў, якія ўключалі ад 20 да 50 чалавек.

АЎСТРАЛАПІТЭК — прымат, выкапнёвыя рэшткі якога былі знойдзены 
ў асноўным ва Усходняй і Паўдневай Афрыцы. Лічыцца, што ён 
мае блізкае дачыненне да першых чалавечых істот, якія сапраўды 
маглі эвалюцыянаваць сярод іх.

АХОЎНАЯ АРХЕАЛОГІЯ — іншая назва для абазначэння сістэмы аховы 
культурных рэсурсаў.

АХОВА КУЛЬТУРНЫХ РЭСУРСАЎ — забеспячэнне кансервацыі і аховы 
археалагічных помнікаў і артэфактаў у сэнсе захавання мінулага.

БІЯСФЕРА — усе жывыя арганізмы, якія насяляюць зямлю і знаходзяцца 
ва ўзаемадзеянні з навакольным асяроддзем.

ВЕРТЫКАЛЬНЫЯ РАСКОПКІ — раскопкі, якія праводзяцца з мэтай 
вызначэння храналагічнай паслядоўнасці на абмежаваным участку.

ВЕЧНАЯ МЕРЗЛАТА — навечна замёрзлая зямля.
ВУСНАЯ ТВОРЧАСЦЬ — гістарычныя традыцыі, частка генеалогіі, якія 

перадаюцца з пакалення ў пакаленне праз вусную мову.
ВЫБАРНЫЯ РАСКОПКІ (ШУРФАВАННЕ) — археалагічныя раскопкі 

пэўных частак помніка з ужываннем выбарных (пробных) метадаў 
альбо дакладнае шурфаванне, якое, аднак, не раскрывае помнік цал- 
кам.

ВЫЗНАЧЭННЕ ХАРАКТЭРНАСШ — шэраг метадаў дзеля вызначэння 
паходжання дагістарычных артэфактаў, асабліва вырабаў з гліны, 
металу і каменя.

ГАРЫЗОНТ — з’яўленне ідэнтычных рысаў культуры і артэфактаў на 
вялікай плошчы. Іх месцазнаходжанне і час існавання сведчаць пра 
хуткае распаўсюджванне. Часта гарызонты складаюцца з артэфактаў, 
якія асацыіруюць з шырока распаўсюджанымі рэлігійнымі культамі. 
(У айчыннай навуцы гарызонт — характарыстыка асаблівасцей стра- 
тыграфіі раскопу. Вызначаецца агульнасцю артэфактаў (пабудовы, 
рэчы), якія маюць аднолькавую храналагічную абмежаванасць у ад- 
паведнай тоўшчы культурнага пласта.— Заўвага рэд.)

ГАРЫЗАНТАЛЬНЫЯ РАСКОПКІ — археалагічныя раскопкі вялікіх плош- 
чаў помніка, напрыклад, з мэтай вызначэння межаў паселішча.

ГЕААРХЕАЛОГІЯ — археалагічнае даследаванне, якое выкарыстоўвае 
метады і канцэптуальныя палажэнні геалагічных навук.

ГЕАГРАФІЧНЫЯ ІНФАРМАЦЫЙНЫЯ СІСТЭМЫ (ГІС) — выкананыя 
з дапамогай камп’ютэра картаграфічныя сістэмы, якія дазваляюць 
археолагам фіксаваць і аналізаваць месцапалажэнне помнікаў у на- 
вакольным ландшафце, даследаваць даныя, атрыманыя ў выніку ды- 
станцыйнага зандавання, камп'ютэрныя карты і іншыя першакрыніцы.

ГІСТАРЫЧНАЯ АРХЕАЛОГІЯ — вывучэнне археалагічных помнікаў на 
аснове гістарычных крыніц. Часам гэта называюць гістарычнымі аб'ек- 
тамі археалогіі.

ГАМІНІД — прадстаўнік сямейства гамінідаў, вядомы сёння па аднаму 
віду — Homo sapiens.

ДАПСТОРЫЯ — залаты век чалавечай гісторыі, які папярэднічаў узнік- 
ненню пісьменнасці. Дагісторыкі вывучаюць дагістарычную археалогію.

ДАСЛЕДЧЫ ПРАЕКТ — старанна сфармуляваны і сістэматызаваны план 
правядзення археалагічных вышукаў.

ДАСЛЕДАВАННЕ ПАД’ЁМНАГА МАТЭРЫЯЛУ — калекцыя археала- 
гічных знаходак з помнікаў, сабраная з мэтай камплектавання прад- 
стаўнічых узораў артэфактаў з пад'ёмнага матэрыялу. Даследаванне 
пад’ёмных матэрыялаў таксама раскрывае віды дзейнасці, характэрнай 
для гэтага помніка, вызначае месца большасці збудаванняў і ўтрым- 
лівае інфармацыю пра найбольш населеныя месцы помніка, што 
важна для далейшага маштабнага альбо звычайнага даследавання 
помніка.

ДРУГАСНЫ КАНТЭКСТ — змест археалагічнай знаходкі, які быў па- 
рушаны ў выніку далейшай дзейнасці чалавека альбо па аб’ектыўных 
прычынах.

ДЭДУКЦЫЯ — працэс мыслення, які ўключае аналіз агульных гіпотэз 
і праверку іх з дапамогаю даных. Дэдуктыўны метад — кумуля- 
тыўны.ён прадугледжвае пастаяннае ўдасканаленне гіпотэз у адроз- 
ненне ад індуктыўнага метаду, які ідзе ад канкрэтнага назірання да 
агульнага заключэння.

ДЭНДРАХРАНАЛОГІЯ — храналогія па гадавых кольцах дрэў.
ДЫСТАНЦЫЙНАЕ ЗАНДЗІРАВАННЕ — разведка і даследаванне пом- 

нікаў з дапамогай такіх сродкаў, як аэрафотаздымка для выяўлення 
нябачных вокам аб’ектаў альбо нерухомых артэфактаў.

ДЫФУЗІЯ — распаўсюджванне пэўных культурных рысаў з адной тэ- 
рыторыі на другую праз кантакты паміж людзьмі.

ЗАГАРТОЎКА СТАЛІ (КЕРАМІЧНЫ ЗАМЕС) — працэс загартоўкі сталь- 
ных лістоў награваннем і наступным хуткім ахаладжэннем. Апроч 
таго, гэта яшчэ і матэрыял, які дадаюць у керамічны раствор.

ЗВАРОТНАЯ СУВЯЗЬ — канцэпцыя археалагічнага прымянення тэорыі 
сістэм, якая адлюстроўвае адносіны паміж культурнымі працэсамі і 
іх асяроддзем, якія пастаянна змяняюцца.

ЗОААРХЕАЛОГІЯ — археалагічнае даследаванне рэшткаў жывёл.
ЗОНА ДЗЕЙНАСЦІ — месца скаплення артэфактаў, якое паказвае на 

тое, што тут некалі існавала пэўная спецыфічная дзейнасць чалавека, 
напрыклад вытворчасць каменных прылад працы.

ЗРЭЗ ЗНІКЛЫХ ЭПОХ — вызначэнне ўзросту жывёльнай папуляцыі, 
якая з’явілася ў выніку селекцыі альбо прыручэння драпежнікаў.

ІЕРОГЛІФЫ — старажытны спосаб пісьма піктаграфічнымі альбо ідэа- 
графічнымі сімваламі. Выкарыстоўваліся ў Егіпце, Цэнтральнай Аме- 
рыцы і інш.

ІНДУКЦЫЯ — працэс мыслення ад канкрэтнага назірання да агульнага 
заключэння.

ІНТЭРПРЭТАЦЫЯ — стадыя даследавання, на якой сінтэзуюцца вынікі 
археалагічных аналізаў і археолагі спрабуюць растлумачыць іх зна- 
чэнне.

КАЛЯЛЕДАВІКОВАЯ ПРАСТОРА — прастора вакол ледавіка.
КАЛІЙНА-АРГОНАВАЕ ДАТАВАННЕ — абсалютнае датаванне, заснава- 

нае на хуткасці распаду калія (40К), які ператвараецца ў аргон 
(40Аг).

КАМБІЙ — клейкае рэчыва, якое знаходзіцца пад карой дрэў і адлюст- 
роўвае штогадовы рост лесу і кары.

КАМПАНЕНТ — сукупнасць усіх артэфактаў з аднаго археалагічнага 
пласта помніка.

КАНТЭКСТ — месцазнаходжанне археалагічнай знаходкі ў часе і пра- 
сторы, якое вызначаецца праз памеры і выяўленне сувязяў, форму 
і паходжанне. Гэтае вызначэнне ўключае даследаванне знаходкі пасля 
таго, як яна трапіла ў зямлю.

КАПРАЛІТ — акамянелыя альбо высушаныя экскрэменты.
КЕРАМІКА — прадметы з абпаленай гліны.
КЛАСІКА — перыяд існавання высокіх цывілізацый у Цэнтральнай Аме- 

рыцы і Перу, якія характарызуюцца шматлікімі абрадавымі цэнтрамі 
і невялікімі адміністрацыйнымі ўстановамі. (У айчыннай археалогіі 
«класічны» перыяд мае сінонім — «антычны», г.зв. перыяд, які ад- 
павядае існаванню грэчаскай і рымскай цывілізацый.— Заўвага рэд.)

КЛАСІЧНЫ АРХЕОЛАГ — археолаг, які вывучае гісторыю класічных 
цывілізацый старажытных Грэцыі і Рыма.

КЛАСІФІКАЦЫЯ — звядзенне археалагічных даных у групы і класы з 
выкарыстаннем разнастайных устаноўчых сістэм.

КЛІНАПІС (ад грэчаскага «cuneus* — клін) — клінападобная сістэма 
пісьма, якая існавала ў старажытнай Месапатаміі.

КОМПЛЕКС — у археалогіі храналагічнае выдзяленне розных тыпаў 
артэфактаў, напрыклад каменных прылад, керамічных вырабаў і інш.

КОНТУР КАТАСТРАФІЧНАЙ ЭПОХІ — вызначэнне перыяду існавання 
жывёльных папуляцый, які завяршаецца, напрыклад, у выніку іх 
натуральнага вымірання.

КРЫТЫЧНАЯ АРХЕАЛОПЯ — тэарэтычная дысцыпліна ў археалогіі, 
якая мяркуе, што археолагі актыўна ўплываюць на грамадскі света- 
погляд.

КУЛЬТУРА — культура чалавека: сістэма поглядаў на жыццё, якая 
дапамагае чалавеку арыентавацца ў розных жыццёвых сітуацыях; 
яна — асноўны механізм нашых узаемадачыненняў з навакольным 
асяроддзем. «Культура» ў археалогіі — адвольнае паняцце, якое абаз- 
начае калекцыю артэфактаў, сабраную на некалькіх археалагічных 
аб’ектах і дакладна вызначаную ў часе і прасторы.

КУЛЬТУРНАЯ АНТРАПАЛОГІЯ — раздзел антрапалогіі, які даследуе 
культурныя аспекты чалавечага грамадства. (Гэты тэрмін шырока 
ўжываецца ў Злучаных Штатах Амерыкі.)

КУЛЬТУРНЫ АДБОР — працэс, які вядзе да выдзялення некаторых 
культурных уласцівасцей і новаўвядзенняў, што садзейнічаюць леп- 

шай адаптацыі культуры да асяроддзя. Нешта падобнае да натураль- 
нага адбору ў біялагічнай эвалюцыі.

КУЛЬТУРНАЯ ГІСТОРЫЯ — погляд у археалогіі, згодна з якім артэ- 
факты могуць быць выкарыстаны для фарміравання агульнага ўяў- 
лення пра чалавечую культуру, а таксама для стварэння мадэляў 
гэтае культуры ў часе і прасторы.

КУЛЬТУРНАЯ ПРАСТОРА — геаграфічная альбо даследаваная тэрыто- 
рыя, якая вызначаецца культурнай аднароднасцю.

КУЛЬТУРНЫ ПРАЦЭС — дэдуктыўны метад археалагічнага даследаван- 
ня, які вывучае змены і ўзаемадзеянне розных культурных сістэм і 
працэсы, у выніку якіх чалавечая культура мяняецца ў часе. Архе- 
олагі-практыкі выкарыстоўваюць як апісальныя, так і тлумачальныя 
мадэлі.

КУЛЬТУРНАЯ СІСТЭМА — погляд на культуру і асяроддзе як на адзіны 
ланцуг узаемазвязаных сістэм. Любыя змены ў такім ланцугу выні- 
каюць з шэрагу другасных, але ўзаемазладжаных адхіленняў у адной 
ці некалькіх сістэмах.

КУЛЬТУРНАЯ ТРАДЫЦЫЯ — у археалогіі: адметны набор прылад ці 
тэхналогія, якая адзначаецца на працягу даволі доўгага перыяду, 
часам нават выходзячы за межы адной культуры, на тэрыторыі аднаго 
альбо некалькіх рэгіёнаў.

КУЛЬТУРНАЯ ТРАНСФАРМАЦЫЯ — змены ў археалагічных даных у 
выніку даследавання былой жыццядзейнасці людзей. Напрыклад, калі 
ў больш раннім пласце выяўляецца выкапаная пазней яма для 
смецця.

КУЛЬТУРНАЯ ЭКАЛОГІЯ — вывучэнне дынамікі ўзаемаадносін паміж 
чалавечымі супольнасцямі і навакольным асяроддзем. Згодна з такім 
падыходам, культура з'яўляецца асноўным інструментам адаптацыі 
чалавека да асяроддзя.

КУЛЬТУРНАЯ ЭВАЛЮЦЫЯ — тэорыя, па сваім значэнні блізкая да 
тэорыі біялагічнай эвалюцыі, якая сведчыць, што чалавечыя культуры 
паступова змяняюцца з часам у выніку шматлікіх культурных пра- 
цэсаў.

КРЫВАЯ ЛІНКОРА — від дыяграмы ў выглядзе накрэсленых знакаў, 
якія адлюстроўваюць, напрыклад, рост распаўсюджвання артэфакта, 
час яго найбольшага росквіту і магчымы заняпад.

МАДЭЛЬ — тэарэтычная рэканструкцыя шэрагу з’яў з мэтай лепшага іх 
разумення. Археалагічныя мадэлі бываюць апісальнымі і тлумачаль- 
нымі.

МАТЭРЫЯЛЬНАЯ КУЛЬТУРА — усё, што тычыцца тэхналогіі і артэ- 
фактаў.

МАТРЫЯРХАТ — сямейная ўлада, пры якой вяршэнства ўсталёваецца і 
перадаецца па жаночай лініі.

МЕЗАЛІТ — састарэлая назва пераходнага перыяду паміж палеалітам і 
неалітам, час ад часу ўжываная археолагамі Старога Свету. Між тым 
ніякіх выразных эканамічных і тэхналагічных характарыстык гэтага 
перыяду так і не сфармулявана.

МЕТАД ВЫМЯРЭННЯ ЎДЗЕЛЬНАГА СУПРАЦІЎЛЕННЯ — вымярэнне 

ўзроўню электраправоднасці зямлі дзеля выяўлення ўтоеных анамалій 
— такіх, як умацаванні ці падземныя хады.

МЕТАД ПАСЛОЙНАГА АДБОРУ — верагоднасны метад адбору ўзораў, 
які выкарыстоўваецца для адасаблення і размежавання асобных груп 
сабраных узораў, калі рэгулярны спосаб адбору не падыходзіць з 
прычыны культурнай варыятыўнасці.

НАВУКА — шлях авалодвання ведамі пра навакольны свет; сталы і 
мэтанакіраваны поіпук ведаў на сістэматычнай аснове.

НАРМАТЫЎНЫ (АФІЦЫЙНЫ) ПОГЛЯД — погляд на чалавечую куль- 
туру, які прадугледжвае магчымасць устанаўлення абстрактных пра- 
віл, якія рэгулююць кожную асобную культуру. Шырока выкары- 
стоўваны базіс вывучэння археалагічных культур у іх часавым раз- 
віцці.

НАТУРАЛЬНЫ ТЫП — археалагічная знаходка, якая адпавядае сучасным 
вырабам і прызнаецца традыцыйнымі майстрамі такіх прылад.

НЕАЛІТ — тэрмін, прапанаваны вучонымі Старога Свету для вызначэння 
перыяду каменнага веку, калі людзі яшчэ не ведалі металу.

НЕАРГАНІЧНЫЯ МАТЭРЫЯЛЫ — матэрыяльныя аб'екты, якія не з’яў- 
ляюцца часткай жывёльнага ці расліннага свету.

НЕПАЗБЕЖНЫЯ ЗМЕНЫ — тэрмін, якім абазначаецца зменлівасць і 
варыяцыйнасць сукупнасці ўсіх культур у часе. Прычыны такіх змен 
малазразумелыя.

НЕПАСРЭДНЫ ГІСТАРЫЧНЫ МЕТАД — археалагічная методыка працы 
ў адваротным накірунку часу — ад гістарычных помнікаў з вядомым 
узростам да больш ранніх.

НЕРУХОМАСЦЬ — артэфакт, які не можа быць забраны з помніка без 
разбурэння яго цэласнасці,— напрыклад жытло ці сметнік. Як правіла, 
такія артэфакты толькі фіксуюцца.

НУКЛЕУС — у археалогіі: камень, апрацаваны чалавекам шляхам ад- 
сячэння асобных кавалкаў.

ПАДВОДНАЯ АРХЕАЛОГІЯ — даследаванне археалагічных помнікаў і 
рэшткаў караблекрушэнняў пад вадой.

ГІАЗНАВАЛЬНАЯ АРХЕАЛОГІЯ — тэарэтычная дысцыпліна ў археалогіі, 
якая абапіраецца на даследаванне рэшткаў матэрыяльнай культуры.

ПАЗІТЫЎНАЯ ЗВАРОТНАЯ СУВЯЗЬ — рэакцыя той ці іншай сістэмы 
на знешнія раздражняльнікі, якая вядзе да наступных зменаў і ўзмац- 
няе іх.

ПАЛЕАБАТАНІК — спецыяліст, які вывучае дагістарычную батаніку.
ПАЛІНАЛОПЯ — аналіз пылку.
ПАПУЛЯЦЫЯ — у методыцы адбору ўзораў: сума ўзораў археалагічнага 

матэрыялу, выдзеленых пры адборы з усёй масы даных.
ПЕДАЛОГІЯ — навуковае вывучэнне глебы.
ПЕРАДУМОВЫ — у археалогіі: падзеі, якія дазваляюць людзям рабіць 

высновы адносна новых сітуацый.
ПЕРАРАЗМЕРКАВАННЕ — распаўсюджванне таварных вырабаў з пэў- 

нага цэнтра па ўсім гра.мадстве; складаны працэс, які выконваў 
вырашальную ролю ў развіцці цывілізацыі.

ПЕРАКРЫЖАВАНАР; ДАТАВАННЕ — датаванне помнікаў паводле аб'ек- 
таў, час існавання якіх ужо вядомы, ці паводле іх асацыяванасці з 
артэфактамі, чый узрост устаноўлены.

ПЕРШАСНЫ КАНТЭКСТ — узаемасувязі, форма і паходжанне.
ПЕРЫЯД — археалагічная адзінка вымярэння дагістарычнага часу; ук- 

лючае некалькі фаз і ахоплівае шырокую тэрыторыю.
ПЕРЫЯД ПАЎРАСПАДУ — час, за які палова радыеактыўных ізатопаў 

распадаецца на ўстойлівыя элементы. Выкарыстоўваецца пры рады- 
евугляродным і іншых метадах датавання.

ШІАСТ — асобны суцэльна адкладзены ці культурны слой.
ШІЕЙСТАЦЭН — апошняя вялікая геалагічная эпоха, якая пачалася 

каля 2 млн. гадоў назад і доўжылася да 11500 г. да н. э. Плейстацэн 
часта называюць чацвярцічным перыядам (квартэронам) альбо вялікай 
ледавіковай эпохай.

ПЛЕМЯ — вялікая група, якая складаецца з атрадаў, аб'яднаных бра- 
тэрскімі сувязямі. Племем кіруе рада прадстаўнікоў тых атрадаў і 
абшчын, што ў яе ўваходзяць.

ПЛЕМЯННЫ САЮЗ — больш складаная, чым племянная супольнасць, 
форма грамадскай арганізацыі, якая прайшла некалькі ступеняў раз- 
віцця кіруючых структур і сістэмы размеркавання працы 1 прадуктаў. 
Кіраўнік такога грамадства і людзі, якія працуюць на яго, жывуць 
з дабравольных ахвяраванняў людзей.

ПОБЫТАВАЯ АДЗІНКА — адвольная археалагічная адзінка для вызна- 
чэння тыпаў артэфактаў, якія адлюстроўваюць побытавую дзейнасць 
адной сям’і.

ПОМНІК — любое месца, у якім выяўлены археалагічныя аб’екты, дад- 
зеныя ці экафакты, створаныя ці відазмененыя чалавекам. Помнікі 
могуць быць прадстаўлены любымі аб’ектамі, пачынаючы ад жытла 
і канчаючы здабываючымі кар'ерамі; усе яны вызначаюцца сваім 
функцыянальным прызначэннем і іншымі асаблівасцямі.

ПОСТКЛАСІЧНЫ ПЕРЫЯД — перыяд у цэнтральнаамерыканскай і 
індзейскай дагісторыі, на працягу якога ўзніклі мілітарысцкія грамад- 
ствы, напрыклад, такія, як у ацтэкаў 1 інкаў.

ПОСТПРАЦЭСУАЛЬНАЯ АРХЕАЛОПЯ — археалагічная тэорыя, якая 
ўяўляе сабою крытыку працэсуальнай археалогіі і даследуе сацыяль- 
ныя фактары фарміравання чалавечых грамадстваў.

ПОЎНАМАШТАБНЫЯ РАСКОПКІ — раскопкі археалагічнага помніка 
цалкам; найчасцей праводзяцца на невялікіх па памерах помніках 
— такіх, як курганы ці стаянкі першабытнага чалавека.

ПРАСТОРАВЫЯ РАСКОПКІ — раскопкі на вялікай гарызантальнай 
плошчы, якія праводзяцца зввічайна для раскрыцця пабудоў і выяў- 
лення тыпаў дагістарычных паселішчаў.

ПРАЦЭС — у археалогіі: працэс культурных змен, якія адбываюцца ў 
выніку ўзаемадзеяння розных элементаў культурнай сістэмы, а так- 
сама самой сістэмы з яе асяродкам.

ПРАЦЭС РЭКАНСТРУКЦЫЙ — дакамплектаванне каменных загатовак 
і нуклеусаў для рэканструкцый старажытных каменных тэхналогій.

ПРОБНЫ ШУРФ — адзінкавы раскоп для ўзяцця проб ці зандзіравання 

помніка перад яго маштабным даследаваннем ці для праверкі вынікаў 
папярэдняга вывучэння.

ПРЫЛАДЫ 3 АДШЧЭПАЎ — каменныя прылады, зробленыя з адшчэпу, 
аддзеленага ад нуклеуса.

РАДАВОД — сваяцтва, якое прасочваецца ў паходжанні па мужчынскай 
ці жаночай лініі.

РАДЫЕВУГЛЯРОДНАЕ ДАТАВАННЕ — метад абсалютнага датавання, 
заснаваны на вымярэнні хуткасці распаду ізатопа вугляроду-14 ва 
ўстойлівы азот. Канчатковая дата вызначаецца з дапамогай дэндра- 
храналагічнага датавання з пераводам радыевугляродных эпох у аб- 
салютныя даты.

РАДЫЕМЕТРЫЧНАЕ ДАТАВАННЕ — вызначэнне радыеактыўных на- 
каплекняў у шкле і вулканічных пародах для выяўлення абсалютнага 
ўзросту.

РАЗВЕДКА ПЕШШУ — археалагічная разведка пешшу, пры якой члены 
даследчай групы нярэдка рухаюцца, размеркаваўшыся праз дакладныя 
інтэрвалы.

РАСКОПКІ — раскопкі археалагічных помнікаў з рэгістрацыяй месцаз- 
находжання і кантэксту знаходак па меры выдалення зямлі і абавяз- 
коваю іх фіксацыей у трох вымярэннях.

РОД — у антрапалогіі: адносіны паміж людзьмі, заснаваныя на сап- 
раўдным ці ўяўным сваяцтве або, часам, шлюбе. Родавыя сувязі 
прадугледжваюць узаемныя абавязацельствы ўсіх членаў родавага кла- 
ну. Такія сувязі ляжалі ў аснове большасці дагістарычных грамадстваў.

РЭГІЁН — геаграфічна вызначаная тэрыторыя з аднолькавай экалагічнай 
сітуацыяй.

САЦЫЯКУЛЬТУРНЫ — які спалучае ў сабе сацыяльныя і культурныя 
фактары.

САЦЫЯЛЬНАЯ АНТРАПАЛОГІЯ — англійскі варыянт культурнай ант- 
рапалогіі, у якім надаецца большая ўвага сацыялагічным фактарам.

СІСТЭМА АБМЕНУ — сістэма абмену прадуктамі і паслугамі паміж 
асобнымі людзьмі і цэлымі супольнасцямі.

СІСТЭМА ДЗЕЙНАСЦІ — набор артэфактаў, які раскрывае характар 
дзейнасці асобнага чалавека.

СІСТЭМА ТРОХ ЭПОХ — тэхнічнае падзяленне дагістарычнага мінулага, 
уведзенае для апісання дагісторыі Старога Свету ў 1806 г.

СІСТЭМАТЫЧНЫ АДБОР ДАНЫХ — больш строгі ў параўнанні з вы- 
падковым адборам метад, пры якім узоры адбіраюцца праз роўныя 
інтэрвалы; карысны пры даследаванні тыповасці таго ці іншага ар- 
тэфакта.

СІСТЭМНЫ АНАЛІЗ — у археалогіі: метад навуковага даследавання 
складаных аб'ектаў і сістэм, аб’яднаных пэўнымі сувязямі, пры якім 
пасля вылучэння аб’екту даследавання і пастаноўкі мэты ў аб’екце 
вызначаюць асноўныя элементы, якія складаюць адпаведную сістэму, 
і вызначаюць разнастайныя ўмовы яе функцыянавання; у наш час 
з’яўляецца асноўным метадалагічным кірункам у археалогіі.

СЛЮДА — мінерал, які сустракаецца ў бліскучых скалістых пародах; 
шырока выкарыстоўваўся ў якасці ўпрыгожання.

СМЕТНІК — звалка адыходаў, смецця і іншых пабочных прадуктаў 
чалавечай дзейнасці.

СПАДАРОЖНІКАВАЯ ЗДЫМКА — метад фіксацыі помнікаў з паветра 
ў інфрачырвоным выпраменьванні, якое знаходзіцца па-за межамі 
спектру светлаадчувальнасці звычайнай фотастужкі. Асабліва карысны 
для даследавання дагістарычных сістэм сельскага гаспадарання, пры 
якіх глеба апрацоўвалася на вялікіх тэрыторыях.

СПАДАРОЖНЫЯ ЭЛЕМЕНТЫ — дробныя элементы, якія знаходзяцца 
ў каменных пародах. Пры моцным награванні яны вылучаюць ха- 
рактэрную даўжыню светлавой хвалі. Даследаванне вышэй адзна- 
чаных элементаў мае значэнне пры вывучэнні паходжання абсі- 
дыяну ці іншых матэрыялаў, распаўсюджаных на вялікай тэрыторыі.

СПЕКТРАЛЬНЫ АНАЛІЗ — фізічны метад якаснага і колькаснага аналізу 
саставу і будовы рэчываў, заснаваны на вывучэнні іх спектраў. У 
археалогіі выкарыстоўваецца пры вывучэнні хімічнага саставу каля- 
ровых (асабліва бронзы) і чорных металаў, а таксама артэфактаў з 
абсідыяну і шкла.

СТАДЫЯ — тэхнічнае падраздзяленне дагістарычнай эпохі, якое мае 
невялікія храналагічныя межы, але вызначаецца прыкметным уз- 
роўнем развіцця тэхнікі. Стадыяй, напрыклад, можна назваць камен- 
ны век.

СТРАТЫГРАФІЯ — у археалогіі: апісанне ўмоў залягання культурнага 
пласта археалагічных помнікаў адносна геалагічных напластаванняў 
і інш. слаёў.

СТРУКТУРНАЯ АРХЕАЛОГІЯ — тэарэтычны падыход у археалогіі, за- 
снаваны на ўяўленні, што ўсе сістэмы ўзаемадачыненняў, якія назі- 
раюцца ў чалавечай культуры, складаюцца з шэрагу кодаў і правіл.

СТЫЛІСТЫЧНЫ ТЫП — тып, заснаваны на стылістычных адрозненнях. 
СТЭЛА — калона альбо каменная пліта, часта з паверхняй, упрыгожанай 

скульптурнымі выявамі ці арнаментам.
СУБКАЛЕКЦЫЯ — збор артэфактаў, якія сведчаць пра пэўную форму 

дагістарычнай дзейнасці пэўнай групы людзей.
СУМЕСЬ — грубы матэрыял (такі, як, напрыклад, пясок ці ракушачнік), 

які дадаваўся перад абпальваннем у гліняную масу, з якой вырабляўся 
тыгель, дзеля надання яму трываласці.

СУПОЛЬНАСЦЬ — у археалогіі: матэрыяльныя рэшткі дзейнасці вялікай 
колькасці людзей, якія пэўны час пражывалі сумесна.

ТАПАГРАФІЧНЫЯ КАРТЫ — карты, якія можна выкарыстоўваць для 
прывязкі археалагічных помнікаў у натуральным ландшафце.

ТАПАНОМІЯ — даследаванне працэсаў, якія выклікаюць трансфармацыі 
ў касцях жывёл і іншыя арганічных рэштках пасля іх адкладання.

ТАКСАНОМІЯ — шэраг паслядоўных дзеянняў, у выніку якіх уся маса 
аб’ектаў падраздзяляецца, утвараючы ўпарадкаваную класіфікацый- 
ную сістэму.

ТРАДЫЦЫЯ — устойлівыя тэхналагічныя ці культурныя асаблівасці, якія 
выяўляюцца ў характэрных формах артэфактаў. Іх можна назіраць 
на працягу больш чым адной фазы і на даволі значнай тэрыторыі.

ТЫП — у археалогіі: аб’яднанне артэфактаў у пэўную групу з мэтаю 

супастаўлення яе з іншымі групамі. Такія групы могуць супадаць ці 
не супадаць з рэальнымі тыпамі прылад, як іх задумвалі іх колішнія 
стваральнікі.

ТЫП ПАСЕЛІШЧА — спосаб размяшчэння жылых пабудоў на мясцовасці 
і ўнутры археалагічнай супольнасці.

ТЫПАЛОГІЯ — класіфікацыя па тыпах.
ТЫПЫ АДЫХОДАЎ — даследаваныя рэшткі артэфактаў і ежы, выкінутыя 

іх колішнімі спажыўцамі і падвергнутыя змяненням у выніку пры- 
родных працэсаў.

ТЭЛЬ — пагорак, які ўтварыўся на месцы былога горада. Тэрмін, які 
звязваюць з археалагічнымі помнікамі такога тыпу на Бліжнім Ус- 
ходзе.

ТЭОРЫЯ СЯРЭДНЯГА РАДЫУСА — метад пошуку дакладных сродкаў 
ідэнтыфікацыі і вызначэння спецыфічных уласцівасцей той ці іншай 
старажытнай культурнай сістэмы.

ТЭРМАЛЮМІНІСЦЭНТНЫ МЕТАД — метад хранаметрычнага датавання, 
пры якім вымяраецца колькасць светлавой энергіі, што выдзяляецца 
пры хуткім награванні пасудзіны з абпаленай гліны; дзякуючы гэтаму 
метаду можна вызначыць час, які прайшоў з моманту апошняга 
абпальвання прадмета.

ТЭХНАЛАГІЧНЫ АНАЛІЗ — вывучэнне техналагічных метадаў, якія 
ўжываліся пры вырабе артэфактаў.

ТЭХНАЛАГІЧНЫЯ АТРЫБУТЫ — атрыбуты, адабраныя па тэхнала- 
гічных прызнаках.

ТЭХНІКА СЕРЫЯТЫЎНАСЦІ (УПАРАДКАВАННЯ) — метады, якія даз- 
валяюць размеркаваць артэфакты ў храналагічным парадку. Блізкія 
па форме ці стылю артэфакты размяшчаюцца пры гатым блізка адзін 
ад аднаго.

УЗАЕМААБМЕН — у археалогіі: абмен прадуктамі паміж дзвюма групамі.
УНІФОРМІТАРЫЯНІЗМ — вучэнне, якое сведчыць, што Зямля ўтва- 

рылася ў выніку такіх самых натуральных геалагічных працэсаў, якія 
адбываюцца і сёння.

ФАЗА — археалагічная адзінка, вызначаемая характэрным спалучэннем 
культурных прызнакаў, якія можна дакладна акрэсліць у часе і 
прасторы. Фаза доўжыцца адносна кароткі час і ахоплівае адзін ці 
некалькі помнікаў адной мясцовасці альбо раёна. Культурныя прызнакі 
кожнай фазы дастаткова выразныя, каб адрозніць яе ад іншых фаз.

ФЕКАЛП — экскрэменты.
ФІЗІЧНАЯ АНТРАПАЛОПЯ — па сутнасці, біялагічная антрапалогія, 

якая даследуе выкапнёвыя рэшткі чалавека, яго генетыку, прыматаў 
і роднасныя групы.

ФЛАТАЦЫЯ — у археалогіі: адмыўка раслінных рэшткаў вадой з мэтаю 
аддзяліць насенне ад спадарожных адкладаў.

ФОРМА — фізічная характарыстыка, якая ўключае ў сябе памеры і 
абрысы, альбо структура любой археалагічнай знаходкі. Форма з’яў- 
ляецца асноўным крытэрыем у атрыбутыўным аналізе.

ФОРМАЎТВАРАЛЬНЫЯ ПРАЦЭСЫ — натуральныя альбо выкліканыя 

чалавекам працэсы, у выніку якіх археалагічныя помнікі відазмя- 
няюцца падчас іх выкарыстання ці пасля іх занядбання.

ФУНКЦЫІ — у эвалюцыйным кантэксце асаблівасці паводзін, якія не- 
пасрэдна адлюстроўваюць Дарвінаўскую тэорыю выжывання папуля- 
цый, для якіх яны характэрныя.

ФУНКЦЫЯНАЛІЗМ — паняцце, сэнс якога заключаецца ў тым, што 
кожны сацыяльны інстытут у грамадстве ажыццяўляе пэўную фун- 
кцыю дзеля задавальнення ўсіх патрэб сацыяльнай структуры.

ФУНКЦЫЯНАЛЬНЫ ТЫП — тып, які вызначаецца перадусім сваёй 
культурнай ці функцыянальнай карыснасцю, а не знешняю формай 
ці прыналежнасцю да пэўнага храналагічнага перыяду.

ХАРАКТЭРНЫЯ ВЫКАПНІ — выкапні, характэрныя для пэўнай спе- 
цыфічнай «археалагічнай эры»; выкарыстоўваюцца ў такіх самых 
метадах датавання, якія ўжываюцца ў геалогіі.

ХРАНАЛАГІЧНЫЯ ТЫПЫ — тыпы, вызначаныя паводле сваёй формы, 
характэрнай для пэўнага храналагічнага перыяду.

ХРАНАМЕТРЫЧНАЕ ДАТАВАННЕ — датаванне мінулага ў канкрэтных 
гадах, абсалютнае датаванне.

ШМАТЛІНЕЙНАЯ КУЛЬТУРНАЯ ЭВАЛЮЦЫЯ — тэорыя культурнай 
эвалюцыі, якая разглядае своеасаблівасць шляхоў развіцця кожнай 
чалавечай культуры праз яе прыстасаванне да таго ці іншага ася- 
роддзя. Часам у ёй выдзяляюць чатыры асноўныя стадыі развіцця 
сацыяльнай арганізацыі (род, племя, племянны саюз і шматступень- 
чатае грамадства).

ЧАЛАВЕК ПРАМАХОДЗЯЧЫ (homo erectus), пяцікантрап — чалавечая 
істота, якая паходзіць ад гамінідаў ніжняга плейстацэну. Пяцікан- 
трапы вызначаліся мозгам большых памераў і выраблялі больш дас- 
каналыя каменныя прылады, чым іх папярэднікі. Жылі ў нашмат 
больш экстрэмальных умовах, рассяляючыся ад Заходняй Еўропы да 
Азіі і трапічнай Афрыкі.

ЧАРАПОК — фрагмент керамічнай пасудзіны.
ЭКАСІСТЭМА — сістэма навакольнага асяроддзя, якая падтрымліваецца 

за кошт рэгуляцыі трафічных узроўняў (вертыкальныя прадуктовыя 
ланцугі) і энергетычнага абмену.

ЭКЗАГАМІЯ — правіла, якое дазваляе шлюб толькі па-за межамі сацы- 
яльнага і культурнага аб’яднання. (Антонім — эндагамія.)

ЭКСПЕРЫМЕНТАЛЬНАЯ АРХЕАЛОГІЯ — правядзенне дакладна кант- 
раляваных сучасных эксперыментаў з мэтаю атрымання даных, якія 
дапамаглі б у інтэрпрэтацыі сабранага археалагічнага матэрыялу.

ЭКСТРАСАМАТЫЧНЫ — процілеглы цялеснаму.
ЭПІФІЗІС — сустаўны канец доўгае косці, фарміраванне якога завярша- 

ецца ў дарослым узросце.
ЭТНААРХЕАЛОГІЯ — жывая археалогія, разнавіднасць этнаграфіі, якая 

займаецца, галоўным чынам, вывучэннем матэрыяльных рэштак. Мэта 
жывой археалогіі заключаецца ў дакументальнай фіксацыі сувязей 
паміж жыццядзейнасцю чалавека, з аднаго боку, і тыпамі артэфактаў, 
а таксама рэшткамі ежы, знойдзенымі падчас археалагічных дасле- 
даванняў,— з другога.

ЭТНАГРАФІЯ — апісальнае вучэнне, звычайна з паглыбленым даследа- 
ваннем культуры.

ЭТНАГІСТОРЫЯ — вывучэнне мінулага на падставе мясцовых гіста- 
рычных крыніц, асабліва праз вусную творчасць.

ЭТНАЛОГІЯ — параўнальнае вывучэнне аспектаў розных культур, звы- 
чайна на тэарэтычнай аснове.



Фэйган Б.
Ф36 Уводзіны ў археалогію / Пер. з англ. В.Мірончык, 

ларускі Фонд Сораса, 1996.— 272с.— (Серыя «Адк- 
рытае грамадства»).

